
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 53 
 

ᐅᓪᓗᑐᐃᓐᓇᖅ, ᒫᑦᓯ 7, 2008 
 

ᖁᑉᐱᕐᓂᓖᑦ 3461ᒥᒃ 3563ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐸ. 
ᒪᓕᒐᒃᓴᐃᑦ 

 
ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 3 - ᐊᐃᑉᐹᓂᒃ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 7, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ, ᑲᑎᒪᔩᑦ. ᑐᔅᓯᐊᕐᓗᑕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓪᓕᖅᑎ, ᒥᓂᔅᑕᔅ, ᒪᓕᒐᓕᐅᖅᑏᑦ, ᐊᒻᒪᓗ ᐳᓛᖅᑎᒋᔭᑯᓗᑉᐳᑦ. ᑐᙵᓱᑦᑎᐊᕆᔅᓯ. 
ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 164 - 2(4): ᕿᑦᓱᒐᐃᑦ ᓇᓚᐅᑦᓵᕈᑎᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐅᖃᖅᑏ, ᐊᒃᓱᐊᓗᒃ ᖁᕕᐊᓱᒃᑐᖓ ᒪᓕᒐᓕᐅᕐᕕᐅᑉ ᐃᓗᐊᓂ 
ᐱᒋᐊᖅᑎᓐᓂᐊᖅᑕᑎᓐᓂᒃ ᓇᓗᓇᐃᖅᓯᔪᓐᓇᕋᒪ ᐆᒻᒪᖅᑯᑏᑦ ᐊᑐᓗᐊᖅᑕᐃᓕᒪᓂᖏᓐᓂᒃ ᖁᓪᓕᒃᑯᑎᒍᑦ ᕿᑦᓱᒐᐃᑦ 
ᓇᓚᐅᑦᑖᕈᑏᑦ ᓵᓚᒃᓴᕋᓱᕈᑏᑦ.  
 
ᐅᖃᖅᑏ, ᑕᖅᑭᑕᒫᖅᓯᐅᑏᑦ ᖃᐅᒻᒪᖅᑯᑎᓄᑦ ᐊᑭᓕᒃᓴᐃᑦ ᕿᑦᑐᒐᓚᐅᖅᖢᓂ ᓵᓚᒃᓴᕋᓲᑎᖃᖃᑦᑕᕐᒪᑕ ᐊᒻᒪᓗ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓰᑦ ᐃᓕᓴᕆᔭᐅᓯᒪᓂᐊᕐᓂᖏᓐᓂᒃ ᓴᖅᑭᔮᖅᑎᑦᑎᒃᑲᓐᓂᕋᓱᒃᖢᓂ.  
 
ᑕᐃᒪᓐᓇ ᕿᑦᑐᕋᕐᓂᒃ ᓵᓚᒃᓴᐅᑎᒃᓴᑦ ᓇᓚᐅᑦᑖᕈᑎᓂᒃ ᐊᑐᖅᑎᑦᑎᓇᓱᑦᑐᒍᑦ ᐊᑐᙱᓐᓂᖅᓴᐅᓇᓱᒍᓐᓇᕋᑦᑕ ᐊᒻᒪᓗ 
ᐆᒻᒪᖅᑯᑎᓂᒃ ᐊᑐᓗᐊᙱᓐᓂᕐᓴᐅᓂᐊᕋᑦᑕ.  
 
ᑕᒪᒃᑯᐊ ᕿᑦᑐᒐᐃᑦ ᓇᓚᐅᑦᑖᕈᑏᑦ ᐋᖅᑭᑦᑕᐅᖃᑦᑕᖅᑐᑦ ᐊᑐᙱᓐᓂᕐᓴᐅᔪᓐᓇᕐᓂᐊᕋᑦᑕ ᐊᒻᒪᓗ 
ᐊᐱᖅᑯᑎᑕᖃᖅᖢᓂ ᑖᒃᑯᓇᓂ ᕿᑦᑐᒐᕐᓂᒃ ᐱᖓᓱᓂᒃ ᓇᓕᐊᑐᐃᓐᓇᕐᓂᒃ ᒪᑐᐃᕐᖠᒍᓐᓇᖅᖢᑎᒃ.  
 
ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᑎᖅᑎᑦᑎᒻᒪᑕ ᐊᑐᖅᑐᖁᑎᒥᓐᓄᑦ ᐊᑐᑦᑎᐊᕐᓂᕆᔭᖏᓐᓄᑦ 
ᐃᑯᒻᒪᖅᑯᑎᓂᑦ ᐊᑐᖅᑕᒥᓂᑦ. 
 
ᑕᐃᒃᑯᐊ 49-ᖑᔪᑦ ᐱᓯᒪᓕᖅᑕᕗᑦ ᑕᓪᓕᒪᐅᓪᓗᑎᒃ ᐊᑭᑐᓂᕐᐹᑦ $200-ᒥ ᐊᑭᓪᓕᒋᐊᕈᑏᑦ, 44 ᑐᖏᓕᕆᔭᐅᔪᖏᑦ, 
$50-ᒥ ᐲᖅᓯᕕᐅᔪᓐᓇᖅᖢᑎᒃ.  

ᑖᓐᓇ ᐱᔮᕇᕐᐸᓪᓕᐊᓕᖅᑐᖅ ᑕᖅᑭᓪᓗᐊᒥᒃ ᐊᑕᐅᓯᕐᒥᒃ ᓱᓕ ᐊᑐᖅᑕᐅᔪᓐᓇᕐᒪᑕ. ᐊᑏ, ᕿᑦᑐᒐᕐᓂᒃ 
ᓇᓚᐅᑦᑖᕋᓱᖃᑦᑕᕆᔅᓯ ᑕᐃᒃᑯᐊᓗ ᓵᓚᒃᓴᖅᓯᒪᔪᑦ ᐅᓪᓗᒥ ᖁᕕᐊᓲᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 165 - 2(4): ᐃᓄᓕᒫᓄᑦ ᐅᓂᒃᑳᖅ ᖃᐅᔨᔭᐅᓚᐅᖅᑐᓂᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᖃᐅᔨᓴᕆᐊᕐᓂᐅᓚᐅᖅᑐᒥᒃ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᖁᕕᐊᓱᒃᐳᖓ ᓇᖏᕐᓯᔪᓐᓇᕋᒪ. ᑖᒃᑯᐊ 
ᓴᖅᑭᓐᓂᐊᕋᒃᑭᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᐱᖅᓱᖅᑕᐅᔾᔪᑎᕕᓂᖏᑦ ᐃᖅᑲᓇᐃᔮᖏᑦᑕ ᒥᔅᓵᓅᖓᔪᑦ 
ᖃᓄᐃᓕᖓᓛᕐᒪᖔᑕ. ᑖᒃᑯᐊ ᖃᐅᔨᔪᒪᓯᒪᒐᑦᑕ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔮᒥᖕᓂᒃ ᐱᓕᕆᐊᒥᓄᑦ 
ᖁᕕᐊᓱᒃᑲᓗᐊᕐᒪᖔᑕ. 
 
ᐅᖃᖅᑎᑦᑎᔩ, ᑖᒃᑯᓂᖓ ᐱᓕᕆᖃᑎᖃᖅᓯᒪᒐᑦᑕ ᓄᓇᕗᒥ ᑭᓪᓕᓯᓂᐊᖅᑎᒃᑯᑦ Bureau of Statistics ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᖃᐅᔨᓴᖅᖢᑎᒍ ᖃᓄᕐᓕ ᐃᓱᒪᖕᒪᖔᑕ ᐃᖅᑲᓇᐃᔭᕐᕕᖏᑦᑕ ᐃᓗᐊᓂ. ᑖᒃᑯᐊᓗ 
ᐊᐱᖅᓱᖅᑕᐅᔾᔪᑏᑦ ᖃᐅᔨᓴᖅᑕᐅᔾᔪᑏᑦ ᐃᓄᒃᑎᑐᓪᓗ, ᐃᓄᐃᓐᓇᖅᑐᓪᓗ, ᖃᓪᓗᓈᑐᓪᓗ, ᐅᐃᕖᑐᓪᓗ, 
ᐱᓕᕆᐊᖑᓚᐅᖅᑐᑦ ᐊᐅᔭᖓᓂ 2006.  
 
ᐅᖃᖅᑎᑦᑎᔩ, ᑕᒪᒃᑯᐊ ᐊᐱᖅᓲᑎᕕᓃᑦ ᐃᑲᔫᑎᖃᕕᒡᔪᐊᕐᒪᑕ ᐅᕙᑦᑎᓐᓄᑦ ᑐᑭᓯᕚᓪᓕᕋᓱᐊᖁᓪᓗᑕ ᑕᒪᒃᑯᐊ 
ᐃᖅᑲᓇᐃᔮᖑᔪᑦ ᑐᑭᓯᐅᒪᔭᐅᑦᑎᐊᕐᒪᖔᑕ ᖁᕕᐊᒋᔭᐅᑦᑎᐊᕐᒪᖔᑕ ᐅᕙᓘᓐᓃᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᕐᔫᒥᖕᒪᖔᑕ ᑕᒪᒃᑯᓂᖓ ᐱᓕᕆ ᐃᖅᑲᓇᐃᔮᖅᑎᑖᕋᓱᒃᐸᓪᓕᐊᓕᖅᖢᑕ ᐊᒻᒪᓗ, ᐃᖅᑲᓇᐃᔭᖅᑎᖃᕋᓱᐊᖅᖢᑕ.  
 
ᐅᖃᖅᑎᑦᑎᔩ, ᑖᒃᑯᐊ ᐊᐱᖅᓲᑎᕕᓃᑦ ᖃᐅᔨᓴᕈᑎᕕᓃᑦ ᓇᓗᓇᐃᕐᓯᓚᐅᖅᑐᑦ ᓲᕐᓗ ᐱᖓᓱᐃᓕᕐᐸᑕ ᑖᒃᑯᐊ 
ᒪᕐᕉᓂᖏᑦ 2/3 ᐅᖃᓚᐅᖅᐳᑦ ᐃᖅᑲᓇᐃᔭᕐᓂᐊᓵᖅᑕᒥᓐᓂᒎ ᑐᑭᓯᐅᒪᑎᑕᐅᖃᑦᑕᖅᑐᑦ, ᖃᓄᖅ ᐱᓕᕆᐊᒃᓴᒥᖕᓂᒃ 
ᖃᐅᔨᒋᐊᖅᑎᑕᐅᖃᑦᑕᖅᑐᑦ ᐊᒻᒪᓗᒎ, ᖁᕕᐊᓱᒃᑐᑦ ᐊᒻᒪ, ᐊᐱᕆᔭᐅᒑᖓᑦ ᑕᒫᓂᓕ ᖃᓄᖅ ᐃᖅᑲᓇᐃᔮᕐᒥᓐᓂᒃ 
ᖃᓄᐃᒻᒪᖔᑕ 74-ᐳᓴᓐᑎ ᐅᖃᓚᐅᖅᑐᑦ ᑕᐃᒃᑯᐊᒎ ᐱᓕᕆᐊᒥᓂᑦ ᖁᕕᐊᒋᔭᓖᑦ ᐊᒻᒪᓗ ᐃᓅᖃᑎᒥᖕᓂᒃ ᐊᒻᒪᓗ, 
ᑭᖑᓪᓕᖅᐹᖑᓪᓗᒍ ᑖᓐᓇᒎ ᑮᓇᐅᔾᔭᒃᓵᖓ ᖁᕕᐊᒋᒋᓪᓗᓂᑦᑕᐅ ᓲᖃᐃᒻᒪᑦ.  
 
ᐅᖃᖅᑎᑦᑎᔩ, ᑎᓴᒪᑦ ᓲᕐᓗ ᑕᓪᓕᒪᐅᓇᔭᖅᐸᑕ ᑖᓐᓇ ᑎᓴᒪᑦ ᑖᒃᑯᐊ (4 out of 5) ᑎᓴᒪᑦ ᑖᒃᑯᐊ ᐅᖃᖅᓯᒪᖕᒪᑕ 
ᐃᓄᐃᑦ ᖃᐅᔨᒪᔭᑐᖃᖏᒡᒎᖅ ᐃᓱᒪᒋᔭᐅᖃᑦᑕᖅᑐᑦ ᑕᕝᕙᓂ ᐃᖅᑲᓇᐃᔭᕐᕕᖓᑦᑕ ᐃᓗᐊᓂ ᓇᑉᐸᖏᓪᓗ 
ᐅᖃᖅᓯᒪᒋᓪᓗᑎᒃ ᑖᒃᑯᐊᒎᖅ ᑐᑭᓯᐅᒪᔪᑦ ᐊᒻᒪᓗ ᐱᓕᕆᐊᒃᓴᒥᓐᓂᒃ ᑖᒃᑯᐊ ᐱᓕᕆᐊᖏᑦ ᑖᒃᑯᓄᖓ ᒐᕙᒪᒃᑯᓐᓂ 
ᖁᕕᐊᒋᔭᐅᔪᑦ.  
 
ᐅᖃᖅᑎᑦᑎᔩ, ᑖᓐᓇ ᐅᓂᒃᑳᖅᓯᒪᔪᖅ ᑕᒪᐃᓐᓂᒃ ᐱᐅᔪᓂᒡᓗ ᑐᑭᓯᑎᑦᑎᒋᐊᖅᓯᒪᔪᖅ ᐊᒻᒪᓗ ᐃᓱᒫᓘᑕᐅᔪᓂᒃ 
ᖃᐅᔨᒪᒋᐊᕆᐊᖃᕐᓂᐊᖅᑕᑦᑎᓐᓂᒃ ᑕᕝᕙᓂ ᒐᕙᒪᒃᑰᓪᓗᑕ ᑕᒪᒃᑯᐊ ᓯᕗᓂᕆᓂᐊᖅᑕᑦᑎᓐᓂ ᖃᐅᔨᓴᕐᓂᓕᕈᑦᑕ 
ᑖᒃᑯᐊ ᐊᑐᕋᔭᕋᑦᑎᒍᑦ ᖃᐅᔨᓴᐅᑎᒋᓪᓗᒍᑦ.  
 
ᒫᓐᓇ ᐊᐱᖅᑯᑎᐅᓵᖅᑐᑦ, ᑖᓐᓇ ᖃᐅᔨᓴᕐᓂᐅᔪᖅ ᐊᐱᖅᓱᕐᓂᐅᔪᖅ ᒐᕙᒪᒃᑯᑦ ᑐᑭᓯᐅᒪᔪᒪᖕᒪᑕ ᐃᖅᑲᓇᐃᔭᖅᑎᕗᑦ 
ᖃᓄᕐᓕ ᐃᓱᒪᖕᒪᖔᑕ ᑖᒃᑯᐊ ᐃᒃᐱᒋᑦᑎᐊᕋᖅᑎᒍᑦ, ᐃᖅᑲᓇᐃᔭᖅᑏ ᐃᓱᒪᒋᔭᖏᑦ ᐃᓱᒫᓘᑎᒋᔭᖏᓪᓘᓐᓃᑦ 
ᑕᒪᒃᑯᐊ ᐊᓂᒍᑐᐃᓐᓇᕈᒪᓐᖏᓐᓇᑦᑎᒍᑦ  

ᐃᓱᒫᓗᒃᑐᖃᖅᑐᕕᓂᐅᓂᖅᐸᑦ ᖃᓄᖅᑑᕈᑎᒃᓴᒧᑦ ᐱᓕᕆᖃᑦᑕᕈᒪᒧᑦ ᑕᒪᓐᓇ ᖃᐅᔨᓴᕈᑎᒋᓯᒪᒐᑦᑎᒍᑦ, 
ᐅᖃᖅᑎᑦᑎᔩ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 166 - 2(4): ᑕᓯᐅᔭᕐᔪᐊᒥᑦ NTK-ᑯᑦ ᑲᑎᒪᓂᖓ 2009 (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓛᒃᑯᑦ.  
 
ᐅᖃᖅᑎᑦᓯᔩ, ᐊᕐᕌᒍᓂᒃ ᑕᓪᓕᒪᓂᒃ ᐅᖓᑖᓄᑦ ᑖᒃᑯᐊ ᑮᓇᐅᔭᓂᒃ ᐊᓚᒃᑲᐃᓯᒪᒻᒪᑕ. ᐃᑲᔪᖅᑐᖅᓯᒪᑦᓱᑎᒃ 
ᐃᓚᐅᓯᒪᑦᓱᑎᒃ ᑕᒪᓐᓇ ᓄᓇᕕᖕᒥᑦ ᑕᓯᐅᔭᕐᔪᐊᕐᒥᐅᖑᖃᑎᒌᑦ ᑲᑐᔾᔨᖃᑎᒌᖏᑦ NTK-ᑯᑦ ᑕᐅᓇᓂ ᑕᓯᐅᔭᕐᔪᐊᒥᑦ.  
ᑕᒪᓐᓇ ᐃᖅᑲᓇᐃᔭᖅᑲᑎᒌᑦᓯᒪᒻᒪᑕ ᖃᐅᔨᓴᖅᓯᒪᑦᓱᑎᒃ ᖃᓄᖅ ᑕᒪᓐᓇ ᐱᓕᕆᐊᕆᔭᐅᕙᓪᓕᐊᓂᖃᕐᓂᐊᕐᒪᖔᑦ 
Hudson ᐊᒻᒪ James Bay-ᒦᑦᑐᐃᑦ. ᑕᒪᓐᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᑕᐅᓇᓂ ᑰᖕᓂᑦ 
ᑲᒪᕙᓪᓕᐊᑎᓪᓗᒋᑦ. ᐊᒻᒪᓗ ᐅᖅᓱᐊᓗᐃᓪᓘᓐᓃᑦ ᑲᒪᒋᔭᐅᕙᓪᓕᐊᓂᐊᖅᐸᑕ ᕿᒥᕐᕈᔭᐅᕙᓪᓕᐊᓂᐊᖅᐸᑕ, ᑖᒃᑯᐊ 
ᐊᑐᐃᓂᖃᓪᓚᕆᓐᓂᐊᕐᒪᑕ ᑕᒪᑦᓱᒪᓐᖓᑦ ᐊᕙᑎᓕᕆᓂᑦᑎᓐᓂᒃ. ᑖᒃᑯᐊ ᒐᕙᒪᒋᔭᕗᑦ ᐃᓚᐅᓯᒪᖕᒪᑕ ᑖᒃᑯᓄᖓ 
NTK-ᑯᓐᓄᑦ. ᓴᓂᑭᓗᐊᕐᒥᐅᑦ ᐃᓚᐅᑦᓯᐊᖅᓱᑎᒃ ᓄᓇᕗᒻᒥᐅᓪᓗ ᐊᒻᒪᓗ ᒐᕙᒪᒋᔭᕗᑦ ᑕᒪᒃᑯᐊᑦᑕᐅᖅ 
ᐃᓱᒫᓘᑎᒋᔭᖏᑦ ᐃᓚᐅᑦᓱᑎᒃ, ᑕᒪᓐᓇ ᐱᓕᕆᐊᕆᕙᓪᓕᐊᒐᑦᑎᒍᑦ.  
 
Northern Strategy Funding-ᖑᓂᕋᖅᑕᐅᔪᒥᒃ ᑮᓇᐅᔭᒥᒃ ᐃᑲᔪᖅᑐᖅᓯᒪᒐᑦᑕ ᑖᑦᓱᒧᖓ ᑲᑎᒪᓂᐅᓂᐊᖅᑐᒧᑦ 
NTK-ᑯᓐᓄᑦ ᑕᐅᓇᓂ ᑕᓯᐅᔭᕐᔪᐊᒥᑦ 2009-ᖑᓕᖅᐸᑦ. ᑖᒃᑯᐊ ᓄᓇᓖᑦ ᐃᓚᐅᓂᐊᕐᒪᑕ ᐃᓄᐃᓪᓗ, 
ᓄᓇᕋᖅᑳᖅᓯᒪᔪᐃᑦ ᖃᐅᔨᒪᔪᕐᔪᐊᑦ scientists, ᐊᒻᒪᓗ ᑕᒪᒃᑯᐊ ᑲᑎᒪᔨᐅᔪᐃᑦ ᐃᓚᒋᔭᐅᓂᐊᕆᓪᓗᑎᒃ ᑕᐅᓇᓂ 
ᑕᓯᐅᔭᕐᔪᐊᒥᑦ ᑲᑎᒪᓂᖃᖅᑎᓪᓗᒋᑦ. ᑕᒪᓐᓇ ᐃᓚᐅᕕᒋᓂᐊᕋᑦᑎᒍᑦ ᑕᐅᓐᓇ ᑕᓯᐅᔭᕐᔪᐊᖅ ᖃᓄᖅ 
ᐊᑦᑐᖅᑕᐅᑎᖃᕐᓂᐊᕐᒪᖔᑦ ᑕᒪᓐᓇ ᐱᓕᕆᐊᕆᔭᐅᑎᓪᓗᒍ.  
 
ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᖑᓂᐊᖅᑐᐃᑦ ᑮᓇᐅᔭᓂᒃ ᑲᑐᔾᔨᖃᑎᒌᒡᓗᑎᒃ ᐱᓕᕆᐊᖃᕐᓂᐊᕐᒪᑕ ᐊᒻᒪᓗ ᑖᓐᓇ 
ᓇᓗᓇᓐᖏᑦᑐᖅ ᐊᑑᑎᖃᓪᓚᕆᓐᓂᐊᖅᑐᑦ ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, ᑲᑎᒪᔾᔪᑎᔅᓴᕗᑦ 
3. ᒪᓕᐊᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓄᑦ, ᓯᕗᓕᖅᑎ ᐅᑲᓕᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 384 - 2(4): ᐅᕇᑕ ᓇᓱᒃ ᓇᓪᓕᐅᑎᔪᖅ (ᐅᑲᓕᒃ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐅᓪᓗᑐᐃᓐᓇᐅᒻᒪᑦ ᑎᔅᓯᓇᖅᑐᒥᒃ 
ᐅᖃᔾᔮᖏᒃᑲᓗᐊᖅᑐᖓ ᑭᓯᐊᓂ ᑲᔾᔮᕐᓇᕐᔫᒥᔪᒥᒃ. ᐅᓐᓄᖔᓯ ᓵᓚᒃᓴᓚᐅᕋᑦᑕ ᖁᕕᐊᓇᕕᒡᔪᐊᓚᐅᖅᑐᖅ. 
 
ᐋᓯᓐ ᐱᒃᑲᐅᓛᖑᓕᕋᑦᑕ ᑕᒫᓂ East-ᒥᑦ, ᖁᕕᐊᓇᖅᓯᐅᒥᒃᑲᐃᓐᓇᕆᕗᖅ ᑲᔾᔮᕐᓇᖅᓯᐅᒥᓪᓗᓂ. ᑕᐃᒪᐃᑎᓪᓗᒍ, 
ᐅᓪᓗᑦᑎᐊᕙᐅᒻᒪᑦ. ᑖᓐᓇ ᑭᒡᒐᖅᑐᖅᑕᑯᓗᒐ ᑕᒫᓂ ᓇᓪᓕᐅᑎᒻᒥᒻᒪᑦ ᓇᓪᓕᐅᓂᖅᓯᐅᑦᓯᐊᖁᕕᒡᔪᐊᖅᑕᕋ ᕆᑕ 
ᐸᓂᓗᒃ ᖃᐅᔨᒪᔭᐅᔪᖅ ᓇᓱᒃ ᑕᒪᓂ ᖃᐅᔨᒪᔭᒐᓚᐅᔪᖅ. ᑐᓵᔨᑦᑕ ᒥᐊᕆ ᐊᓈᓈᑯᓗᐊ. ᐅᓪᓗᒥ 75-ᕈᕐᖓᑦ 
ᐅᓪᓕᐅᓂᖅᓯᐅᕕᒡᔪᐊᖁᕙᕋ ᐅᓪᓗᑦᑎᐊᕙᖅᐹᓗᖕᒪᑦ ᐅᓪᓗᒥ. ᐸᓂᓗᒃ ᖁᕕᐊᓱᑦᑎᐊᖃᑎᒋᕙᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑏ ᑭᒡᒐᑐᖅᑐᖅ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 385 - 2(4): ᐊᕐᕕᐊᕐᒥᐅᖅ ᐱᓐᖑᐊᖅᑏᑦ 2008ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑐᓂ ᐱᖃᑕᐅᔪᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔪᖓ ᖁᕕᐊᓲᑎᒋᔪᒪᓪᓗᒋᑦ ᐊᕐᕕᐊᕐᒥᐅᑦ 
ᐃᓚᐅᔪᑦ ᐅᑭᐅᖅᑕᖅᑐᒥᑦ ᐱᓐᖑᐊᕕᕐᔪᐊᕐᓂᕐᒥᑦ.  
 
ᐅᑯᐊ ᑕᕝᕙ ᐃᓚᐅᔪᑦ, (ᑐᓵᔨᑎᒎᕈᓐᓃᖅᑐᖅ) ᖁᕕᐊᓇᒻᒫᑯᓂ ᐱᓂᓗᑦᑎᐊᒥᐊᓚᐅᕐᓂᕋᑉᓯ ᑕᐃᒃᑯᓐᖓᖃᑕᐅᒐᑉᓯ. 
ᑖᒃᑯᐊ 15-ᖑᖕᒪᑕ ᑕᐃᑯᓐᖓᖅᑐᑦ ᕿᑎᒋᐊᖅᑐᖃᑕᐅᔪᑦ. (ᑐᓵᔨᑎᒍᑦ) 14-ᖑᖅᓯᒪᓐᖏᑦᑐᑦ ᐊᕿᔪᑦ; ᐃᓚᐃᓐ 
ᑭᐸᓐᔅ, ᕉᔅ ᐃᕐᓂᖅ, ᑯᕆᔅᑎᓐ ᓴᐃᓐᔮᓐ, ᐊᒻᒪᓗ ᐅᓇᑕᖅᑐᑦ; ᕌᒃᓯ ᐃᕐᓂᖅ, ᖃᐅᓐᓂᖅ ᒪᒃᐸ, ᔫ ᖃᕆᑕᖅ ᔫᓂᐊ, 
ᑕᓂᐊᓪᓕ ᕕᑦᓯᐅᕈᑦ, ᐊᒻᒪ ᐃᖅᑲᓇᐃᔭᖅᑎᒋᔭᐅᔪᖅ; ᑯᑎ ᐳᕌᔅᑭ, ᐊᒻᒪᓗ ᐅᕕᒃᑲᐅᓂᖅᓴᐃᑦ ᕼᐋᑭᖅᑏᑦ; ᑕᒡᓚᔅ 
ᐅᓕ, ᑭᐊᓪᕕᓐ ᐸᒥᐅᓕᒃ, (ᑐᓵᔨᑎᒎᕈᓐᓃᖅᑐᖅ) ᐃᕐᖑᑕᕋ ᑖᓐᓇ ᓵᑦᑎᐊᓇ, (ᑐᓵᔨᑎᒍᑦ) ᒋᐊᕆ ᖁᒃᓱᒃ ᔫᓂᐊ, 
ᐊᕐᓇᓄᑦ ᕼᐋᑭᖅᑐᑦ; ᓵᓚᑦ ᖃᕆᑕᖅ, ᔫᓖᓐ ᑯᑭᒃ-ᖃᕆᑕᖅ, ᔩᐊ ᒑᕕᓐ, ᔫᓖᓐ ᑭᒍᓯᐅᑦᓈᖅ. (ᑐᓵᔨᑎᒎᕈᓐᓃᖅᑐᖅ) 
ᐃᑲᔪᖅᑐᕕᔾᔪᐊᖅᐸᑦᓯ, ᖁᕕᐊᓇᒻᒫᑯᓂ ᐃᓚᐅᒐᑉᓯ, ᐊᒻᒪᓗ ᐱᓂᓗᑦᑎᐊᒥᐊᓂᐊᖅᐳᓯ Gold-ᕋᓗᒥᐊᓂᒃ, Silver-
ᕋᓗᒥᐊᓂᒃ ᐊᕐᕕᐊᓐᓄᑦ ᐊᒡᔭᖅᑐᕐᓂᐊᕋᑉᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, ᒪᓕᒐᓕᐅᖅᑎ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 386 - 2(4): ᓄᓇᕗᑦ ᒐᕙᒪᒃᑯᑦ ᑭᐅᖃᖅᑕᕐᓂᖏᑦ ᑮᓇᐅᔭᓂᑦ ᐱᓇᓱᐊᖅᑐᓄᑦ 

(ᐋᕆᐊᒃ) 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᓇᓪᓕᐅᑎᔪᒥᑦ ᖁᕕᐊᓱᒋᐊᖃᓕᕐᒥᒐᒪ ᓇᓪᓕᐅᓂᖅᓯᐅᑦᑎᐊᖁᔨᓪᓗᖓ 
ᓄᑲᖅᑎᖅᐹᖁᑎᑦᑎᓐᓂᑦ ᑯᕇᔅᑏᓐ ᑖᓐᓇᑦᑕᐅᖅ ᓴᓇᔭᕕᓂᖓ ᐊᑐᒻᒪᕆᑦᑐᒍ ᖁᖓᓯᕈᕋ. ᐊᒻᒪᑦᑕᐅᖅ ᐊᖑᑎᖃᑎᒐ 
ᑕᐃᓐᓇ ᓇᓪᓕᐅᑎᓂᕋᖅᑕᐅᕋᑖᖅᑐᖅ ᓇᓪᓕᐅᓂᖅᓯᐅᑦᑎᐊᖁᒻᒥᓗᒍ.  
 
ᐅᖃᖅᑎᑦᑎᔩ, ᑕᐃᒪ ᑖᓐᓇ ᑐᓴᖅᑕᐅᑲᓐᓂᖁᓕᕐᒥᒐᒃᑯ. ᒐᕙᒪᒃᑯᑦ ᓄᓇᕗᒥᑦ ᑮᓇᐅᔭᓂᑦ ᐊᑐᐃᓐᓇᑎᔾᔫᒥᕙᑦᑐᑦ 
ᑐᒃᓯᕋᖅᓯᓂᑦ ᑭᒃᑯᒃᑐᐃᓐᓇᕐᓄᑦ, ᐱᔅᓂᓯᓄᓪᓘᓐᓃᑦ, ᐃᓄᓐᓄᓘᓐᓃᑦ ᑕᒪᒃᑯᐊ ᑐᒃᓯᕋᖅᓯᒪᓕᕌᖓᒥ 
ᓂᕆᐅᖃᑦᑕᕋᓗᐊᕐᒪᑕ ᑭᐅᔭᐅᓂᐊᕐᓂᕐᒥᓂᒃ. ᐊᖏᖅᑕᐅᕗᖔ? ᐋᒡᒑᖅᑕᐅᕗᖔ? ᑕᐃᒪᐃᓕᖓᔪᒥᑦ 
ᑭᐅᔭᐅᖐᓐᓇᖅᖢᑎᒃ ᐊᖏᖅᑕᐅᓐᓂᓐᖏᒃᑳᓗᐊᕋᒥ ᑭᐅᔭᐅᓐᖏᓐᓂᕌᖓᒥ ᓂᕆᐅᖏᓐᓇᖃᑦᑕᓕᖃᑦᑕᕐᒪᑕ. 
 
ᒪᑯᐊᑐᖅ ᑭᐅᔭᐅᖃᑦᑕᓚᐅᕐᓕᑦ ᐊᖏᖅᑕᐅᓐᖏᒃᑯᑎᒃ ᐱᓇᓱᒃᑲᓐᓂᕈᓐᓇᓛᕋᓗᐊᖅᑐᑎᑦ ᐊᖏᖅᑕᐅᓐᖏᑦᑐᑎᑦ 
ᐃᒪᐃᓕᖓᔪᖓᔪᓂᒡᓘᓐᓃᑦ ᐊᖏᖅᑕᐅᔪᑎᑦ ᐃᒪᐃᓕᖓᔪᓂᑦ ᑖᒃᑯᓇᖓᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᑐᓴᖅᑎᑕᐅᖏᓴᖃᑦᑕᓚᐅᕐᓕᑦ ᐊᑕᖏᕐᓗᑎᑦ ᑕᒪᒃᑯᐊ ᑐᒃᓯᕋᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, 
ᒪᓕᒐᓕᐅᖅᑎ ᑲᑦᑐᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 387 - 2(4): ᐅᖅᓱᐊᓗᐃᑦ ᐅᓯᔭᐅᕙᓐᓂᖏᑦ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᑖᒃᑯᓂᖓ ᐅᖃᐅᓯᒃᓴᓃᕗᖓ ᐅᖃᕆᐊᓚᐅᖏᓂᕐᓂᑦ ᓱᓕ ᑕᐃᒃᑯᐊ ᓴᓂᑭᓗᐊᕐᒥᑦ 
ᕿᓂᕐᒪᑕ. ᑭᓯᐊᓂ ᑕᐃᒃᑯᐊ ᓴᓂᑭᓗᐊᕐᒥᐅᑦ ᑮᓇᐅᔭᒥᑦ ᑲᑎᑦᓯᒋᐊᓚᖓᒐᓗᐊᕐᖓᑕ ᑕᐃᑉᓱᒪ ᕿᓂᖅᑕᐅᔫᑉ 
ᐊᓈᓇᖓ ᒥᑦᓯᒪᑕᓕᒻᒥᐅᑕᐅᒻᒪᑦ ᐃᓕᒃᓯᓐᓂ ᐃᑲᔪᕈᒪᓐᓂᕈᒃᓯ ᑐᓂᔭᐅᑐᐃᓐᓇᕋᓗᐊᕈᒪ ᖃᓄᐃᑦᓴᖏᑦᑐᖓ. 
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᐃᓱᒫᓘᑎᖃᕐᒪᑕ ᑕᐃᒃᑯᐊ ᓂᕈᐊᖅᑕᐅᓯᒪᕕᒃᑲ ᓴᓂᑭᓗᐊᕐᒥᑦ.  
 
ᑕᐃᒃᑯᐊ ᐅᖅᓱᐊᓗᖅᑕᖅᑏᑦ ᓴᓂᑭᓗᐊᕐᒥᑦ ᓯᖁᒥᖃᑦᑕᖅᓯᒪᓕᕐᒪᑕ ᐊᑕᐅᓯᐊᕐᓇᑎᑦ. ᒫᓐᓇ ᑕᐃᓐᓇ 
ᐅᖅᓱᖅᑕᐅᑎᕈᓗᒃ ᐊᑐᖅᑕᐅᔪᓐᓇᓐᖏᑦᑎᐊᒻᒪᕆᑦᑐᖅ.  
 
ᐅᓪᓗᒥᐅᓕᖅᑐᖅ ᑕᒪᒃᑯᐊ ᓇᒻᒥᓂᓖᑦ ᐃᒡᓗᓂᑦ ᐅᖅᓴᒃᓴᐃᖃᑦᑕᕆᐊᖃᓕᖅᑐᑦ ᓇᒻᒥᓂᖅ ᐊᔾᔭᖅᑐᐃᓪᓗᑎᑦ. 
 
ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᒐᕙᒪᒃᑯᑦ ᓇᒻᒥᓂᖃᖅᑎᒋᔭᐅᕗᑦ ᑕᒪᒃᑯᓂᖓ ᐅᖅᓱᐊᓗᑦᑕᐅᑎᓂᑦ. 
 
ᐅᖃᖅᑏ, ᐃᓱᒪᒃᑯᓪᓕ ᓄᓇᖅᑲᑎᒃᑲᐃᒃᑯᐊ ᓇᒻᒥᓂᖅ ᐅᖅᓴᒃᓴᐃᔭᕆᐊᖃᖃᑕᖏᑦᑐᑦ ᐅᓄᓗᐊᖅᑐᓂᑦ 
ᐅᓗᕆᐊᓇᐅᑎᓂᑦ ᐱᑕᖃᐅᕐᒪᑦ ᓇᒻᒥᓂᖅ ᐊᔾᔭᖅᑐᐃᖃᑦᑕᖅᖢᓂ. 
 
ᐅᖃᖅᑏ, ᒐᕙᒪᒃᑯᑦ ᑳᓐᑐᕌᖅᑎᑦᑎᖃᑦᑕᖅᑐᑦ ᐅᖅᓱᖅᓴᖅᑎᑦᑕᖃᓂᐊᕐᒪᑕ ᐊᒻᒪᓗ ᑕᐃᒪᐃᑦᑑᒻᒪᑦ ᒐᕙᒪᒃᑯᑦ 
ᐱᔭᒃᓴᖅᑖᖅᑎᑕᐅᓯᒪᕗᑦ ᑕᒪᒃᑯᐊ ᑳᓐᑐᕌᑦ ᐃᓗᓕᖏᑦ ᐊᑐᖅᑕᐅᑦᑎᐊᓕᕋᓗᐊᕐᒪᖔᖏᑦ.  
 
ᑕᐃᒃᑯᐊ ᓂᕈᐊᖅᑎᕗᑦ ᐊᑦᑕᓇᖅᑕᐃᒃᓯᒪᔭᐅᑦᑎᐊᕆᐊᓖᑦ ᐊᒻᒪᓗ ᐱᔨᑦᑎᖅᑕᐅᑦᑎᐊᕐᓗᑎ. 
 
ᐅᖃᖅᑎ, ᓈᒻᒪᓯᒃᐸᑦ ᑕᒪᑐᒪ ᒥᒃᓵᓄᑦ ᐊᐱᖅᑯᑎᒃᓴᖃᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᖁᕐᓗᖅᑑᒧᑦ, ᒪᓕᒐᓕᐅᖅᑎ 
ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 388 - 2(4): ᖁᕐᓗᖅᑑᒥᑦ ᐊᕐᓇᓄᑦ ᕿᒫᕕᒃ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᓂᑯᕕᐱᔾᔪᑎᖃᖅᑐᖓ ᐅᑉᓗᒥ ᐊᒻᒪᓗ ᓂᑯᕕᒃᔪᑎᒋᔭᕋ 
ᖃᐅᔨᒪᔭᐅᑦᑎᐊᕐᓂᐊᕐᒪᑦ ᓯᓚᕐᔪᐊᒥᑦ ᐊᕐᓇᑦ ᐅᑉᓗᖓᑦ. ᖁᕕᐊᓇᖅᑐᒥᓪᓗ ᑐᕼᐊᖅᑎᑦᑎᔪᒪᓪᓗᖓ ᑭᒡᒐᑉᑐᖅᑕᓐᓄᑦ 
ᖁᕐᓗᖅᑑᕐᒧᑦ. 
 
(ᑐᓵᔨᑎᒍᑦ) ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᑦ ᐊᑕᐅᓯᐊᕐᓇᖓ ᑕᕝᕙᓂ ᓇᖏᖅᓯᖃᑦᑕᖅᓯᒪᔪᖓ ᖁᕐᓗᖅᑑᕐᒥ 
ᐊᕐᓇᐃᑦ ᕿᒫᕕᖓᑦ ᐃᑲᔪᖅᓱᖅᖢᒍ. ᖁᕕᐊᓱᑦᑐᖓ ᐃᓕᒃᓯᓐᓂ ᑐᓴᖅᑎᑦᑎᔪᓐᓇᕋᒪ ᑕᐃᓐᓇ ᖁᕐᓗᖅᑑᕐᒥ ᕿᒫᕕᒃ 
ᒫᓐᓇᕈᓘᓛᖅᑐᖅ ᒪᑐᐃᑲᓂᕐᓂᐊᓕᕐᒪᑦ ᐊᑯᓂᐊᓗᒃ ᒪᑐᓯᒪᓚᐅᑲᒃᖢᓂ. 

ᐅᖃᖅᑏ, ᒪᒥᐊᓇᖅᑑᒐᓗᐊᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᑲᔪᕈᓐᓇᓚᐅᙱᒻᒪᑕ 
ᑕᐃᓐᓇ ᕿᒫᕕᒃ ᒪᑐᐃᖅᑕᐅᓇᓱᒃᑐᓪᓗᒍ ᐃᖏᕐᕋᑎᑕᐅᒃᑲᓐᓂᕋᓱᓕᖅᑎᓪᓗᒍᓗ.  
 
ᑖᒃᑯᐊ ᑭᓯᐊᓂ ᖁᕐᓗᖅᑐᖅ ᕼᐊᒻᓚᒃᑯᖏᑦ ᐊᒃᓱᕉᑎᖃᐃᓐᓇᖅᑎᓪᓗᒋᑦ ᐊᖏᕈᑎᓂᒃ 
ᐊᑎᓕᐅᖃᑎᖃᕈᓐᓇᕐᓯᓚᐅᖅᑐᑦ. ᓄᓇᖃᖅᑳᕐᓯᒪᔪᑦ ᒪᒥᓴᖅᑎᖏᑦ ᐊᖅᑯᑎᒋᓪᓗᓂᔾᔪᒃ ᑕᐃᓐᓇ ᕿᒫᕕᒃ 
ᒪᑐᐃᖅᑕᐅᒃᑲᓐᓂᕈᓐᓇᕐᓂᐊᕐᒪᑦ. 
 
ᐅᖃᖅᑏ, ᑖᓐᓇ ᕿᒫᕕᒃ ᐊᑐᖅᑕᐅᖃᑦᑕᕐᓂᐊᖅᑐᑦ ᐊᕐᓇᓄᑦ, ᓱᕈᓯᕐᓄᑦ, ᐊᓯᖏᓐᓄᓪᓗ ᐅᓗᕆᐊᓇᖅᑐᕐᓯᐅᓕᖅᑐᓄᑦ 
ᑲᑉᐱᐊᓱᑦᑐᓄᓪᓗ. ᑖᓐᓇ ᕿᒫᕕᒃ ᓴᐃᒪᓇᖅᑑᓂᐊᖅᑐᖅ ᐊᒻᒪᓗ ᒪᑭᒪᐅᑎᒋᔭᐅᑦᑎᐊᕐᓂᐊᕐᖢᓂ 
ᒪᒥᓴᕐᐸᓪᓕᐊᔪᓐᓇᕐᓯᓂᐊᕐᖢᑎᒡᓗ ᑕᐃᒃᑯᐊ ᑕᐃᑲᓃᑦᑐᑦ ᐃᓅᓯᓕᕆᔭᐅᓂᒃᑯᑦ ᐃᔭᐅᖅ ᑭᒡᒐᖅᑐᖅᑕᐅᓂᖏᓐᓄᑦ.  
ᑕᒪᓐᓇ ᐱᐅᔪᖅ ᖁᕐᓗᖅᑐᕐᒥᐅᓄᑦ.  
 
ᖃᐅᒃᐸᑦ ᑕᐃᒪ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᓂᕐᓂᖅᑐᓪᓕᒋᑦ ᐊᑏ ᐃᓱᒪᒃᓴᕐᓯᐅᕈᑎᒋᔭᐅᑦᑎᐊᓚᐅᕐᓕᑦ ᑕᐃᒃᑯᐊ 
ᕿᒫᕖᑦ ᓱᖕᒪᑦ ᓴᖅᑭᔮᕆᐊᖃᕐᒪᖔᖏᑦ ᓄᓇᑦᑎᓐᓂ.  
 
ᑖᓐᓇᐅᑎᓪᓗᒍ, ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ ᐊᒃᓱᕈᑦᑎᐊᕐᖢᑎᒃ ᑕᐃᒃᑯᐊ ᑭᓯᐊᓂ 
ᐅᓄᖅᑐᐊᓗᐃᑦ ᓄᓇᖅᑲᑎᒃᑲ ᑖᓐᓇ ᓴᖅᑭᔮᕆᐊᖃᓪᓚᕆᒃᑐᖅ ᕿᒫᕕᒃ ᒪᑐᐃᖅᑕᐅᒃᑲᓐᓂᕈᓐᓇᕐᓯᓂᐊᕐᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑲᖏᖅᓯᓂᐅᑉ ᓂᒋᐊᓄᑦ 
ᐊᒻᒪ ᑎᑭᕋᕐᔪᐊᒧᑦ, ᒪᓕᒐᓕᐅᖅᑎ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 389 - 2(4): ᑲᖏᖅᖠᓂᖅ - Hᐋᑭᕐᕕᔾᔪᐊᖅ ᓄᓇᕘᒥ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓯᕗᓪᓕᕐᐹᒥᖃᐃ ᑕᐃᒃᑯᐊ ᐊᕐᓇᓗᒃᑖᑦ 
ᓂᕝᓕᐅᑎᐊᔾᔪᒃᑯᑭᑦ ᐃᓚᒃᓯᐊᕐᔪᒃᑯᒃᑭᓪᓘᓐᓃᑦ ᐊᖃᒍ ᐊᕐᓇᓄᑦ ᐅᕝᓗᕆᔭᐅᓂᐊᖅᑎᓪᓗᕈ ᐊᒻᒪ, ᑕᐃᓐᓇ 
ᐃᓐᓇᐅᓛᖑᖅᑰᕐᒪᑦ ᑲᖏᕐᖠᓂᕐᒥᐅᑕ ᒥᔅᐃᔅ ᐸᑎᖅ, ᐅᒃᐱᒃ ᐊᒃᓱᐊᓗᒃ ᓇᒡᓕᒋᕙᒃᑭᓐ ᑐᓵᓐᓂᕈᕕᓐ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᕐᓯᔪᒪᓪᓗᖓ ᑲᖏᕐᖠᓂᕐᒥ ᕼᐋᑭᕐᕕᐅᖃᑦᑕᕐᒪᓂᓛ ᓄᓇᕗᓕᒫᒥ 
ᑐᖅᑲᖅᑕᕐᕕᐅᓪᓗᓂ ᖃᐅᔨᒪᒐᕕᑦ. 
 
ᐅᖃᖅᑎ, ᒪᓕᒐᓕᐅᖅᑏ ᑕᒫᓂ ᖃᐅᔨᒪᔪᐃᖕᓇᐅᖕᒪᑕ ᑲᖏᕐᖠᓂᖅ ᑖᓐᓇ ᑲᖏᕐᖠᓂᕐᒥ ᕼᐋᑭᕐᒥ 
ᐱᐅᒃᓴᕐᔪᐊᖅᑐᐊᓘᖕᒪᑕ ᐃᓐᓇᐃᑦ ᕼᐋᑭᖅᑎᖏᓐᓂᑦ. 300-ᖏᓐᓃᑦᑐᑦ ᑕᐃᒃᑯᐊ ᕼᐋᑭᖅᑎᓂᒃ ᑕᐱᖃᖃᑦᑕᖅᑐᑦ 
ᐅᐸᖃᑦᑕᕐᖢᑎᒃ ᐅᓪᓗᑐᐃᓐᓇᒃᑯᑦ, ᐅᓐᓄᒃᑯᑦ. ᓄᑲᕐᖡᑦ ᕼᐋᑭᕆᐊᖅᑐᖅᑎᓪᓗᒋᑦ ᐱᓕᖕᒪᒃᓴᖃᑦᑕᕐᒪᑕ ᕼᐋᑭᕐᓂᕐᒥ 
ᐱᐅᒃᓴᑦᑎᐊᕐᒪᑕ ᑲᖏᕐᖠᓂᕐᒥᐅᑦ.  
 
ᐅᓪᓗᒥ, ᐅᖃᖅᑎ, ᖃᐅᔨᒪᔪᒃᓴᐅᒐᕕᑦ ᔪᐊᑕᓐ ᑐᑐ Nashville Predators-ᑯᓐᓄᑦ ᕼᐋᑭᖅᑎᒻᒪᕆᐅᖕᒪᑦ 
ᒫᓐᓇᕋᑖᖑᓚᐅᖅᑐᕐᓗ ᐊᑎᓕᐅᓚᐅᕐᒪᑦ ᐊᕐᕌᒎᖕᓄᑦ ᒪᕐᕉᓐᓄᑦ Nashville-ᑯᓐᓂᑦ ᕼᐋᑭᖅᑎᐅᓂᐊᕐᖢᓂ 
ᓯᕗᒧᐊᑦᑎᐊᖅᑐ ᐊᒻᒪᓗᑦᑕᐅᖅ ᑲᖏᕐᖠᓂᕐᒥᐅᑕᐃᑦ ᕼᐋᑭᖅᑎᐅᖕᒥᖕᒪᑕ ᒫᒃᔅ ᒪᒃᑖᓄᑦ, ᒎᓕᕆᔭᐅᔪᖅ Monvalley 
Tundra-ᒃᑯᓐᓄᑦ ᐊᒥᐊᓕᑲᑦ ᓄᓇᖓᓐᓂ Atlantic-ᒃᑯᓐᓄᑦ ᑐᕌᖓᓪᓗᓄᑦ ᐊᒻᒪ ᔪᐊᑕᓐ ᐃᓛ ᔭᔅᑕᓐ ᑖᑦ 
ᕼᐊᑭᖅᑎᐅᑎᓪᓗᒍ Indiana Ice Miners-ᑯᓐᓄᑦ.  
 



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3467 

ᐅᖃᖅᑏ, ᐱᓇᓱᐊᕈᓯᐅᑉ ᓄᓐᖑᐊᓐᓂ ᑲᖏᕐᖠᓂᕐᒥ ᐊᕙᑕᒃᑯ ᕼᐋᑭᖅᑎᑦᑎᓚᐅᕐᒪᑕ 19-ᖑᔪᑦ ᐊᔾᔩᒌᙱᑦᑐᑦ 
ᑭᕙᓪᓕᕐᒥᐅᑕᐅᔪᑦ ᓄᓇᓕᖕᓂ ᕼᐋᑭᕐᓂᕐᒧᑦ ᐱᒃᑲᐅᒃᑯᓴᐅᔾᔪᐊᓚᐅᕐᒪᑕ ᐊᒻᒪᓗᑦᑕᐅ ᖁᕕᐊᓱᑦᑎᐊᓚᐅᖅᑐ 
ᑭᖑᓪᓕᕐᐹᕐᓯᐅᑎᓂᒃ ᕼᐋᑭᖅᑎᓪᓗᒋᑦ ᐃᓄᒋᐊᒃᑐᐃᓐᓇᑦᑎᐊᖑᓚᐅᖅᑐᑦ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐴ. 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐅᖃᖅᑏ, ᑲᖏᕐᖠᓂᕐᒥ ᕼᐋᑭᖅᑎᕋᓛᑦ ᐃᖃᓗᖕᓄᖓᐅᕐᓂᐊᕐᒪᑕ 
ᑐᓂᖅᑕᐃᒥ ᕼᐋᑭᕆᐊᖅᑐᕐᓗᑎᒃ ᑕᐃᒃᑯᐊ ᒫᓐᑲᑉ ᐃᕐᖑᓯᖏᓐᓂ ᐱᓇᓱᖕᓂᐊᖅᑐ ᖃᒪᓂᖅᑐᐊᕐᒥ.  
 
ᑕᐃᑯᐊᓗ ᐹᑦᒥᓐᑕᓐᓂᐊᕐᒥᔪᖅ ᖃᒪᓂᑦᑐᐊᕐᒧᐊᕐᓗᑎᒃ ᐊᒻᒪ ᐊᕐᕕᐊᓄᙵᐅᓗᑎ ᐊᒻᒪ ᑯᐸᒃ ᑕᕐᕋᖓᓄᑦ.  
 
ᐅᖃᖅᑏ, ᑲᖏᕐᖠᓂᕐᒥᐅᑦ ᐊᒃᓱᐊᓗᒃ ᐅᐱᒍᓱᑦᑎᐊᖅᑐ ᕼᐋᑭᖅᑎᐅᓂᕐᒥᓂ ᐊᒻᒪᓗᑦᑕᐅ ᕼᐋᑭᖅᑎᐅᓂᕐᒧᑦ ᐅᓪᓗᒥ 
ᐱᓕᕆᐊᖏᓐᓂ ᑲᖏᕐᖠᓂᕐᒥᐅᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᑦ ᐃᖃᓗᑦᑑᑦᑎᐊᒧᑦ, 
ᒪᓕᒐᓕᐅᖅᑎ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 390 - 2(4): ᐃᓄᒃᓱᒃ - ᐃᓕᓴᕐᓇᐅᑎᕗᑦ, ᐱᒃᑯᕆᔾᔪᑎᕗᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ ᓯᕗᓕᖅᑎ ᐅᑲᓕᕐᒥ, 
ᐊᑎᓕᐅᖃᑎᖃᓚᐅᕐᒪᑦ ᐊᖏᕈᑎᒋᔭᖏᓐᓄᑦ Olympic-ᓂᒃ ᑲᑐᔾᔨᖃᑎᒌᖏᓐᓄᑦ ᐃᓄᒃᓱᖃᖅᑎᑦᑎᓂᐊᕐᓗᑎᒃ 
ᕚᓐᑰᕙᒥ 2010-ᒥ ᐅᑭᐅᒃᑯᑦ ᑎᒥᒥᒍᑦ ᐊᔪᕈᑎᓖᑦ ᐱᙳᐊᕕᒡᔪᐊᖃᓕᕐᐸᑕ.  
 
ᐅᖃᖅᑏ, ᐅᐱᒍᓱᑦᑎᐊᖅᑐᖓ ᐃᓅᓯᑦᑎᓐᓂ ᑕᐅᕗᖓ ᑲᓇᑕᒥᓗ ᓄᓇᕐᔪᐊᕐᒥᓗ ᓂᐅᕐᕈᑲᑕᖃᑦᑕᖅᓯᒪᓂᓐᓂ. 
 
ᐊᐅᓪᓚᑲᑕᒃᑎᓪᓗᖓ ᐅᔾᔨᕈᓱᓚᐅᕋᒪ ᐃᓄᒃᓱᐃᑦ ᑕᑯᔭᐅᖃᑦᑕᕐᒪᑕ ᓂᕆᐅᓇᙱᑦᑎᐊᖅᑐᒃᑯᑦ.  
 
ᐅᖃᖅᑏ, ᕕᕝᕗᐊᕆ 1999-ᖑᑎᓪᓗᒍ ᓯᕗᓪᓕᖅᐹᒥᑦ ᓄᓇᕗᑦ ᓂᕈᐊᕋᓱᐊᖅᑎᓪᓗᒋᑦ ᑕᐃᑲᓂ ᑲᓇᑕᒥ Embassy-
ᖓᓂ ᑑᑭᔫᒥᑦ ᐱᖃᑎᒋᓪᓗᒋᑦ ᓵᓕ ᓚᐃᔪ ᐱᖃᑎᒋᓪᓗᒋᑦ ᐃᒃᓯᕚᓚᐅᖅᓯᒪᒐᓐᓄ ᓯᓚᒥ ᐅᖃᐅᔾᔨᖃᑎᒌᒃᖢᓄ 
ᐊᖏᕋᑦᑎᓐᓂ ᐅᐱᒋᓪᓗᑎᒍᓪᓗ ᐃᓄᒃᓱᓐᖑᐊᖅ ᑕᐃᑲᓂ Embassy-ᒥᑦᑐᖅ. 
 
2003-ᖑᑎᓪᓗᒍ ᓄᓇᕐᔪᐊᒥ ᑲᑐᔾᔨᖃᑎᒌᑦ ᓂᐅ ᔪᐊᒃᒥᐅᑕᖅ ᑕᐅᕗᓐᖓᓚᐅᕋᑦᑕ ᐅᑭᐅᑕᖅᑐᕐᒥᐅᑦ ᑕᑯᓚᐅᕐᒥᒐᑦᑕ 
ᐃᓄᒃᓱᒻᒥ ᑲᓇᑕᐅᒥᓂ ᑐᓐᓂᖅᑯᓯᐊᕕᓂᖅ ᐃᖃᓗᒻᒥᐅᓂᓄᑦ ᓴᓇᐅᒐᒥᓂᖅ. 
 



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3468 

ᐅᖃᖅᑏ, ᐃᓄᒃᓱᕐᔪᐊᕈᓗᒃ ᓯᓚᑖᓃᒪᐅᕐᒥᒻᒪᑦ ᓯᒡᔭᖓᓂᑦ English Bay ᕚᓐᑰᕙᒥ ᐊᕐᕋᒍᓄᑦ ᐊᒥᓱᕐᓄᑦ. 
ᑕᐅᕗᓐᖓᕌᖓᑕ ᕚᓐᑰᕙᒧᑦ ᐊᖏᕋᑦᑎᓐᓂ ᐃᖅᑲᐅᒪᖃᑦᑕᖅᑐᒍᑦ.  
 
ᐊᕐᕌᓂ ᒑᓐᑑᓚᒦᓚᐅᕐᒥᒐᒪ ᑕᐃᑯᐊ Whistler Mountain-ᒨᓐᖓᐅᓪᓗᖓ ᑕᑯᒻᒥᒐᒪ ᐃᓄᒃᓱᓯᐊᕐᖢᖓ ᑕᐅᑉᐸᐅᖓ 
ᖃᑦᑳᓘᑉ ᓴᓂᐊᓄᑦ ᑕᑉᐸᐅᓐᖓᐅᔪᒥᑦ. ᑭᓯᐊᓂᓕ ᑕᒪᒃᑯᐊ ᐃᓄᒃᓱᐃᑦ Victoria Island-ᒥᓗ ᐱᑕᖃᕐᒥᔪᖅ ᑕᐅᕙᓂ 
ᐅᑭᐅᑕᖅᑐᒃᑯᑦ ᐃᒪᒃᑯᑦ ᓱᓪᓗᐊᒍᑦ ᐊᑐᖅᑕᐅᕙᑦᑐᐃᑦ ᓇᓗᓇᐃᒃᑯᑕᕆᓪᓗᓂᐅᒃ ᐊᒃᓱᐊᓗᒃ ᖁᕕᐊᓇᖅᑐᖅ ᑕᑯᓪᓗᓂ 
ᑕᐃᒪᐃᑦᑐᓂᑦ. 
 
ᐅᖃᖅᑏ, ᐊᑎᐊᓐᓴᒥᒃ ᐊᑎᕈᓯᖃᖅᑐᑦ ᐃᓚᒌᑦ, ᐱᖃᓐᓇᕆᔭᒃᑲ, ᑕᐅᕗᖓ Philippines-ᓅᓚᐅᖅᓯᒪᒻᒪᑦᑕ 
ᖁᕕᐊᓱᒃᕕᒻᒥ. ᐊᐅᓪᓚᖅᑎᑦᑎᓚᐅᖅᓯᒪᒻᒥᔪᑦ ᐊᔾᔨᓐᖑᐊᒥᓂᒃ ᐃᓄᒃᓲᒃ ᓴᓂᐊᓂ ᐃᒃᓯᕚᓐᖑᐊᖅᑐᓂᑦ Asia-
ᒦᕐᖔᖅᖢᑎ Philippines-ᒦᓐᖔᖅᓯᒪᓪᓗᑎ ᐊᔪᖅᓴᖅᔪᐊᕋᓗᐊᖅᖢᑎᑦ ᑕᐃᒃᑯᐊ ᐅᐱᒍᓱᑦᑎᐊᕐᒪᑕ ᐃᓄᐃᑦ 
ᐃᓕᖅᑯᓯᖓᓂ ᑲᓇᑕᒥᐅᓪᓗ ᑭᓇᒃᑰᓂᖏᓐᓂ ᓴᖅᑭᔮᖅᑎᑦᑎᐊᖃᑦᑕᖅᑐᑦ. 
 
ᐅᖃᖅᑏ, ᐊᑲᐅᓂᖅᐹᖑᖅᑰᖅᑐᖅ ᐊᓯᐊᓂ ᐃᓱᒪᖅᓴᖅᓯᐅᕈᑎᖃᕈᓐᓇᖏᓐᓇᒪ ᐃᓄᒃᓲᑉ ᑲᓇᑕᒥᐅᓂᑦ 
ᑭᒡᒐᖅᑑᑎᒋᔭᐅᑎᓪᓗᒋᑦ. 
 
ᐃᓕᓴᕆᔭᐅᓲᖑᒻᒪᓪᓕ ᐃᓄᐃᑦ ᐃᓕᖅᑯᓯᖓᓂ ᐅᑭᐅᑕᖅᑐᒥᐅᑕᐅᓂᖓᓂ ᐃᓄᒃᓱᒃ. ᑭᓯᐊᓂ ᐅᑉᐱᕈᓱᑦᑎᐊᕐᒥᔪᖓ 
ᑲᓇᑕᒧᑦ ᐳᓛᕆᐊᖅᑐᑦ ᖁᕕᐊᓱᑦᑎᐊᓂᐊᕐᒪᑕ ᐊᖏᕐᕋᐅᔨᔭᕆᐊᒃᓴᖅ ᑕᒪᒃᑯᓂᖓ ᐃᓄᒃᓱᓐᓂᑦ. 
ᐃᖅᑲᐅᒪᖃᑦᑕᕐᓂᐊᕋᒥ ᑕᑯᕚᖅᑖᕆᓗᒋᑦ ᓄᓇᑦᑎᓐᓂ. 
 
ᐅᖃᖅᑏ, 2010-ᒥᑦ ᐱᓐᖑᐊᕕᒃᔪᐊᓕᖅᐸᑕ ᓄᓇᕐᔪᐊᒥᑦ ᕚᓐᑰᕙᒥᑦ, ᓄᓇᕗᒻᒥᐅᑕᐃᑦ ᐳᓛᕆᐊᕈᓐᓇᓛᖅᑐᑦ 
ᖁᓐᖏᐊᕆᐊᖅᑐᕐᓗᑎᑦ ᐱᓐᖑᐊᖅᑐᓂᑦ ᐊᒻᒪ ᐃᓕᖅᑯᓯᕐᒥᓂᑦ ᑕᑯᑎᑦᑎᓗᑎᑦ. 
 
ᐅᖃᖅᑏ, ᐅᓪᓗᒥ ᓴᖅᑭᑎᑦᑎᓂᐊᖅᑐᖓ ᐃᓄᒃᓱᓐᖑᐊᓂ ᐅᖃᐅᓯᕆᖅᑲᐅᔭᕐᓂᑦ ᐃᓚᒻᒪᑦ ᐅᐸᓚᐅᖅᑕᖏᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ 
ᖃᒪᓂᑦᑐᐊᒧᑦ, ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 391 - 2(4): ᖃᒪᓂᑦᑐᐊᕐᒥᐅᑦ ᐱᓐᖑᐊᖃᑕᐅᓂᐊᖅᑐᑦ 2008 ᐅᑭᐅᑕᖅᑐᒥ 

ᐱᓐᖑᐊᕕᒃᔪᐊᑎᓪᓗᒋᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖁᕕᐊᓇᖅᐳᖅ ᓂᑯᕕᑦᑑᓪᓗᐊᖅᑐᓂ ᑕᕝᕙᓂ ᕿᑎᒋᐊᖅᑐᖁᑕᐅᓂᐊᕐᒪᑦ 
ᖃᒪᓂᑦᑐᐊᕐᒥᑦ Arctic Winter Games ᐊᒥᓲᓪᓗᑎᓪᓗ ᑕᐃᔪᒪᓪᓗᒋᑦ ᖁᕕᐊᒋᔪᒪᓪᓗᒋᑉᓗ ᐅᐱᒋᑉᓗᒋᑉᓗ. 
 
(ᑐᓵᔨᑎᒍᑦ) ᐊᖑᑏᑦ ᐃᓄᑦᑎᑐᑦ ᐱᓐᖑᐊᕐᓂᐊᖅᑐᖅ: ᑐᑐ ᑕᓇᔭᖅ. 
 
ᒪᒃᑯᓂᖅᓴᐃᑦ ᐃᓄᑦᑎᑐᑦ ᐱᓐᖑᐊᕐᓂᐊᖅᑐᖅ: ᓵᓐ ᐅᖁᖅᑐᖅ. 
 
ᐊᕐᓇᐃᑦ ᐃᓄᑦᑎᑐᑦ ᐱᓐᖑᐊᕐᓂᐊᖅᑐᖅ: ᑭᐊᓕ ᕿᓇᓗᒐᖅ.  

ᐊᖑᑏᑦ ᕚᓕᐹᓪᑐᖅ: ᓴᐹᔅᑕᓐ ᓄᐊ.  
 
ᐊᕿᑦᑐᑦ 14 ᑐᖔᓂ ᐱᓐᖑᐊᕐᓂᐊᖅᑐᑦ: ᑐᕈᐃ ᐅᕕᖓᔮᖅ, ᓯᐅᓪᕙᐃᓐ ᓯᖓᖅᑎ, ᒍᕋᐃᒃ ᑕᓄᔭᖅ, ᓄᑲᖅᑎᖅ, 
ᐊᒻᒪᓗ ᐊᕿᑦᑎᑦᑎᔨᖓᑦ, ᒋᓕᓐ ᐅᓕᔭᑦ. 
 
ᐊᕿᑦᑐᑦ 16 ᑐᖔᓂ ᐱᓐᖑᐊᕐᓂᐊᖅᑐᖅ: ᑐᕆᓐᑎ ᑕᒃᓴᐅᓂᖅ. 
 
ᐊᕿᑦᑐᑦ 18 ᑐᖔᓂ ᐱᓐᖑᐊᕐᓂᐊᖅᑐᖅ: ᑲᐃᔭ ᕼᐋᓯ.  
 
ᒪᒃᑯᓐᓂᖅᓴᐃᑦ ᐊᕐᓇᐃᑦ ᐹᑦᒪᓐᑕᓐᒥ ᐱᓐᖑᐊᕐᓂᐊᖅᑐᖅ: ᐸᐅᓚ ᐊᑕᒍᔾᔪᐊᖅ. 
 
ᐹᑦᒪᓐᑕᓐᑎᑦᑎᔨᖓ ᐊᖑᑎᓄᑦ: ᐳᕌᑦ ᒪᐃᓐᔅ.  
 
ᐹᔅᑭᑦᐹᓪᑏ ᒪᒃᑯᓐᓂᖅᓴᓄᑦ ᐊᕐᓇᓄᑦ: ᒧᕌᓐᑕ ᐅᖃᔪᐃᑦᑐᖅ.  
 
ᐹᔅᑭᑦᐹᓪᑏᑦ ᒪᒃᑯᓐᓂᖅᓴᐃᑦ ᐊᖑᑏᑦ: ᓴᐃᓐ ᓇᐃᒍ, ᐹᓪ ᓇᐃᒍ, ᓗᐊᕆᓐᔅ ᐅᕕᖓᔮᖅ, ᓵᑲᕆ ᓂᐅᖅᑐᖅ, ᓂᐅᓪ 
ᐅᑕᑦᓈᖅ, ᐊᒻᒪ ᕗᕌᓐᓯᔅ ᐊᔭᒐᖅ, ᐱᖃᑕᐅᓗᓂ ᐹᔅᑭᑦᐹᓪᑎᑦᑎᔨ ᐱᐅᓪ ᐆᓪᓯᓐ.  
 
ᐊᕐᓇᐃᑦ ᕼᐋᑭᖅᑏᑦ: ᑳᓐᑕᔅ ᖃᑉᓗᓈᖅ ᐊᒻᒪᓗᑦᑕᐅᖅ ᕗᓗᐊᕆᓐᔅ ᓇᒡᔪᒐᓕᖅ, ᐱᖃᑕᐅᓗᓂ ᕼᐋᑭᖅᑎᑦᑎᔨ ᔭᐃᓴᓐ 
ᕕᓯᒃ. 
 
ᐊᒻᒪᓗᑦᑕᐅᖅ ᐹᓐᑕᒻ ᕼᐊᑭᖅᑎ: ᑎ. ᕼ. ᐃᓄᒃᐸᒃ. 
 
(ᑐᓵᔨᑎᒎᕈᓐᓃᖅᑐᖅ) ᐅᐱᒋᕕᒡᔪᐊᖅᐸᕗᑦ, ᐅᖃᖅᑏ. ᒪ’ᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, 
ᒪᓕᒐᓕᐅᖅᑎ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 392 - 2(4): ᓯᓚᕐᔪᐊᒥᑦ ᐊᕐᓇᐃᑦ ᐅᓪᓗᖓᓂ ᖃᓄᐃᓘᖅᑕᐅᓂᐊᖅᑐᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᓪᓕᐊᕐᔪᒍᒪᒐᒪ ᐅᓪᓗᒥ ᐅᖃᓪᓚᒋᐊᓚᐅᖏᓂᕐᓂᑦ 
ᖁᕕᐊᓱᖁᓪᓗᒍᓗ ᓇᓪᓕᐅᑎᒻᒪᑦ ᑕᐃᔭ ᐅᓪᓗᑎ 13-ᖑᕐᖢᑯᓘᒻᒪᑦ. ᖁᕕᐊᓱᒻᒪᖔᕐᒪᑦ ᖃᐅᔨᒪᖏᑦᑐᖓ 
ᒪᒃᑯᑦᑐᐊᓘᓕᕐᒪᑦ ᑭᓯᐊᓂ ᓇᓪᓕᒋᑦᑎᐊᖅᐸᒋᑦ ᐸᓂᑯᓘ ᐊᒻᒪ ᐅᓐᓄᒃ ᓂᕆᖃᑎᒋᑦᑎᐊᓂᐊᖅᐸᒋᑦ.  
 
ᐊᒻᒪ, ᐅᖃᖅᑏ, ᓂᕈᐊᖅᑎᒋᓯᒪᔭᐃᑦ ᐅᓪᓗᒥ ᓇᐃᒥ ᓇᓪᓕᐅᑎᒻᒪᑦ ᑐᓵᔨᐅᖃᑕᐅᔪᖅ ᓇᓪᓕᐅᓂᖅᓯᐅᑦᑎᐊᖁᕙᕋ 
ᓇᓪᓕᐅᑎᑦᑎᐊᕌᐱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᖃᐃᖅᑯᔨᓪᓗᖓ ᐃᓕᓐᓄᑦ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᕐᕕᒻᒥ 
ᖁᕕᐊᓱᖃᑎᒋᔪᒪᓪᓗᓯ ᓄᓇᕐᔪᐊᕐᒥᑦ ᐊᕐᓇᐃᑦ ᐅᓪᓗᖁᑎᒋᔭᖓᓄᑦ.  

ᐅᓐᓄᒃ 7-ᒧᐊᖅᐸᑦ ᑕᕐᕆᔭᖅᑎᑦᑎᓂᐊᕐᒪᑕ ᐊᕐᓇᐃᑦ ᑕᓚᕖᓴᒃᑯᑦ ᑕᕐᕆᔭᒐᒃᓴᓕᐅᖅᑎᐅᔪᑦ ᑕᐃᒃᑯᐊ ᐃᒡᓗᓕᖕᒥ 
ᓄᐊᑕᐅᓂᑯᐃᑦ ᑕᕐᕆᔭᒐᒃᓴᐃᑦ ᑕᕝᕙᓂ ᑕᑯᒃᓴᐅᑎᑕᐅᓂᐊᖅᑐ ᐃᖃᓗᓐᓂ ᐃᓄᑦᑎᑐᑦ ᐸᐃᕆᕕᖓᓐᓂ. ᑖᒃᑯᐊ 
ᑮᓇᐅᔭᓂᑦ ᐱᕈᖅᓴᐃᓇᓱᓐᓂᐊᖅᑐᑦ ᐊᒻᒪᓗᑦᑕᐅᖅ ᕿᒫᕕᒻᒧᑦ ᐊᑐᖅᑕᐅᓂᐊᖅᑐᓂᑦ ᐱᕈᖅᓴᐃᓇᓱᑦᑐᑦ.  
 
ᑖᒃᑯᐊ ᐱᕈᖅᓴᐃᓇᓱᑦᑐᑦ ᐃᑲᔪᖅᑐᐃᓪᓗᑎᑦ ᐊᕐᓇᓂᑦ ᐃᓚᒌᓂᓪᓗ ᓄᓇᓕᑦᑎᓐᓂ. ᑖᒃᑯᐊ ᐱᖓᓱᑦ ᓇᐃᑑᒐᓗᐊ 
ᑕᕐᕆᔭᒐᒃᓴᐃᑦ ᐱᐅᔪᐊᓗᐃᑦ.  
 
ᐅᖃᖅᑏ, ᑎᓕᐅᖅᐸᔅᓯ ᒪᓕᒐᓕᐅᖅᑏᓪᓗ ᐊᒻᒪᓗ ᑕᖅᑳᓃᑦᑐᓐ ᑮᓇᐅᔭᓂ ᑐᓂᓯᑦᑎᐊᖃᑦᑕᕐᓂᐊᖅᐳᓯ 
ᓄᓇᓕᖕᓂᕐᒥᐅᓂᓪᓗ ᑕᑯᔭᖅᑐᕐᓗᓯᐅᒃ ᑕᕆᔭᖅᑕᐅᔪᓂᒃ ᐱᓇᓱᐊᕈᓯᐅᑉ ᓄᕐᖑᐊᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᓇᑦᑎᓕᖕᒧᑦ, ᒪᓕᒐᓕᐅᖅᑎ 
ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 393 - 2(4): ᐅᖃᐅᓯᒃᓴᐃᑦ ᐃᓄᐃᑦ ᑎᒥᖁᑎᖏᑦ ᓴᖅᑭᔮᕐᓂᖏᓐᓂᑦ 

(ᐊᒡᓘᒃᑲᖅ) 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯ. ᐊᒻᒪᓗᑦᑕᐅᖅ 
ᐅᐸᖁᓇᐅᒍᓗᐊᖅ ᐊᕐᓇᐃᑦ ᐅᓪᓗᖃᖅᑎᑕᐅᑎᓪᓗᒋᑦ ᓯᕙᑖᕐᕕᒻᒥᑦ ᓇᑲᓱᒻᒥᑦ.  
 
ᐅᓪᓗᒥ ᐅᖃᐅᓯᖃᕈᒪᔪᖓ ᓂᑯᕕᓪᓗᖓ ᑕᐃᒃᑯᓂᖓ ᐅᖃᐅᓯᕆᓚᐅᖅᑕᑦᑎᓐᓂᒃ ᒪᓕᒐᓕᐅᖅᑎᐅᓪᓗᖓ ᑕᕝᕙᓂ 
ᒪᓕᒐᓕᐅᖅᑎᐅᖃᑕᐅᓪᓗᖓ. ᓇᑦᑎᓕᖕᒥᐅᓄᑦ ᐱᓪᓗᒋᑦ ᐊᒃᑐᐊᓂᖃᕐᒪᑦ ᐅᖃᐅᓯᕆᓚᐅᖅᑕᑦᑎᓐᓂᒃ 
ᓴᖅᑭᔮᑦᑎᐊᕆᐊᖃᕐᓂᖏᑦ ᐃᓄᐃᑦ ᑎᒥᖁᑎᒋᔭᖏᓐᓂ.  
 
ᓯᕗᓪᓕᖅᐹᒥᑦ ᓇᓗᓇᐃᖅᓯᑦᑎᐊᕈᒪᔪᖓ ᓄᓇᑖᖃᑕᐅᓯᒪᓪᓗᖓ ᐅᖃᐅᓯᖃᓚᐅᖅᓯᒪᒐᒪ ᓴᖅᑭᔮᑦᑎᐊᕆᐊᖃᕐᓂᖓ 
ᐃᓄᐃᑦ ᑎᒥᖁᑎᒋᔭᖏᑦ ᐅᕙᓐᓂᒃ ᑭᒡᒐᖅᑐᐃᒻᒪᑕ ᓄᓇᑖᖃᑕᐅᓯᒪᓪᓗᖓ ᑭᒡᒐᖅᑐᐃᖕᒪᑕ ᓯᕗᓪᓕᖅᐹᒥᑦ 
ᐅᖃᓚᐅᓐᖏᓐᓂᓐᓂ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐅᖄᓚᓚᐅᖅᑐ ᖃᕆᓴᐅᔭᒃᑯᓪᓗ ᑎᑎᕋᖃᑦᑕᓚᐅᖅᑐᓐ. 
ᖁᔭᓐᓇᒦᖃᑦᑕᓚᐅᖅᑐᑦ ᐅᕙᓐᓂᒃ ᑕᒪᑐᒧᖓ ᐱᓕᕆᖃᑦᑕᖅᑕᓐᓄᑦ ᐃᖅᑲᓇᐃᔭᕐᓂᕐᓄᑦ ᑎᓕᐅᕆᓪᓗᑎᓪᓗ 
ᐅᖃᐅᓯᖃᖃᑦᑕᖁᔨᓪᓗᑎᒃ ᓴᖅᑭᔮᑦᑎᐊᕆᐊᖃᕐᓂᕐᒥᒃ. (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᕐᓗᐊᖅᐸᒃᑲ ᑕᐃᒃᑯᐊ 
ᕼᐃᕙᔨᒪᖃᑦᑕᖅᑐᓐ ᐃᑲᔪᖅᑐᖅᖢᑎᒃ ᑕᐃᒪᐃᖁᔨᓪᓗᑎᒃ ᑐᓐᖓᕕᒃᑯᓐᓂᒃ, (ᑐᓵᔨᑎᒍᑦ) ᐊᒡᒍᖅᑐᖅᓯᒪᔪᐃᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᓯᖏᓪᓗ.   
 
ᑕᐃᒪ ᑭᐅᓗᒋᑦ ᑕᐃᒃᑯᐊ ᑎᑎᕋᕐᓂᐊᓕᕋᒪ ᐃᓄᐃᑦ ᑎᒥᖁᑎᒋᔭᖏᓐᓄᑦ, ᓇᓗᓇᐃᖅᓯᓇᓱᐊᑐᐃᓐᓇᕐᓗᖓ ᐅᕙᖓ 
ᐅᖃᐅᓯᕆᓚᐅᖅᑕᓐᓂ. ᖃᓄᕐᓗ ᑐᑭᖃᖅᑎᓚᐅᕐᒪᖔᒃᑭᑦ ᓴᖅᑭᔮᑦᑎᐊᕆᐊᖃᕐᓂᖅ ᐊᔾᔨᖏᓐᓂᒃ ᓴᖅᑭᑎᑕᐅᔪᑦ 
ᐱᑎᑕᐅᓚᐅᕋᒪ. ᑐᓴᐅᒪᑦᑎᐊᓐᖏᓐᓇᒪᒎᖅ ᐃᒪᐃᓕᖓᔪᓂᒃ ᑐᓴᐅᒪᑦᑎᐊᖅᑐᖓ ᐃᖅᑲᓇᐃᔭᖅᑎᒋᔭᐅᓚᐅᖅᓯᒪᒐᒪ 
ᐃᓄᐃᑦ ᑲᑎᒪᔨᖏᓐᓄᑦ ᐊᒻᒪ ᑲᑎᒪᔨᐅᖃᑕᐅᓚᐅᖅᓯᒪᒐᒪ ᓴᖅᑭᔮᑦᑎᐊᕆᐊᖃᕐᓂᖏᑦ. ᑕᐃᒃᑯᐊ ᐃᓄᐃᑦ 
ᑎᒥᖁᑎᒋᔭᖏᑕ ᑲᑎᒪᔨᐅᔪᑦ ᐱᑕᖃᓐᖏᒻᒪᑕ ᒪᓕᒐᕐᒥᑦ ᓴᖅᑭᔮᑦᑎᐊᕆᐊᖃᕋᓗᐊᖅᑎᓪᓗᒋᑦ ᐊᒻᒪ ᐊᐃᑉᐸᕇᑦ 
ᕿᑐᓐᖓᖏᓪᓗ ᐱᒋᔭᖏᓐᓄᑦ.  

ᐊᒻᒪᓗ ᐊᔾᔨᖏᓐᓂᒃ ᑐᓂᔭᐅᓚᐅᕐᒥᒐᒪ ᐱᕙᓪᓕᐊᔪᓃᓐᖔᖅᑐᓂ Franco-ᒥᑦ ᓴᖅᑭᑕᐅᓚᐅᖅᑐᖅ ᐅᖃᐅᓯᖃᖅᑐᖅ 
ᓴᖅᑭᔮᖅᑎᑦᑎᔪᒪᖏᓐᓂᕐᒪᒎᖅ ᐅᖃᕐᓂᕋᒪ ᓴᖅᑭᑎᑕᖏᓐᓂ ᐅᖃᐅᓯᖃᕐᓂᕋᒪᒎᖅ. ᒪᑐᐃᖓᔪᐋᓘᖕᒪᑕᒎᖅ ᑲᑎᒪᓂᖅ 
ᑕᐃᒪᓐᓇᒎᖅ ᑲᑎᒪᔾᔪᑎᕕᓂᕐᓗ ᓴᓇᕙᒃᖢᑎᒃ ᐊᔾᔨᒌᖏᑦᑐᓂᓪᓗ ᐅᓂᒃᑳᓕᐅᖅᖢᑎᒃ. ᐊᑐᐊᒐᖏᓪᓗ ᐱᑕᖃᖅᖢᑎᒃ 
ᑭᓯᐊᓂ ᓴᖅᑭᔮᕐᓂᕋᐃᖏᑦᑐᑦ ᑖᒃᑯᐊ ᑐᑭᖓ ᓴᖅᑭᔮᖅᑎᑦᑎᔾᔪᑎᐅᓐᖏᑦᑐᖅ ᑕᒪᒃᑯᐊ ᑕᕝᕙ ᐅᖃᐅᓯᕆᔪᒪᔭᒃᑲ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᒐᓗᐊᖅᐸᒃᑲ ᐱᔭᕇᕈᒪᓪᓗᒍ ᐅᖃᓯᕆᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎᐅᖃᑎᒃᑲ 
ᑖᔅᓱᒪᓐᖓᑦ.  
 
ᑭᓯᐊᓂ ᓇᓗᓇᐃᖅᓯᑦᑎᐊᕈᒪᒐᒪ ᐅᖃᐅᓯᖃᖅᑎᓪᓗᖓ ᓴᖅᑭᔮᑦᑎᐊᕆᐊᖃᕐᓂᕐᒥᑦ. ᑕᐃᒪᓐᓇ ᐃᓄᐃᑦ ᓵᖓᓂ 
ᑲᑎᒪᖃᑦᑕᕐᓂᕐᒥ ᐅᖃᐅᓯᖃᓚᐅᓐᖏᑦᑐᖓ, ᐄ ᑕᐃᒪᓐᓇ ᓴᖅᑭᔮᑦᑎᐊᕐᓂᕋᖅᐸᒃᑲᓗᐊᖅᖢᑎᒃ ᐃᓚᖏᑦ ᑕᒪᒃᑯᐊ 
ᑐᑭᖃᓐᖏᑦᑐᑦ.  
 
ᐃᒪᓐᓇ ᓴᖅᑭᔮᑦᑎᐊᓪᓚᑦᑖᕐᓂᖏᓐᓂᒃ ᑕᐃᒪᓐᓇ ᓇᓗᓇᐃᖅᓯᑦᑎᐊᕈᒪᔪᖓ ᖃᐅᔨᒪᔭᐅᓂᐊᕐᒪᑦ 
ᓂᕈᐊᖅᑕᐅᕝᕕᒋᓯᒪᔭᓐᓄᓪᓗ ᓇᓗᓇᐃᖅᓯᓗᖓ ᑕᐃᒃᑯᐊ ᑲᑎᒪᔾᔪᑎᕕᓃᑦ ᐃᓄᖕᓂᓗ ᑲᑎᒪᑎᑦᑎᖃᑦᑕᕐᓂᖅ 
ᑕᐃᒪᓐᓇ ᓴᖅᑭᔮᕐᓂᕐᒥᑦ ᐅᖃᐅᓯᖃᓚᐅᓐᖏᓐᓇᒪ ᐅᖃᓚᐅᕋᒪᓕ ᓴᖅᑭᔮᑦᑎᐊᕆᐊᖃᕐᓂᖅ ᓄᓇᑖᕈᑎᓄᑦ ᐊᖏᕈᑏᑦ 
ᒪᓕᒡᓗᒋᑦ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᓂᕈᐊᖅᓯᒪᔭᕗᓂᓛᒃ ᐊᑭᓕᖅᓱᖅᑕᐅᔾᔪᑎᖏᓐᓂᒃ ᐊᐱᖅᓱᕈᓐᓇᕋᑦᑕ. 
 
ᐅᕙᖓᑦᑕᐅᖅ ᐃᒡᓗᒐ, ᑮᓇᐅᔭᖁᑎᒃᑲᓗ ᓴᖅᑭᖃᑦᑕᕋᒃᑭᑦ, ᑕᒪᒃᑯᐊ ᓴᖅᑭᑦᑎᖃᑦᑕᕆᐊᖃᕐᒥᒻᒪᑕ ᓄᓇᕗᒻᒥ ᐃᓄᐃᑦ. 
ᑕᐃᒪᓐᓇ ᐱᔾᔪᑎᒋᓪᓗᒍ ᐊᕐᕌᒍᓕᒫᖅᓯᐅᑦ 2007-ᒥᑦ ᐅᓂᒃᑳᖅ ᓴᖅᑭᑕᐅᓚᐅᕐᒪᑦ ᐅᖃᐅᓯᖃᖅᓯᒪᒻᒪᑦ 
ᓴᖅᑭᔮᑦᑎᐊᕆᐊᖃᕐᓂᕐᒥᑦ. ᒪᒃᐱᒐᖅ 82-ᖓᓂ ᐅᖃᖅᓯᒪᒻᒪᑕ ᓂᕈᐊᖅᑕᐅᓯᒪᔪᓐ ᐊᖓᔪᖅᑳᖓᓐᓂᑦ ᑐᖏᓕᐊᓄ 
ᑐᓐᖓᕕᒃᑯᑦ ᑮᓇᐅᔾᔭᒃᓴᖃᑦᑕᖅᑐᓐ $143,000-$156,000, ᖃᐅᔨᒪᓐᖏᑦᑐᒍᑦ ᓇᓕᐊᒃ ᑮᓇᐅᔭᖅᑖᖃᑦᑕᕐᒪᖔᓐ 
ᓇᓗᓇᐃᑦᑎᐊᕆᐊᓕᐅᒐᓗᐊᑦ.  
 
ᑭᓯᐊᓂ ᐊᐱᖅᑯᑎᐅᔪᓐᓇᕐᒥᔪᖅ ᐊᑭᖃᓐᖏᑦᑐᓂᒡᒎᖅ ᐃᒡᓗᖃᖅᑎᑕᐅᔪᑦ. ᓄᓇᕗᒥ ᓄᓇᑖᖃᑕᐅᓯᒪᔪᑦ 
ᐊᑭᓕᖅᓱᖃᑦᑕᕐᒪᒍ ᕿᑲᕆᐊᕈᑎᖏᓪᓕ ᐃᑲᔪᖅᑕᐅᓪᓗᑎᒃ, ᐅᑭᐅᖅᑕᖅᑐᒥᔾᔪᑎᖏᑦ ᐊᑭᖃᙱᑦᑐᒥᒡᓗ 
ᓄᓇᓯᐅᑎᖃᖅᑎᑕᐅᓪᓗᑎᒃ ᐅᕙᒍᑦ ᐊᑭᓕᕐᓱᖅᑕᖏᓐᓂᒃ ᐊᒻᒪ, ᓄᒃᑎᕈᑎᖏ ᐊᑭᓕᖅᑕᐅᓪᓗᑎᒃ ᑕᐃᒃᑯᐊ 
ᐃᓘᓐᓇᑦᑎᐊᖏᑦ ᐊᑭᓕᖅᓱᖅᑕᐅᓪᓗᑎᒃ, ᐃᒻᒥᒧᑦ ᑐᕌᖓᔫᒐᓗᐊᑦ ᐊᑭᓕᖅᓱᖅᑕᐅᓪᓗᑎᒃ ᕿᑐᕐᖓᖏᓐᓄᓪᓗ 
ᓇᓗᓇᐃᑦᑎᐊᕈᒪᔭᒃᑲ. 
 
ᑕᐃᒪᓐᓇ ᓴᖅᑭᔮᑦᑎᐊᕆᐊᖃᕐᓂᕐᒥᒃ ᑐᑭᖃᖅᑎᑦᑎᓇᓱᓚᐅᕋᓗᐊᖅᑐᖓ. ᑎᑎᕋᖅ ᑕᐃᓐᓇ ᐊᐅᓪᓚᖅᑎᓐᓂᐊᖅᑕᕋ 
ᐃᓄᐃᑦ ᑎᒥᖁᑎᒋᔭᖏᓐᓄᑦ ᓇᓗᓇᐃᖅᓯᓇᓱᖕᓂᐊᖅᑐᖓ ᓄᓇᑖᖃᑕᐃᓯᒪᓪᓗᖓ ᐃᓱᒪᒋᔭᒃᑲ 
ᐅᖃᐅᓯᕆᔪᓐᓇᕆᐊᖃᕋᓗᐊᕋᒃᑭᑦ ᓴᖅᑭᔮᕆᐊᖃᕐᓂᐅ ᒥᒃᓵᓄᑦ ᑭᖑᓂᑦᑎᓐᓂ ᑕᒪᑐᒧᖓ 
ᑐᒃᓯᕌᖃᑦᑕᖅᓯᒪᒐᓗᐊᖅᑐᖓ ᐊᖏᔪᖅᑳᕗᑦ ᕿᑎᕐᒥᐅᓂ ᑭᐅᓚᐅᖅᓯᒪᙱᒻᒪᑦ ᓱᓕ ᐅᕙᓐᓄᑦ.  
 
ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᓴᖅᑭᑕᐅᔪᖅ ᑖᓐᓇ ᑐᑭᓯᓂᕐᓗᒃᑎᑎᖕᒪᑦ ᑕᒪᓐᓇᓗ ᖃᐅᔨᒋᐊᑦᑎᐊᒃᑲᓐᓂᕐᓗᒍ 
ᓇᓗᓇᐃᖅᓯᑎᐊᒃᑲᓐᓂᕈᑎᒋᓂᐊᖅᑕᕋ ᐅᖃᐅᓯᖃᕈᑎᒋᓚᐅᖅᑕᓐᓂ ᓴᖅᑭᔮᑦᑎᐊᕆᐊᖃᕐᓂᕐᒥᒃ. ᐃᓄᐃᑦ 
ᑎᒥᖁᑎᒋᔭᖏᑦ ᓴᖅᑭᔮᑦᑎᐊᕆᐊᖃᕐᒪᑕ ᓄᓇᕘᒥᓗ ᓄᓇᑖᖃᑕᐅᓯᒪᓪᓗᖓ ᑕᐃᒪᓐᓇᐃᑦᑕᕆᐊᖃᕋᒪ. ᖁᔭᓐᓇᒦᒃ, 
ᐅᖃᖅᑏ.  

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ 
ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 394 - 2(4): ᐊᑲᐅᓐᖏᓕᐅᕐᓂᕐᒧᑦ ᒪᓕᒐᕐᒧᑦ ᑐᑭᒧᐊᕈᑎᑦ 

ᐊᑑᑎᖃᓐᖏᓐᓂᖏᑦ ᐃᓄᐃᑦ ᑎᒥᖁᑎᖏᓐᓄᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐃᓄᒃᑎᑐᑦ ᐅᖃᓪᓚᒍᒪᔪᖓ.  
 
ᑖᒃᑯᐊ ᑕᐃᑦᓱᒪᓂ debate-ᑲᑦᑎᒍ Censure Report of the Integrity Commissioner out of order-
ᓯᒪᔪᖃᖅᑑᔮᓚᐅᕐᒪᑦ, relevance-ᖑᙱᒻᒪᕆᑦᑐᒥᒃ ᐃᓕᔭᐅᓚᐅᖅᓯᒪᔪᖅ ᑖᔅᓱᒧᖓ ᒪᓕᒐᓕᐅᖅᑎᒧᑦ ᓇᑦᑎᓕᖕᒧᑦ. 
ᐃᓄᐃᑦ ᑲᑐᔾᔨᖃᑎᒌᑦ ᐱᖏᑦ ᑕᐃᑯᖓ ᐅᖃᐅᓯᐅᓕᖅᖢᑎᒃ ᑕᐃᒃᑯᐊᓕ ᑐᑭᓯᒪᔭᒃᑯ relevant-
ᖑᔭᕆᐊᖃᓪᓚᕆᓚᐅᖅᓯᒪᔪᖅ. ᐅᖃᖅᑏ, Integrity Commissioner guidelines-ᖏᑦ ᐊᒻᒪ (ᑐᓵᔨᑎᒍᑦ) 
legislation is the law. 
 
ᑐᕌᕐᒪᑕ ᒪᓕᒐᓕᐅᖅᑏᓐᓇᓄᑦ ᑐᕌᕐᒪᑕ ᓂᕈᐊᖅᑕᐅᓯᒪᔪᓄᑦ ᐅᕗᖓ ᐊᓯᖏᓐᓅᙱᑦᑐᖅ. ᐱᕕᖃᙱᑦᑐᖅ 
ᐊᑭᕋᖅᑐᕐᓂᕐᒥᑦ ᐱᔭᕆᐊᖃᙱᑦᑐᑦ ᑎᒥᐅᔪᓄᑦ ᐊᓯᖏᓐᓄᑦ ᑎᒥᐅᔪᓄᑦ ᒐᕙᒪᒃᑯᓐᓄᑦ, CBC-ᒃᑯᓐᓄᓪᓘᓐᓃᑦ 
ᒪᓕᒋᐊᖃᕐᓂᖏᓐᓂᑦ ᑖᒃᑯᐊ ᓄᓇᕗᒥ ᑖᒃᑯᐊ ᒪᑭᑕᑦᑎᐊᕆᐊᖃᕐᓂᕐᒧᑦ ᐊᔾᔨᒋᙱᒻᒪᒋᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᑲᑐᔾᔨᖃᑎᒌᖏᑦ ᐊᕙᖔᓗᒃ ᓴᖅᑭᒋᐊᕋᒥᒃ ᓂᖏᖅᐹᓪᓕᖅᑎᑦᓯᓯᒪᔪᑦ ᐃᓄᖕᓂᒃ 
ᑕᐃᒪᐃᓕᐅᖅᑐᖃᕆᐊᖃᖅᑑᔮᕆᙱᑕᕋ ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᖓᓂ ᑭᐅᔭᐅᔾᔮᒐᑕᓗ ᐃᓄᖕᓄᑦ 
ᑕᐃᒃᑯᓄᖓ ᐱᔭᑦᑎᓐᓄᑦ. ᐃᒃᑯᐊ ᓈᒻᒪᖏᑦᑐᒥᒃ ᑮᓇᐅᔭᓕᐊᖏᑦ ᓴᖅᑯᒥᙱᑦᑐᑦ. ᖃᐅᔨᒪᔭᑦᑎᓐᓂ 
ᓴᖅᑭᑎᑦᑎᒋᐊᖅᑐᒍᑦ Transparency ᓲᕐᓗ ᓯᕗᓕᖅᑎ ᐃᒃᐸᒃᓵᓂ ᕚᓐᑰᕙᒧᙵᐊᓂᐊᕋᒥᒎᖅ ᑭᓯᐊᓂ 
ᐅᖃᓚᐅᙱᑦᑐᖅ Caucus-ᒧᑦ ᓵᑕᓚᖓᒐᒪ ᕚᓐᑰᕙᒧᑦ ᐊᖏᕋᔭᓚᐅᙱᑖᓗᕗᓪᓕᐅᓇ ᐊᖏᕋᔭᓚᐅᙱᑕᕗᑦ.  
 
ᓲᕐᓗ ᓯᕗᓕᖅᑎ ᑐᓴᐅᒪᔪᖓ ᑕᐃᒃᑯᐊ Hill & Knowlton-ᒎᖅ Golf-ᒋᐊᖅᑐᖅᓯᒪᓚᐅᖅᓯᒪᔪᖅ ᐋᑐᕚᒧᑦ 
ᑕᐃᒃᑯᓄᖓ Invited-ᑕᐅᓪᓗᓂ Information Publicly ᑕᑯᓯᒪᙱᑕᕗᑦ ᑕᐅᓄᙵᐅᒐᒥ ᐃᒻᒪᖃ ᑕᐃᒃᑯᐊ 
ᕿᑎᖃᑎᒋᓪᓗᓂᒋᑦ ᐱᓚᐅᖅᑐᖅ, ᑭᓯᐊᓂ information ᑖᓐᓇ Public-ᖑᕆᐊᓕᒃ. ᖃᑦᓰᖅᖢᑎᒃ 
ᑕᐃᒪᐃᓕᐅᖃᑦᑕᖅᓯᒪᓕᖅᐸᑦ bonus-ᖏᑦ Crown Corporation ᑕᑯᓯᒪᙱᑕᕗᑦ ᖃᓄᖅ ᐊᖏᑎᒋᒻᒪᖔᑕ. 
 
ᓯᕗᓕᖅᑎ ᐹᓪ ᐅᑲᓕᖅ(ᑐᓵᔨᑎᒍᑦ): ᐃᓂᖅᑎᕆᔪᒪᒐᒪ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᐃᓂᖅᑎᕆᔾᔪᑦ ᒪᓕᒍᓐᓃᖅᑐᒥᒃ ᐅᖃᐅᓯᐅᖕᒪᑦ. ᓯᕗᓕᖅᑎ ᐅᑲᓕᖅ. 
 

ᐃᓂᖅᑎᕆᔾᔪᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᐃᓐᓇᐅᔪᓯ Golf-ᒍᒻᒪᐅᔪᖓ ᑭᓯᐊᓂ 
ᐸᓯᔭᐅᙳᐊᑎᓪᓗᖓ ᑕᐃᒫ ᐊᑲᐅᙱᑦᑎᐊᕐᖓᑦ ᐃᒫ ᖃᓄᖅ guidelines-ᖃᕋᑦᑕ ᒪᓕᒐ ᒪᓕᒐᓱᐃᓐᓇᑎᐊᖅᑕᒃᑲ 
ᑖᒃᑯᐊ ᑕᐃᒪ ᐸᓯᔭᐅᙳᐊᑎᓪᓗᖓ ᑕᒪᓐᓇ ᖁᕕᐊᒋᙱᑦᑎᐊᕋᒃᑯ ᒪᓕᒐ ᒪᓕᑉᐸᑦᑕᕋ Conflict of Interest-ᒧᑦ 
ᑐᕌᖓᔪᖅ ᐊᑐᕋᓱᐃᓐᓇᖅᑐᒍᓗ ᑕᐃᒫ ᐸᓯᔭᐅᙳᐊᖅᑐᖓ ᐊᑲᐅᙱᑎᐊᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3473 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᑎᒍᑦ) ᐃᓂᖅᑎᕆᔾᔪᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᓇᑦᑎᓕᒻᒧᑦ 
ᒪᓕᒐᓕᐅᖅᑎ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᓴᖅᑭᑎᑦᑎᔪᒪᔪᖓ ᐃᓂᖅᑎᕈᑎᒥᑦ ᐅᖃᐅᓯᖃᕈᓐᓇᖅᑐᖓ 
ᐃᓚᒋᔭᐅᔪᑦ ᐅᖃᐅᓯᖏᓐᓂ ᐃᓕᖓᑎᓪᓗᑕ ᒪᓕᒐᒥ ᓯᖁᒥᑦᑎᖏᒻᒪᑦ ᐊᒻᒪ ᐊᑲᐅᙱᓕᐅᕈᑎᖃᙱᖢᓂ ᐊᐱᕆᓗᓂ 
ᐃᓄᐃᑦ ᑎᒥᖁᑎᖏᓐᓂᒃ ᓴᖅᑯᒥᖁᓪᓗᒋᑦ ᐱᓕᕆᐊᖏᓐᓂᑦ.  
 
ᒪᓕᒐᓂᑦ ᐃᓗᐊᓂ ᐋᖅᑭᒃᓯᓇᓱᙱᑦᑐᖓ, ᑭᓯᐊᓂ ᓴᖅᑯᒥᔭᕆᐊᖃᕋᑦᑕ ᑕᑯᒃᓴᐅᓗᑕ ᑕᖅᑲᐅᖓ ᐊᒻᒪ ᐅᖓᑖᓄᑦ. 
ᐱᓕᕆᐊᕋᓂ ᐱᓕᕆᓯᒪᔪᖓ ᐅᖓᑕᐅᔾᔨᓯᒪᓪᓗᖓ ᑖᓐᓇ ᒪᓕᒐᓕᐅᖅᑎ ᓈᒻᒪᖅᑰᖏᑦᑐᖅ ᐅᖃᐅᓯᕆᔭᖏᑦ 
ᑕᐃᒪᓐᓇ ᒪᑭᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐊᒻᒪ ᒪᓕᒐᓕᐅᖅᑎ ᑰᓕ, ᐃᕝᕕ ᐅᖃᐅᓯᕆᕋᑖᖅᑕᖓᓄ ᑕᕝᕗᖓ 
ᐃᓱᓕᑦᑎᑲᐃᓐᓇᕐᓂᐊᕋᒃᑭ ᑖᒃᑯᐊ ᕿᒥᕐᕈᔾᔪᑎᒋᔭᕆᐊᖃᕐᓂᐊᕋᑦᑎᒍ. ᕿᒥᕐᕈᔾᔪᑎᒋᔭᕆᐊᖃᕐᓂᐊᕋᑦᑎᒍ ᑭᓯᐊᓂ 
ᑖᔅᓱᒧᖓ ᓴᖅᑮᔾᔪᑕᐅᕋᑖᖅᑐᒧ ᐃᓂᖅᑎᕆᔾᔪᑎᒧᑦ, ᑎᒃᑯᐊᓯᔪᑕᐅᔪᒧᑦ ᓂᓪᓕᕐᕕᖃᕈᒪᒍᕕᑦ ᐱᕕᖃᖅᑎᓂᐊᖅᑲᒋᑦ 
ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᓯᕗᓪᓕᕐᒥ Information, golf-
ᒋᐊᖅᑐᓯᒪᓚᐅᖅᓯᒪᓂᖓ ᑐᓴᖅᓯᒪᑐᐃᓐᓇᕋᒃᑯ ᑕᐃᒃᑯᐊ ᑭᓯᐊᓂ ᑖᓐᓇ ᐅᖃᕈᑎᒋᖅᑲᐅᔭᕋ ᑕᐃᒪᓐᓇ Fact-
ᖑᖕᒪᖔᑦ ᐊᐱᕆᓚᐅᙱᓐᓇᒪ ᑭᓯᐊᓂ ᓯᕗᓕᖅᑎ clarify-ᒪᒍ ᐃᒻᒪᖃ ᑖᓐᓇ ᓱᓕᔪᒃᓴᐅᔫᒐᓗᐊ ᑭᓯᐊᓂ 
ᕿᑎᓚᐅᖅᓯᒪᒻᒪᖔᕐᒥ ᐅᖃᙱᒻᒪᑦ ᓱᓕ ᑕᒪᑐᒪ ᒥᒃᓵᓄᑦ ᐃᒻᒪᖃ ᑕᐃᓇᓃᓪᓗᐊᖅᑐᕕᓂᐅᒐᒥ ᑕᒪᑐᒪ ᒥᒃᓵᓄᑦ.  
 
ᑭᓯᐊᓂ ᑕᐃᓐᓇ point of order ᒥᒃᓵᓄᑦ ᑖᑦᓱᒪ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐅᖃᖅᑕᖓ 
ᐅᖃᓚᐅᙱᓐᓇᒪ ᒪᓕᒐᒥ ᐱᔪᓐᓇᕐᓂᓂ ᓯᖁᒥᒻᒪᒍ ᐃᒪᐃᓕᙱᑦᑐᖓᓘᓐᓃᑦ ᑭᓯᐊᓂ ᐅᖃᑐᐃᓐᓇᖅᑐᖓᓕ 
ᑕᐃᓐᓇᓕ Integrity Commissioner ᒥᒃᓵᓄᑦ ᐱᓕᕆᑎᓪᓗᑕ ᑕᒪᓐᓇ ᓴᖅᑭᓚᐅᕐᒪᑦ ᓯᕗᓪᓕᕐᒥ ᑲᑐᔾᔨᖃᑎᒌᑦ 
ᓴᖅᑯᒥᙱᓗᐊᕐᓂᖏᑦ, ᑕᐃᒃᑯᐊᓕ ᑕᒪᓐᓇ ᒥᒃᓯᒋᙱᒻᒪᕆᑦᑕᖓᓂ ᐅᖃᕐᒪᑦ. ᐅᖃᓚᐅᕐᓇᖓᓗ ᐱᔪᓐᓇᕐᓂᖓ 
ᓈᒻᒪᖏᓐᓂᕋᕐᓗᒍ ᑕᐃᒪᐃᓕᓚᐅᕐᒥᓇᖓᓗ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᑰᓕ, ᑖᒃᑯᐊ ᐃᕝᕕᑦ ᒫᓐᓇ ᓇᓗᓇᐃᕈᑎᒋᔭᑎ ᐊᑐᕐᓗᒋᑦ 
ᐊᐱᕆᓂᐊᕋᒃᑭᑦ ᐅᖃᐅᓯᕆᖅᑲᐅᔭᑎᑦ ᒪᒥᐊᒍᑎᒋᔪᓐᓇᕐᓗᒋᑦ ᒫᓐᓇ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᓇᓕᐊᖏᓂᒃ ᒪᒥᐊᒍᑎᖃᕆᐊᖃᖅᐳᖓ? 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᐅᖃᐅᓯᕆᖅᑲᐅᔭᑎᑦ ᑐᕌᖅᑎᖅᑲᐅᔭᑎᑦ ᓯᕗᓕᖅᑎᑎᓐᓄᑦ ᐊᐱᕆᕙᒋᑦ ᑖᒃᑯᐊ 
ᒪᒥᐊᒍᑎᒋᖁᓪᓗᒋᑦ. ᒥᔅᑕ ᑰᓕ. 
 
ᑰᓕ: ᐄ, ᑕᐃᓐᓇ ᐸᓯᖅᑲᐅᓐᓂᕈᒃᑯ ᐅᒡᒍᐊᕐᕕᒋᕙᕋ ᓯᕗᓕᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᑖᑦᓱᒧᖓ ᒪᓕᒐᓕᐅᖅᑎ ᓇᑦᑎᓕᖕᒧᑦ ᑭᒡᒐᑐᖅᑐᖅ ᑖᒃᑯᐊ ᐅᖃᕈᑎᒋᔭᓯ 
ᐊᐃᕙᔾᔪᑎᑐᐅᓐᓇᐅᒪᑕ ᒫᓐᓇ. ᐃᓂᖅᑎᕆᔾᔪᑎᑕᖃᙱᒻᒪᑦ ᐃᕝᕕᑦ ᓇᓗᓇᐃᕈᑎᒋᖅᑲᐅᔭᖏᓐᓄᑦ. 

ᑕᕝᕙᓃᑦᑐᒍᑦ ᑲᑎᒪᔾᔪᑎᔅᓴᕗᑦ ᐱᖓᔪᐊᑦ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᐱᑕᖃᙱᑉᐸᑦ, ᑲᑎᒪᔾᔪᑎᔅᓴᑎᓐᓄᑦ. 
ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐃᖃᓗᐃᑦ ᑲᓇᓐᓇᖓᓄᑦ ᑭᒡᒐᑐᖅᑐᖅ, ᓯᕗᓕᖅᑎ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ. ᑖᒃᑯᐊ ᑐᙵᓱᖁᕕᔾᔪᐊᕋᓗᐊᕋᒃᑭᑦ ᒪᒥᐊᓇᐅᒐᓗᐊᖅ ᑲᑎᒪᑎᓪᓗᑕ 
ᐃᒫᒃ ᐊᐃᕙᑲᐃᓐᓇᖃᑦᑕᕋᑦᑕ ᑐᙵᓱᖁᕕᔾᔪᐊᖅᑲᓯ ᑕᒫᓃᑦᑐᑯᓘᔪᓯ. ᑖᒃᑯᐊ ᐃᓕᓴᕆᔪᒪᓪᓗᒋᑦ 
ᑐᙵᓱᖁᕕᔪᐊᖅᑐᑦ ᐃᓚᖏᑦ ᑭᒡᒐᖅᑐᖅᑕᑯᓗᒋᓪᓗᒋᑦ ᐊᒻᒪᓗ ᐃᓚᖏᑦ ᐊᑐᖅᑕᕗᑦ ᐊᑕᖏᑦᑎᐊᖅᑐᑕ.  
 
ᑖᓐᓇ ᓯᕗᓪᓕᖅᐹᖅ ᑕᒫᓂᖃᑎᒋᔭᕗᑦ ᖃᐅᔨᓴᕐᐸᓪᓕᐊᔪᑦ ᑖᒃᑯᐊ ᐃᓄᐃᑦ ᐃᓕᖅᑯᓯᑐᖃᖏᓐᓂ ᖃᓄᖅ 
ᐊᑐᖅᑕᐅᒃᑲᓐᓂᕈᓐᓇᕐᒪᖔᖅ ᐊᒻᒪᓗ ᖃᐅᔨᒪᔾᔪᑕᐅᒃᑲᓐᓂᕈᓐᓇᕐᒪᖔᖅ ᑕᒫᓂ ᐃᖃᓗᓐᓂ ᐊᒻᒪᓗ ᕿᑭᖅᑖᓗᒻᒥ 
ᐱᓗᐊᖅᑐᒥ ᒫᓐᓇᒃᑯᑦ.  
 
ᑖᓐᓇ ᓯᕗᓪᓕᖅᐹᒥᒃ ᐃᓕᓴᕆᔪᒪᔭᕋ ᐊᑭᓱ ᔫᒥ, ᑐᙵᓱᑦᑎᐊᖁᕙᕋ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᐃᓄᑭ ᓇᐅᓪᓚᖅ ᑕᒫᓂᒥᐅᑕᖅ ᐃᖃᓗᓐᓂ ᑐᓐᖓᓱᕕᔾᔪᐊᖁᔭᕋ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑭᒡᒐᑐᖅᑕᐃᑦ ᐸᓐᓂᖅᑑᒥᐅᑕᖅ ᔨᒥᓯ ᒪᐃᒃ ᑐᓐᖓᓱᕕᔾᔪᐊᖁᔭᕋ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑭᒡᒐᑐᖅᑕᖓ ᐊᑭᓲᑉ ᑕᓐᓇ ᓯᒥᐅᓂ ᐊᒃᐱᒃ ,ᑭᒻᒥᕈᒻᒥᐅᑕᖅ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑖᓐᓇ ᐃᐊᑎᐅᑉ ᑭᒡᒐᑐᖅᑕᖓ ᓴᐃᒪᓐ ᓇᑕᖅ ᑐᓐᖓᓱᕕᔾᔪᐊᖁᔭᕋ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑭᒡᒐᑐᖅᑕᑯᓗᒐ ᑖᓐᓇ ᑐᓐᖓᓱᕕᔾᔪᐊᖁᔭᕋ ᓴᒥ ᖃᐅᒻᒪᒋᐊᖅ.  
 
>>ᐸᑦᑕᑐᖅᑐᑦ 
 
ᑕᐃᓐᓇᓗ ᐃᐊᑎᐅᑉ ᑭᒡᒐᑐᖅᓯᓐᓈᖅᑕᖓ ᒨᓯ ᐊᑕᒍᔪᒃ, ᑐᓐᖓᓱᑦᑎᐊᕆᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᔭᐃᑯ ᓴᐃᒻᒪᐃᔪᖅ ᑐᓐᖓᓱᑦᑎᐊᕆᑦ ᑕᒫᓂ.  
 
>>ᐸᑦᑕᑐᖅᑐᑦ 

ᐄ ᒪᒥᐊᓇᖅ ᑕᒫᓂᓐᖏᑲᐃᓐᓇᖅᑐᕉᖅ ᐊᒻᒪᓗ ᐊᑯᓕᓯ ᓇᐅᓪᓚᖅ. ᑕᒫᓂᓐᖏᒻᒥᔪᖅᑕᐅ ᒪᒥᐊᓇᐅᒐᓗᐊᖅ ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᐃᑉᐸᖓ ᑖᓐᓇ ᒦᑲ ᒪᐃᒃ ᑐᓐᖓᓱᕕᔾᔪᐊᖁᔭᕋ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑖᓐᓇ ᐃᐊᑎᐅᑉ ᑭᒡᒐᑐᖅᑕᖓ, ᔭᐃᑯᐴᓯ ᐲᑕ. ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑐᓐᖓᓱᑦᑎᐊᕆᔅᓯ, ᐃᓐᓇᕐᓄᑦ ᓴᐃᒻᒪᖅᑕᐅᕙᒃᑲᑦᑕ. ᑲᑎᒪᔾᔪᑎᔅᓴᕗᑦ 5. 
ᐃᓕᓴᖅᓯᓂᖅ  ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐱᑕᖃᕈᓐᓂᖅᑲᑦ, ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 485 - 2(4): ᐅᖅᓱᐊᓗᓕᕆᔨᒧᑦ ᐱᓕᕆᔾᔪᑏᑦ ᓴᓂᑭᓗᐊᕐᒥ (ᑲᑦᑐᑦ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᒥᓂᔅᑕᖓᓐᓄᑦ ᓄᓇᓕᓕᕆᔨᒃᑯᓐᓄᑦ 
ᒐᕙᒪᒃᑯᓄᓪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ.  
 
ᐅᖃᖅᑏ, ᐅᒡᓗᒥ ᐅᖃᐅᓯᖃᖅᑲᐅᒐᒪ ᐊᑲᐅᓐᖏᓕᐅᕈᑎᒥᒃ ᐃᓄᖁᑎᒃᑲᓄᑦ ᑕᒪᒃᑯᐊ ᐅᖅᓱᐊᓗᓐᓂᑦ ᐱᓕᕆᐊᖃᓲᑦ 
ᐱᓪᓗᒋᑦ. 
 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᒻᒥ ᑕᒪᓐᓇ ᐊᑲᐅᓐᖏᓕᐅᕈᑦ ᑕᒪᑦᓱᒧᖓ ᐅᖅᓱᐊᓗᓕᕆᔨᒧᑦ 
ᐱᓕᕆᔾᔪᑏᑦ ᓴᓂᑭᓗᐊᕐᒥ ᖃᓄᐃᑦᑑᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᒃᑯᐊ ᑳᓐᑐᓛᒋᔭᐅᔪᑦ ᐅᕙᓐᓄᑦ 
ᐅᓂᒃᑲᐅᑕᐅᓚᐅᓲᖑᔪᑦ ᑕᒡᕙᓂ ᓄᓇᕗᑦ ᐃᓗᐊᓂ ᑕᐃᒃᓱᒪᐅᓪᓗ ᓄᓇᓕᐊᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᒪᓐᓇ ᑐᓴᐅᒪᕙᐅᒃ ᑕᑲᓇᓂ ᐊᑲᐅᓐᖏᓕᐅᕈᑕᐅᔪᖅ ᑕᒪᓐᓇ ᐅᖅᓱᐊᓗᓐᓂᑦ. 
ᐅᖅᓱᐊᓗᓕᕆᓂᖅ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᕆᓂᕐᒧᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᓐᓇ ᐊᐱᖅᑯᑎᒋᔮ ᑐᑭᓯᑦᑎᐊᖅᑲᐅᔭᕋ 
ᐊᐱᕆᖅᑲᐅᒻᒪᑦ ᑐᓴᐅᒪᒻᒪᖔᕐᒪ ᑳᓐᑐᕌᒃᓕᕆᓂᐅᑉ ᒥᒃᓵᓄᑦ ᓄᓇᕗᑦ ᐃᓗᐊᓂ.  
 
ᑕᒪᒃᑯᐊ ᐅᕙᓐᓄᐊᖅᑕᐅᓚᐅᓲᖑᒻᒪᑕ ᖃᐅᔨᒪᔭᒃᑲ, ᑭᓯᐊᓂ ᑖᓐᓇ ᐊᐱᖅᑯᑎᒋᓵᖅᑕ ᐅᐊᑦᑎᐊ ᐅᖃᓕᒪᑎᓪᓗᒍ 
ᑐᓴᕆᐅᖅᑲᐅᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᑭᓯᓇᖅᓯᑦᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒥᑦ ᐱᓕᕆᐊᕝᕕᐊ 
ᖃᓄᖅ ᓄᓇᓕᐊᓛᖑᓂᖅᓴᐅᔪᓂᒃ ᐋᖅᑭᒃᓯᒪᑦᑎᐊᖅᑐᓂᒃ ᐃᓕᖓᑎᑦᑎᓲᖑᒻᒪᖔᑕ ᐅᖅᓱᐊᓗᓕᕆᓂᕐᒧᑦ 
ᑳᓐᑐᕌᒃᒋᔭᐅᔪᖅ ᐃᓕᖓᑦᑎᐊᕋᓗᐊᕐᒪᖔᑕ ᐱᖁᑏᓪᓗ ᐱᔭᐅᔭᕆᐊᓖᑦ ᓇᓗᓇᐃᑦᑎᐊᕈᓐᓇᖅᐸᖏᑦ 
ᑭᖑᕙᖃᑦᑕᖏᓪᓗᒌᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᖃᑎᒐ 
ᐊᐱᖅᑯᑕᑕ ᒥᒃᓵᓄᑦ. ᑕᐃᒪ ᓄᓇᕗᑦ ᐃᓗᐊᓂ ᑳᓐᑐᓛᖃᓲᖑᒻᒪᑕ ᑕᒪᑐᒧᖓ ᐅᖅᓱᐊᓗᑉ ᒥᒃᓵᓄᑦ ᐃᓚᖏᑦ 
ᖁᓕᓂᖃᐃ ᐅᑭᐅᓂᒃ ᑳᓐᑐᕌᖃᓲᖑᒻᒪᑕ ᐃᓚᖏᓪᓗ ᑯᐊᑉᓄᑦ ᑎᒍᔭᐅᓯᒪᔪᑦ ᐃᓚᖏᑦ ᓇᖕᒥᓂᖃᖅᑎᐅᔪᓄᑦ.  
 
ᐊᔾᔨᒌᖃᑦᑕᓐᖏᒻᒪᑕ. ᐊᒻᒪᓗ ᑖᒃᑯᐊ ᒐᕙᒪᒃᑯᑦ, ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ ᐊᑖᓃᑦᑐᑦ 
PPD-ᑯᑦ ᑕᐃᒃᑯᓂᖓ ᓴᓇᖃᑎᖃᑦᑎᐊᓲᖑᔪᑦ ᐊᒻᒪ ᑕᒪᒃᑯᐊᓕ ᓄᓇᓯᐅᑎᑦ ᓄᓇᒃᑰᕈᑎᑦ ᑕᒪᒃᑯᐊ, 
ᐸᕐᓇᒃᑕᐅᓲᖑᖕᒥᔪᑦ ᑕᐃᒃᑯᓄᖓ ᓄᓇᓕᖏᓐᓄᑦ ᐱᑕᖃᕆᐊᖃᓕᕌᖓᑦ. ᑭᓯᐊᓂ ᑕᒪᒃᑯᐊ ᐃᒻᒥᓂ ᓇᖕᒥᓂᓖᑦ 
ᐃᒻᒥᒍᑦ ᐅᖃᕆᐊᖃᓲᖑᖕᒪᑕ ᐅᕙᑉᑎᓐᓄᑦ ᑕᐃᒃᑯᓄᖓ PPD-ᓕᕆᔨᒃᑯᓐᓄᑦ ᓄᓇᓯᐅᑎᑦ ᖃᓄᐃᓕᕋᓗᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎᑦ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᒪᕐᕈᒃᑲᓐᓃᒃ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑐ ᐅᑉᓗᒥᒨᖓᓕᖅᑐᓂ 
ᒪᓕᒐᓕᐅᕐᕕᖕᒧᑦ ᐅᖃᕈᓐᓇᖅᐸ ᖃᓄᑎᒋ ᑖᒃᑯᐊ ᓄᓇᓯᐅᑏᑦ ᐊᔾᔭᖅᑐᐃᖃᑦᑕᖅᑐᑦ ᐅᖅᓱᐊᓗᖕᓂᑦ 
ᐃᓇᖏᖅᑕᐅᖃᑦᑕᕐᓂᐊᕐᒪᖔᑕ ᐃᓕᖓᑦᑎᐊᖁᓪᓗᒋᑦ ᑲᔪᓯᑎᑕᐅᓂᖓᑕ ᐅᖅᓱᐊᓗᓕᕆᓂᕐᒧᑦ ᐊᔾᔭᖅᓲᑎᑦ 
ᐃᓕᖓᑦᑎᐊᖁᓪᓗᒋᑦ ᓱᕋᒃᓯᒪᓐᖏᓪᓗᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊᖏᓛᒃ ᑳᓐᑐᕌᖃᖅᑎᑦᑎᔨ ᐃᒻᒥᓂᒃᑕᐅᖅ 
ᖃᐅᔨᓴᖃᑦᑕᕆᐊᖃᖃᑦᑕᕐᒪᑕ ᑕᐃᒃᑯᓂᖓ ᐊᐅᓚᑕᕐᒥᓂᒃ ᓄᓇᓯᐅᑎᓂᒃ ᓄᓇᒃᑰᕈᑎᓂᒃ, ᖃᓄᖅ 
ᐊᐅᓚᑦᓯᐊᕋᓗᐊᕐᒪᖔᑕ ᐊᒻᒪ ᓄᑖᖑᖅᑎᑕᐅᒋᐊᖃᕌᖓᑕ ᐊᑏ ᑕᐃᒃᑯᐊ, ᓄᓇᓕᖕᓂ ᑲᒪᔪᑦ ᑕᒪᒃᑯᓂᖓ 
ᑲᓐᑐᕌᒃᑯᓂ ᐅᖃᕆᐊᖃᖃᑦᑕᖅᐳᑦ ᑖᒃᑯᓂᖓ ᒐᕙᒪᒃᑯᓐᓄᑦ PPD-ᑯᓐᓄᓪᓘᓐᓃᑦ ᐅᕝᕙᓘᓐᓃᑦ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 

ᐊᐱᖅᑯᑦ 486 - 2(4): ᐅᖅᓱᐊᓗᖕᓂᑦ ᓂᐅᕕᖅᐸᒃᑐᓐ ᑖᒃᓰᔭᓂᕐᒧᑦ ᐅᑎᕐᕕᐅᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᖃᖅᑐᖅ, 
ᑕᐃᒃᑯᓄᖓ ᐅᖅᓱᐊᓗᓐᓂ ᓂᐅᕕᖅᐸᑦᑐᓄᑦ ᑖᒃᓰᕐᓂᕐᒧᑦ ᐅᑎᕐᕕᐅᓂᕐᒧᑦ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ 
ᓴᖅᑮᓚᐅᕐᖓᑦ ᐅᓂᒃᑳᖑᔪᒥ ᐱᓇᓱᐊᕈᓯᐅᓚᐅᖅᑐᒥ.  
 
ᐅᖃᖅᑎ, ᒥᓂᔅᑕᐅᔪᖅ ᐅᖃᓚᐅᕐᖓᑦ ᑖᓐᓇ ᐋᖅᑭᒋᐊᖅᑕᐅᓂᐊᕐᓂᖓᓂᒃ. ᑕᐃᒃᑯᐊ ᐱᓇᓱᐊᕈᑎᐅᔪᑦ 
ᓇᓗᓇᐃᖅᓯᒋᐊᖁᓐᓇᖄ ᖃᓄᖅ ᐱᔭᕆᐊᑭᓪᓕᑎᖅᑕᐅᓛᕐᒪᖔᑦ ᑕᐃᓐᓇ ᑎᑎᕋᕐᕕᒋᒋᐊᓕᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᓯᕗᓪᓕᕐᒥ ᓴᖅᑭᑕᐅᓯᒪᔪᑦ 
ᒪᒃᐱᖅᑐᒐᐅᓚᐅᕐᒪᑎᒃ ᒪᕐᕉᒃ, ᑕᑕᑎᕆᐊᓖᒃ. ᑮᓐᓇᐅᔾᔭᒃᓵᖏᓪᓗ ᑭᓱᑐᐃᓐᓇᖏᓪᓗ ᓇᓗᓇᐃᖅᓯᒪᔭᕆᐊᖃᖅᖢᓂᒋᑦ. 
 
ᐊᒻᒪᓗ ᐱᔭᕆᑐᔪᒻᒪᕆᐅᓚᐅᕐᒪᑕ ᐊᒻᒪᓗ ᐃᓄᑐᐃᓐᓇᕐᓄᑦ ᑕᐃᒃᑯᐊ, ᐊᖑᓇᓱᒃᑎᑐᐃᓐᓇᕐᒧᑦ ᐃᑲᔪᖅᑕᐅᖏᓪᓗᓂ 
ᐊᔪᕐᓈᓪᓚᒻᒪᕆᓚᐅᕐᒪᑕ. ᑕᐃᒪᐃᑦᑑᓂᖓᓄᑦ ᐃᒪᓐᓇ ᐋᖅᑭᒋᐊᖅᓯᒪᔭᕗᑦ, ᐊᑕᐅᓯᐅᓪᓗᓂ ᒪᒃᐱᖅᑐᒐᖅ, ᐊᑎᖓᓗ, 
ᑎᑎᖃᕐᓂᐊᕐᕕᐊᑕᓗ ᓇᐃᓴᐅᑖ, ᐃᖅᑲᓇᐃᔭᕈᓐᓇᐅᑎᖓ, ᐊᒻᒪᓗ ᑕᕝᕙᓂ ᓇᓗᓇᐃᖅᓯᒪᓪᓗᓂ 
ᐊᖑᓇᓱᒃᑎᐅᖕᒪᖔᑦ, ᑭᓯᐊᓂ ᐊᖑᓇᓱᖕᓂᒃᑯᑦ ᐆᒪᖕᒪᖔᑦ ᐅᕝᕙᓘᓐᓃᑦ ᖃᑯᑎᒃᑯᑦ ᐊᖑᓇᓱᓚᐅᓲᖑᖕᒪᖔᑦ ᑖᒃᑯᐊ 
ᐊᑎᓕᐅᖅᑕᐅᔭᕆᐊᖃᕐᓂᐊᖅᖢᑎᒃ ᑖᔅᓱᒧᖓ ᐆᒪᔪᕐᓂᐊᖅᑎᒧᑦ ᓄᓇᓕᖕᓂ. ᐊᑎᓕᐅᖅᑕᐅᒃᐸᑦ ᑕᐃᒪ, ᑖᓐᓇ 
ᓱᓕᔪᖅ ᑕᕝᕙ, ᑖᒃᑯᐊ ᑮᓇᐅᔭᓕᕆᔨᒃᑯᑦ ᐅᖃᕈᓐᓇᕐᓂᐊᕐᒪᑕ ᐊᑎᓕᐅᖅᑕᐅᓯᒪᑐᐊᖅᐸᑦ.  
 
ᑖᒃᑯᐊᓗ ᐅᖅᓱᐊᓗᖕᒧᑦ ᓇᓕᖅᑲᖏᑦ (receipts) ᑖᒃᑯᐊ ᐴᑐᐃᓐᓇᑦᑎᐊᕐᓗᒋᑦ ᑖᓐᓇᓗ ᐊᑎᓕᐅᖅᑕᐅᑎᓪᓗᒍ 
ᑕᑕᑎᕐᓗᒍᓗ ᐴᑐᐃᓐᓇᕐᓗᒋᑦ ᐃᖃᓗᖕᓄᑦ ᐊᐅᓪᓚᖅᑎᖦᖤᕈᓂᒋᑦ ᑕᕝᕙᖓᑦ ᑮᓇᐅᔭᓕᕆᔨᒃᑯᓐᓂᓪᓕ ᑕᐃᒃᑯᐊ 
ᖃᐅᔨᓴᖅᑕᐅᓕᕋᔭᕐᒪᑕ ᑲᑎᑕᐅᓗᑎᒡᓗ ᖃᔅᓯᓂᒡᓗ ᐅᑎᖅᑐᒃᓴᐅᑕᐅᓇᔭᕋᔭᕐᒪᖔᑦ ᑕᒪᒃᑯᐊ 
ᐋᖅᑭᒃᓱᖅᑕᐅᓚᐅᕐᓗᑎᒃ. 
 
ᐊᕐᕌᒍ ᑎᓴᒪᐃᖅᓲᕐᓗᓂ ᑮᓇᐅᔭᓂᒃ ᓯᒃᑭᓕᐅᖃᑦᑕᕐᓂᐊᖅᑐᒍᑦ, ᑭᓯᐊᓂ ᖃᖓᑐᐃᓐᓇᑦᑎᐊᖅ ᐅᕐᓱᖅᑖᕈᑎᕕᓃᑦ 
ᑕᒪᒃᑯᐊ ᐊᐅᓪᓚᖅᑎᑕᐅᖏᓐᓇᕐᐸᑕ ᑖᒃᑯᐊ ᐊᐅᓪᓚᖅᑎᑦᑎᔪᑦ ᐊᑎᖃᓕᕐᓂᐊᕐᒪᑕ ᑕᕝᕙᓂ ᖃᕆᓴᐅᔭᐅᑉ ᐃᓗᐊᓂ 
ᑕᒪᒃᑯᐊ ᑭᓱᓕᒫᖏᓪᓗ ᓇᓗᓇᐃᖅᓯᒪᑦᑎᐊᓕᖅᓗᑎᒃ ᓯᕗᓪᓕᕐᐹ ᐱᔭᕆᑐᓚᐅᕋᓗᐊᓗᓂ ᑭᖑᓂᖔᖓᒍᑦ 
ᐱᖃᑦᑕᓕᖅᐸᑕ ᑕᒪᓐᓇ ᐱᕙᓪᓕᐊᖏᓐᓇᕐᓂᐊᕐᒪᑦ. ᑖᓐᓇ ᐱᔭᕇᐊᒃᖠᕚᓪᓕᕈᑎᒋᓯᒪᓇᓱᒋᔭᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᔪᒍᑦ ᐊᖑᓇᓱᑉᐸᒻᒪᑕ ᐅᒥᐊᕆᙱᑕᒥᓂ, 
ᖃᒧᑕᐃᔭᕆᙱᑕᒥᓂ, ᐱᓲᑎᒋᙱᑕᒥᓂ ᐊᑐᖅᑐᑎᒃ.  
 
ᐊᒻᒪᓗ ᑕᕝᕙᓂ ᐱᑕᖃᕆᐊᖃᕐᒥᒪᒡᒎᖅ ᑎᑎᕋᕆᐊᖃᖅᑐᑎᒃ ᓈᓴᐅᑎᖓᓂᒃ ᖃᒧᑕᐅᔭᖓᑕ ᓱᓇᒃᑯᑖᖏᑕ 
ᐊᑐᖅᑕᖓᓂᒃ. ᐊᔪᕐᓇᕈᔪᕐᒪᑦ ᐃᒫ ᐊᑦᑕᖅᑐᑐᐃᓐᓇᕐᓂᖅᑲᑕ ᐃᕝᕕᑦ ᐱᒋᙱᑕᖓᓂᒃ ᐊᑎᒌᓐᓇᑎᒃ 
ᑎᑎᕋᕆᐊᖃᖅᑐᑦ ᓈᓴᐅᑎᖏᑦ ᑕᐃᒃᑯᐊ.  

ᑕᐃᒪᓕᖃᐃ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑯᖃᐃ ᑕᐃᒃᑯᐊ ᑎᑎᕋᕆᐊᖃᕈᓐᓃᕋᓗᐊᕐᒪᖔᑕ ᓈᓴᐅᑎᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊᓕ ᓱᓇᒧᑦ ᐊᑐᖅᑕᐅᔪᕕᓂᐅᖕᒪᖔᑕ ᐅᖅᓱᐊᓗᖕᒧᑦ 
ᑖᒃᑯᐊ ᐱᑕᖃᕈᓐᓃᕐᓂᐊᖅᑐᑦ ᓲᕐᓗ ᑖᒃᑯᐊ ᑕᕝᕙ ᑭᓯᐊᓂ (Gas receipts) ᐅᖅᓱᐊᓗᑦᑖᕈᑎᒥᓂᖏᑦᑕ 
ᓇᓕᖅᑲᖏᑦ ᑖᒃᑯᐊ ᑕᕙ ᐱᖦᖤᕈᑦᑎᒍ ᐊᒻᒪᓗ, ᐊᖑᓇᓱᒃᑎᐅᖕᒪᖔᑦ ᖃᐅᑕᒫᖑᓇᓯᒋᐊᖃᑦᑕᕐᒪᖔᓪᓘᓐᓃ. ᑖᒃᑯᐊ 
ᑕᕙ ᓇᓗᓇᐃᑐᐃᖅᐸᑕ ᑕᐃᒪᓗ ᑖᓐᓇ ᐱᔪᓐᓇᖅᓯᓂᐊᖅᖢᑎᒍ ᑭᓱᒧᑦ ᐊᑐᖅᑕᐅᓚᐅᕐᒪᖔᑕ ᑖᓐᓇ 
ᐱᑕᖃᕆᐊᖃᖏ ᐃᓛ ᓯᑭᑑᒧᓪᓘᓐᓃᑦ ᕼᐋᓐᑕᒧᓪᓘᓐᓃᑦ ᑕᒪᒃᑯᓄᖓ ᑖᓐᓇ ᐊᑐᙱᒃᑲᓗᐊᖅᐸᑦ ᓱᖁᑕᐅᙱᒻᒪᑦ. 
ᑖᒃᑯᐊ ᐋᖅᑭᒋᐊᕐᐹᓪᓕᕈᑎᒋᓯᒪᔪᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᒥᓂᔅᑕᐅᔪᖅ ᑭᐅᑦᑎᐊᕐᖓᖓ. ᑕᐃᒃᑯᐊ ᐲᖅᑕᐅᓯᒪᓕᖅ 
ᓱᒻᒪᒃᑭᐊᕐᖏᒃᑯᐊᖓᐃ ᓯᕗᓪᓕᕐᒥᑦ ᑎᑎᕋᖅᑕᐅᒐᓱᓐᓂᕋᓗᐊᕆᕙᑦ.  
 
ᑭᖑᓪᓕᕐᒥᓕ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᐱᔭᕆᐊᑭᓪᓕᑎᑕᐅᓯᒪᓕᕐᖓᑕ ᐊᓯᔾᔨᕆᕙᑦᑕᐅᖅᑲᐃ ᑕᐃᒃᑯᓄᖓ 
ᐱᓕᕆᕕᖃᖅᑐᑦ ᑖᒃᑯᓄᖓ ᐱᓇᓱᐊᕈᒪᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑖᒃᑯᐊ ᐃᖑᓇᓱᑦᑎᑐᐃᓐᓇᙱᑦᑐᑦ ᑕᒪᑐᒥᖓ ᖃᓄᖅ 
ᐊᑲᔪᖅᑕᐅᔾᔪᑎᑖᕈᓐᓇᕐᓂᐊᕐᒪᑕ ᒪᑯᐊᓪᓘᓐᓃᑦ ᐊᐅᓪᓚᕈᔾᔨᖃᑦᑕᖅᑐᑦ ᐱᔅᓂᓯᖃᖅᑐᑦ ᐅᕝᕙᓘᓐᓃᑦ, 
ᐊᖑᓇᓱᒋᐊᖅᑎᑦᑎᕙᒃᑐᑦ. ᐊᖅᑯᑎᐅ ᓯᓚᑖᓂ ᐊᑐᖅᑕᐅᓂᐊᖅᑐᑦ. ᑭᓱᑐᐃᓐᓇᐃᑦ ᑎᓴᒪᓕᐅᒐᓗᐊᖅᐸᑦ, 
ᐅᒥᐊᖑᒐᓗᐊᖅᐸᑦ ᓯᑭᑑᖑᒐᓗᐊᖅᐸᑦ ᐊᖅᑯᑎᐅ ᓯᓚᑖᓂ ᐊᑐᖅᑕᐅᑎᓪᓗᒋᑦ ᑕᒪᒃᑯᓄᖓ ᐊᑐᖅᑕᐅᓂᐊᑐᐊᖅᐸᑕ 
ᑖᒃᑯᐊᑦᑕᐅᖅ ᐅᑎᖅᑎᕝᕕᐅᔪᓐᓇᕐᒪᑕ ᐊᖑᓇᓱᖕᓂᕐᒧᑦ ᐅᕝᕙᓘᓐᓃᑦ ᕿᒥᕐᕈᐊᖅᑎᑦᑎᓂᕐᒧᑦ ᑕᒪᒃᑯᐊ 
ᑮᓇᐅᔭᓕᐅᕋᓱᖅᐸᒃᑐᑦ ᑖᒃᑯᓄᖓᑦᑕᐅ ᐃᓚᐅᖃᓯᐅᑏᓐᓇᕐᓂᐊᕐᒪᑕ ᐊᒻᒪ ᐱᖃᑕᐅᔪᓐᓇᕐᓂᐊᕐᒥᔪᑦ ᐊᖑᓇᓱᒃᑎᐅᒍᓂ 
ᐃᖃᓗᒐᓱᒃᑎᐅᒍᓂ ᐅᕝᕙᓘᓐᓃᑦ ᐊᐅᓪᓚᕈᔾᔨᔨᐅᒍᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕᖃᐃ ᒥᓂᔅᑕᐅᔪ ᓇᓗᓇᐃᖅᓯᒍᓐᓇᖅᑲ ᐊᓯᔾᔨᖅᑕᐅᓚᐅᕐᒥᒻᒪᖔᑕ 
ᑕᐃᒃᑯᐊ ᐅᔭᕋᓐᓂᐊᖅᑎᓄᑦ ᑐᕌᖓᓪᓗᐊᖑᐊᑕᓚᐅᖅᓯᒪᒻᒪᑕ. ᑕᐃᒃᑯᐊ ᐅᑎᕐᕕᐅᔪᓐᓇᕐᓗᑎᒃ ᑕᐃᒃᑯᐊᑦᑕᐅᖃᐃ 
ᐊᓯᔾᔨᕆᐊᖅᑕᐅᓯᒪᒋᕗᑦ ᑕᐃᒃᑯᓄᖓ ᐅᔭᕋᓐᓂᐊᖅᑎᐅᔪᓄᑦ? ᑕᐃᒃᑯᐊ ᐊᖏᓂᖅᐸᐅᒐᔭᕐᑑᔮᕐᖓᑕ 
ᐅᑎᕐᕕᐅᓇᓱᐊᕐᓂᐊᕐᓗᑎᒃ. ᐊᔾᔨᒋᙱᑕᖓᒍᓪᓕᖃᐃ ᑎᑎᕋᕆᐊᖃᖅᑯᑦ ᑕᕙᓂ ᑕᑕᑎᕆᐊᓕᒻᒥ 
ᑎᑎᕋᕆᐊᖃᖅᑕᖏᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊᓕ ᐋᖅᑭᐊᓂᒃᓯᒪᒐᑦᑎᒍ ᐅᔭᕋᕐᓂᐊᖅᑏᑦ ᐅᕝᕙᓘᓐᓃᑦ ᓴᕕᕋᔭᒃᓴᖅᓯᐅᖅᑏᑦ 
ᑕᒪᒃᑯᐊ ᐊᖏᕈᑎᖃᕆᐊᖃᕐᒪᑕ ᒐᕙᒪᒃᑯᓪᓗ  

ᐅᔭᕋᓐᓂᐊᖅᑎᒃᑯᓪᓗ ᐊᖏᖃᑎᒌᕋᓪᓚᓚᐅᕐᓗᑎᒃ ᑕᒪᒃᑯᓂᖓ ᐱᕙᓪᓕᐊᑎᑦᑎᓂᐊᖅᑎᓪᓗᒍ. ᑖᒃᑯᐊ 
ᓱᕐᕋᔾᔮᓐᖏᑦᑐᑦ, ᑖᓐᓇᓕ ᐋᖅᑭᒋᐊᖅᑕᕗᑦ ᐊᔪᕐᓇᕈᓐᓃᖅᐸᓪᓕᑦᑎᒋᐊᑐᐃᓐᓇᖅᑕᕗᑦ ᐊᖑᓇᓱᒃᑏᑦ ᐅᕝᕙᓘᓐᓃᑦ 
ᐊᐅᓪᓚᐅᔾᔨᖃᑦᑕᖅᑐᐃᓐ ᑖᒃᑯᐊ ᐱᔭᕆᑐᓗᐊᕐᓚᐅᕐᒪᑦ ᐊᕐᕌᓂ ᓴᖅᑭᓵᖅᑎᓪᓗᒋᑦ.  
 
ᑖᒃᑯᐊᓕ ᐱᔭᕆᐊᒃᖠᒋᐊᑐᐃᓐᓇᖅᑕᕗᑦ ᑕᐃᒃᑯᐊᓗ ᐅᔭᕋᓐᓂᐊᖅᑎᓄᑦ ᓱᓕ ᓱᕐᕋᖏᑦᑐᖅᓱᓕ ᐋᖅᑭᓚᐅᖅᑕᕗᑦ 
ᑖᓐᓇ ᑕᐃᒪᓐᓇᐃᓕᖓᐃᓐᓇᕐᓂᐊᖅᑐᑦ ᐊᖏᖃᑎᒌᒍᑎᒃᑯᑦ ᐅᑎᖅᑎᑦᑎᓇᓱᒃᐸᑕ ᑖᒃᓰᔭᕈᑎᕕᓂᖅᑎᒍᑦ 
ᐊᑎᓕᐅᖅᓯᒪᒃᐸᑕ ᑭᓯᐊᓂ ᑕᐃᒪᓐᓇᐃᑦᑐᓐᓇᖅᑐᒍᑦ. ᑖᓐᓇ ᓱᕐᕋᖅᓯᒪᓐᖏᑦᑐᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, 
ᒪᓕᒐᓕᐅᖅᑎ ᑲᑦᑐᒃ. 
 
ᐊᐱᖅᑯᑦ 487 - 2(4): ᐆᒪᔪᓕᕆᔨᑦ ᓄᑖᖑᑎᓪᓗᒋᑦ ᖃᓄᖅ ᓇᓗᓇᐃᕋᔭᖅᐸᑦ ᒪᖃᐃᑏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᒃ ᑖᑦᓱᒪ ᐊᐱᕈᐅᑎᒋᕋᑖᖅᑕᖓᓄᑦ ᒥᒃᓵᓄᑦ ᑐᑭᓯᒋᐊᓪᓚᒍᒪᔪᖓ ᑕᑦᓱᒧᖓ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᓇ ᐃᓱᒫᓘᒋᔪᕐᔪᔮᕋᒃᑯ ᖃᓄᐃᑦᑐᓪᓚᕇᑦ ᒪᖃᐃᑎᒥᒃ ᑕᐃᔭᐅᒻᒪᖔᑕ ᐅᕝᕙᓘᓐᓃᑦ ᑕᐃᒃᑯᐊ ᐅᒪᔪᓕᕆᔨᕗᑦ 
ᐊᑐᖅᑕᐅᓂᐊᕐᒪᑕ ᓄᓇᓕᓐᓂᒃ. ᕕᕝᕗᐊᕆᒥ ᑕᕝᕙ ᐆᒪᔪᓕᕆᔨᑖᓚᐅᕋᑦᑕ ᑕᖅᑭᐅᓚᐅᖅᑐᒥ, ᑕᐃᓐᓇ ᑭᓇᒃᑯᑦ 
ᒪᖃᐃᑎᐅᒻᒪᖔᑕ ᖃᐅᔨᕋᑕᖅᑰᖏᒻᒪᑦ ᓄᑖᒪᕆᐅᒻᒪᑦ. ᖃᓄᕐᓕ ᑭᓇ ᒪᖃᐃᑎᐅᒻᒪᖔᑦ ᖃᐅᔨᒪᐅᑎᖃᕐᓂᐊᖅᑲᑦ 
ᑕᐃᒃᑯᐊ ᐆᒪᔪᓕᕆᔩᑦ ᓄᓇᖏᓐᓂᑦ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᖁᓄᑉᖔ, ᐊᕐᕌᒍ ᐊᑕᐅᓯᐊᕐᓗᒍ 
ᑎᓴᒪᐃᖅᓲᕐᓗᓂ ᓯᒃᑭᓕᐅᖃᑦᑕᕐᓂᐊᕐᒪᑕ ᐊᐅᓚᖅᑎᑕᐅᕌᓪᓚᓚᐅᖅᑎᓪᓗᒋᑦ. ᑖᒃᑯᐊ ᐆᒪᔪᓕᕆᔩᑦ ᐊᑎᓕᐅᕋᔭᕐᒪᑕ, 
ᐄ, ᑖᓐᓇ ᐅᖅᓱᐊᓗᒻᒧᑦ ᐅᑎᖅᑎᑦᑎᓇᓱᒃᑐ. ᑖᓐᓇ ᐊᖑᓇᓱᒃᑎᐅᕗᖅ, ᐃᓄᒃ ᐅᖃᕆᐊᖃᕐᒪᑦ 
ᖃᐅᔨᒪᔭᐅᓐᖏᓐᓂᖅᐸᓪᓘᓐᓃᑦ ᑖᓐᓇ ᖃᓄᒻᒪᕆᐊᓐᓅᒐᔭᕐᒪᖔᑦ ᑕᒪᓐᓇ ᑭᐅᓗᐊᕈᓐᓇᖏᖦᖢᒍ.  
 
ᑭᓯᐊᓂ ᐃᒪᓐᓇ ᐃᓱᒪᒋᓚᐅᕋᑦᑎᒍᑦ, ᑕᒪᒃᑯᐊ ᐆᒪᔪᓕᕆᔨᐅᔪᑦ ᓄᓇᓕᖕᓂᑦ ᑕᕙᓂ ᐊᖑᓇᓱᒃᐸᒃᑐᓂᒃ 
ᖃᐅᔨᒪᖃᑦᑕᕐᒪᑕ. ᖃᐅᔨᒪᓐᖏᒃᑲᓗᐊᖅᐸᑕ ᑕᐄᒃᑯᐊ ᐆᒪᔪᓐᓂᐊᖅᑏᑦ ᑎᑎᕋᕐᕕᖃᐅᖅᖢᑎᒃ ᐊᐱᕆᓯᒪᒻᒥᒐᑦᑎᒍᑦ 
HTO-ᑯᑦ ᑕᒪᑐᒧᖓ ᐃᑲᔪᕈᓐᓇᕋᔭᕐᒪᖔᑕᓘᓐᓃᑦ, ᑭᓯᐊᓂ ᑕᒪᒃᑭᕈᓐᓇᓚᐅᓐᖏᓐᓂᑦᑎᓐᓄᑦ ᐱᔾᔪᑎᒋᓪᓗᒍ 
ᐆᒪᔪᓕᕆᔨᖔᓄᑦ ᑖᒃᑯᐊ ᐃᑲᔪᖅᑎᒌᒍᓐᓇᖅᑐᑦ ᓇᓗᓇᖅᑰᔨᖏᒻᒪᑦ ᑕᒪᑐᒥᖓ ᐱᓕᕆᔪᖃᕐᓂᐊᖅᑎᓪᓗᒍ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᒻᒪ ᓇᖁᕐᒦᒃ ᑭᐅᑦᑎᐊᕋᕕᑦ, ᑭᓯᐊᓂ ᐆᒥᖓ ᐊᐱᕆᒋᐊᓪᓚᒍᒪᒻᒥᔪᖓ. ᒪᒃᑯᐊ 
ᐃᓕᖅᓴᖅᑏᑦ ᒪᖃᐃᓲᖑᒻᒥᒻᒪᑕ ᐃᓕᓐᓂᐊᕇᑐᐊᕋᒥᒃ ᐅᕝᕙᓘᓐᓃᑦ (weekend-ᒥᑦ) ᐱᓇᓱᐊᕈᓯᐅᑉ ᓄᕐᖑᐊᓂᑦ. 
ᑕᒪᒃᑯᐊᓕ ᐃᓕᑕᕆᒍᓐᓇᕐᓂᐊᕆᕙᑦ? ᑕᐃᒃᑯᐊ ᒑᓯᑖᕈᑎᕕᓂᖏ ᐱᒐᓱᐊᕈᓐᓇᕐᓂᐊᕆᕕᒌᑦ ᑕᒪᒃᑯᐊ ᐃᓕᓴᕐᕕᒻᒥᑦ 
ᐃᓕᓴᖅᐸᒃᑐᐃᓐ? ᓇᑯᕐᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᑮᓇᐅᔭᓕᕆᓂᕐᒧ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᒃᑯᐊ ᐊᖑᓇᓱᒃᐸᒃᑐᑦ. ᑕᐃᒃᑯᓇᓂ ᐱᖓᓱᓂᒃ 
ᐊᐱᖅᑯᑎᑕᖃᕐᒪᑦ. ᐅᓇ ᐊᖑᓇᓱᒃᑎᓪᓚᕆᒃ, ᐊᔪᓐᖏᓕᑐᐊᕌᖓᒥ ᖃᐅᑕᒫᖅ ᐊᐅᓚᓲᖅ ᐊᖑᓇᓱᐃᓐᓇᐅᔭᓲᖅ. ᐊᒻᒪ 
ᐱᖃᑖ, ᐅᓇ ᐃᒻᒪᖄ ᐱᓇᓱᐊᕈᓯᐅᑉ ᓄᕐᖑᐊᓂᑦ ᐊᖑᓇᓱᓚᐅᓲᖅ. ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓃᕋᖓᒥ 
ᐊᐅᓚᓚᐅᐱᓪᓚᖃᑦᑕᖅᖢᓂ. ᐅᕝᕙᓘᓐᓃᑦ ᐱᖓᔪᖓᑦ, ᐅᐱᕐᖔᖏᓐᓇᒃᑯᑦ ᐅᑭᐅᖏᓐᓇᒃᑯᓪᓘᓐᓃᑦ ᐊᖑᓇᓱᓲᖅ 
ᐃᒪᖃ ᓄᖅᑲᖓᓚᐅᐱᓪᓚᒃᑎᓪᓗᒍ. ᑖᒃᑯᐊ ᑕᕝᕙ ᑕᒪᕐᒥᕐ ᓇᓗᓇᐃᓚᐅᓱᖓᖅᐸᑕ ᑖᒃᑯᐊᓕ ᑕᕝᕙ 
ᐊᑎᓕᐅᖅᑕᐅᓇᔭᕐᒪᑕ ᐆᒪᔪᓕᕆᔨᒧᑦ.  
 
ᐅᕙᓘᓐᓃᑦ ᑖᓐᓇ ᐃᓕᓴᖅᑐᖅ ᒑᓯᑖᖅᑐᕕᓂᐅᓐᓂᖅᐸᑦ ᐅᑯᓂᖓ ᐊᖑᓇᓲᑎᒋᓂᐊᕐᓗᓂᐅᒃ ᑖᓐᓇᖃᐃ ᑕᕝᕙᐊᐃ 
ᐅᑉᐱᕐᓇᐅᑎᒋᓇᔭᕐᒪᒍ ᐆᒪᔪᓕᕆᔨᐅᑉ ᐊᑎᓕᐅᕋᔭᖅᐸᒍ. ᑖᒃᑯᐊ ᐊᐅᓪᓚᖃᑦᑕᖅᑐᑦ ᐃᖕᒥᓂᒡᓕ ᖃᐅᔨᒪᖕᒪᑕ. 
ᑕᒪᓐᓇ ᐆᒃᑑᒪᔭᓐᓂᐊᕋᑦᑎᒍᑦ ᑕᐃᒪ ᐋᖅᑭᑦᑎᐊᖅᓯᒪᙱᒐᓚᓚᐅᐱᓪᓚᒡᓂᐊᖅᑐᒃᓴᐅᖕᒪᑦ ᑕᒪᓐᓇ 
ᐱᕙᓪᓕᐊᑦᑎᐊᕐᓂᐊᓕᑕᐃᓐᓇᕋᑦᑎᒍᑦ ᑕᒪᒃᑯᐊ ᐊᑲᐃᓪᓕᐅᕈᑕᐅᒐᓚᖕᓂᐊᖅᑐᒃᓴᐅᔫᒐᓗᐊᑦ. ᑭᓯᐊᓂ, ᑖᓐᓇ 
ᐱᔭᕆᐊᒃᖠᕚᓪᓕᕐᓂᖓᓄᑦ ᐅᓄᕐᓂᖅᓴᐃᑦ ᑕᒪᑐᒥᖓ ᐊᑐᕋᓱᖕᓂᐊᖅᐸᑕ ᐋᖅᑭᑦᑎᐊᕐᓯᒪᙱᓚᐅᐱᓪᓚᒃᑲᓗᐊᖅᑲ 
ᐋᖅᑭᒃᐸᓪᓕᐊᓂᐊᕋᓱᒋᒡᓗᒍ ᓂᕆᐅᒋᔭᕋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒥᓂᔅᑕᕈᓇ ᐃᒫ ᐅᖃᖅᑐᖅ, ᑕᒪᒃᑯᐊ ᐱᓕᕆᕕᓖᑦ ᕼᐊᒻᓚᒃᑯᓂ ᑯᐊᐸᒃᑯᓂ 
ᓇᓂᑐᐃᓐᓇᖅ ᑖᒃᑯᐊᒐᓚᐃᑦ ᐃᓕᑕᕆᔭᐅᒍᓐᓇᓂᐊᖅᑲ ᑕᐃᑲᓂ ᑐᑦᓯᕋᐅᑎᒍᓐᓇᓂᐊᖅᑐᓂ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛᒃ ᑖᓐᓇ ᐃᒪᓐᓇᑐᐃᓐᓇᖅ ᓇᓗᓇᐃᖅᓯᒪᔭᕆᐊᖃᕐᓂᐊᕐᒪᑦ ᐊᑎᖏᑦ ᖃᓄᕐᓗ 
ᐅᖄᓚᐅᑎᖃᕐᒪᖔᖅ ᐅᕝᕙᓘᓐᓃᑦ, ᖃᓄᕐᓗ ᑎᑎᖅᑲᕐᓂᐊᕐᕕᖃᕐᒪᖔᑦ ᐊᒻᒪᓗ, ᖃᓄ ᐊᒃᑎᒋᔪᒥ ᐅᖅᓱᐊᓗᖕᒥ 
ᐊᑐᕐᒪᖔᑦ. ᑖᒃᑯᐊ ᐊᐅᓪᓚᖅᑎᑕᐅᒃᐸᑕ ᑖᒃᑯᐊ ᐊᑎᓕᐅᖅᑕᐅᔭᕆᐊᖃᕐᓂᐊᖅᖢᓂ ᓲᖃᐃᒻᒪ 
ᐊᑎᓕᐅᖅᑕᐅᓯᒪᑎᓪᓗᒍ ᑖᓐᓇ ᐊᐅᓪᓚᖅᑎᑕᐅᑉᐸᑦ ᑖᒃᑯᓇᙵᓪᓕ ᑮᓇᐅᔭᓕᕆᔨᓐᓂ ᐅᕙᓂ ᐃᖃᓗᖕᓂ 
ᑕᐃᒪᓐᓇᐃᑦᑐᓕᕆᔨᑕᖃᕐᓂᐊᕐᒪᑦ. ᑖᒃᑯᐊᓕ ᑲᒪᒋᔭᐅᓇᔭᖅᖢᑎᒃ ᐊᒻᒪᓗ, ᖃᒃᓯᓂᒃ ᐅᑎᕐᕕᐅᒋᐊᒃᓴᖏᓐᓂᒃ ᑖᒃᑯᐊ 
ᑲᑎᑕᐅᑦᑎᐊᕐᓗᑎᒃ, ᑕᐃᒪᓐᓇᐃᓕᖓᓇᔭᖅᑐᓂᒃ.  
 
ᑭᓯᐊᓂ ᑖᔅᓱᒪ ᐊᑎᓕᐅᖅᐸᒍ ᐆᒪᔪᓕᕆᔨᐅᑉ ᑕᐃᒪ ᐅᑉᐱᓐᓇᖅᓯᑲᐅᑎᒋᓂᐊᕐᒪᑦ ᐊᑎᓕᐅᖅᑕᐅᓯᒪᓕᕋᒥ ᑖᓐᓇ 
ᐅᑎᖅᑐᒃᓴᖅᑖᕈᓐᓇᖅᑐᖅ ᐅᕝᕙᓘᓐᓃᑦ, ᐅᕐᓱᐊᓗᖕᒧᑦ ᐅᑎᖅᑐᒃᓴᒃᑖᕈᓐᓇᖅᑐᖅ. ᐃᒻᒪᖃ ᐊᑎᓕᐅᕈᒪᓇᔭᙱᑦᑐᖅ 
ᖃᐅᔨᒪᒍᓂ ᐅᓇ ᐅᖅᓱᖅᑖᕈᑎᕕᓂᖓᐅᑯᐊ ᑖᒃᓯᖓᑕ ᐅᖅᓱᒃᓴᖓᓂᒃ ᑕᐃᒪ ᖃᐅᔨᒪᓇᔭᙱᒻᒪᑕ 
ᐊᑐᓕᐅᕐᖏᑉᐸᒍᑕᐃᒪ ᐅᑎᕐᕕᐅᔪᓐᓇᕋᔭᖏᒻᒪᑦ. ᐊᑐᒃᓂᕐᓗᒃᑕᐅᑦᑕᐃᓕᒪᔾᔪᑖᑕ ᐊᑎᓕᐅᕆᐊᖃᕈᑖ 
ᐊᑐᕐᓂᕐᓗᒃᑕᐅᑐᐃᓐᓇᕆᐊᖃᕐᒪᑦ ᑕᐃᒪᓐᓇ ᐋᖅᑭᒃᓯᒪᙱᑉᐸᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐊᐱᖅᑯᑦ 488 - 2(4): ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᐅᑎᖅᑎᑦᑎᒍᑎᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒧᖓᑦᑕᐅᖅ ᒥᓂᔅᑕᒧᑦ ᐊᐱᖅᓲᑎᒋᔭᐅᔪᖅ, 
ᐊᐱᖅᓲᑎᒋᒋᐊᓪᓚᒃᑲᓐᓂᕈᒪᓪᓗᒍ, ᐅᖃᖅᑎᑦᑎᔩ.  
 
ᑕᐃᒪ ᖃᐅᔨᒪᑲᐅᑎᒋᒐᑦᑕ ᑕᒪᒃᑯᐊ ᐃᖅᑲᓇᐃᔭᖅᑐᑦ ᑭᓯᐊᓂ ᒑᔅᑖᕈᓐᓇᕐᓂᖅᓴᐅᖕᒪᑕ ᐊᖑᓇᓱᒃᑎᑐᐃᓐᓇᕐᓂᒃ 
ᓲᖃᐃᒻᒪ, ᑮᓇᐅᔾᔭᒃᓴᕋᒥᒡᓕ ᐊᒻᒪ, ᐊᐅᓪᓚᕋᔪᖕᓂᕐᓴᐅᓲᖑᓪᓗᑎᒃ. ᓲᖅ ᒪᑯᐊ ᐃᓚᒃᓴᐃᑦ ᓲᕐᓗ 
ᐊᖑᓇᓱᒃᑎᑐᐃᓐᓇᐅᒐᒪᓕ ᐊᓄᐃᔭᕐᒥᓪᓕ ᑕᐃᔭᕗᑦ ᑕᒪᒃᑯᐊ Drive Belt $100 ᐅᖓᑖᓃᓕᕐᒪᑦ ᓲᕐᓗ 
ᐊᖑᓇᓲᑎᓪᓚᕆᖕᒧᑦ ᓯᑭᑑᖓ ᐊᑐᖅᑐᖅ. ᑕᒪᒃᑯᐊ, ᑖᓐᓇ ᑐᕌᒐᐅᖅᑰᔨᙱᒻᒪᑦ ᑕᒪᒃᑯᓄᖓ ᐃᑲᔪᕋᓱᑦᑕᑦᑎᓐᓄᑦ 
ᐊᖑᓇᓱᑎᑎᓐᓄᑦ ᑖᓐᓇ ᐋᖅᑭᒃᑕᐅᓯᒪᔪᖅ ᒐᕙᒪᒃᑯᓐᓂ,  



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓲᕐᓗ ᑮᓇᐅᔭᓕᕆᔨᒃᑯᑦ ᐋᖅᑭᒃᓱᐃᖦᖤᖅᐳᖅ ᑖᒃᓱᒥᖓ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂ ᐱᓕᕆᔨᖃᖅᖢᑎᒃ. 
ᖃᓄ ᑖᓐᓇ ᑐᕌᖅᑎᑦᑎᐊᕋᓗᐊᕐᒪᖔᑦ ᑕᒪᒃᑯᓄᖓ ᐊᖑᓇᓱᑦᑎᐅᔪᓄᑦ ᐊᐱᖅᑯᑎᒋᒃᑲᓐᓂᖅᑕᕋ ᑖᔅᓱᒧᖓ ᒥᓂᔅᑕᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖅᓱᐊᓗᒃ ᑖᒃᓰᔭᕈᑎᑦᑕᐃᓐᓇᑯᓗᐊᓄᑦ ᑐᕌᖓᖕᒪᑦ 
ᐅᖅᓱᐊᓗᒥ, ᒑᓴᓖᓐ, ᐅᕝᕙᓘᓐᓃᑦ ᐃᒐᔅᓯᒍᑦ, ᐊᒻᒪᓘᓐᓃᑦ ᒑᓯ ᑖᒃᑯᐊ ᓂᐅᕕᕌᖓᑦᑕ ᐅᖅᓱᖅᑖᕌᖓᑕ 
ᑖᒃᓰᖅᐸᒃᑲᑦᑕ ᓄᓇᕗᑦ ᒐᕙᒪᒃᑯᖏᓐᓄᑦ. ᑖᓐᓇ ᑖᒃᓰᔭᕈᑎᕕᓂᖅ ᐊᖑᓇᓱᑦᑎᐅᕙᑦᑐᓄᑦ, ᐊᖑᓇᓱᑦᑎᐅᔪᓄᑦ 
ᑖᒃᑯᓄᖓ ᑖᒃᓯᕈᑎᒋᔭᕕᓂᖓ ᐅᑎᕈᓐᓇᖅᓯᑎᒃᓯᒪᒐᑦᑎᒍᑦ ᐃᑲᔪᖅᐹᓪᓕᕈᒪᓪᓗᑎᒍᑦ ᑖᒃᑯᐊ ᐊᖑᓇᓱᑦᑎᐅᔪᑦ.  
 
ᐊᓯᖏᑎᒍᑦ ᐃᑲᔪᖅᑕᐅᕙᑦᑑᒐᓗᐊᑦ ᓲᕐᓗ ᐆᒪᔪᓕᕆᔨᒃᑯᑦ ᑕᐃᒃᑯᐊ ᐊᒻᒪᓗ ᐆᒪᔪᕐᓂᐊᖅᑏᑦ ᕿᓯᓂᒡᓗ 
ᓂᐅᕕᖅᐸᑦᑐᑎᑦ ᐊᖑᓇᓱᑦᑎᓂᑦ ᐊᒻᒪᓗ ᑕᒪᒃᑯᓗᖓ ᐊᐅᓪᓚᕈᔾᔨᓂᐊᖅᑐᓄᓪᓗ ᑲᒪᕙᒃᖢᑎᒃ. ᑖᒃᑯᐊ 
ᐆᒪᔪᓕᕆᔨᒃᑯᑦ ᐱᓕᕆᐊᓂᒻᒪᑕ ᐃᑲᔪᕇᕌᓂᒻᒪᑕ ᑕᒪᒃᑯᓄᖓ ᐊᖑᓇᓱᑦᑎᐅᕙᑦᑐᓄᑦ ᕿᓰᔭᐃᓪᓗᑎᓪᓘᓐᓃᑦ 
ᐊᓯᖏᓐᓂᓘᓐᓃᑦ. ᑖᓐᓇᑦᑕᐅᖅ ᐅᖅᓱᐊᓗᒻᒧᑦ ᓱᓕᔾᔪᑖ, ᓱᓕᔪᓐᓇᐅᑖᖃᐃ ᐊᑎᓕᐅᖅᑕᐅᓲᐸᑦ ᐆᒪᔪᓕᕆᔨᒃᑯᓐᓄᑦ 
ᑖᓐᓇ ᐅᑉᐱᕐᓇᕋᔭᕐᒪᑦ.  
 
ᐅᓇ ᓯᕗᓪᓕᕐᒥᑦ ᓇᓗᓇᐃᕌᓪᓚᓚᐅᕐᓚᒍ ᑖᒃᑯᐊ ᐃᓱᒪᒋᓕᖅᑎᓪᓗᑎᒍᑦ ᒐᕙᒪᒃᑰᔪᑎᒍᑦ, ᐅᔭᕋᓐᓂᐊᖅᑏᑦ ᓲᕐᓗ 
ᑕᒪᒃᑯᓄᖓ ᓄᓇᕗᒻᒧᑦ, ᕿᓂᕆᐊᒃᑲᓐᓂᕈᓐᓇᖁᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔮᒃᓴᒥᑦ ᐱᔪᓐᓇᖁᓪᓗᒋᑦ ᑖᒃᓱᒧᖓ 
ᑐᕌᖓᓪᓗᓂ. ᑖᓐᓇᑕᐃᓐᓇᐅᒐᓗᐊᖅᖢᓂ ᒪᑯᓄᖓ ᓄᓇᓯᐅᑎᓄᑦ, ᐊᖏᕋᔾᔪᑎᓄᑦ, ᐊᖅᑯᑏᑦ ᓯᓚᑖᓂ 
ᐃᖏᕋᕙᑦᑐᓄᑦ ᐊᔪᕈᓐᓃᖅᑎᓚᐅᕐᒥᒐᑦᑎᒍᑦ ᐆᒪᔪᕐᓂᐊᖅᑏᑦ ᑕᒪᒃᑯᐊ ᐅᕝᕙᓘᓐᓃᑦ ᐊᐅᓪᓚᕈᔾᔨᔨᐅᕙᑦᑐᑦ 
ᐅᕝᕙᓘᓐᓃᑦ ᐊᖑᓇᓱᑦᑎᑦᑎᔨᐅᕙᑦᑐᑦ ᑕᒪᒃᑯᐊ ᐃᑲᔪᕈᓐᓇᖁᓪᓗᑎᒍᑦ ᐊᖅᑯᑏᑦ ᓯᓚᑖᓂ ᐃᖏᕋᔭᕆᐊᓖᑦ 
ᑖᒃᓰᔭᕐᓂᒃᑯᑦ ᐅᖅᓱᐊᓗᒻᒧ. ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇ ᒫᓐᓇᒧᑦ ᑎᑭᒃᖢᒍ ᑕᐃᒪᓐᓇ 
ᐃᓱᒪᖅᓴᖅᓯᐅᕈᑎᒋᓯᒪᒐᑦᑎᒍᑦ.  
 
ᐊᒻᒪᓗ ᐃᓕᓴᖅᓯᓯᒪᒐᑦᑕ ᑕᒪᒃᑯᐊ ᐅᔭᕋᓐᓂᐊᖅᑎᑐᐃᓐᓇᐅᓐᖏᑦᑐᑦ ᐃᑲᔪᖅᑕᐅᔭᕆᐊᖃᕐᒪᑕ; ᑭᓯᐊᓂ ᓄᓇᕗᒻᒥᐅᑦ 
ᓂᕿᑖᕋᓱᐊᖅᑐᑦ ᐃᒻᒥᓂᓪᓗ ᐆᒪᑎᓐᓇᓱᐊᖅᑐᑦ ᑖᒃᑯᐊᑦᑕᐅᖅ ᐃᑲᔪᕆᐊᖃᕐᒥᒐᑦᑎᒍᑦ ᑖᓐᓇ ᐱᔾᔪᑎᒋᓪᓗᒍ 
ᓴᖅᑭᒃᓯᒪᔭᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᒋᐊᓪᓚᒍᒪᔪᖓ ᑖᔅᓱᒧᖓ ᒥᓂᔅᑕᒧᑦ. ᐊᖑᓇᓱᑦᑎᑐᐃᓐᓇᐃᑦ ᐃᓚᖏᑦ 
ᓇᓗᓇᖏᒻᒪᑕ ᑭᓯᐊᓂ ᑕᒪᒃᑯᓂᖓᑦ ᐊᔪᖅᓴᑐᖅᓯᐅᑎᓂᑦ ᐱᕙᒃᖢᑎᑦ ᑮᓇᐅᔭᖅᑖᕌᕐᔪᓐᓂᒥᓄᓪᓗ 
ᐅᖅᓱᖅᑖᕈᑎᑖᖅᐸᒃᖢᓂ, ᓂᕿᑖᕈᑎᑖᖅᐸᒃᖢᑎᓪᓗ. ᐊᒻᒪᓗ ᑕᒪᓐᓇ ᑕᖅᑭᐅᑉ ᑭᓯᐊᓂ ᐋᖅᑭᑦᑕᐅᓯᒪᓂᖓ 
ᑖᒃᑯᓂᖓ ᕼᐊᒻᓚᒃᑯᓐᓂ, ᑕᖅᑭᐅ ᑭᑎᐊᓂᓪᓘᓐᓃᑦ ᐅᕝᕙᓘᓐᓃᑦ ᓄᓐᖑᐊᓄᑦ ᑖᒃᑯᐊ ᐱᔪᓐᓇᑕᐃᓐᓇᕋᒃᖢᑎᒃ. 
ᖃᓄᐃᓕᖓᓇᔭᖅᐸ ᑕᒪᓐᓇ ᑕᐃᒪᓐᓇᐃᓕᖓᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖅᓱᐊᓗᒻᒧᑦ ᑖᒃᓰᔭᕈᑎᕕᓃᑦ ᑖᒃᑯᐊ 
ᐃᑲᔫᑎᒋᓇᓱᑦᑕᕗᑦ ᐃᓚᖓ ᐅᑎᕈᓐᓇᖁᓪᓗᒍ ᐊᖑᓇᓱᑦᑎᐅᔪᓄᑦ. ᑖᓐᓇ ᐱᑕᖃᓚᐅᖏᒃᑲᓗᐊᕐᐸᑉ ᓱᓕ ᑕᐃᒃᑯᐊ 
ᐊᖑᓇᓱᓐᓂᐊᕐᒃᒪᑕ, ᐊᖑᓇᓱᑦᑎᐅᓂᐊᕐᒪᑕ ᓱᓕ, ᐊᖑᓇᓱᐃᓐᓇᓂᐊᕐᒪᑕ. ᐅᕙᒍᓪᓕ ᐅᖃᕋᓱᑐᐃᓐᓇᖅᑐᒍᑦ 
ᑕᐃᒃᑯᐊᖑᒻᒪᑕ ᐃᓕᓴᕆᓯᒪᔭᕗᑦ ᑖᒃᑯᐊ ᑕᕝᕙ ᐃᑲᔪᕈᒪᒐᑦᑎᒍᑦ ᐱᓪᓗᑎᒍᑦ. ᐅᖅᓱᐊᓗᒻᒥᑦ ᐃᑲᔫᑎᒃᓴᕗᑦ 
ᓴᖅᑭᓯᒪᖏᒃᑲᓗᐊᖅᐸᑦ ᓴᖅᑭᓯᒪᑉᐸᓪᓗ ᐊᑲᐅᑦᑎᐊᖅᖢᓂ, ᐊᖑᓇᓱᐃᓐᓇᓕᒑᒻᒪᑕ, ᐊᐅᓪᓚᕈᐃᔾᔨᓕᒑᒻᒪᑕ 
ᐃᑲᔪᕋᓱᑐᐃᓐᓇᖅᖢᑎᒍᑦ ᑕᐃᒪᐃᓐᓇᐃᑦᑐᒋᔭᖓ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᑎᑦᑎᐊᖅᑕᕋ ᑖᓐᓇ ᐃᑲᔫᑎᒋᓇᓱᑦᑕᖓᑦ ᐊᒻᒪ ᐱᐅᒋᓪᓗᒍ. ᑭᓯᐊᓂ ᑕᐃᒪ 
ᖃᐅᔨᓚᐅᕋᑦᑕ ᖃᔅᓰᓐᓇᑯᓗᐃᑦ, ᖃᔅᓰᓇᒻᒪᕆᑯᓗᐃ ᑖᒃᓱᒥᖓ ᑮᓇᐅᔭᒥ ᐱᓇᓱᐊᓚᐅᕐᒪᑕ. ᑕᒪᓐᓇᐃᓛᒃ 
ᑎᑎᕋᒐᒃᓴᐃᑦ ᐅᓄᓗᐊᓚᐅᕐᒪᑕᓕ ᐊᖑᓇᓱᑦᑎᐅᔪᓄᑦ ᑕᒪᓐᓇ red tape-ᖑᓂᕋᖅᑕᐅᔪᖅ ᑕᕝᕙᓂ ᒐᕙᒪᒃᑯᓐᓂ 
ᐋᖅᑭᒃᓯᒪᒐᓗᐊᕐᒪᑦ ᑕᐃᒪ ᐋᖅᑭᒌᐊᕐᒪᒍ.  
 
ᑭᓯᐊᓂᓕ ᐊᐱᖅᑯᑎᒋᔭᕋ ᓲᕐᓗ ᐊᖑᓇᓱᑦᑎᐅᖏᑦᑑᒐᓗᐊᖅᑐᑎᒍᑦ ᖃᐅᔨᒪᒐᑦ ᓯᑭᑑᖃᖅᑐᓕᒫᑦ ᖃᐅᔨᒪᒻᒪᑕ 
ᐅᖅᓱᑐᐊᒧᑦ ᑮᓇᐅᔭᐃᔭᖏᓇᑦᑕ ᑭᓂᖅᑐᑦᑕᐅᖅ ᐊᑭᑐᔪᒻᒪᕆᐊᓘᒻᒪᑕ. 
ᑕᐹᓂᓕ ᓄᓇᑦᑎᓐᓂ 1 ᓖᑕᕈᓗᒃ ᐃᓛᓐᓂᒃᑯᑦ $14-ᕌᓲᖑᒻᒪᑦ. ᖃᓄᕐᓕᑭᐊᖅ ᑕᒪᓐᓇ ᖃᓄᐃᓕᖓᒐᔭᖅᐸ ᑕᕝᕘᓇ 
ᐃᑲᔫᑎᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᑐᑭᓯᓇᑦᑎᐊᖁᓪᓗᒍ ᑖᓐᓇ ᐃᑲᔫᑎᒋᔭᕗᑦ, ᒑᓯᒧᑦ 
ᑭᓯᐊᓂ ᐅᕝᕙᓘᓐᓃᑦ ᐃᓚᓯᐅᒻᒧᑦ ᒑᓯᒧᑦ ᑖᒃᓰᔭᕈᑎᕕᓃᑦ ᑖᒃᑯᐊ ᑕᕝᕙ ᐅᖃᐅᓯᕆᔭᕗᑦ. ᒑᓯᑖᕌᖓᑦᑕ 
ᐃᒐᓯᐅᑎᑖᕋᑦᑕ ᑖᒃᓰᔭᐃᖃᑦᑕᕋᑦᑕ ᓄᓇᕘᑉ ᒐᕙᒪᒃᑯᖏᓐᓄᑦ.  ᑖᒃᑯᐊᑦᑕᐃᓐᓇᑯᓗᐃᓪᓗ ᐅᖃᐅᓯᕆᔭᕗᑦ ᑖᒃᑯᐊ 
ᐅᑎᕈᓐᓇᕐᓂᐊᖁᓪᓗᒋᑦ ᐊᖑᓇᓱᒃᐸᒃᑐᓄᑦ, ᑖᒃᑯᐊᓕ ᐊᓯᖏᑦ ᐊᑭᑐᔫᑎᑦ ᑕᕝᕗᖓᓕ ᐊᒃᑐᐊᖏᒻᒪᑦ ᐊᒻᒪᓗ 
ᖃᓄᖅᑑᖃᑎᒋᔭᒃᓴᕆᔭᕋᓗᐊᕋ ᑭᓯᐊᓂ ᑕᕝᕙᓂ ᐃᓚᐅᖏᓐᓂᖓᓂ ᓇᓗᓇᐃᕋᓱᒃᐸᕋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 489 - 2(4): ᓱᓇᓕᒫᑦ ᐊᑭᑦᑐᖅᐸᓪᓕᐊᔪᑦ ᖃᐅᔨᓴᖅᑕᐅᓂᖏᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᔾᔪᑎᖃᒐᓚᓐᖏᑦᑎᐊᖅᑐᖓᐅᒍᓗᐊᖅ ᐆᒧᖓ 
ᑭᓯᐊᓂ ᑖᓐᓇ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᒥᓂᔅᑑᔪᖅ consumer protection 
ᒥᒃᓵᓄᖅ ᒥᓂᔅᑑᖃᑕᐅᒻᒫᖁᕐᒪᑦ.  
 
ᑕᒪᓐᓇ ᑲᒪᒋᔭᐅᓐᖏᓗᐊᓕᖃᑦᑕᕐᒪᑦ ᓂᐅᕕᐊᒃᓴᐅᔪᑦ ᐃᓄᐃᑦ ᓄᓇᖓᓐᓂ ᑎᑭᖃᑦᑕᖅᑐᑦ ᒪᓕᒐᐃᓪᓗ 
ᐋᖅᑭᒃᑕᐅᔭᕆᐊᖃᕐᓂᖏᑦ. ᐊᒻᒪ ᐅᖃᖅᑏ, ᐱᔾᔪᑎᒋᓪᓗᒍ ᐅᓇ ᐊᐱᕆᔪᒪᔭᕋᓕ ᑕᒫᓂ ᓄᓇᑦᑎᓐᓂ ᓱᓇᓕᒫᑦ 
ᐊᑭᑦᑐᖅᐸᓪᓕᐊᔪᓪᓚᕆᐊᓘᓕᕐᒪᑕ, ᓂᐅᕕᖃᑦᑕᖅᑕᕗᑦ ᖃᐅᑕᒫᑦ ᓄᓇᓕᖕᓂ ᐊᑐᖅᑕᐅᔪᑦ, ᐊᓐᓄᕌᓪᓗ, 
ᐃᓕᓐᓂᐊᖅᑐᓄᓪᓗ ᐊᓐᓄᕌᑦ ᐊᑐᖅᑕᐅᖃᑦᑕᖅᑐᑦ ᐊᒻᒪ ᓂᕿᑦ ᐊᑭᑦᑐᖅᐸᓪᓕᐊᔪᑦ ᐊᖑᒪᔭᐅᔪᓐᓃᓪᓚᕆᖕᒪᑕ 
ᖃᐅᔨᓴᖅᑕᐅᓚᐅᖅᓯᒪᖑᐊᕋᑎᒃᓗ ᓄᓇᕗᖃᓕᖅᑎᓪᓗᑕ ᖃᓄᖅ ᐊᑭᖏᑦ ᖃᓄᐃᓕᕚᓪᓕᖅᓯᒪᓕᖅᐸᑦ. 
 
ᒥᓂᔅᑕᖃᐃ ᑖᓐᓇ ᐃᓱᒪᒃᓴᖅᓯᐅᖅᑑᓪᓗᐊᖅᐳᖅ ᑕᒪᑐᒥᖓ ᐊᑭᖏᑦ ᐊᑭᑦᑐᖅᐸᓪᓕᐊᓂᖏᑦ 
ᖃᐅᔨᓴᖅᑕᐅᓪᓚᑦᑖᕋᔭᕐᒪᑕ ᓴᖅᑭᑎᓪᓗᒍᓗ ᐅᓂᒃᑳᖅ ᐊᒻᒪ ᖃᓄᐃᓕᕚᓪᓕᕈᑎᒃᓴᐅᓇᔭᕐᒪᖔᑦ. ᑖᓐᓇ ᒥᓂᔅᑕ 
ᑖᔅᓱᒥᖓ ᑲᔪᓯᑎᑦᑎᓇᔭᕐᒪᖔᑦ ᐊᐱᕆᔪᒪᔭᕋᓗᐊᕋ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒫᓐᓇ ᑖᒃᑯᐊ ᒥᒃᓵᓄᑦ Consumer Protection Act 
ᐊᑐᕋᑦᑕ ᓄᓇᑦᓯᐊᑉ ᐱᖓᓂᒃ (NWT) ᐱᖃᕐᒪᑕ ᑕᐃᒪᖓᑦ 1999 ᑖᒃᑯᐊ ᒐᕙᒪᒃᑯᑦ ᒐᕙᒪᖑᓚᐅᖅᑎᓪᓗᒋᑦ ᑕᒪᓐᓇ  
ᑕᐃᑲᖓᑦ ᐊᑐᑦᑎᐊᕋᓱᒃᑕᕗᑦ ᐊᒻᒪ  

ᓄᑖᖑᖅᑎᑦᑎᕋᓱᒃᓱᑎᒃ ᑖᒃᑯᐊ ᒐᕙᒪᒃᑯᑦ ᐱᔪᑦ. ᐊᐱᖅᑯᑎᒋᔮ ᑕᐃᓐᓇ ᐃ,  
ᑕᐃᒪᓐᓇᐃᑦᑐᓐᓇᖅᑐᖓ ᐊᒻᒪᓗ ᐅᓂᒃᑳᓕᐊᑦ ᑕᐃᒃᑯᐊ ᑕᒡᕗᖓ ᐃᒡᓗᒧᐊᖅᑕᐅᔪᓐᓇᕐᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᖅᖢᒍ, ᒥᓂᔅᑕ. ᒥᓂᔅᑕ ᐊᖏᖅᑕᐅᖏᑐᐃᓐᓇᕆᐊᖃᕐᒥᒐᕕᑦ ᑖᓐᓇ ᖃᐅᔨᓴᖅᑐᖃᕐᓂᐊᖅᐸᑦ, 
ᖃᓄᐃᓕᖓᓗᒍᑭᐊᖅ ᖃᐅᔨᓴᖅᑐᖃᕐᓂᐊᖅᐸᑦ ᐊᑭᖏᑦ cost of goods and services-ᓂᒡᓗ ᐅᖃᕋᒪ cost of 
living-ᑐᐃᓐᓇᐅᖏᑦᑐᐊᓘᓕᕐᒪᑦ. ᑕᒪᒃᑯᐊᓗ ᐅᖅᓱᐊᓗᐃᓪᓗ Equipment-ᓗ ᐊᖑᓇᓱᒃᑎᓄᑦ 
ᓇᓪᓕᖅᑐᖅᑕᐅᔪᓐᓃᓕᖅᖢᑎᒃ.  
 
ᑕᒪᓐᓇ ᐱᔾᔪᑎᒋᓪᓗᒍ ᖃᓄᐃᓕᖓᔪᒥᑭᐊᖅ consultant-ᒥᓪᓘᕝᕙ ᑎᓕᓯᒐᔭᖅᐱᑦ ᑕᐃᓐᓇ 
ᐱᔪᓐᓇᕐᓂᖃᖅᑎᑕᐅᒃᐸᑦ ᐱᐅᔫᒐᓗᐊᖅ ᑕᒡᕙᓂᖃᐃ ᑲᑎᒪᕝᕕᖕᒥ ᐅᓂᒃᑳᕆᐊᒃᑲᓐᓂᕈᓐᓇᕋᔭᖅᐱᐅᒃ? ᑕᒪᑐᒥᖓ 
ᖃᐅᔨᒋᐊᕐᓂᐊᖅᐳᒍᑦ ᐅᓂᒃᑳᖃᓐᖏᑎᓪᓗᑕ ᑕᒪᐅᖓᕈᓗᑐᐃᓐᓈᖅᑑᔭᖃᑦᑕᕋᑦᑕ. ᑖᓐᓇ ᓇᓗᓇᐃᖅᐸᑦ 
ᐱᐅᒋᔭᕋᓗᐊᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄᓚᒃ, ᑕᒪᓐᓇ ᐱᔭᕆᑐᔫᓂᐊᕐᒥᖕᒪᑦ ᓇᓗᓇᖏᒻᒪᑦ 
ᑕᒡᕙᐃᓐᓇᕐᓗ ᐱᐊᓂᔾᔮᖏᑦᓱᑎᒍᑦ ᑭᓯᐊᓂ ᑕᐃᒃᑯᐊ ᐱᓕᕆᕙᓪᓕᐊᖕᒪᑕ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑐᓕᕆᔨᒃᑯᓐᓄᑦ ᓴᓇᔩᑦ ᖃᓄᐃᑦᑑᓂᐊᕐᒪᖔᓪᓘᓐᓃᑦ ᐅᓂᒃᑳᕌᓂᒍᓐᓇᔾᔮᖏᓐᓇᑯ ᒫᓐᓇᐅᔪᖅ. ᑭᓯᐊᓂ 
ᓴᒡᒐᓚᐅᒥᓕ ᐊᒻᒪ (ᑐᓵᔨᑎᒍᑦ) ᑖᓐᓇ ᐱᓕᕆᐊᕆᓂᐊᖅᑕᕗᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓂᐊᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑐ ᑖᓐᓇ ᑐᑭᓯᖂᕐᒪᒍ ᐊᒃᓱᕈᕐᓇᓪᓚᕆᓕᕐᒪᑦ ᓄᓇᕗᑦᒥᐅᓄᓪᓗ ᑕᒪᒃᑯᐊ ᓱᓇᓕᒫᑦᑎᐊᑦ 
ᓄᑕᕋᓛᖃᖅᑐᓄᓪᓗ supplies-ᖑᔪᑦ ᓇᓪᓕᖅᑐᖅᑕᐅᔪᓐᓃᖅᖢᑎᒃ ᐃᓄᐃᑦ ᓄᓇᖓᓐᓂ ᐃᖏᕐᕋᔾᔪᑎᓪᓗ 
ᐊᑭᑦᑐᕆᐊᕐᓂᖏᑦ ᑲᑉᐱᐊᓇᑐᐃᓐᓇᖅᐸᓕᕐᒪᑕ more than 100-ᐳᓴᓐᑎ ᐃᓚᖓᓂᑦ 
ᐊᑭᑦᑐᕆᐊᖅᑕᐅᖃᑦᑕᖅᖢᑎᒃ.  
 
ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ ᓇᓗᓇᐃᒃᑲᓐᓂᖁᒐᓗᐊᖅᑕᒋᑦ ᑕᐃᓐᓇ strategy-ᑐᐃᓐᓇᐅᖏᓪᓗᓂ ᑕᒪᒃᑯᐊᓕ 
ᐃᓕᔭᐅᑐᐃᓐᓇᖃᑦᑕᕐᒪᑕ ᑭᓯᐊᓂ ᑖᓐᓇ ᐅᓂᒃᑳᓕᐅᖅᑐᖃᖅᑎᑦᑎᒐᔭᕈᕕᑦ ᐊᖏᕋᔭᖅᑐᒍᑦ consultant-
ᖑᒐᓗᐊᖅᐸᑦ. ᑕᒪᓐᓇᖃᐃ ᒫᓐᓇᓵᒃᑯᑦ ᓇᓗᓇᐃᒃᑲᓐᓂᕈᓐᓇᕐᓂᐊᖅᐱᐅᒃ ᑕᒡᕙᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪ ᐅᑉᓛᒃ ᑕᒪᑐᒪᓐᖓᓕᕆᖅᑲᐅᒐᑦᑕ ᐃᓛᒃ ᒪᑯᐊ 
ᓱᑲᔪᐊᓗᓕᕐᒪᑕ e-mail ᐃᓱᐊᕈᓗᑉᑐᑎᓪᓗ ᐊᔪᑦᑎᐊᓚᐅᕋᓗᐊᕐᒥᔭᒃᑲ e-mail. ᑭᓯᐊᓂ ᓂᕈᐊᖅᑕᐅᔪᐊᓗᒐᒪ 
ᑕᒡᕗᖓ ᐊᔪᕈᓐᓂᕆᐊᖃᓚᐅᕋᒪ. ᐊᔪᕈᓐᓂᖅᑕᓗᒋᒻᒥᒐᒃᑭᑦ ᐅᑉᓛᒃ ᐊᑐᓕᖅᑲᐅᒻᒥᒐᒃᑭᑦ ᑕᐃᒃᑯᐊ e-mail.  
 
ᑕᒪᑐᒪᑦ ᒥᒃᓵᓄᑦ ᐱᓕᕆᓕᖅᑲᐅᒻᒥᒐᑦᑕ ᑕᐃᒪ ᑐᓴᖅᑎᑕᐅᓂᐊᖅᑐᖓ ᓇᓗᓇᓐᖏᓚᖅ ᐊᒻᒪ ᐱᓕᕆᔪᐊᓗᐃᑦ 
ᓇᓗᓇᓐᖏᑦᑐᑦ ᑕᒪᓐᓇᓗ ᐅᖃᐅᓯᐅᔪᖅ ᐃᑉᐱᓇᑦᑎᐊᖅᑐᖅ. ᐊᖏᖃᑎᒋᑦᑎᐊᖅᑕᕋ ᑲᑎᒪᔨᐅᖃᑎᒐ. ᐄ ᑕᒪᐅᖓ, 
ᑕᒪᐅᓐᖓᖅᑎᑦᑎᓛᖅᐳᖓ ᑐᓴᑐᐊᕈᒪ. ᖁᔭᓐᓇᒦᒃ ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᕐᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 490 - 2(4): ᐃᓛᒃᑰᖓᔪᒥᒃ ᐊᖏᖃᑎᒌᒐᓲᑎᑦ ᐱᔪᓐᓇᕐᓂᓐᓂᑦ ᓄᑦᑎᕐᕕᐅᓂᕐᒧᑦ 

ᒐᕙᒪᑐᖃᒃᑯᓐᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑎᒧᑦ ᑐᕌᖅᑎᓐᓂᐊᖅᑕᕋ ᐊᐱᖅᑯᑎᒐ.  
 
ᐃᒃᐸᒃᓴᖅ ᑕᒃᑯᐊ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖏᓐᓄᑦ ᑭᐅᑦᑕᖅᑐᖅ ᓈᓚᒐᓱᕈᓗᔭᓚᐅᕋᒃᑯ ᓴᓐᖏᓂᖏᑦ 
ᖃᐃᑕᐅᕙᓪᓕᐊᓂᖓᑦᑕ ᒥᒃᓵᓄᑦ. ᐋᔨᖃᑎᒌᓐᓂᖅ ᓱᓕ ᐱᒋᐊᖅᓯᒪᓐᖏᑦᑐᖅ ᐊᕐᕌᒍᓪᓗᐊᖃᐃ ᑕᒪᓐᓇ 
ᑲᒪᒋᔭᐅᓯᒪᓕᕐᒪᑦ ᐅᖓᑕᓄᓪᓗᓐᓂᑦ.  
 
ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋ: ᓄᓇᕗᑦ ᒐᕙᒪᒃᑯᑦ ᐊᓯᐊᒎᓐᖔᖅᑐᓂᒃ ᐊᖏᕈᓯᐅᕋᓱᑉᐹᑦ ᓴᓐᖏᓂᑦ ᒪᑯᐊ 
ᑐᓐᓂᖅᑯᑕᐅᕙᓪᓕᐊᓂᖏᑦ ᒥᑭᓐᓂᖅᓴᓄᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓂᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᑭᓯᒪᔭᑦᑎᒍᓪᓕ ᐊᖏᖃᑎᒌᒐᓱᐊᕐᓂᐅᔪᑦ 
ᑕᒪᒃᑯᐊ ᐅᕙᑦᑎᓐᓂᓐᖔᖅᑐᑦ ᑕᐃᒃᑯᐊ ᐊᑎᓕᐅᓚᐅᖅᑐᑦ ᒪᓕᒐᕆᓂᐊᖅᑕᖓᓐᓂ ᐊᖏᖃᑎᒌᒐᓱᐊᕐᓂᐅᑉ. 
ᓂᕆᐅᓇᖅᑑᒐᓗᐊᖅ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐅᔪᖅ ᑕᐃᒃᑯᐊ ᑎᓕᔭᐅᓯᒪᓂᖃᕐᒥᒻᒪᑦ 
ᐊᖏᖃᑎᒌᒐᓱᐊᒋᐊᖃᕐᓂᕐᒥᑦ.  
 
ᐅᖃᓚᐅᕋᑦᑕᐃᓛᒃ ᓯᕗᒧᐊᑦᑎᐊᓕᓚᐅᖅᑐᒍᑦ ᐃᓕᓴᖅᓯᓯᒪᓪᓗᑎᒃ ᐅᕙᒍᑦ ᖃᓄᐃᓐᓂᕆᔭᑦᑎᓐᓂ 
ᐅᖃᐅᓯᕆᔭᐅᔭᕆᐊᖃᕐᒪᑕ ᐊᒻᒪ ᐊᖏᖃᑎᒌᒐᓱᐊᕈᑕᐅᓪᓗᑎᒃ ᑕᐃᒪᓐᓇ ᖁᔭᓕᕗᒍᑦ ᐃᓕᓴᕆᔭᐅᓚᐅᕋᑦᑕ 
ᑎᑎᕋᓚᐅᕐᒥᔪᖓ (Prime Minister-ᒧᑦ) ᐊᖏᔪᖅᑳᕐᔪᐊᖓᓐᓄᑦ ᑲᓇᑕᐅᑉ. ᑎᓕᔭᐅᓯᒪᔾᔪᑎ ᑕᐃᓐᓇ 
ᐊᖏᖅᑕᐅᖁᓪᓗᒍ ᓂᕆᐅᒋᑦᑎᐊᖅᖢᒍᓗ ᐃᕐᖐᓐᓇᖅ ᐱᓕᕆᔭᐅᖁᓪᓗᒍ ᑭᖑᕙᑉᐸᓪᓕᐊᓕᕋᑦᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᒐᕕᑦ. ᐊᖏᖃᑎᒌᒐᓱᐊᓕᕐᓂᖅᐸᑕ ᐊᕐᕌᒍᓄᑦ 
ᐅᓄᖅᑐᐊᓗᓐᓄᑦ ᐊᖏᖃᑎᒌᒐᓱᐊᑐᐃᓐᓇᕆᐊᖃᕐᒪᑕ. ᐃᒻᒪᖃ 2010 ᐅᖓᑕᓄᒡᓗᓐᓂᑦ. 
 
ᐅᖃᓚᐅᕐᒪᑕ ᒪᐃᔪ ᐅᓂᒃᑳᖏᑦ ᑕᐃᒃᑯᐊ ᓄᓇᕗᒡᒎᖅ ᓱᓕ ᐊᔪᓗᐊᕐᒪᑦ ᑎᒍᓯᔭᕆᐊᒃᓴᖅ ᓴᓐᖏᓂᕐᒥᑦ 
ᐱᓕᕆᐊᒃᓴᓂ ᑕᐅᓇᓐᖔᖅᑐᓂᒃ ᑲᓇᑕᐅᑉ ᒐᕙᒪᒃᑯᓐᖏᓐᓂᓐᖔᖅᑐᓂᒃ ᐅᕙᓐᓄᓪᓕ ᑖᓐᓇ ᓄᓇᕗᑦ 
ᐱᓕᒻᒪᒃᓴᖅᐸᓪᓕᐊᔭᕆᐊᖃᓕᕋᓗᐊᖅᑐᖅ ᒫᓐᓇ ᑎᒍᓯᕙᒡᓕᐊᕐᓂᐊᕐᒪᑕ ᑕᐃᒃᑯᓂᖓ ᐊᐅᓚᑕᐅᕙᑦᑐᓂᒃ.  
ᑲᒪᒋᔭᐅᓕᓛᕐᒪᑕ ᓄᓇᕗᒻᒥᐅᑦ ᑲᒪᓕᓛᕐᒪᑕ ᐱᓕᕆᐊᒃᓴᓂᑦ ᓄᑦᑎᕆᓕᖅᐸᑕ.  
 
ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᐊᐱᖅᓱᖅᓯᒪᓕᖅᐹᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐃᓕᓐᓂᐊᖅᑎᑦᑎᕙᓪᓕᐊᓕᕈᓐᓇᕐᒪᖔᑕ ᓄᓇᕗᒻᒥᐅᓂᒃ ᒫᓐᓇ ᐊᑐᐃᓐᓇᐅᓕᕈᒫᕐᒪᑕ ᑎᒍᓯᓕᖅᐸᑕ ᑕᒪᒃᑯᓂᖓ 
ᐱᓕᕆᐊᒃᓴᓂᒃ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ…. (ᑐᓵᔨᑎᒍᑦ) ᑕᒡᕙ ᑕᓐᓇ ᐃᓚᖓᑦ ᑕᐃᒃᑯᐊ ᐃᓗᓕᕆᔭᖏᑦ 
ᐊᖏᖃᑎᒌᒐᓱᐊᕐᓂᐅᑉ. ᐊᑐᓐᓇᐅᔪᒪᑦᑎᐊᕋᓗᐊᕐᒥᔪᒍᑦ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᑭᒡᒐᖅᑐᐃᒻᒪᑕ 
ᐃᓄᒋᐊᕐᓂᕆᔭᑦᑎᓐᓂ ᓯᐊᕐᒪᖅᑎᕆᓂᕐᒧᑑᓐᖏᑦᑐᖅ ᐱᓕᕆᐊᒃᓴᓂᒃ ᑭᓯᐊᓂᓕ ᑕᒃᑯᐊ ᐅᖃᐅᓯᐅᓛᕐᒥᔪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗᑦᑕᐅ ᓯᕗᓕᖅᑎᐅᔪᖅ. ᐅᑐᐱᕆᒥᖅᑲᐃ 
ᓈᓚᓐᓂᐊᕋᓗᐊᖅᐳᑦ ᑐᒃᓯᕋᖅᑕᑦᑎᓐᓂ. ᐅᓄᖅᑐᐊᓗᓐᓂᒃ ᒥᓕᐊᓐᑕᓚᓂᒃ ᐊᑐᕆᐊᖃᕐᓂᐊᖅᑯᕋᑦᑕ 
ᐃᓕᓐᓂᐊᖅᐸᓪᓕᐊᑎᑦᑎᓇᓱᓕᒡᓗᑕ ᐃᖅᑲᓇᐃᔭᔅᓴᐃᑦ ᐊᕐᕌᒍᓄᑦ ᒪᕐᕉᓄᑦ ᑕᒡᓕᒪᓄᓪᓗᓐᓂᑦ 
ᐸᕐᓇᑦᑕᐅᓯᒪᔭᕆᐊᖃᕐᓂᐊᕐᖓᑕ ᐃᓕᓐᓂᐊᖅᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᕋᑦᑕ.  
 
ᐅᖃᖅᑏ, ᒪᓕᒐᓕᐅᖅᑏᑦ ᑐᓴᖅᑎᑕᐅᓗᐊᕌᓗᖃᑦᑕᖅᓯᒪᖏᒻᒪᑕ ᖃᓄᐃᑉᐸᓪᓕᐊᓕᕐᒪᖔᑕ 
ᐊᖏᖃᑎᒌᒐᓱᐊᖅᑎᓪᓗᒋᑦ ᑐᓴᖅᑎᑕᐅᕙᒃᑲᓗᐊᕋᑦᑕ ᐊᐱᖅᓱᑲᑕᒃᑎᓪᓗᑕ ᓲᕐᓗ ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑎᒐ 
ᐊᐱᖅᓱᓚᐅᕐᒪᑦ. 
 
ᐊᐱᖅᓱᕈᒪᔭᕋ ᓯᕗᓕᖅᑎ: ᒪᓕᒐᓕᐅᕐᕕᖕᒥ ᑲᑎᒪᖃᑎᖃᕈᓐᓇᕐᒪᖔᑦ ᒪᓕᒐᓕᐅᖅᑎᓂᒃ ᐅᓂᒃᑳᕐᓗᓂ 
ᑐᓴᖅᑎᑦᑎᓗᓂᓗ ᐅᖃᖃᑎᒌᖕᓂᖅ ᑕᒪᓐᓇ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓪᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᖏᖃᑎᖃᖅᑐᖓ ᑐᓴᐅᒪᑎᑦᑎᓗᐊᖏᓯᒪᓕᕋᒪ 
ᐊᑯᓂᑲᓪᓚᒃ ᒪᓕᒐᓕᐅᕐᕕᖕᒧᑦ. ᒪᒥᐊᓇᖅᑑᒐᓗᐊᖅ ᓯᕗᒧᐊᖕᓂᖃᖅᓯᒪᔪᖃᖏᒻᒪᑦ ᐅᖃᐅᓯᒃᓴᖅᑕᖏᒻᒪᑦ 
ᑐᓴᒐᒃᓴᖅᑕᖃᖏᒻᒪᓪᓗ ᑕᐃᒪᓐᓇ ᒪᓕᒐᓕᐅᖅᑎᐅᖃᑎᒃᑲᓂ ᑐᓴᕋᓱᐊᖅᓯᒪᓕᖅᐳᖓ ᐃᒻᒪᖃ, ᒫᖓᓂᑦ 
ᓅᑉᐸᓪᓕᐊᖁᓇᖅᑑᒐᓗᐊᖅ ᐊᖏᖃᑎᒌᒐᓱᐊᕐᓂᐅᔪᖅ.  
 
ᐊᖏᖃᑎᖃᖅᑐᖓ ᓂᕆᐅᑦᑎᐊᖅᖢᖓᓗ ᐱᕙᓪᓕᐊᓂᕆᔭᑦᑎᓄᑦ ᑐᓴᖅᑎᑦᑎᔭᕆᐊᒃᓴᖅ ᑖᒃᑯᓂᖓ, 
ᒪᓕᒐᓕᐅᖅᑎᐅᖃᑎᑦᑎᓐᓂᒃ ᐊᒻᒪᓗ ᓄᓇᕗᒥᐅᑕᓕᒫᑦᑎᐊᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᓯᕗᓕᖅᑎ. ᑐᓴᐅᒪᑎᑕᐅᑦᑎᐊᖃᑦᑕᕈᒪᓪᓗᑕ 
ᐊᐱᖅᑯᑎᕈᓘᔭᓗᖕᓂ ᐊᐱᖅᓱᖅᑕᐅᖃᑦᑕᕋᒪ ᓂᕈᐊᖅᑕᐅᕝᕕᒋᓯᒪᔭᓐᓂ ᖃᖓᑕᓲᖃᑎᒋᔭᒃᑲᓗ 
ᐅᖃᓪᓚᖃᑎᖃᖃᑦᑕᖅᖢᑎᒃ ᐊᒻᒪ ᒥᑦᑕᕐᕕᖕᒦᑦᑐᑦ ᓂᓪᓕᕈᑎᒃᓴᖃᖃᑦᑕᖏᓐᓇᒪ ᑭᒡᒍᓯᒃᓴᓐᓂ ᐱᕙᓪᓕᐊᔪᓂᒃ 
ᐱᒻᒪᕆᐅᔫᒐᓗᐊᖅ ᑕᒪᓐᓇ ᐅᖃᐅᓯᕆᔭᐅᑎᓪᓗᒍ ᒪᓕᒐᓕᐅᖅᑎᓄᑦ ᐊᒻᒪ ᒥᓂᔅᑕᐅᔪᓄᑦ ᓄᓇᕗᒥᐅᓄᓪᓗ.  



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3486 

ᓯᕗᓕᖅᑎᖃᐅᓇᐃ ᒪᓕᒐᓕᐅᕐᕕᖕᒧᑦ ᐅᖃᕈᓐᓇᖏᑦᑐᖅ, ᐅᖃᕈᓐᓇᖅᐸ ᐱᓕᕆᐊᒃᓴᓂᒃ ᓄᒃᑎᕆᓂᐅᖃᑦᑕᖅᑐᖅ 
ᑐᓴᐅᒪᑎᑕᐅᑦᑎᐊᕈᓐᓇᕐᒪᖔᑕ ᒪᓕᒐᓕᐅᖅᑎᑐᐃᓐᓇᐅᖏᑦᑐᑦ ᓄᓇᕗᒥᐅᓕᒫᑦᑎᐊᑦ ᑐᓴᐅᒪᑎᑕᐅᔪᓐᓇᕐᒪᖔᑕ 
ᐊᑲᐅᖏᓕᐅᕈᑎᒋᔭᖏᓐᓂᒃ ᓄᒃᑎᕆᓂᕐᒥᒃ ᑕᐅᓇᖓᑦ ᒪᐅᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓪᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓂᕆᐅᑦᑎᐊᓕᖅᐳᖓ ᑖᒃᑯᓂᖓ 
ᐅᓂᒃᑳᓕᐅᓂᐅᓛᕆᐊᒃᓴᖅ ᐊᒻᒪ ᑲᑎᒪᔾᔪᑎᖃᓛᕐᓂᐊᕆᐊᒃᓴᖅ ᑕᒪᑐᒪ ᐱᕙᓪᓕᐊᓂᖓᓂᒃ ᐅᖃᖅᑲᐅᒐᒪᐃᓛᒃ 
ᐃᓚᖏᑦ ᑕᒪᒃᑯᐊ ᓴᖅᑭᑕᐅᔪᓐᓇᖅᑑᒐᓗᐊᑦ ᐅᖃᐅᑕᐅᖃᑦᑕᖅᑐᑦ ᑕᐃᒪ ᐊᓪᓗᖅᐸᓪᓕᐊᑎᓪᓗᒋᑦ 
ᐊᖏᖃᑎᒌᒃᐸᓪᓕᐊᑎᓪᓗᒋᑦ ᐊᖏᖃᑎᒌᒐᓱᐊᖅᑎᓪᓗᒋᑦ ᐄ, ᐅᖃᐅᓯᕆᔪᓐᓇᓛᖅᑕᒃᑲ. ᐊᒻᒪᓗ ᑕᖅᑭᓂ ᐊᒡᒋᖅᑐᓂ 
ᓯᕗᒧᐊᑦᑎᐊᒃᑲᓐᓂᕈᒪᒐᓗᐊᖅᖢᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᕈᓐᓃᖅᑲᑦ, 
ᖁᔭᓐᓇᒦᒃ. (ᑐᓵᔨᑎᒍᑦ) ᓇᓗᓕᑲᐃᓐᓇᕋᑦᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 
ᐊᐱᖅᑯᑦ 491 - 2(4): ᐃᓐᓇᐃᑦ ᐃᓚᐅᖃᑕᐅᓂᖏᑦ ᐋᖅᑮᕙᓪᓕᐊᔪᓄᑦ ᓄᓇᕘᒥᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕᖓᓐᓄᑦ ᐃᓕᖅᑯᓯᓕᕆᔨᒃᑯᑦ 
ᐃᓐᓇᑐᖃᓕᕆᔨᒃᑯᑦ ᒪᒃᑯᒃᑐᓕᕆᔨᒃᑯᑦ. 
 
ᑕᐃᒃᑯᐊ ᐃᓐᓇᐃᑦ ᓂᕈᐊᖅᑕᐅᓯᒪᕕᒋᓯᒪᔭᓐᓃᖔᖅᑐᑦ ᐃᓱᒫᓗᑎᖃᓕᕐᒪᑕ ᐃᓐᓇᐃᑦ ᐃᖃᓗᒃᑑᑦᑎᐊᕐᒥᑑᖏᑦᑐᖅ 
ᓄᓇᕗᓕᒫᒥ ᐃᓱᒪᓕᕐᒪᑕ ᐃᓐᓇᐃᒡᒎᖅ ᐃᓚᐅᔭᕆᐊᖃᕋᓗᐊᕐᒪᑕ ᐱᒻᒪᕆᐅᔪᓂᒃ ᐃᓱᒪᓕᐅᕈᑎᖃᓕᖅᑎᓪᓗᒋᑦ 
ᐃᓐᓇᕐᓄᑦ ᐃᓐᓇᐃᒡᒎᖅ ᒪᑐᔭᐅᓯᒪᓕᕐᒪᑕ ᓂᓪᓕᕐᕕᒃᓴᖃᖅᑎᑕᐅᔭᕆᐊᓖᑦ ᐃᓚᐅᑎᑕᐅᔭᕆᐊᓕᐅᒐᓗᐊᑦ. 
 
ᒥᓂᔅᑕᒥ ᐊᐱᖅᓱᕈᒪᔪᖓ: ᐱᓕᕆᕕᖓ ᖃᓄᖅ ᑖᒃᑯᐊ ᕼᐋᒻᓚᒃᑯᓪᓗ ᑲᑎᒪᔨᖏᑦ ᑎᒥᐅᔪᓪᓗ ᓄᓇᓕᖕᓂ 
ᐃᓚᐅᑎᑦᑎᔪᓐᓇᕐᒪᖔᑕ ᖃᓄᖅ ᐃᓐᓇᕐᓂᒃ ᐃᓱᒪᓕᐅᕋᓱᒃᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓛᒃ ᐃᒡᓗᓕᖕᒥ ᑕᐃᒪ, ᐃᓐᓇᓕᕆᔨᖃᕋᑦᑕᐃᓛᒃ 
ᑕᒪᒃᑯᓄᖓ ᓄᓇᕗᒻᒧᑦ ᑐᕌᖓᔪᓂ ᐊᒻᒪᓗ ᖃᐅᔨᒪᓪᓗᑕ ᑕᒫᓂ ᓄᓇᕗᒥᐅᑦ ᓄᓇᓖᑦ ᐅᓄᖅᑐᑲᓪᓚᐃᑦ 
ᑲᑐᔾᔨᖃᑎᒌᖃᕐᒪᑕ ᐃᓐᓇᕐᓄᑦ ᑲᑐᔾᔨᖃᑎᒌᖑᔪᑦ. ᑖᒃᑯᐊ ᑕᖅᑭᑕᒫᑦ ᐅᖄᓚᐅᑎᒃᑯᑦ ᐅᖄᓚᖃᑎᒋᔭᐅᖃᑦᑕᖅᑐᑦ 
ᑕᕝᕙᖓᑦ ᑎᑎᕋᕐᕕᑦᑎᓐᓂ ᑲᑎᒪᖃᑎᒋᔭᐅᖃᑦᑕᖅᑐᑦ ᑕᒪᒃᑯᓂᖓ ᐃᓱᒫᓗᑕᐅᔪᓂ.  
 
ᐃᓐᓇᐃᑦ ᐃᓱᒫᓗᑎᒋᔭᖏᓐᓂᒃ ᐅᕝᕙᓘᓐᓃᑦ ᖃᓄᐃᑉᐹᓪᓕᕈᓐᓇᕈᑎᒋᔪᓐᓇᖅᑕᑦᑎᓐᓂᒃ ᑖᒃᑯᐊ 
ᐅᖃᐅᓯᖃᖃᑦᑕᖅᑐᑦ. ᑭᓯᐊᓂ ᑕᕝᕙ ᒫᓐᓇ ᐃᓐᓇᐃᑦ ᐅᕝᕙᓘᓐᓃᑦ ᐃᓄᑐᖃᐃᑦ ᑕᒫᓂ ᓄᓇᕗᒻᒥ, 
ᐃᑲᔪᕋᓱᐊᖅᑕᕗᑦ ᑖᒃᑯᐊ ᐃᓕᖅᑯᓯᓕᕆᔨᒃᑰᓪᓗᑕ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᐸᕋᓗ ᒥᓂᔅᑕ. ᐅᖃᖅᑏ, ᐃᓐᓇᑐᖃᕐᓂᖔᖅᑐᓂᒃ ᐅᓂᒃᑳᓂ 
ᐱᓚᐅᕋᒪ ᕿᒥᕐᕈᓇᒃᖢᒋᓪᓘᓚᐅᕐᒪᑕ ᐅᓂᒃᑳᓕᐊᖏᑦ ᒫᑦᓯ 2005-ᒥᓂ ᐃᓐᓇᑐᖃᐃᑦ ᑲᔪᖏᕐᓴᐃᔪᑦ 
ᐃᑲᔪᖅᑕᐅᖁᓪᓗᒋᑦ ᑕᐃᒃᑯᐊ ᐃᓐᓇᐃᑦ ᓴᖅᑭᓯᒪᔭᖏᑦ ᓂᕈᐊᖅᑕᐅᕕᒋᓯᒪᔭᓐᓂᑦ ᑎᑎᕋᖅ ᑎᑎᕋᕐᕕᐅᓚᐅᕋᒪ.  
 
ᐃᓱᒫᓘᑎᖃᕐᖢᑎᒃ ᐆᒥᖓ ᐃᓐᓇᑐᖃᐃᑦ ᓄᓇᕗᑐᐃᓐᓇᐅᙱᑦᑐᒥ ᑲᓇᑕᒥᓗ. ᑐᓴᒐᒃᓴᑎᒍᑦ ᓴᖅᑭᑦᑎᓚᐅᕐᒪᑦ 91-
ᓂ ᐅᑭᐅᖃᖅᑐᖅ ᐊᕐᓇᖅ ᐋᓐᓂᐊᕕᖕᒦᑦᑐ ᕚᓐᑰᕙᒥ, ᓂᐅᖓ ᐲᖅᑕᐅᕋᑖᖅᑐ ᐋᓐᓂᐊᕕᖕᒥ. ᑕᐃᒃᑯᐊ 
ᓇᒡᒍᐊᕐᒥᖏᑦ ᑎᒡᓕᒃᑕᐅᓐᓂᕐᖢᑎᒃ ᐱᑐᖄᓘᒐᓗᐊᖅᑎᓪᓗᒋᑦ ᐊᑐᕐᓂᕐᓗᒃᑕᐅᖃᑦᑕᕐᓂᖏᑦ ᐃᓐᓇᐃᑦ ᐱᓪᓗᒋᑦ. 
 
ᐊᐱᖅᑯᑎᒐ ᒥᓂᔅᑕᒧᑦ: ᒪᓕᒐᓕᐅᕐᕕᒻᒧᑦ ᐅᖃᕈᓐᓇᖅᐹ ᖃᓄᐃᑦᑐᓂᒃ ᐱᓕᕆᐊᖃᕐᓂᐊᕐᐸᑦ 2007-08 
ᐃᓐᓇᑐᖃᕐᓄᑦ ᐊᑐᕐᓂᕐᓗᐃᖃᑦᑕᕐᓂᖅ ᐱᔾᔪᑎᒋᓪᓗᒍ ᑭᐅᔭᐅᓗᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑖᔅᓱᒧᖓ ᐃᓐᓇᐃᑦ 
ᐱᑦᑎᐊᖅᑕᐅᖃᑦᑕᖏᓐᓄᑦ ᐱᑦᑎᐊᖅᑕᐅᖃᑦᑕᙱᓐᓂᖏᑦ ᐱᔾᔪᑎᒋᓪᓗᒋᑦ ᑖᔅᓱᒥᖓᑦᑕᐃᓐᓇᖅ ᑕᓚᐴᒃᑯᑦ 
ᑲᑎᒪᖃᑎᖃᕐᓯᒪᓕᖅᑐᑦ. ᑖᒃᑯᓄᖓ ᐱᖓᓲᔪᓂᒃ ᐊᕕᒃᑐᕐᓯᒪᔫᔪᓂᒃ ᑕᒫᓂ ᕿᑭᖅᑖᓗᖕᒥ ᐊᒡᒍᐊᓂᓗ, ᐅᖅᑯᐊᓂᓗ 
ᐊᒻᒪᓗ, ᑭᕙᓪᓕᕐᒥ ᑖᒃᑯᐊ ᖃᐅᔨᔭᐅᒋᐊᕐᓯᒪᖦᖤᕐᐳᑦ.  
 
ᐊᒻᒪ ᒫᓐᓇ ᐋᖅᑭᒃᓱᐃᕙᓪᓕᐊᒐᑦᑕ ᑐᓴᐅᒪᔭᐅᔾᔪᑎᒃᓴᓂᒃ ᐅᕙᓘᓐᓃᑦ ᑐᑭᓯᕚᓪᓕᕈᑎᒃᓴᓂᒃ ᐃᓐᓇᐃᑦ 
ᐱᑦᑎᐊᖅᑕᐅᖃᑦᑕᖏᓐᓂᖏᑦ ᐱᔾᔪᑎᒋᓪᓗᒋᑦ. ᐃᕐᐱᐊᕐᔪᖕᒦᖔᕐᓯᒪᔪᕐᑕᖃᕐᖤᕐᐳᖅ, ᕿᑭᖅᑕᕐᔪᐊᒥᓪᓗ, ᑭᙵᓂᓪᓗ, 
ᐃᒡᓗᓕᖕᒥᖔᕐᓯᒪᔪᒥᒡᓗ. ᑖᒃᑯᐊ ᑕᕙ ᕿᒥᕐᕈᖕᒪᑕ ᒫᓐᓇ ᖃᓄᖅ ᑕᒪᒃᑯᐊ ᑐᓴᐅᒪᔭᐅᔭᕆᐊᓖᑦ 
ᐱᑦᑎᐊᖅᑕᐅᖃᑦᑕᙱᓐᓂᓖᑦ ᐊᒻᒪᓗ, ᑖᒃᑯᐊ ᐃᓚᒌᓄᑦ ᐋᓐᓂᖅᑕᐃᓕᒪᑎᑦᑎᓂᕐᒧᑦ ᒪᓕᒐᙳᓵᓚᐅᖅᑐᖅ ᒪᓕᒐᒃᓴᖅ 
16-ᖑᖅᑰᖅᑐᖏᓐᓇ, ᑖᒃᑯᐊᑦᑕᐅᖅ ᐊᒻᒪ ᑖᓐᓇᑕᐅᖅ ᐃᓐᓇᐃᑦ ᐱᑦᑎᐊᖅᑕᐅᙱᓐᓂᕐᐸᑕ ᐅᕝᕙᓘᓐᓃᑦ 
ᖃᓄᐃᓕᐅᖅᑕᐅᓐᓂᕐᐸᑕ ᑖᓐᓇᑦᑕᐅᖅ ᒪᓕᒐᖅ ᐊᑐᖅᑕᐅᔪᓐᓇᕐᒥᖕᒪᑦ, ᑖᒃᑯᐊ ᐃᓐᓇᐃᑦ 
ᓴᐳᒻᒥᔭᐅᔭᕆᐊᖃᕈᑎᖏᓐᓄᑦ.  
 
ᑕᒪᒃᑯᐊ ᐃᓱᒪᒋᓯᒪᔭᕗᑦ ᐊᒻᒪᓗ ᐱᕙᓪᓕᐊᖏᓐᓇᖅᑐᖅ ᑕᒪᓐᓇᓗ ᑲᒪᒌᓐᓇᕐᓂᐊᖅᑕᕗᑦ ᑕᒪᒃᑯᐊ ᖃᓄᖅ ᐃᓛ 
ᓯᕐᓂᓇᕐᐸᖕᒪᑕ ᐱᑦᑎᐊᖅᑕᐅᙱᑎᓪᓗᒋᑦ ᑕᒪᓐᓇ ᐃᓱᒫᓘᑎᒋᒐᑦᑎᒍ. ᑕᒪᓐᓇ ᐱᕙᓪᓕᐊᔾᔪᑎᒋᓇᓱᒃᑕᕗᑦ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ ᑐᓴᖅᑎᑦᑎᒐᕕ. ᒥᓂᔅᑕ ᑕᕙᓂ ᒫᑦᓯ 2005-ᒥ 
ᐃᓐᓇᑐᖃᐃᑦ ᐅᓂᒃᑳᖏᓐᓂ ᐃᓐᓇᑐᖃᐃᑦ ᐊᑐᓕᖁᔭᓕᐅᓚᐅᕐᒪᑕ ᐃᓕᖅᑯᓯᓕᕆᔨᒃᑯᑦ ᐃᓕᓴᕐᓯᖃᑦᑕᖁᓪᓗᒋᑦ 
ᐃᓐᓇᑐᖃᐃ ᐅᓪᓗᖓᓂ ᓲᕐᓗ ᐅᓪᓗᖃᖅᑎᑕᐅᓗᑎᒃ ᒪᒃᑯᒃᑐᓪᓗ.  



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐱᖁᔭᓕᐅᕈᓐᓇᕐᒪᖔᑦ ᐃᓐᓇᑐᖃᑦ ᐅᓪᓗᒃᓴᖓᓂᒃ ᑕᐃᒪᐃᑦᑐᒦᙱᑉᐸ 
ᖃᓄᐃᒻᒪᒃᑭᐊᕐᖓᐃ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒪᓂ 2007 ᐊᑐᖅᑎᓪᓗᒍ ᔫᓂ 15 ᑖᓐᓇ ᐃᓐᓇᕐᓄᑦ 
ᐱᑦᑎᐊᖅᑕᐅᔭᕆᐊᖃᕐᓂᖏᓐᓂᒃ ᐅᔾᔨᕈᓱᒃᐹᓪᓕᖅᑎᑦᑎᓇᓱᖕᓂᐊᕐᒪᑦ, ᑕᒡᕗᖓ ᐸᕐᓇᒃᐸᓪᓕᐊᔪᒍᑦ. ᑕᒫᓂ ᓄᓇᕗᒻᒥ 
ᐱᕙᓪᓕᐊᔪᒍᑦ ᑕᒪᒃᑯᐊ ᐊᑲᐃᓪᓕᐅᕈᑕᐅᕙᒃᑐᑦ ᐃᓐᓇᕐᓄᑦ.  
 
ᐊᒻᒪᓗ ᑖᓐᓇ ᐃᓛ ᐅᖃᐅᓯᕆᓂᓐᓂ ᐅᓇᑦᑕᐅᖅ ᐅᖃᐅᓯᕆᒃᑲᓐᓂᕈᒪᓪᓗᒍ ᑕᐃᒪ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ ᑮᓇᐅᔭᖅᑑᑎᒋᓂᐊᖅᑕᑦᑎᓐᓂ ᐊᖏᕋᓱᒃᑐᐊᓘᖤᕐᐳᒍᑦ. ᑖᒃᑯᐊ ᒪᓕᒐᓕᐅᖅᑎᒃᑯᑦ ᒪᓕᒐᓕᐅᕐᕕᒃᑯᑦ, 
ᑖᒃᑯᐊ ᐅᖃᖅᑎᑦᑎᔨᐅᑉ ᑎᑎᕋᕐᕕᐊᓂᙶᕐᓯᒪᔪᑦ ᑕᑯᓯᒪᓪᓗᖓ ᒪᒃᑯᒃᑐᓂᒃ Youth Parliament-ᖃᕈᒫᕐᒪᑕᒎ 
ᑕᒡᕙᓂ ᐊᒻᒪ, ᑖᒃᑯᐊ ᐃᒻᒪᖃ ᐊᐱᕐᓱᕐᓇᕐᓯᒃᐸᑦ Elders Parliament-ᖃᕆᐊᖃᕐᓂᖓᓂᑦᑕᐅᖅ ᑕᒡᕙᓂ ᑕᒪᒃᑯᐊ 
ᐊᑲᐃᓪᓕᐅᕈᑕᐅᕙᒃᑐᑦ ᐃᓐᓇᕐᓄᑦ ᑐᑭᓯᒪᓇᔭᕐᒥᒐᑦᑎᒍ. ᐃᒻᒪᖃ ᐊᐱᖅᓱᕐᓇᖅᓯᒃᐸᑦ ᑎᑎᕋᕐᕕᐊ ᑖᕘᓇ 
ᐊᐱᖅᓲᑎᒋᔪᒫᕆᓪᓗᒍ.  
 
ᑭᓯᐊᓂ ᑕᒪᒃᑯᐊ ᕿᒥᕐᕈᕙᓪᓕᐊᔭᕗᑦ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ. ᓂᕆᐅᓇᖅᑎᐊᖅᑑᒐᓗᐊᖅ 
ᐱᓕᕆᒡᕕᖓ ᐃᓕᖅᑯᓯᓕᕆᔨᒃᑯᑦ ᑕᒃᑯᐊ ᐅᔾᔨᕈᓱᑦᑎᑦᑎᔫᒥᖁᓪᓗᒋᑦ ᑕᒪᑐᒧᖓ ᐱᔾᔪᐊᕌᓗᓐᓂᑦ ᐃᓐᓇᑐᖃᐃᑦ 
ᐱᑦᑎᐊᖅᑕᐅᖃᑦᑕᖏᓐᓂᕆᔭᖏᓐᓂ. ᓂᕆᐅᑦᑎᐊᕋᓗᐊᕆᕗᖓ ᐃᓕᓴᕆᔭᐅᖁᓪᓗᒋᑦ ᐅᓪᓗᖃᖅᑎᑕᐅᖁᓪᓗᒋᑦ 
ᐃᓐᓇᑐᖃᐃᑦ, ᐅᓪᓗᖃᖅᑎᓪᓚᑦᑕᕆᓗᒋᑦ ᐱᖁᔭᕐᔪᐊᑎᒍᑦ ᓴᖅᑭᑕᐅᖃᑦᑕᓕᕐᓗᓂ.  
 
ᑕᒡᕙᓂᑦᑕᐃᓐᓇ 18-ᖑᔪᑦ 25-ᖑᔪᓂᒃ ᓄᓇᓕᓐᓂᑦ ᑭᓐᖒᒪᒃᖠᓪᓚᕆᒻᒪᑕᒎᖅ ᐅᐸᒐᒃᓴᕆᓂᐊᖅᑕᖏᓐᓂ ᑕᓪᓕᒪᓂᒃ 
ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ ᖃᕋᓴᐅᔭᒃᑯᑦ ᑎᑎᕋᐅᓯᐊᓚᐅᖅᑐᖓ ᖃᓄᖅ ᐃᓐᓇᑐᖃᐃᑦ 
ᑲᑎᒡᕕᒃᓴᖓᓂ ᓴᖅᑭᑦᑎᔪᓐᓇᕐᒪᖔᑕ ᐊᐱᖅᓱᖅᖢᑎᒃ. ᐊᒃᓱᐊᓗᒡᓗ ᐊᑭᓕᖅᓱᖅᑕᐅᓐᖏᑦᑐᑦ 
ᐃᖅᑲᓇᐃᔭᖃᑦᑕᕆᐊᖃᖅᖢᑎᒃ ᑕᒪᓐᓇ ᓯᕗᒧᐊᖁᓪᓗᒍ.  
 
ᑕᐃᒪᐃᓕᓚᐅᖅᑎᓪᓗᖓ, ᐊᐱᖅᑯᑎᒃᓴᕋ ᒥᓂᔅᑕᒧᑦ: ᒪᓕᒐᓕᐅᕐᕕᒻᒧᑦ ᐅᖃᕈᓐᓇᖅᐹ ᐃᓕᖅᑯᓯᓕᕆᔨᒃᑯᑦ 
ᐱᓕᕆᕕᖓ ᖃᓄᖅ ᐃᑲᔪᖅᑐᐃᖃᑦᑕᕐᒪᖔᖅ ᐃᓐᓇᑐᖃᐃ ᒪᒃᑯᒃᑐᓪᓗ ᐋᖅᑭᔅᓯᓇᓱᒃᑎᓪᓗᒋᑦ 
ᐅᐸᑦᑕᐅᖃᑦᑕᕐᓂᐊᖅᑐᓂᒃ ᓄᓇᓕᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᑐᒃᓯᕋᐅᑎᓄᑦ ᐊᐅᓚᑕᐅᔪᖅ ᓲᕐᓗ ᐃᒡᓗᑕᖃᖅᐸᑦ 
ᐋᖅᑭᒃᓱᖅᑕᐅᕌᒡᓚᓪᓗᓂ ᐃᓐᓇᒃᑯᕕᓐᖑᑐᐃᓐᓇᕆᐊᓕᒃ ᐱᑕᖃᑐᐊᖅᐸᑦ ᑮᓇᐅᔭᓂᒃ ᐃᑲᔫᑎᒃᓴᓂᒃ ᑕᐃᒪᓐᓇᐃᑦᑐᒧᑦ 
ᐋᖅᑭᒃᓲᑎᒃᓴᓂᒃ ᐱᖃᖅᑐᒍᑦ ᐊᒻᒪ ᑐᒃᓯᕋᖅᑕᐅᓂᒃᑯᑦ ᑭᓯᐊᓂ ᐱᔪᓐᓇᖅᖢᓂ  

ᖃᐅᔨᒪᓪᓗᖓ ᑕᒫᓂ ᓄᓇᕗᒻᒥᐅᑦ ᖃᑦᓯᒐᓛᑦ ᑕᒪᑐᒥᖓ ᑮᓇᐅᔭᓂᒃ ᐊᑐᖅᖢᑎᒃ ᓴᖅᑭᓯᒪᓕᕐᒪᑕ ᐃᓐᓇᒃᑯᕕᒃᓴᒧᑦ 
ᐊᒻᒪᓗ ᒪᒃᑯᒃᑐᒃᑯᕖᑦ.  
 
ᑖᒃᑯᐊ ᑕᒡᕙ ᑮᓇᐅᔭᐃᑦ grants and contributions, ᑕᐃᒃᑯᐊ ᑮᓇᐅᔭᖅᑑᑕᐅᖃᑦᑕᖅᑐᑦ ᑐᒃᓯᕋᐅᑎᒃᑯᑦ ᑕᐃᑰᓇ 
ᐱᔪᒪᑐᐃᓐᓇᖅᑐᒍᑦ ᑐᒃᓯᕋᐅᑎᓂᒃ ᐃᑲᔪᕈᒪᔭᕗᑦ ᑕᒪᒃᑯᐊ ᐃᒡᓗᖁᑎᑕᕈᒪᔪᖃᕐᓂᖅᐸᑦ ᑭᓯᐊᓂ ᓄᑕᖑᓐᖏᓪᓗᓂ 
ᓄᑕᐅᓐᖏᑦᑐᓕᕆᔨᐅᒐᑦᑕ ᑕᒃᑯᐊᓕ ᒐᕙᒪᓕᕆᔨᒃᑯᑦ ᓄᑕᓕᕆᔨᐅᓪᓗᑎᒃ ᑕᐃᒪᐃᓐᓇᑦᑕ,. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᔅᓴᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 492 - 2(4): ᑐᖁᔪᖃᓚᐅᖅᑎᓪᓗᒍ ᖃᐅᔨᓴᐃᖁᔨᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒫᓐᓇᓵᖅ ᑕᒫᓂᓕᖅᑎᓪᓗᑕ 
ᐃᑉᐸᒃᓵᓂᐅᓚᐅᖅᑐᖅ early last week-ᓘᓐᓃᑦ ᑕᐃᑲᓂ ᑲᖏᖅᖠᓂᕐᒥ ᐋᓐᓂᐊᖅᑐᖃᓚᐅᕐᒪᑦ ᒪᒃᑯᒃᑐᒥᑦ ᐅᑉᓗᑦ 
ᐊᒥᓲᓗᐊᓐᖏᑦᑐᑦ ᐋᓐᓂᐊᖅᖢᓂ. ᑕᐃᑯᖓ ᐋᓐᓂᐊᕐᕕᒻᒧᑦ ᐊᒡᔭᖅᑕᐅᓕᕋᓗᐊᖅᖢᓂ ambulance-ᒧᑦ 
ᐃᑎᓐᖏᑐᐃᓐᓇᖅᖢᓂ ambulance ᑖᓐᓇ ᐃᓅᔪᓐᓂᓚᐅᕐᓂᕐᒪᑦ ᒪᒃᑯᒃᑐᖅ.  
 
ᒥᓂᔅᑕᖃᐃ ᑖᓐᓇ ᐊᐱᕆᓯᒪᕗᖅ coroners office-ᖓᓂ ᑕᒪᓐᓇ public inquest-ᖃᕐᓂᐊᕐᒪᖔᖅ 
ᑐᑭᓯᑦᑎᐊᕈᒪᓪᓗᑕ ᖃᓄᖅ ᓲ ᐱᔾᔪᑎᖃᖅᖢᓂ ᓱᓇᒧᑦ ᑕᐃᒪᐃᓕᒻᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑯᓕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓗᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᑕᕋ ᑕᓐᓇ ᐱᓂᐅᓚᐅᖅᑐᖅ 
ᑲᖏᖅᖠᓂᕐᒥᑦ ᑕᐃᒫᒃ ᑐᖁᖓᔪᓕᕆᔨᒃᑯᑦ ᐃᖅᑲᖅᑐᐃᔨᓕᕆᔨᒃᑯᓐᓄᑦ ᐱᓕᕆᐊᖑᖃᑦᑕᕐᒪᑦ. ᐊᒻᒪ ᒪᓕᒃᖢᒍ 
ᐱᖁᔭᐃᑦ ᑕᒪᓐᓇ ᓇᓗᓇᐃᖅᓯᓗᑎᒡᓗ ᖃᓄᖅ ᑕᒪᓐᓇ ᖃᐅᔨᓴᕈᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑯᓕ. 
 
ᑯᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᖁᔪᖃᕐᓂᕌᖓ ᑕᐃᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
facility-ᖏᑕ ᖃᓂᒋᔮᓂ ᐃᓗᐊᓂ ᒥᓂᔅᑕ ᐃᒻᒪᖃ report-ᑕᖅᑐᑎᐅᖃᑦᑕᑐᒃᓴᐅᒻᒪᑦ ᑕᒪᒃᑯᐊ ᒥᒃᓵᓄᑦ ᑕᒃᑯᐊ 
ᐱᔾᔪᑎᒋᓪᓗᒍ ᐊᐱᕆᔪᓐᓇᕐᓂᖃᕋᕕᑦ ᒥᓂᔅᑕ, ᒥᓂᔅᑑᓪᓗᑎᒃ ᑕᓐᓇ ᖃᐅᔨᔭᐅᒃᑲᓐᓂᕋᔭᕐᒪᑦ ᑕᐃᒪᐃᓕᓯᒪᕕᑦ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒪᒥᐊᓇᖅ. ᖁᔭᓐᓇᒦᒃ. ᑕᓐᓇ 
ᐊᐱᖅᑯᑕᐅᔪᖅ ᑭᐅᔭᐅᑎᓐᓂᐊᕋᒃᑯᑦ ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᐱᖅᑯᑕᐅᔪᑦ ᑖᒃᑯᓄᖓ ᑐᖁᔪᒥᓂᕐᓄᑦ 
ᖃᐅᔨᓴᖅᑎᐅᔪᓄᑦ ᑖᒃᑯᐊ ᒥᓂᔅᑑᕕᒋᓯᓐᓈᕋᒃᑭᑦ ᑖᒃᑯᐊ ᓇᒻᒥᓂᖅ ᐊᐅᓚᓲᑦ ᖃᐅᔨᓴᕆᐊᒃᑲᓐᓂᖅᑐᑎᒃ ᖃᓄᖅ  
ᑐᖁᔪᓕᒫᓂᓛᒃ ᖃᐅᔨᓴᑲᐃᓐᓇᓲᑦ ᖃᐅᔨᓴᖅᑕᐅᒃᑲᓐᓂᕆᐊᖃᕋᐃᑉᐸᑕ  

ᖃᐅᔨᓴᒃᑲᓐᓂᓲᖑᓪᓗᑎᒃ ᑐᓴᖃᑦᑕᖅᑐᑎᒃ ᓇᑭᑐᐃᓐᓇᖅ. ᑖᓐᓇ ᐱᐅᓯᕇᓐᓇᖅᑕᖓ ᐊᑐᖅᑕᐅᕙᑦᑐᖅ ᒪᓕᒐᒃᑯᑦ, 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᖢᒍ ᖃᐅᔨᓴᖅᑕᐅᖃᑦᑕᕐᒪᒎᖅ. ᑭᓯᐊᓂ ᐅᓇ ᐋᓐᓂᐊᕐᕖᑦ ᑕᐃᒃᑯᐊ 
ᑐᖁᔭᖅᑐᕐᕕᑐᐃᓐᓇᐅᖏᒃᑲᓗᐊᕐᒪᑕ. ᑕᐃᑯᖓ ᑎᑭᖢᑎᒃ ᐊᑕᐅᓯᐅᖏᑦᑐᒥᒃ ᑕᐃᒪᐃᓐᓇᐃᑦᑐᖃᖃᑦᑕᓕᕐᒪᑦ ᑭᓯᐊᓂ 
public inquest-ᖃᓪᓚᑦᑖᖃᑦᑕᖅᓯᒪᖏᒻᒪᑦ ᓲᖅ ᑕᐃᒪᐃᖃᑦᑕᓐᖏᓚᑦ ᑕᐃᒫᒃ 
ᖃᐅᔨᓴᖅᑕᐅᒋᐊᖃᖅᑑᔮᓪᓚᕆᒃᑎᓪᓗᒋᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᓴᓲᓂᓛᒃ ᑕᒪᒃᑯᐊ ᐃᓅᒍᓐᓃᖅᓯᒪᔪᓂᒃ ᐊᒻᒪᓗ 
ᐃᑉᐱᒍᑉᐸᑕ ᖃᐅᔨᓴᒃᑲᓐᓂᕆᐊᖃᕐᖓᑕ ᐃᒫᒃ ᓇᑭᑐᐃᓐᓇᖅ ᑐᓴᕐᓗᑎᒃ ᑕᐃᒫᒃ ᓇᒻᒥᓂᖅ ᐱᔪᓐᓇᕐᒥᔪᑦ ᑖᒃᑯᐊ 
ᖃᐅᔨᓴᓪᓚᕆᓚᐅᖅᑎᓪᓗᒋᑦ ᑕᐃᒫᒃ ᐅᓂᒃᑳᕈᓐᓇᖅᓯᓲᖑᒻᒪᑕ ᑭᐅᔪᓐᓇᖏᓗᐊᖅᑕᕋ ᒫᓐᓇᒃᑯᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᐅᖃᖅᑏ, ᒥᓂᔅᑕ ᐱᔪᓐᓇᕐᓂᖏᑦ ᑐᑭᓯᐅᒪᑦᑎᐊᖅᑕᒃᑲ ᖃᐅᔨᓴᖅᑕᐅᒋᐊᖃᕐᒪᑕ ᑭᓯᐊᓂ public inquest-
ᑕᖃᓚᐅᖏᒻᒪᑕ ᑕᐃᒃᑯᐊ ᑕᐃᑲᓂ ᑐᖁᔪᖃᖅᑎᓪᓗᒍ ᑕᐃᓐᓇ ᐃᖃᓗᖕᓃᑦᑐᕐᓕ ᐋᒡᒐ  ᐃᓕᓐᓂᐊᖅᑐᑯᓗᒡᓕ 
public inquest-ᖃᕐᓂᐅᔭᓚᐅᖅᑐᖅ ᑐᓴᖅᖢᑎᒍᑦ.  
 
ᑭᓯᐊᓂ ᑕᐃᒃᑯᐊ ᐊᑎᓕᐅᖅᑕᐅᒋᐊᖃᕐᒪᑕ request-ᑕᐅᒍᓐᓇᖅᖢᑎᒃ ᒥᓂᔅᑐᒧᑦ ᐅᕝᕙᓘᓐᓃᑦ ᑕᐃᓐᓇ 
ᑐᖁᖓᔪᓕᕆᔨ ᓇᖕᒥᓂᖅ ᐱᒋᐊᕈᓐᓇᖅᖢᓂ. ᑐᑭᓯᑎᑕᐅᑦᑎᐊᕈᒪᒐᓗᐊᖅᑐᒍᑦ ᑕᐃᒃᑯᐊ public inquest-ᖑᔪᑦ 
ᐊᐱᖅᓱᖅᑕᐅᓇᔭᕐᒪᑕ ᑐᑭᓯᑎᑕᐅᓇᔭᖅᖢᑎᒃ ᑕᐃᒪᐃᓯᒪᖏᖢᑎᒃ ᑕᐃᒫᒃ ᐃᑲᔪᕆᐊᖅᑕᐅᔪᒪᒐᓗᐊᖅᑐᒍᑦ 
ᑐᑭᓯᔪᒪᒐᑦᑕ ᖃᓄᖅ ᓱᓇᒧᑦ ᐱᔾᔪᑎᖃᖅᖢᓂ ᐃᓅᔪᓐᓃᕐᓂᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᖃᐅᔨᓴᖅᐸᑦᑐᑦ ᐊᒻᒪ ᐃᑲᔪᖅᑐᖅᑐᒋᑦ 
ᖃᓄᒃᑲᓐᓂᖅ ᐃᓕᔾᔪᑕᐅᒃᑲᓐᓂᕈᓐᓇᖅᑲᑕ ᖃᓄᖅ ᐋᖅᑭᒋᐊᕈᑎᔅᓴᓂ ᑕᕝᕙᓂᑐᐃᓐᓇᐅᖏᑦᑐᓂᒃ ᖃᐅᔨᓴᓲᖑᒻᒪᑕ  
ᓄᖃᐅᒥᑎᑦᑎᒐᓱᑦᑐᑎᒃ ᑭᓱᑐᐃᓐᓇᓂᒃ ᑐᖁᔾᔪᑕᐅᓲᓂᒃ.  

ᑖᒃᑯᐊ ᐅᖃᖃᑎᒋᒃᑲᓐᓂᐊᕆᕙᒃᑲ ᖃᓄᐃᓕᖓᓂᐊᕐᒪᖔᑕ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔾᔪᑎᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, 
ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 493 - 2(4): ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓃᖔᖅᑐᑦ ᐃᓚᐅᖃᑕᐅᓂᖏᑦ 

ᐱᓐᖑᐊᕕᔾᔪᐊᖅᑐᓕᕆᓂᕐᒧᑦ ᐊᑎᓕᐅᖅᑐᖃᖅᑎᓪᓗᒍ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᖓᓐᓄᑦ ᓄᓇᕗᒥ ᐆᒪᖁᓯᓕᕆᔨᒃᑯᓐᓂ. 
 
ᐅᖃᖅᑏ, ᖃᐅᔨᒪᒐᒪ ᓴᖅᑭᑎᑕᐅᓪᓚᕆᓚᐅᕐᒪᑦ ᐱᓪᓗᒍ ᑳᓐᑐᕌᒃᒋᔭᐅᔪᖅ ᒐᕙᒪᒃᑯᓐᓂ ᑯᐊᐳᕇᓴᐅᔪᒥ ᑕᒪᒃᑯᓄᖓ 
ᕿᑎᕕᒡᔪᐊᕐᓂᐊᖅᑐᓄᑦ ᐋᖅᑭᒃᓱᐃᔨᓂᒃ ᐸᕐᓇᐃᔨᓂ ᑖᓐᓇ ᐱᕙᓪᓕᐊᑎᑦᑎᔨᑦ ᑖᒃᑯᐊ ᑯᐊᐳᕇᓴᒃᑯᓐᓂ 
ᐊᖓᔪᖃᐅᑎᖏᑦ ᐃᖅᑲᓇᐃᔭᖅᑎᑦ ᑖᒃᑯᓂᖓ ᑯᐊᐳᕇᓴᒃᑯᓐᓂ ᐃᓚᐅᓚᐅᕐᒪᑦ ᐊᐅᓪᓚᑦᑎᔨᐅᖃᑕᐅᔪᖅ ᑖᒃᑯᐊ 
ᐊᑎᓕᐅᕆᑎᓪᓗᒋᑦ ᖁᔭᓐᓇᒦᒃ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑖᔅᓱᒧᖓ ᑭᐅᔪᒪᔪᖅ ᑭᐅᑎᓐᓂᐊᖃᕋ, ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, 
ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓄᓇᕗᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᓐᓄᑦ 
ᐃᑦᓯᕙᐅᑕᖓᓐᓄᑦ ᒪᓕᒃᑕᐅᓚᐅᖅᑐᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓇᓱᒃᑕᕋ ᐱᔭᒃᓴᓕᒃ ᑖᒃᑯᓇᖓᑦ ᐱᕙᓪᓕᐊᔪᑎᑦᑎᔨᐅᔪᖅ 
ᑯᐊᐳᕋᐃᓴᒃᑯᓐᓂ ᐊᓯᖏᓐᓂ ᑯᐊᐳᕋᐃᓴᐅᔪᑦ ᐊᖓᔪᖃᐅᑏᑦ ᐃᖅᑲᓇᐃᔭᖅᑎᑦ ᑖᒃᑯᓇᓂ ᐃᓚᐅᓚᐅᖅᐸ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. . . ᒪᒥᐊᓇᖅ. ᑭᐅᔪᒪᔪᖅ 
ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᖓᔪᖃᐅᑎᐅᓪᓗᖓ ᓯᕗᓪᓕᖅᑎᐅᑎᓪᓗᖓ 
ᐊᐱᖅᑯᑎᓂᒃ ᑭᐅᔪᓐᓇᖅᑐᖓ, ᑕᐃᑲᓃᓚᐅᕋᒪ ᐃᓚᐅᓚᐅᕋᒪ ᑲᑎᒪᔪᓂ ᑲᔪᓯᓂᐊᖅᑐᖓ ᑕᐃᒪᓐᓇ 
ᑭᐅᔪᓐᓇᕐᓂᕐᒥᑦ. 
 
ᑕᐃᒪ ᐳᕋᐃᔭᓐ ᓴᐅᐋᑦᓴᑭ ᐃᓚᐅᓚᐅᖅᑐᖅ ᐊᖓᔪᖅᑳᖑᑲᐃᓐᓇᖅᑐᖅ ᑖᓐᓇ ᐸᐃᑉᐹ ᐊᑎᓕᐅᖅᑕᐅᓪᓗᓂᓗ 
ᐃᒃᓯᕙᐅᑕᐅᔪᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓲ ᑖᓐᓇ ᒥᓂᔅᑕᐅᔪᖅ ᑖᒃᑯᓇᖓ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓵᓐᑯᓐᓄᑦ 
ᑭᐅᔪᓐᓇᖏᒻᒪᖔ ᐃᓱᒪᒐᒪ.  

ᑕᐃᒪ ᐊᐱᖅᑯᒪ ᑐᒡᓕᐊ ᒥᓂᔅᑕᖓ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᓐᓂ ᑯᐊᐳᕇᓴᐅᔪᓄᑦ: ᐊᖓᔪᖅᑲᐅᑏᑦ 
ᐃᖏᕐᕋᓚᐅᖅᑐᑦ ᑖᕗᖓ ᑖᒃᑯᐊ ᑭᒡᒐᖅᑐᕐᖢᒋᑦ ᑎᒥᐅᔪᖅ ᓇᐅᒃᑯᑦ ᐃᖏᕐᕋᓚᐅᖅᐸᑦ? ᑎᖕᒥᓲᑐᐃᓐᓇᒃᑯᑦ 
ᐊᑐᖅᑕᐅᖃᑦᑕᖅᑐᑦ ᖃᐅᑕᒫᖅᓯᐅᑎᓄᑦ ᐊᑐᓚᐅᖅᐹᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᓱᓕ ᑖᔅᓱᒧᖓ ᑭᐅᔪᒪᔪᖅ ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᑲᓃᓕᖅᑎᓪᓗᖓ ᑕᐃᑯᙵᕇᓚᐅᖅᑐᑦ 
ᑲᑎᒪᓚᐅᕐᒪᑕ ᒪᓕᒐᓕᐅᕐᕕᖕᒥ ᐃᖏᕐᕋᑐᐃᓐᓇᖅᑎᓪᓗᒍ. ᑕᒪᓐᓇ ᑕᐃᒪ ᐃᓱᒫᓘᑎᒋᑉᐸᒍ ᖃᓄ ᓇᐅᒃᑰᓚᐅᕐᒪᖔᑦᑕ 
ᐃᖏᕐᕋᓪᓗᑕ ᑕᐅᓄᖓ. ᖃᓄᓕᒫᖅ ᑎᑭᒃᑲᓗᐊᕐᓂᕈᒃᑯᑦ ᕿᓂᖅᓴᖅᑕᐅᒐᔭᕐᒥᔪᖅ ᐱᐅᖏᑦᑐᒥᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓲᖅ ᒥᓂᔅᑕᖃᕐᒪᖔᑦᑕ ᒐᕙᒪᒃᑯᓐᓂ ᑯᐊᐳᕇᓴᓕᕆᔨᓂ ᑭᐅᙱᖦᖢᓂᓗ 
ᐊᐱᖅᑯᑎᓂᒃ.  
 
ᓲᖅ ᑖᓐᓇ ᓯᕗᓕᖅᑎᐅᑉ ᓱᕙᓕᑭᐊᖅᑑᔭᖅᑎᑦᑎᔫᔮᕐᖓᑦ ᑕᒪᓐᓇ ᐊᐱᕆᑐᐃᓐᓇᖅᑐᖓ ᖃᓄᖅ 
ᑕᐃᑯᙵᓚᐅᕐᒪᖔᑕ ᐅᐸᒃᑕᖓᓐᓄᑦ.  
 
ᑕᐃᒪ ᐊᐱᖅᑯᑎᒐᓕ ᒥᓂᔅᑕᐅᔪᒧᑦ ᐱᕙᓪᓕᐊᑎᑦᑎᓕᕆᔨᒃᑯᑦ ᑯᐊᐳᕇᓴᒃᑯᓐᓂ: ᓯᕗᓕᖅᑎ ᐅᖃᖅᑲᐅᖕᒪᑦ ᑕᐃᒃᑯᐊ 
ᐊᖓᔪᖅᑲᐅᑎ ᑖᒃᑯᓇᖓ ᑯᐊᐳᕇᓴᐅᔪᒥᑦ ᑕᐃᑯᙵᓚᐅᖅᐹᑦ ᖃᖓᑕᓲᒃᑯᑦ ᖃᐅᑕᒫᖅᓯᐅᑎᓂ ᐊᑐᓚᐅᖅᐹᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᓱᓕ ᑖᔅᓱᒧᖓ ᑭᐅᔪᒪᔪᖅ ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, 
ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑲᑎᒪᓚᐅᕐᒪᑕ ᓵᑕᓚᐅᖅᑐᒍᑦ ᒪᓕᒐᓕᐅᕐᕕᒃ 
ᐃᖏᕐᕋᑎᓪᓗᒍ ᑕᐃᒪᓐᓇ ᐃᓛ ᐊᑎᓕᐅᖅᑕᐅᔭᕆᐊᖃᓪᓚᕆᒃᑐᖅ ᐱᓚᐅᕐᒪᑦ ᐊᑎᓕᐅᖅᑕᐅᔭᕆᐊᖃᖅᖢᓂᓗ 
ᑕᐃᑲᓂ ᐱᐅᔪᒻᒪᕆᐊᓗᖕᒧᑦ ᑎᒥᐅᔪᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒪᓕᒐᓕᐅᖅᑏᑦ, ᖃᐅᔨᓂᐊᖅᑐᓯ ᐊᐱᖅᓱᕐᓇᐅᑉ ᓯᕿᕐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓐᓅᕆᐊᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓂᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ, ᒪᓕᒐᓕᐅᖅᑎ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 202 - 2(4): ᐃᓄᒃᓱᐃᑦ ᐊᔾᔨᓕᐅᖅᑕᐅᓯᒪᔪᑦ (ᐲᑕᓴᓐ) 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᕋᒪ ᒥᓂᔅᑕᒧᑦ ᐅᖃᐅᓰᑦ ᐱᓪᓗᒋᑦ ᐃᓚᒋᔭᐅᔪᑦ 
ᐅᖃᐅᓯᑎᓪᓗᒋᑦ ᓴᖅᑭᑎᑦᑎᓚᐅᕋᒪ ᑲᑎᒪᑕᐅᓯᒪᔪᑦ ᐊᔾᔨᙳᐊᓂᒃ ᑖᒃᑯᐊ ᐃᓄᒃᓱᐃᑦ ᑕᑯᒃᓴᐅᑎᑕᐅᓂᖏᓐᓂ 
ᐊᔾᔨᒌᙱᑦᑐᓂ ᓯᓚᕐᔪᐊᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑎᑎᖅᑲᐃᑦ ᒪᐅᙵᖅᑕᐅᑲᐃᓐᓇᕐᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 203 - 2(4): ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᓂᖏᑕ 

ᐅᓂᒃᑳᑦ ᓄᕕᐱᕆ 2006 (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᓪᓗᒋᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐊᐱᖅᓱᖅᑕᐅᔾᔪᑎᕕᓂᖏᑦ ᐃᖅᑲᓇᐃᔮᖏᑕ ᒥᒃᓵᓄᑦ ᖃᓄ ᐃᓱᒪᖕᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᑕᖃᕈᓐᓃᖅᑲᑦ, 
ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 3 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᕿᑭᑖᓘᑉ 
ᓂᒋᖓᓄᖅᑲᐃ, ᑖᓐᓇ ᒪᓕᒐᒃᓴᖅ 28, ᐋᖅᑭᒃᓯᒋᐊᕈᑎ ᐃᓐᑲᒻ ᑖᒃᓯᓕᕆᓂᕐᒧᑦ, ᓇᒻᒪᖓ 3, ᐅᖃᓕᒫᖅᑕᐅᖁᓪᓗᒍ 
ᐱᖃᑖᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᓕᖅᑯᖅ. ᐱᔾᔪᑎᒋᔭᖓᓄᑦ ᐱᖁᔨᕗᖔᕈᑎᐅᑉ. 
ᓂᕈᐊᕈᒪᓕᖅᑐᑎᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐋᖅᕿᒋᐊᕈᑕᐅᓂᐊᖅᑐᖅ ᑕᒪᒃᑯᓄᖓ ᓲᕐᓗ 
ᑖᒃᓰᔭᕈᑕᐅᕙᑦᑐᑦ ᓄᑕᖅᑲᓄᑦ ᑖᒃᑯᐊ ᐅᓄᕈᓐᓃᖅᐹᓪᓕᕈᑎᒃᓴᖏᓐᓂ ᑖᒃᓰᔭᕈᑕᐅᕙᑦᑐᑦ ᓄᑕᖅᑲᑦ 
ᐃᑲᔫᓯᐊᖅᑕᐅᑎᖏᓐᓄᑦ ᑖᓐᓇ ᑐᕌᒐᓕᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓂᕈᐊᕈᒪᓕᖅᑐᑎᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ 
ᐱᖁᔭᒃᓴᖅ 28 ᐊᐃᑉᐹᓂᒃ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᔨᕋᓛᓄᑦ.  
 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 19. 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 23, 24, ᐊᒻᒪ 25. ᐊᒻᒪᑦᑕᐅᖅ 
ᐱᔪᓐᓇᑎᑦᑎᔾᔪᑦ ᖃᐃᑕᐅᓯᒪᔪᖅ ᐊᑐᕐᓗᒍ ᐱᖁᔨᕗᖔᕈᑎᒃᑯᑦ 4 - 2(4), ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᐃᒻᒥᓂᒃ 
ᓄᖅᑲᖅᑎᒃᑯᑎᒃ. ᑭᓯᐊᓂ ᑲᔪᓯᓚᐅᖏᓂᑦᑎᓐᓂ ᑲᑎᒪᑐᐃᓐᓇᓂᐊᖅᑐᓄᑦ ᒥᔅᑕ ᐹᓇᐸᔅ ᐃᒃᓯᕙᐅᑕᐅᓂᐊᕐᓗᓂ, 
ᒫᓐᓇ ᓄᖅᑲᑲᐃᓐᓇᓂᐊᖅᑐᒍᑦ ᓂᕆᔭᖅᑐᕐᓗᑕ ᐊᒻᒪ ᐅᑎᕐᓂᐊᖅᑯᒍᑦ 1:00-ᒨᖅᑲᑦ. 

ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:52ᒥ ᐊᒻᒪ ᑲᑎᒪᔨᕋᓚᑦ ᐱᒋᐊᖅᑐᑎᒃ 13:07ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᐅᓐᓄᓴᒃᑯᑦ, ᒪᓕᒐᓕᐅᖅᑏᑦ. ᒫᓐᓇ ᑲᑎᒪᓂᖅᐳᑦ ᒪᑐᐃᓚᐅᕐᓂᐊᕐᒥᒐᒃᑯ. ᑕᕝᕙᓂ 
ᑲᑎᒪᓂᑦᑎᓐᓂ ᐅᑯᓂᖓ ᐱᓕᕆᔭᒃᓴᖃᖅᑐᒍᑦ: ᒪᓕᒐᒃᓴᖅ 23, 24, ᐊᒻᒪ 25. ᑲᑎᒪᔩᑦ ᖃᓄᖅ ᐃᓱᒪᖃᓕᖅᐸᑦ? 
ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᔪᒪᔪᒍᑦ ᒪᓕᒐᒃᓴᖅ 23 ᕿᒥᕐᕈᓗᒍ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᑖᒃᑯᓇᓂ ᐃᓕᓐᓂᐊᖅᑐᓕᕆᒃᑯᓐᓂᑦ, ᑭᖑᓂᐊᒍᓪᓗ ᐊᕙᑎᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. (ᑐᓵᔨᑎᒍᑦ) ᐊᖏᖅᐱᑖ ᑲᔪᓯᓂᐊᕋᑦᑕ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᓚᐅᓐᖏᓂᑦᑎᓐᓂ ᒪᓕᒐᓕᐅᖃᑎᒃᑲ ᑐᓴᖅᑎᒐᑦᑎ ᑲᖏᖅᖠᓂᖅ 
ᐅᐊᓐᓇᖓᓄᑦ ᒪᓕᒐᓕᐅᖅᑎ ᐅᕙᓃᓐᖏᒻᒪᑦ ᒪᓕᒐᓕᐅᕐᕕᒻᒥ. ᐅᑎᖅᐸᑦ ᑕᐃᒪ ᑕᒪᐅᓇᑐᐃᓐᓇᖅ ᑕᐃᓐᓇ 
ᐅᖃᐅᓯᕆᓂᐊᕋᑦᑎᒍ ᐅᖃᐅᓯᖃᕈᒪᓂᐊᕋᒪ. ᖁᔭᓐᓇᒦᒃ.  
 
ᒥᔅᑕ ᐲᑯ ᐊᐱᕆᔪᒪᔭᕋ ᐃᖅᑲᓇᐃᔭᖅᑎᒥᓂᑦ ᑕᑲᓄᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᒻᒪᖔᖅ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᓯᖅᑎᓚᐅᒃᑭᑦ ᐊᐱᖅᓱᖅᑕᐅᕕᒻᒧᑦ. 
 
ᖁᔭᓐᓇᒦᒃ, ᐃᖅᓱᒃᑏ. ᒥᔅᑕ ᐲᑯ, ᑐᓐᖓᓱᒋᑦ, ᐃᖅᑲᓇᐃᔭᖅᑎᑎᓪᓗ. ᑖᒃᑯᐊ ᑲᑎᒪᔾᔪᑎᑦᑎᓐᓂ ᑎᑎᕋᖅᑕᐅᓂᐊᕐᒪᑕ 
ᐊᑎᖏᑦ ᓇᓗᓇᐃᕐᓗᒋᑦ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᓵᔅᓯᒐᔅᓴᑦ ᑕᓕᕐᐱᓃᑦᑐᖅ ᓵᓐᑎ 
ᑏᒪᓐ ᐊᐅᓪᓚᑦᑎᔨᐅᔪᖅ ᓂᖃᐃᓱᕐᓂᓕᕆᓂᕐᒧᑦ, ᓄᓇᕗᑦ ᒐᕙᒪᒃᑯᖏᓐᓂ, ᓴᐅᒥᓐᓂᓪᓗ ᑐᖏᓕᕆᔨᕋ ᒥᔅ ᑳᑎ 
ᐅᑉᐱᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. ᑐᙵᓱᒋᐊᓪᓚᒋᑦᑎ. ᒫᓐᓇ ᐊᐱᕆᔪᒪᔭᕋ ᐃᒃᓯᕙᐅᑕᓄᑦ, ᒪᒥᐊᓇᖅ, 
ᑕᕝᕙᓃᓚᐅᕋᑦᑕ G-7. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᓂᖃᐃᓱᕐᓂᕐᒧᑦ. ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, 
ᓂᕈᐊᕈᑕᐅᒋᐊᓖᑦ. ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᑦ ᑕᑭᙱᑦᑐᒥ ᐊᐱᖅᑯᑎᒃᓴᖃᖅᑐᖓ, ᐊᐱᖅᑯᑎᒃᓴᖄᕐᔪᒃᑐᖓ 
ᑖᔅᓱᒪ ᒥᒃᓵᓄᑦ ᒫᓐᓇᐃᓛᒃ ᓇᐅᔮᓂ ᐱᓕᕆᔨᖃᕈᓐᓃᕐᒪᑕ. ᑖᔅᓱᒧᙵ ᒥᓂᔅᑕ ᐊᐱᕆᔪᒪᓪᓗᒍ ᖃᓄᖅ 
ᐊᑯᓂᐅᑎᒋᔪᖅ ᑖᓐᓇ ᑕᐃᑲᓃᑦᑐᖃᕐᓂᐊᖅᑑᔭᙱᒻᒪᖔᑦ ᓇᐅᔮᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓂᖃᐃᓱᖅᑎᐅᔪᖅ ᐃᖅᑲᓇᐃᔮᕆᔭᖓ 
ᓇᐅᔮᓂ ᑳᓐᑐᕌᒃᑕᐅᓯᒪᖃᑦᑕᕐᖓᑦ ᕼᐋᒻᓚᒃᑯᑦ ᑳᓐᑐᕌᖃᖃᕐᕕᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐋᒻᓚᒃᑯᓐᓂᑦ ᑐᒍᒥᐊᖅᑕᐅᓚᐅᕐᓯᒪᖅᑰᙱᑦᑐᖅ ᓇᐅᔮᓂ ᑖᓐᓇ ᑰᒑᕐᔪᖕᒥ 
ᑕᐃᒪᐅᒐᓗᐊᖅ ᓇᐅᔮᓂ ᕼᐋᒻᓚᒃᑯᓐᓂ ᑲᒪᒋᔭᐅᐱᓪᓚᓐᖏᑦᑎᐊᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ. ᐄ, ᑳᓐᑐᕌᖑᔪᖅ 
ᐅᑎᖅᑎᑕᐅᓯᒪᓕᕐᒥᒐᒪ ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᒪᓕ ᓂᖃᐃᓱᖅᑎᐅᔪᑦ ᑖᒃᑯᐊ ᓈᒻᒪᔅᓯᒐᐃᑉᐸᑦ ᑕᐃᑯᖓ 
ᑎᑭᑎᑦᑎᖃᑦᑕᕐᓂᐊᖅᑐᒍᑦ ᐃᓐᓄᑦᑕᐅᓇᓱᓐᓂᖓᓂ ᐃᖅᑲᓇᐃᔭᖅᑎᑖᓚᐅᙱᓐᓂᖓᓂ ᑕᐃᑲᓂ ᖁᔭᓐᓇᒦ. 
ᐃᖅᑲᓇᐃᔭᖅᑎᑖᕋᓱᓛᖅᑑᒐᓗᐊᖅ ᒫᓐᓇᒫᑦᑎᐊᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᒪᑉᓴᓛᒃ 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᑲᓂ ᐃᓛ ᑲᒪᒋᔭᐅᓚᐅᕐᓯᒪᙱᓚᑦᑖᖅᑰᕐᒪᑦ ᕼᐋᒻᓚᒃᑯᓐᓂ 
ᐱᔭᐅᔪᒪᓚᐅᕐᓯᒪᙱᑕᐃᓐᓇᖅᑎᓪᓗᒍ ᒪᐃᔭᖑᓚᐅᕐᓯᒪᒐᒪᓗ ᐃᖅᑲᐅᒪᔫᔮᕐᓯᒪᒐᒃᑯ ᑕᒪᓐᓇ ᑭᓯᐊᓂ ᓈᖕᒪᑦᑐᖅ 
ᖃᓄᑭᐊᖅ ᑕᒪᒃᑯᐊ ᓇᐅᔮᓂᓛᒃ ᐊᒥᓱᙳᖅᐸᓪᓕᐊᔪᕐᔪᐊᕌᓘᖕᒪᑕ ᐃᓄᖏᑦ ᐊᒻᒪᓗ ᐊᑕᐅᓯᖅ ᐱᓕᕆᔪᖅ 
ᐊᖑᒻᒪᑎᓗᐊᕈᓐᓇᖅᑑᔮᕈᓐᓃᖏᖢᓂ ᑕᐃᒪᖕᓇᐃᑦᑑᖕᒪᑦ ᖃᓄᑭᐊᖅ ᑖᒃᑯᐊ ᓄᓇᓖᑦ ᖃᔅᓯᑦ ᐊᒥᓲᑎᒋᓕᕌᖓᑕ 
ᐊᑕᐅᓯᐅᙱᑦᑐᒥ ᐱᓕᕆᔨᖃᕆᐊᖃᓕᓲᖑᕙᑦ ᓂᖃᐃᑐᖅᑕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᑦᑎᐊᖅᑐᖅ. ᑕᐃᒃᑯᐊ 
ᐃᓄᒋᐊᔅᓯᕙᓪᓕᐊᔪᒻᒪᕆᓘᒻᒪᕆᐊᓘᒻᒪᑕ ᓇᐅᔮᓂ ᑕᑯᓯᒪᓪᓗᑕᓗ ᐱᔭᔅᓴᕆᕙᑦᑕᖏᑦ. 
 
ᖃᐅᔨᒪᓕᕈᑦᑕ ᐃᒫᒃ ᐃᓄᒋᐊᓐᓂᖏᑎᒎᕐᐸᓐᖏᒻᒪᑕ ᑭᓯᐊᓂ ᐱᔭᔅᓴᖏᑦ ᒪᓕᑦᑐᒋᑦ  

ᑕᐃᒃᑯᐊ ᖃᑦᑎᐅᔪᑦ ᓂᖃᐃᓱᖅᑎᑕᐅᖃᑦᑕᖅᑐᑦ ᒪᓕᖔᖅᑐᒋᑦ.  
 
ᐱᕙᓪᓕᐊᓇᓱᐊᖅᑐᒍᑦ ᑕᐃᑯᖓ ᐃᖅᑲᓇᐃᔭᖅᑎᑖᕋᓱᓛᕋᑦᑕ. ᕿᒥᕐᕈᑲᓐᓂᓛᕐᒥᔪᒍᑦ ᖃᓄᑎᒋ 
ᐱᔭᔅᓴᖃᖅᑎᒋᖃᑦᑕᕐᒪᖔᖅ ᑕᐃᒃᑯᐊ  
ᐃᑲᔪᖅᑕᐅᔭᕆᐊᖃᖅᑐᑦ ᖃᑦᑎᐅᒻᒪᖔᑕ. 
 
ᑭᓯᐊᓂᓕ ᒫᓐᓇᐅᔪᖅ ᐃᖅᑲᓇᐅᔭᖅᑎᖃᖅᑎᓐᓇᒍ ᐊᓯᖏᓐᓂ ᐃᖅᑲᓇᐃᔭᖅᑎᓂ ᑕᐃᑯᖓ 
ᑎᑭᑎᑦᑎᖃᑦᑕᓂᐊᖅᑐᒍᑦ ᓂᖃᐃᓱᕐᓇᐅᓕᕋᐃᑉᐸᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᒪᑉᓴᓛᒃ 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑕᕋ ᒥᓂᔅᑕ. ᐃᓛᒃ ᓇᓗᓇᐃᑦᑎᐊᒃᑲᓐᓂ ᐃᓛ ᑖᓐᓇ 
ᐅᖃᖅᑲᐅᖕᒪᑦ ᓴᒃᑯᑕᐅᓂᑰᒻᒪᒎᖅ ᕼᐋᒻᓚᒃᑯᓐᓂ ᑎᒍᒥᐊᖅᑕᐅᓚᐅᖅᓯᒪᒐᓗᐊᖅᖢᓂ ᕼᐋᒻᓚᒃᑯᓐᓄᑦ ᑖᓐᓇ 
ᓂᖃᐃᑐᖅᑎᓕᕆᓂᖅ ᐱᓕᕆᔨᖁᑎᖓ ᕼᐋᒻᓚᒃᑯᓐᓅᖅᓯᒪᓚᐅᖅᓯᒪᔪᖅ ᓇᐅᔮᓂ ᑖᓐᓇ ᓯᕗᓪᓕᕐᒥ ᑐᑭᓯᔪᒪᓪᓗᒍ 
ᐃᖅᑲᐅᒪᒋᔭᖃᔮᖏᑦᑎᐊᕋᒪ ᕼᐋᒻᓚᑯᓐᓂ ᐊᐅᓚᑕᐅᑎᓪᓗᒍ. ᑖᔅᓱᒥᖓ ᑭᐅᔪᓐᓇᖅᐹᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᓕᒫᒥ ᓄᓇᕗᑦ 25-ᖑᔪᓂ ᐃᓚᖏᑦ 
ᕼᐋᒻᓚᒃᑯᑦ ᑲᓐᑐᕌᒃᑕᐅᓯᒪᖃᑦᑕᕐᖓᑕ ᓂᖃᐃᓱᕐᓂᕐᒧᑦ ᑕᐃᒃᑯᐊᓗ ᐅᑎᖅᑎᑦᑎᕙᒃᑭᓪᓗᑎᒃ ᑲᒪᖃᑦᑕᕈᒪᒍᓐᓃᕋᐃᒐᒥ.  
 
ᓇᐅᔮᓂᓕ, ᐄ, ᑖᓐᓇ ᓱᓕᔪᖅ ᐅᐊᑦᑎᐊᕈᑲᓪᓛᓗᓕᖅᑑᒐᓗᐊᖅ ᕼᐋᒻᓚᒃᑯᓐᓂ ᑲᒪᒋᔭᐅᑲᐃᓐᓇᓚᐅᖅᓯᒪᔪᖅ, 
ᒫᓐᓇᒫᒃᑰᓐᖏᑦᑐᖅ.  
 
ᐊᔅᓱᕈᕐᓇᖅᑐᐊᓘᓪᓗᓂᓗ ᐃᖅᑲᓇᐃᔮᖑᔪᖅ. 118-ᖑᒻᒪᑕ ᓂᖃᐃᓱᕆᐊᖃᖅᐸᑦᑐᑦ ᐱᓯᒪᔭᒃᑲᓖᓛᒃ. ᐊᒻᒪᓗ ᑕᒪᓐᓇ 
ᕿᒥᕐᕈᑲᓐᓂᓛᖅᑕᕗᑦ ᐊᒥᓱᕈᖅᐸᓪᓕᐊᒻᒪᖔᑕ ᓂᖃᐃᓱᕆᐊᖃᖅᑐᑦ ᐊᒻᒪᓗ ᖃᓄᖅ ᐃᑲᔪᖅᑎᑖᕈᓐᓇᕋᔭᑦᑕᕐᒪᖔᑦ 
ᐅᓪᓘᑉ ᐃᓚᐃᓐᓇᖓᓂᓘᓐᓃᑦ ᐃᖅᑲᓇᐃᔭᖃᑦᑕᕋᔭᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕐᒥᖃᐃ ᐊᐱᕆᓂᐊᖅᑕᕋ.  
 
ᐃᓛᒃ ᑕᐃᒪ ᕿᓂᕐᓂᕋᕐᒪᑕ ᐃᖢᕐᕆᖏᓪᓚᑦᑖᕐᓂᕋᕐᒪᑕ ᑕᐃᒃᑯᐊ ᓂᖃᐃᓱᖅᑕᖅᑐᑦ ᑲᖏᖅᖠᓂᕐᒧᑦ 
ᓯᕙᓂᕆᐊᖃᖃᑦᑕᖅᖢᑎᒡᓗ ᑕᐃᒪᓐᓇᐃᑦᑑᖃᑦᑕᕐᒪᑕ, ᐊᒻᒪᓗ ᑕᒪᒃᑮᒃ ᐊᓯᐊᓂᒃ ᓂᖃᐃᑐᖅᑎᓕᕆᔨᒥᒃ  
ᑎᑭᑦᑐᖃᕌᖓᑦ ᑕᒪᒃᑮᓗᐊᕈᓐᓇᖏᖢᑎᒃ ᐃᖢᕐᕆᖏᓪᓚᑦᑖᖃᑦᑕᕐᒪᑕ ᐃᓛᓐᓂ ᑕᐃᒪᐃᑦᑐᒥ. ᖃᓂᑦᑐᒃᑯᑦ, ᖃᓄᑭᐊᖅ  

ᐊᑯᓂᐅᑎᒋᔪᖅ ᐅᑕᖅᑭᓂᐊᖅᐸᑦ ᓂᖃᐃᑐᖅᑎᓕᕆᔨᒥᒃ ᓇᐅᔮᕐᒥᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ ᒫᓐᓇᐅᔪᖅ 
ᐃᖅᑲᓇᐃᔭᖅᑎᑖᕋᓱᒃᑲᓗᐊᖅᑐᒍᑦ ᑖᓐᓇ ᑕᑯᔅᓴᐅᓪᓗᓂ ᐊᒻᒪᓗ ᑕᐃᒃᑯᐊ ᐱᖓᓱᓪᓗᖃᐃ ᕿᒥᕐᕈᔭᐅᓪᓗᑎᒃ ᑖᓐᓇ 
ᓂᖃᐃᓱᖅᑎᓕᕆᔨᐅᓪᓗᓂ ᑮᓇᐅᔭᓂᒃ ᑐᓂᓯᖃᑦᑕᕐᖓᑕ ᓈᒻᒪᑎᐊᖅᑐᒥ ᐊᔪᖏᑦᑐᒥᒃ ᐱᑕᖃᕆᐊᖃᕐᖓᑕ. 
 
ᑕᐃᒫᒃ ᐱᓇᓱᐊᕈᓯᖃᐃ ᐊᒥᓲᓗᐊᓐᖏᑦᑐᑦ ᐃᓐᓄᔅᓯᒪᓛᖅᑐᔅᓴᐅᒐᓗᐊᖅᑯᖅ ᒫᓐᓇᐅᔪᖅ ᓂᖃᐃᓱᖅᑎᑦᑎᖃᑦᑕᖅᑐᒍᑦ 
ᑎᑭᑎᑦᑎᓪᓗᑕ ᑕᐃᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ ᑕᐃᒪ ᑖᓐᓇᓘᓐᓃᑦ ᒪᑐᐃᖅᑕᐅᓯᒪᓐᖏᑦᑐᖅ ᒫᓐᓇ ᓴᓇᔭᒃᓴᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᐅᒪᑎᒃᑲᓐᓂᕆᐊᕐᓂᐊᖅᑕᕋ ᒫᓐᓇ 
ᐱᕙᓪᓕᐊᓇᓱᒃᑲᑦᑕ ᑲᒪᒋᓇᓱᒃᑕᕋᓗᐊᕗᑦ ᑕᐃᒫᑐᐃᓐᓇᖅ ᑐᓴᐅᒪᔪᖓ. ᖁᔭᓐᓇᒦᒃ. 
 

ᐃᒃᓯᕙᐅᑕᐅᑉ ᐋᖅᑭᒃᑕᖓ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ, ᒥᔅᑕ ᑰᓕ ᐅᕙᓃᓕᕐᖓᑦ ᑕᐃᒪ ᑖᒃᑯᐊ 
ᐃᓕᖅᑯᓯᕆᔭᕗᑦ ᐅᓚᕕᓴᑲᐃᓐᓇᕐᓗᒋᑦ ᐅᖃᐅᓯᕆᔭᕆᐊᖃᖅᑕᓐᓂᒃ ᐅᖃᕐᓂᐊᕋᒪ. 
 
ᐃᑉᐸᔅᓴᖅ ᑲᑎᒪᑐᐃᓐᓇᖅᑎᓪᓗᑕ ᒪᓕᒐᓕᐅᖅᑎᐅᔪᖅ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐅᖃᐅᓯᖃᓚᐅᕐᖓᑦ ᑕᒪᓐᓇ 
ᒐᕙᒪᓕᕆᓂᕐᒧᑦ ᐅᖃᐅᓯᖏᑦ ᑐᕌᖓᓇᑎᒃ ᒪᒥᐊᖁᔭᐅᒐᓗᐊᕋᒥ ᒪᒥᐊᒍᒪᓚᐅᖏᒻᒪᑦ.  
 
ᑕᐃᒪᓕ ᑖᓐᓇ ᑐᓴᑦᑎᐊᕐᓂᕋᓗᐊᕐᒪᖔᒃᑯ ᒪᓕᒐᓕᐅᖅᑎᐅᔪᖅ ᕿᒥᕐᕈᓚᐅᕋᒃᑭᑦ ᑲᑎᒪᔾᔪᑎᒥᓂᐅᔪᑦ, 
ᓂᐱᓕᐅᖅᓯᒪᔪᓪᓗ ᐃᑉᐸᔅᓴᖅ ᑲᑎᒪᓂᕆᓚᐅᖅᑕᑎᓐᓂ ᑖᔅᓱᒧᖓ ᑐᕌᖓᔪᒧᑦ ᐊᒻᒪᓗ ᓇᓗᓇᐃᖅᑐᒍ ᑖᓐᓇ 
ᐅᖃᐅᓯᕆᔭᐅᓚᐅᖅᑐᖅ ᐃᒫᒃ: 
 
“ᐅᑯᐊ ᒪᓕᒐᓕᐅᖅᑏᑦ ᒥᑕᐅᑎᓐᖑᐊᑐᐃᓐᓇᐅᓕᕐᖓᑦ.”  
 
ᑖᓐᓇ ᐅᖃᐅᓯᒃᓴᐅᔪᖅ ᐅᖃᐅᓯᐅᔪᕐᖏᓛᒃ ᓯᖁᒥᑦᑎᒻᒪᑦ ᒪᓕᒐᖅ 22(1) ᐅᖃᖅᓯᒪᓪᓗᑎᒃ ᒪᓕᒐᓕᐅᖅᑎᐅᔪᑦ 
ᐅᖃᐅᑎᔭᐅᒍᓐᓇᕐᒪᑦ ᐃᒫᒃ ᓱᓕᔪᖅᓴᖏᓪᓗᓂ ᐅᖃᐅᓯᖃᖃᑦ ᑕᑉᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ.  

ᐊᑐᐃᓐᓇᖃᖅᑎᓂᐊᖅᑕᒃᑲ ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᑕᐃᒃᑯᐊ ᐅᖃᐅᓯᕆᓚᐅᖅᑕᖏᑦ 
ᖁᔭᓈᕐᓗᒋᑦ ᐊᒻᒪ ᒪᒥᐊᓪᓗᓂ.  
 
ᑕᐃᒪᐃᓐᖏᑉᐸᑦ ᑖᒃᑯᐊ ᑲᑎᒪᑐᐃᓐᓇᕐᓂᕗᑦ ᓄᖅᑲᓂᐊᖅᑐᒍᑦ ᑕᐃᓐᓇ ᐅᖃᖅᑎᒋᔭᕗᑦ ᑕᕝᕗᖓᖅᑎᖔᕐᓗᒍ 
ᐅᖃᕐᕕᒋᓂᐊᕋᒃᑯ. ᑕᐃᓐᓇᓗ ᐅᖃᖅᑎᐅᔪᖅ ᑖᔅᓱᒥᖓ ᑲᒪᖔᕈᓐᓇᕐᓂᐊᕐᖓᑦ ᓈᒻᒪᒋᔭᒥᒍᑦ.  
 
ᒥᔅᑕ ᑰᓕ, ᑕᐃᒃᑯᐊ ᐲᓚᐅᒃᑭᑦ ᐅᖃᐅᓯᕆᓚᐅᖅᑕᑎᑦ ᒪᒥᐊᓪᓗᑎᓪᓗ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑖᒃᑯᐊᖃᐃ ᐊᓯᔾᔨᕐᓗᒍ ᐃᒫᒃ ᑎᑦᑎᓇᖅᑲᑦ ᑎᑦᑎᓇᖅᑑᑎᒋᒐᒃᑯᓕ ᑐᑭᓯᔭᒃᑯᑦ 
ᐃᒪᐃᓕᒐᔭᓚᐅᕋᓗᐊᖅᑐᖓ ᑖᒃᑯᐊ ᒪᓕᒐᓕᐅᖅᑎᐅᔪᑦ ᐃᒫᒃ ᑎᑦᑎᓇᕿᕙᒻᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒡᒐᐃ, ᑕᐃᒫᒃ ᐊᔪᕐᓇᖅᑐᖅ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᐄ, ᑕᐃᒪ ᑕᐃᓐᓇ ᐲᓕᖅᑲᕋ ᐅᖃᐅᓯᕆᓚᐅᖅᑕᕋ ᐊᒻᒪᓗ ᑖᒃᑯᐊ ᐱᔪᓐᓇᐅᑎᒃᑲᖃᐃ 
ᐊᑐᖔᑐᐃᓐᓇᕐᓗᒋᐅᓂᐊᖅᑯᑦ.. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑰᓕ, ᐅᖃᖅᐲᑦ ᒪᒥᐊᑉᐲᑦ? 
 
ᑰᓕ (ᑐᓵᔨᑎᒍᑦ): ᐄ, ᑕᐃᒫᒃ ᑐᑭᓕᒃ. ᐄ, ᐱᔪᓐᓇᐅᑎᒐ ᐊᑐᕐᓗᒍ ᑕᐃᒪᐃᓐᓂᐊᖅᑯᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᓇᓗᓇᐃᖅᑕᐅᓚᐅᕐᓕ ᒥᔅᑕ ᑰᓕ ᒪᒥᐊᒻᒪᑦ. ᑕᐃᒪ ᑲᔪᓯᓂᐊᕋᑦᑕ 
ᐱᓕᕆᐊᔅᓴᑎᓐᓄᑦ ᑕᕝᕙᓂ. ᒥᔅᑕ ᒪᑉᓴᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓐᖓᓱᑦᑎᒍᒪᓪᓗᒍ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ 
ᑲᑎᒪᑐᐃᓐᓇᓂᕐᒧᑦ.  
 
ᐃᔅᓯᕙᐅᑖᖅ, ᑖᓐᓇ G-7 ᓂᖃᐃᓱᖅᑐᓕᕆᓂᐅᔪᖅ ᐊᑐᐊᒐᕐᓂᑦ ᓂᖃᐃᓱᖅᑐᓕᕆᓂᕐᒧᑦ ᑐᕌᖓᔪᖅ ᑕᕝᕙᓂᓗ 
ᐱᓕᕆᓂᕐᒧᑦ ᐸᕐᓇᒍᑕᐅᔪᓂᒃ ᓇᓗᓇᐃᖅᓯᒪᒻᒪᑕ 44-ᐳᓴᓐᑎ ᓄᓇᕗᒻᒥ ᐃᓪᓗᖃᖅᑐᖅ ᓂᖃᐃᓱᖃᑦᑕᕐᖓᑕ.  
 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐃᖅᑲᓇᐃᔭᖅᑎᖏᓐᓄᓪᓗᓐᓂᑦ ᐊᒥᓱᕈᖅᐸᓪᓕᐊᖏᓐᓇᑎᓪᓗᒋᑦ ᓂᖃᐃᓱᖃᑦᑕᕈᒪᔪᑦ 
ᖃᓄᕐᓕᐅᑯᐊ ᐱᓕᕆᕕᐅᔪᑦ ᑕᒪᔅᓱᒥᖓᖃᐃ ᐊᖑᒻᒪᑎᒍᓐᓇᕐᓂᐊᕋᓗᐊᖅᑲᑦ ᑲᒪᔪᓐᓇᕐᓂᐊᕋᓗᐊᖅᑯᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎᐅᔪᖅ. 44-ᐳᓴᓐᑎ ᓄᓇᕗᒻᒥᐅᖑᔪᑦ 
ᑕᕝᕗᖓ ᐊᑐᖃᑦᑕᕐᖓᑕ ᓂᖃᐃᓱᕐᓂᕐᒥᑦ.  
 
ᑕᐃᒪᓕ ᐊᒥᓱᕈᖅᐸᓪᓕᐊᓂᖏᑦ ᑕᒪᓐᓇ ᐃᒫᒃ ᐅᖓᓯᒌᑦᑑᑕᐅᓂᑦᑎᓐᓄᑦ ᐅᑭᐅᖏᑎᒍᑦ. ᖃᐅᔨᒪᔪᒍᑦ 60-
ᐳᓴᓐᑎᖏᑦ 25 ᑐᖔᓂ ᐅᑭᐅᖃᕐᒪᑕ. ᐱᒍᓐᓇᖅᓯᔪᑦ ᐊᒥᓱᕈᖅᐸᓪᓕᐊᑎᓪᓗᒋᑦ  

18-ᓂᑦ ᐅᑭᐅᖃᓕᕌᖓᒥᒃ, ᐱᓇᓱᐊᕈᓐᓇᕐᖓᑕ ᓂᖃᐃᓱᒐᓱᒍᓐᓇᕐᖓᑕ.  
 
ᐆᑦᑑᑎᒋᓗᒍ ᒫᓐᓇᐅᔪᖅ ᕿᑐᙵᒃᑲ 18 ᐊᑖᓂ ᐅᑭᐅᖃᖅᑐᐃᓐᓇᐅᒍᑎᑦ ᐊᒻᒪ ᓂᕿᑖᕈᑎᒃᓴᖅᑖᖃᑦᑕᖅᐸᑕ 
ᐊᖏᔪᑲᓪᓚᐅᒐᔭᖅᑐᖅ ᐃᓚᒌᓄᑦ ᐊᑕᐅᓯᕐᒧᑦ. ᑭᓯᐊᓂᓕ ᐸᓂᒐ ᐃᕐᓂᕋᓗ ᐅᕙᑦᑎᓂ ᓱᓕ ᓇᔫᑎᒐᓗᐊᖅᑎᓪᓗᒋᑦ 
18-ᖑᓕᖅᑐᑎᓪᓗ, ᓂᕿᑖᕈᑎᒃᓴᖅᑖᕈᓐᓇᖅᓯᕘᒃ ᐊᒻᒪ ᐃᓚᓕᐅᑎᔪᓐᓇᓕᖅᑐᑎᑦ. ᑕᐃᒪᐃᓐᓂᖓᓄᑦ ᐊᒥᓱᕈᒪᕿᕗᑦ. 
 
ᐊᒻᒪᓗ ᐊᑭᑦᑐᕈᔾᔭᐅᒻᒥᔪᒍᑦᑕᐅᖅ ᐃᓅᓇᓱᓐᓂᐅᑉ ᐊᑭᑐᔫᓂᖓᓄᑦ. ᐃᓚᒋᐊᕆᓯᒪᕗᒍᑦ 
ᓂᕿᑖᕈᑎᑖᖅᑎᑦᑎᓂᕆᕙᒃᑕᑦᑎᓐᓂᑦ 15-ᐳᓴᓐᑎᒥᒃ ᐅᑭᐅᒃ ᒪᕐᕉᒃ ᖄᖏᖅᑑᓐᓂ ᐊᒻᒪᓗ 
ᑮᓇᐅᔭᖅᑐᕈᑎᓕᐊᕆᓯᒪᓚᐅᖅᑕᑦᑎᓐᓂ ᒪᓕᒐᓕᐅᕐᕕᒻᒥ ᑕᕝᕙᓂ. 
 
ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐃᓄᖁᑎᕗᑦ 18-ᓄᑦ ᑎᑭᐅᑎᕙᓪᓕᐊᓂᖏᑦ ᒪᓕᓪᓗᒋᑦ, ᓇᓗᓇᕋᓂᓗ ᐃᓄᖁᑎᑦᑎ 
60-ᐳᓴᓐᑎᖏᑦ ᐊᕐᕌᒍ 25 ᑐᖔᓃ ᐅᑭᐅᖃᖅᑐᑎᑦ, ᐃᓚᕙᓪᓕᐊᑐᐃᓐᓇᓚᖓᔪᖅ ᑕᒪᓐᓇ ᐃᑲᔪᕐᓂᕆᕙᒃᑕᕗᑦ. 
 
ᐅᕿᓪᓕᕚᓪᓕᕈᓐᓇᕐᓂᐊᖅᑐᖅ ᐃᑲᔪᕐᓂᕆᕙᒃᑕᕗᑦ ᑭᓯᐊᓂ ᐃᖅᑲᓇᐃᔮᒃᓴᓂᑦ ᓄᐃᑎᑦᑎᔪᓐᓇᕈᑦᑕ ᓲᖃᐃᒻᒪᓕ 
ᐃᖅᑲᓇᐃᔭᕈᕕᑦ 90-ᐳᓴᓐᑎᖓᓂᒃ ᓂᕿᑖᕈᑎᑖᕆᐊᖃᙱᓐᓂᖅᓴᐅᓕᕋᔭᕋᕕᑦ, ᑕᕝᕗᖓᓕ ᐱᔭᕆᐊᑭᓪᓕᓂᖅᓴᖅ 
ᐊᔅᓱᕈᓐᓇᓗᐊᕋᔭᓐᖏᑦᑐᖃᐃ ᐃᖅᑲᓇᐃᔮᔅᓴᓂᒃ ᓴᖅᑭᑎᑦᑎᖔᕐᓗᑕ ᑖᒃᑯᓇᓐᖓᑦ ᓂᖃᐃᓱᖃᑦᑕᕆᐊᖃᕋᔭᓐᖏᒻᒪᑕ.  
 
ᑕᒫᓂᓕ ᓄᓇᕗᒻᒥ ᐅᔭᕋᕐᓂᐊᖅᑎᐅᔪᑦ ᑕᒪᒃᑯᐊᖑᑎᓪᓗᒍ ᐃᖅᑲᓇᐃᔮᔅᓴᓂᒃ ᓴᖅᑭᕙᓪᓕᐊᑎᓪᓗᒋᑦ ᓄᓇᓕᓐᓂᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. ᒥᓂᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ ᓂᖃᐃᓲᑏᑦ ᒪᒃᑯᑦᑐᓄᑦ 
ᐊᐃᑉᐸᖃᓐᖏᑦᑐᓄᑦ ᐊᑐᖅᑕᐅᕙᓪᓕᐊᑐᐃᓐᓇᓕᕐᒪᑕ ᓄᓇᕗᑦ ᐃᓗᐊᓂ. ᐊᕐᕌᒍᑕᒫᑦ ᖃᐅᔨᒪᔪᐃᓐᓇᐅᔪᒍᓂ 
ᓄᓇᕗᒻᒥᐅᑕᐃᑦ ᒪᒃᑯᑦᑐᑦ ᐅᓄᕐᓂᖅᓴᐅᒻᒪᑕ ᓇᓗᓇᐃᖅᓯᔪᓐᓇᖅᐱᓰ ᖃᓄᐃᒻᒪᑦ ᒪᒃᑯᒃᓯᕙᓪᓕᐊᑐᐃᓐᓇᕐᒪᖔᖅ 
ᑕᐃᒃᑯᐊ ᓂᖃᐃᓱᖅᐸᑦᑐᑦ? ᐃᖅᑲᓇᐃᔮᖅᓴᖅᓯᐅᓐᖏᒻᒪᖔᖅ ᐅᕝᕙᓗᓐᓂᑦ ᖃᓄᐃᓕᖓᒻᒪᖔ ᐃᖅᑲᓇᐃᔮᑉ ᒥᒃᓵᓄᑦ 
ᐅᔭᕋᕐᓂᐊᕐᓂᖅ ᑕᒪᓐᓇ ᐱᕙᓪᓕᐊᑎᓪᓗᒍ. ᑕᒪᓐᓇᖃᐃ ᐅᖃᐅᓯᕆᔭᐅᔪᓐᓇᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓂ 
ᐊᑕᐅᓯᐅᓐᖏᑦᑐᓂᑦ ᐱᓕᒻᒪᒃᓴᐅᑎᓂᒃ ᓴᖅᑭᔮᖅᑎᑦᑎᖃᑦᑕᖅᑐᒍᑦ ᑕᒪᒃᑯᓄᖓ ᒪᒃᑯᓂᖅᓴᓄᑦ 
ᐃᑲᔪᕈᓐᓇᕐᓂᐊᕋᑦᑎᒃᑯ ᐱᓕᒻᒪᒃᓴᖅᑕᐅᔪᓐᓇᕐᓂᐊᕐᒪᑕᓗ ᐃᓛᒃ ᐃᖅᑲᓇᐃᔮᓄᑦ ᐃᓕᕙᓪᓕᐊᒍᓐᓇᕐᓂᐊᕐᒪᑕ 
ᓂᖃᐃᓱᑐᐃᓐᓇᕈᓐᓂᕐᓗᑎᒃ.  
 
ᓂᖃᐃᓲᑎᓕᕆᓂᖅ ᐅᓄᖅᓯᕙᓪᓕᐊᑐᐃᓐᓇᖅᑐᑦ ᑕᐃᒃᑯᐊ ᐅᑦᑐᖃᑦᑕᖅᑐᑦ ᐊᒻᒪᓗ ᐅᓄᖅᓯᕚᓪᓕᐅᑎᖃᕐᒥᔪᑦ ᐃᒡᓗᑦ 
ᐊᑭᖏᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐊᐅᓚᔾᔪᑎᖏᑦ ᓲᕐᓗ  

ᐅᖅᓱᐊᓗᒃ ᖁᕝᕙᖅᐹᓪᓕᕐᒪᑦ ᑕᐃᒪ ᐊᑭᑦᑐᕆᐊᕆᕗᑦ ᐊᐅᓚᔾᔪᑏᑦ ᐊᑭᓕᖅᓱᖅᑕᐅᔭᕆᐊᖃᕐᓂᖏᑦ ᐃᒡᓗᐃᑦ 
ᐊᑭᑐᔪᐊᓗᒻᒪᑕ ᐊᑐᖅᑐᐊᕈᑏᓪᓗ ᑕᒪᒃᑯᐊ ᖁᕝᕙᐸᓪᓕᐊᑐᐃᓐᓇᖅᖢᑎᒃ ᐊᓐᖑᑎᓇᓱᒻᒪᑕ ᓇᒻᒥᓂᕆᔭᐅᔪᑦ 
ᓂᐅᕐᕈᑕᐅᔪᑦ ᐊᑭᓪᓗᐊᖏᓐᓄᑦ. ᐄ, ᐃᖅᑲᓇᐃᔮᖃᕋᓗᐊᖅᖢᑎᓂᒃᑯᐊ ᑮᓇᐅᔭᓕᐊᖏᑦ ᐊᑦᑎᓗᐊᕐᒪᑕ ᐃᒡᓗᑉ 
ᐊᐅᓚᔾᔪᑎᖏᑦᑕ ᑮᓇᐅᔭᖅᑐᕈᑎᖏᑦ ᐅᓄᓗᐊᕐᓂᖏᑦ ᐱᔾᔪᑎᒋᓪᓗᒋᑦ.  
 
ᐊᒻᒪᓗ ᐊᖏᕈᑎᓕᐅᖅᓯᒪᒻᒥᔪᒍᑦ ᐋᔨᖃᑎᒌᒍᑎᒋᔪᒪᓂᐊᕐᒥᔭᕗᑦ. ᑕᐃᒃᑯᐊ ᐊᖅᑯᑎᒋᓪᓗᑎᒃᑯᑦ 
ᐃᓕᓐᓂᐊᑎᑦᑎᑲᓐᓂᕈᓐᓇᕋᔭᖅᑐᒍᑦ ᐱᓕᒻᒪᓴᐃᓗᑕᓗ ᐊᒻᒪᓗ ᖃᓄᐃᑦᑐᓂᒃ ᓴᖅᑭᔮᖅᑎᑦᑎᕙᓪᓕᐊᓪᓗᑕ 
ᒪᒃᑯᓂᖅᓴᓄᑦ ᐃᖅᑲᓇᐃᔮᖅᑕᖅᐸᓪᓕᐊᔪᓐᓇᕐᓂᐊᕐᒪᑕ.  
 
ᓄᓇᕗᒻᒥᐅᓪᓗ ᐃᖅᑲᓇᐃᔮᔅᓴᖏᑦ ᐅᓄᖅᓯᕙᓪᓕᐊᑎᓐᓇᓱᒻᒥᔭᕗᑦ ᐃᒃᑯᐊ ᓄᓇᓕᕋᓛᖑᓂᖅᓴᐃᑦ 
ᖃᔅᓰᓐᓇᓪᓛᓗᓐᓂᑦ ᐃᖅᑲᓇᐃᔮᓂᑦ ᒪᑐᐃᖓᕕᐅᖃᑦᑕᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑕᐃᒃᑯᐊ 
ᑐᓵᕙᓪᓕᐊᔭᒃᑲ ᒪᓕᒡᓗᒋᑦ ᑕᒻᒪᕈᒪ ᑕᒃᓱᒪᑦ ᐃᓂᖅᑎᕐᓂᐊᖅᑕᔅᓴᕆᔮᖓ. ᐃᑉᐸᒃᓴᐅᖅᑯᖅᑐᖏᓐᓇ ᐅᖃᓚᐅᕐᒪᑦ 131 
ᓂᖃᐃᓱᖅᑐᑦ ᐃᓚᒃᑲᓂᖅᓯᒪᓕᖅᑐᑦ. ᐊᕐᕌᓂᓕᓴᐃᑦ ᑭᓪᓕᓯᓂᐊᖅᑕᐅᓯᒪᓂᖏᑦ ᕿᒥᕐᕈᓇᕐᓗᒋᑦ. ᕼᐃᓛ ᑕᐃᒪᐃᑉᐹ?. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ, ᑕᐃᒪᐃᓐᓇᑎᒋ 131-ᓂᒃ 
ᐃᓚᒃᑲᓂᕐᓂᐊᖅᓱᒋᔭᕗᑦ ᑕᐃᒃᑯᐊ ᓂᖃᐃᓱᓲᑦ 2007-08 ᑕᑯᓗᒋᑦ ᐅᓄᖅᓯᒃᑲᓐᓂᕐᓂᐊᕋᓱᒋᔭᕗᑦ ᐊᐃᐳᕈ 1, 
2008-ᒥᓂᑦ ᐱᒋᐊᕐᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐹ ᖃᔅᓯᓄᑦ, ᖃᔅᓯᓂᒃ 
ᐃᓚᒋᐊᒃᑲᓂᕐᓂᐊᕐᒪᖔᖅ 2008-09-ᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 121-ᓂᒃ ᐃᓚᒃᑲᓂᕐᓂᐊᕋᓱᒋᔭᕗᑦ ᐊᒻᒪᓗ 
ᓄᓇᑦᑕ ᐃᓗᐊᓂᑦᑐᑦ ᐱᔾᔪᑎᒋᓪᓗᒋᑦ ᑕᐃᒪᐃᓐᓂᐊᕋᓱᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐄ ᖁᔭᓐᓇᒦᖅᖢᒍᓗ ᑕᓐᓇ ᒥᓂᔅᑕᕆᔭᐅᔪᖅ ᑕᒪᑐᒧᖓ ᑭᐅᒻᒪᑦ. ᑕᐃᒪᓐᖓᓂ ᓯᑎᐱᕆ 2006-
ᒥᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑦᑎᕙᓪᓕᐊᓯᒪᓕᖅᑐᑦ  

ᓂᖃᐃᓱᖃᑦᑕᖅᑐᑦ ᖃᕋᓴᐅᔭᒃᑯᑦ ᐊᑎᖏᑦᑕ ᑐᖅᑯᖅᑕᐅᕙᓪᓕᐊᓂᖏᑦ ᑕᒪᓐᓇᖃᐃ ᐱᕚᓪᓕᐅᑎᒋᓯᒪᓕᖅᐸ ᐊᒻᒪᓗ 
ᑭᓇᐅᔭᖅᑐᓐᖏᓐᓂᖅᓴᐅᔾᔪᑎᒋᔭᐅᓕᖅᐹ ᐅᓪᓗᒥᒧᑦ ᑎᑭᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᒪᓐᓇ ᖁᕕᐊᒋᓂᖅᐹᕋ ᓂᖃᐃᓱᕐᓂᓕᕆᓂᖅ 
ᐱᔾᔪᑎᒋᓪᓗᒍ ᑕᐃᒃᑯᐊ ᖃᕋᓴᐅᔭᐃᑦ ᑕᐃᒪᓐᓇ ᓴᖅᑭᑲᐅᑎᔫᖕᓂ ᐋᖅᑭᒃᓱᖅᑕᐅᓯᒪᓕᕋᒥᒃ 
ᓴᖅᑭᑲᐅᑎᒋᔪᓐᓇᖅᓯᖃᑦᑕᖅᑐᑦ ᓯᒃᑭᓕᐊᕆᔭᐅᔪᓪᓗ ᐅᓄᕐᓂᖏᑦ ᑕᒪᒃᑯᐊ ᓴᖅᑭᑉᐸᓪᓕᐊᖏᓐᓇᓕᖅᖢᑎᒃ.  
 
ᑎᑎᕋᕐᕕᖕᒥ ᑲᒪᒋᔭᐅᔭᕆᐊᓖᒃ ᓱᓕ ᑕᒪᔾᔭᐅᔪᑦ ᐃᖃᓗᖕᓂ ᐸᖕᓂᖅᑑᕐᒥᓗ ᑖᓐᓇ ᐆᒃᑐᖅᓯᒪᔪᖅ ᓄᓇᕘᓕᒫᒧᑦ ᓱᓕ 
ᐋᖅᑭᒃᓱᖅᓯᒪᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ? ᖃᖓ ᑕᐃᒃᑯᐊ 
ᖃᕋᓴᐅᔭᒃᑰᖅᑎᑕᐅᔪᑦ ᓄᓇᕘᓕᒫᒧᑦ ᐊᑐᓕᕐᓂᐊᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᑕᒪᓐᓇ ᓴᖅᑭᑕᐅᕙᓪᓕᐊᑎᓪᓗᒍ ᒪᑯᐊ ᐃᖢᐊᖏᔾᔪᑎᕋᓛᕈᓗᐃᑦ 
ᐋᖅᑭᒃᓱᓚᐅᕐᓗᒋᑦ ᑭᓯᐊᓂᐅᔭᕆᐊᖃᕐᓂᐊᖅᑐᑦ ᓯᕗᓂᑦᑎᓐᓂ ᑕᑯᓗᒍ ᐊᕐᕌᒍᓕᒫᖅ 14ᓄᑦ ᑕᖅᑭᓄᑦ 
ᓈᓇᓱᖕᓂᖏᓐᓂ ᓴᖅᑭᓐᓇᓱᖕᓂᐊᖅᑐᑦ.  
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᓄᑖᓂᒃ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓯᒪᓕᕐᒪᖔᖏᑦ ᐊᐅᓚᑦᑎᔨᐅᓂᐊᖅᑐᓂᒃ ᖃᕋᓴᐅᔭᓂᒃ ᑕᒪᒃᑯᓂᖓ ᓈᓴᐅᑎᓂᒃ 
ᐋᖅᑭᒃᓱᐃᔨᒋᔭᐅᖃᑦᑕᕐᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ ᒥᓂᔅᑕ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓐᑐᕌᒃᖃᖅᓯᒪᔪᖅᑕᖃᓚᐅᖅᑐᖅ 
ᑕᐃᒃᑯᐊᓕᒫᑦᑎᐊᑦ ᑲᒪᒋᔭᐅᔭᕆᐊᓖᒃ ᐱᓕᕆᕝᕕᑦᑕ ᐃᓗᐊᓂ ᑲᒪᒋᔭᐅᓯᒪᔪᕕᓃᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᐃᒍᒋᑐᐃᓐᓇᖅᑕᖓ ᓇᐅᔮᕐᒥᐅᑉ 
ᐊᐱᖅᑯᑎᒋᖃᑦᑕᖃᐅᔭᖏᓐᓂᒃ.  
 
ᑖᓐᓇ ᒥᓂᔅᑕᕆᔭᐅᔪᖃᐃ ᓇᓗᓇᐃᖅᓯᔪᓐᓇᖅᐳᖅ  

ᓄᓇᓕᖕᓂ ᑕᒪᒃᑯᐊ ᓂᖃᐃᓲᑎᓕᕆᓂᕐᒧᑦ ᑐᕌᖓᔪᑦ ᑳᓐᑐᕌᒃᓂᕐᒧᑦ ᑐᕌᖓᔪᑦ ᑳᓐᑐᕌᒃᑕᐅᓯᒪᖕᒪᖔᖏᓐᓂ ᐊᒻᒪᓗ  
ᖃᔅᓯᑦ ᓄᓇᓖᑦ ᑳᓐᑐᕌᒃᑕᐅᓯᒪᔪᓂᒃ ᐃᖅᑲᓇᐃᔭᖅᑎᑦᑎᕙᑦ ᐊᒻᒪᓗ ᓇᓕᐊᒃ ᓇᖕᒥᓂᖅ ᒐᕙᒪᒃᑯᓐᓄᑦ ᐊᐅᓚᑕᐅᕙᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 7 ᓄᓇᓖᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 7 ᓄᓇᓖᑦ ᖃᓄᐃᓕᖓᔪᑦ,  ᑳᓐᑐᕌᒃᑕᐅᓯᒪᔫᑦ ᐅᕝᕙᓘᓐᓂᑦ ᒐᕙᒪᒃᑯᓐᓄᑦ 
ᐊᐅᓚᑕᐅᔪᑦ? ᑐᑭᓯᓇᖅᓯᑎᒋᐊᒃᑲᐃᓐᓇᖁᑐᐃᓐᓇᖅᖢᒍ ᖃᐅᔨᒪᖂᕋᓗᐊᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ 7 ᒐᕙᒪᒃᑯᓐᓄᑦ ᐊᐅᓚᑕᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᖃᐅᖕᒪᑦ ᐅᐊᑦᑎᐊᖅ ᓇᐅᔮᑦ 
ᒐᕙᒃᑯᓐᓄᑦ ᑐᓐᓂᖁᑎᖃᒃᑲᓐᓂᓚᐅᖅᑐᑦ 2007-ᒥ ᐊᒻᒪᓗ ᓇᐅᔮᑦ ᐃᓄᓕᕆᔨᖃᖏᒻᒪᑦ, ᐃᓛᒃ 
ᓂᖃᐃᓲᑎᓕᕆᔨᖃᖏᒻᒪᑕ ᓄᓇᓕᓕᒫᑦ ᐊᓯᖏᑦ ᐱᑕᖃᐅᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 7 ᓄᓇᓖᑦ ᕼᒻᓚᒃᑯᓐᓄᑦ ᐊᐅᓚᑕᐅᖤᖅᐳᑦ 
ᐊᒻᒪᓗ ᐊᒥᐊᒃᑯᓂ ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕ ᑭᐅᖕᒪᑦ. ᐊᓯᓕᒫᖏᑦ ᓄᓇᓖᑦ, 
ᒥᓂᔅᑕ ᐃᒪᐃᓕᕚ, ᐃᖅᑲᓇᐃᔭᖅᑎᖃᐅᖅᑑᑦ, ᓱᓕᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 25 ᑳᓐᑐᕌᒃ ᐋᖅᑭᒃᑕᐅᓯᒪᖤᖅᐳᑦ 
ᒪᕐᕉᒃ ᑮᓇᐅᔭᖃᖅᑎᑕᐅᓪᓗᑎᒃ ᑭᓯᐊᓂ ᐃᓐᓄᒃᑕᐅᓯᒪᖏᑦᑐᑦ ᓇᐅᔮᓂ ᐊᒻᒪᓗ ᑭᒻᒥᕈᕐᒥ. ᐊᓯᓕᒫᑦᑎᐊᖏᑦ ᐃᓄᓖᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᑕᐃᒃᑯᐊ ᓄᓇᓖᒃ ᒪᕐᕉᒃ 
ᖃᓄᖅ ᐊᑯᓂᐅᑎᒋᔪᖅ ᓂᖃᐃᓲᑎᓕᕆᔨᖃᕈᓐᓃᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᓂᖃᐃᓲᑎᓕᕆᔩᒃ ᒪᕐᕉᖕᒪᑎᒃ ᐃᓐᓄᒃᑕᐅᓯᒪᖏᑦᑐᒃ 
ᑕᐃᒪᐃᑦᑐᓕᕆᒐᑦᑕᐃᓛᒃ, ᖃᓄᖅ ᐊᑯᓂᐅᑎᒋᔪᖅ ᐃᓐᓄᒃᑕᐅᓚᐅᕈᓐᓃᕐᒪᖔᖏᑦ ᓇᓗᔪᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᖃᐅᔨᒍᓂ ᑐᓴᖅᑎᑕᐅᔪᓐᓇᖅᐱᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᓗᐊᕌᓗᒃ. ᐃᓛᓐᓂᒃᑯᑦ 
ᐃᓐᓄᑦᑕᐅᓯᒪᑲᐃᓐᓇᓲᖑᔪᑦ ᑕᐃᑲᓃᖏᓐᓇᕐᓂᐊᖅᑐᔅᓴᒥᒃ ᕿᓂᕐᓂᑎᓐᓂ ᒫᓐᓇ ᑭᒻᒥᕈᑦ ᑕᐃᒪᐃᓕᖓᔪᖅ. 
ᓂᖃᐃᓲᑎᓕᕆᔨᑦᑕᖃᓐᖏᑉᐸᑦ ᑕᐃᑯᖓᖅᑎᑦᑎᓲᖑᔪᒍᑦ ᐃᓐᓄᑦᑕᐅᓯᒪᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒥᓂᔅᑕᒧᑦ ᑭᐅᖃᑦᑕᓚᐅᖅᑕᖏᑦ ᓇᐅᔮᒥᐅᑦ ᐊᐱᖅᓱᖅᑎᓪᓗᒍ 
ᐅᖃᖅᑯᖅᑲᐅᒻᒪᑦ ᑳᓐᑐᓛᑕᐅᓯᒪᑯᑕᓚᐅᖅᖢᓂ ᒐᕙᒪᒃᑯᓐᓂ ᐅᑎᖅᑎᑕᐅᒻᒪᑦ ᖃᖓᐅᓚᐅᖅᑐᐃᓐᓇ? ᖃᖓ 
ᕼᐊᒻᒪᓚᒃᑯᓐᓄᑦ ᖃᐅᔨᒃᑲᖅᑕᐅᓚᐅᖅᓯᒪᕕᓯ ᑕᐃᓐᓇ ᑳᓐᑐᓛᒃ ᓴᒃᑯᑕᐅᔪᒪᓕᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᑦ ᑕᒪᒃᑯᓇᓐᖓᑦ 
ᐋᖅᑭᒃᓱᐃᓯᒪᒻᒪᑕ ᐊᒻᒪᓗ ᕼᐊᒻᒪᓚᒃᑯᓐᓄᑦ ᑐᓂᓯᒡᓗᑎᒃ. ᑕᓐᓇ ᐱᔭᕆᐊᑐᔪᕈᓘᒻᒪᑦ ᐊᐅᓚᑎᓇᓱᒃᖢᒍ ᑎᓴᒪᑦ 
ᓴᒃᑯᐃᓯᒪᓕᖅᑐᑦ ᒐᕙᒪᒃᑯᓄᓪᓗ ᐅᑎᑦᑎᑦᑎᓯᒪᓕᖅᖢᑎᒃ. 
 
ᐃᓚᖓ ᓇᐅᔮᖑᓪᓗᓂ ᖃᖓᑲᓪᓚᕈᓘᖅᑯᓕᖅᑐᖏᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᒻᒪᑦ ᑲᔪᖏᖅᓴᐅᑎᑦᑎᓕᓚᐅᖅᓯᒪᒻᒪᑦ ᖃᖓ ᑕᐃᓐᓇ 
ᐃᓐᓄᑦᑕᐅᓇᓱᒃᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᑭᓯᒍᒃᑭᑦ ᐅᖃᐅᓯᕆᓂᐊᖅᐸᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍᓗ ᑕᓐᓇ ᒥᓂᔅᑕᕆᔭᐅᔪᖅ. ᓂᕆᐅᑉᐳᖓᓗ 
ᑕᐃᒃᑯᓇᖓ ᑐᓴᖅᑎᑕᐅᓂᐊᕐᓂᕐᓂᑦ. ᑖᓐᓇ ᒥᓂᔅᑕ ᐅᖃᖅᑲᐅᒻᒥᒻᒪᑦ ᑕᐃᒃᑯᐊ ᐃᓐᓇᕐᓄᑦ ᐃᑲᔫᑏᑦ $135-
ᓚᐅᖅᓯᒪᔪᑦ $175-ᑐᖅᑎᑕᐅᓕᖅᑐᒡᒎᖅ, ᑭᓯᐊᓂ ᐅᑯᓇᓂ ᐸᕐᓇᐅᑎᓂᒃ ᑖᒃᑯᐊ ᐊᒡᒍᑐᖅᑕᐅᒻᒪᑕ 
ᑮᓇᐅᔭᖁᑎᔅᓴᖏᑦ ᐃᓚᔭᐅᒃᑲᓂᖅᓯᒪᓐᖏᑦᑐᑦ. ᓇᓗᓇᑲᐃᓐᓇᕉᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ ᓂᓪᓕᓚᐅᓐᖏᓐᓂᖓᓂ ᑲᑎᒪᔨᑦ 
ᐅᓄᓐᖏᓗᐊᓕᕐᒪᑕ ᓯᕙᓂᖅᑎᑲᐃᓐᓇᕐᓂᐊᕋᒃᑯ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 13:38ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 13:40ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓐᓇᑐᖃᕐᓄᑦ ᐃᑲᔪᕈᑎᐅᖃᑦᑕᖅᑐᑦ, 
ᐅᖃᖅᑰᖅᑲᐅᒻᒪᑕ ᒪᓕᒐᓕᐅᖅᑏᑦ, ᑕᕝᕙᓂ ᑖᓐᓇ ᑐᓴᕈᒥᓇᖅᑑᕐᒪᑦ ᐊᖏᓪᓕᒋᐊᖅᑕᐅᒻᒪᑦ $135-ᒥᑦ $175-ᒧᑦ. 
ᑖᒃᑯᐊ ᑮᓇᐅᔭᖃᕐᑎᑕᕗᑦ ᐱᓕᕆᕕᖓᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᒍᑦ ᑖᒃᑯᐊ ᐃᓗᐊᒍᑦ ᐱᓕᕆᕝᕕᖓᑦᑕ 
ᑲᒪᒋᔭᐅᖃᑦᑕᕐᒪᑦ ᒫᓐᓇ ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᓪᓗᑎᑦ ᑕᐃᑲᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᒥᓂᔅᑕ ᓇᓗᓇᐃᖅᓯᕋᑖᕐᒪᑦ. ᓇᑭᑦ  ᑮᓇᐅᔭᐃᑦ 
ᐱᔭᐅᓂᐊᕐᒪᖔᑕ ᐱᓕᕆᕕᖓᑕ ᐃᓗᐊᒎᖅᑐᑦ ᖃᓯᑖᓚᐃᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐊᑭᑭᑦᑐᕈᓗᒃ ᒫᓐᓇ ᐅᓄᕐᓂᕆᔭᖏᑦ ᐱᖃᑦᑕᖅᑐᑦ ᑕᕝᕙᓐᖓᑦ ᐱᓕᕆᐊᒥᑦ 
ᐅᓄᓐᖏᓐᓂᖏᓄᑦ 2006-07-ᒥ, 584 ᐃᓐᓇᑐᖃᐃᑦ ᐃᑲᔪᖅᑕᐅᓚᐅᖅᑐᑦ ᐃᓐᓇᐅᔪᑦ ᐃᑲᔪᖅᑕᐅᓚᐅᖅᑐᑦ. ᑖᒃᑯᐊ 
ᐊᑭᑦᑐᕆᐊᖅᓯᒪᓪᓗᑎᑦ $40-ᒥᑦ 700-ᖏᓐᓃᑦᑐᑎᑦ ᑖᒃᑯᐊ. ᐅᓄᓗᐊᕌᓗᓐᖏᑦᑐᑦ. ᑕᐃᒪᓕ ᕿᒥᕐᕈᓇᖅᖢᒋᑦ 
ᑮᓇᐅᔭᖅᑐᕈᑎᔅᓴᕗᑦ ᐊᑯᓚᐃᑦᑐᒃᑯᑦ ᕿᒥᕐᕈᓇᖃᑦᑕᖅᖢᑎᒍ ᓲᕐᓗ ᑮᓇᐃᔭᐃᑦ ᐊᑐᕈᒫᖅᑕᖏᑦ ᐊᐅᓪᓚᔾᔪᑎᑕ 
ᐃᓗᐊᓂ ᐃᖏᕐᕋᑎᑕᐅᑲᑕᓪᓗᑎᑦ ᑕᐃᒪᓐᓇᐃᓕᐅᕈᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓕᕐᒧᓗᒍ ᑕᐃᒪ. ᐃᒪᓐᓇᐃᖅᑰᔨᒻᒪᑦ $1,000,012 ᑖᒃᑯᐊ 
ᐊᑐᕈᒫᖅᑐᓂᑦ ᐃᓐᓇᕐᓄᑦ ᐊᑐᖅᑕᐅᔪᒫᖅᑐᑦ ᐃᑲᔪᕈᑎᔅᓴᐅᓗᑎᑦ ᐊᒻᒪ ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ ᐅᖓᑖᓃᑦᑐᑦ 
ᑖᒃᑯᐊ ᐊᓯᐊᓂᒎᖅ ᐱᔭᐅᓂᐊᕐᒪᑕ. ᖃᓄᐃᒻᒪᒃᑭᐊᖓᐃ ᖃᓯᑖᓚᐃᑦ ᑕᐃᒃᑯᐊ ᐃᓛᒃ ᐃᓕᔭᐅᓐᓂᖏᒻᒪᖔᑕ 
ᑕᕝᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᑖᔅᓱᒪ ᑐᓴᖅᑎᑦᑎᓚᐅᖅᓯᒪᒐᒪ 
ᒪᓕᒐᓕᐅᕐᕕᒻᒥ ᑕᐃᔅᓱᒪᓂ ᑐᓴᖅᑎᑦᑎᑎᓪᓗᖓ ᒪᓕᒐᓕᐅᖅᑎᓐᓂ ᑭᖑᓂᑦᑎᓐᓂ ᐊᑭᓕᖅᓱᐃᖃᑦᑕᓚᐅᕋᑦᑕ 
ᐊᐅᓚᑕᐅᓂᕆᔭᖏᓐᓄᑦ ᐱᓕᕆᐊᕐᓄᑦ ᓄᓇᑦᓯᐊᕐᒦᑎᓪᓗᒍ. ᐊᑭᑭᓐᓂᖅᓴᐅᓕᓚᐅᕐᒪᑦ ᒫᓐᓇ ᑲᒪᒋᓪᓗᑎᒍ ᐊᐃᐳᕈᓪ 
1, 2008-ᒥᑦ ᓄᑖᒥᑦ ᑮᓇᐅᔭᓕᕆᓂᐊ ᐊᕐᕌᒍᐊᓂ $135-ᒥᑦ ᐃᓕᓴᓚᐅᖅᓯᒪᔪᒍᑦ ᐊᑭᑦᑐᕆᐊᕈᑎᖓᓂ ᑖᔅᓱᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑐᑭᓯᑦᑎᐊᕈᒃᑯ ᒥᓂᔅᑕ, ᐊᑭᖏᑦ ᐊᐅᓚᑕᐅᓂᕆᔭᖓ ᑖᔅᓱᒪ 
ᐱᓕᕆᐊᑉ ᑲᒪᒋᔭᐅᑎᓪᓗᒍ ᓄᓇᑦᑎᐊᒥ ᑕᐃᔅᓱᒪᓂ ᐱᖃᓯᐅᔾᔭᐅᓯᒪᓚᐅᖅᑐᑦ $1-ᒥᓕᐊᓐ ᐃᓗᐊᓃᑦᑐᑦ ᑕᐃᓐᓇ 
ᐱᖃᓯᐅᑎᓚᐅᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᓱᓕᔪᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑭᖑᓂᑦᑎᓐᓂ ᐊᕐᕌᒍᓂ ᒪᓕᒐᓕᐅᖅᑎᐅᖃᑕᐅᔪᑦ 
ᐊᑐᓕᖁᔭᓕᐅᓚᐅᖅᓯᒪᒻᒪᑕ ᑕᐃᒃᑯᐊ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖑᕙᑦᑐᑦ ᒪᓕᒐᕋᓛᖏᑦ ᐃᑲᔪᕈᓯᐊᑦ ᓄᓇᓕᓐᓂ 
ᐃᓚᖏᑦ ᐱᔭᐅᖃᑦᑕᖅᑐᑦ ᐊᑭᑭᓗᐊᕐᓂᕋᑦᑕᐅᓚᐅᖅᓯᒪᒻᒪᑕ. ᒪᓕᒐᓕᐅᖅᑎᐅᖃᑎᒐ ᐃᓚᖓ ᐅᖃᓚᐅᕐᒪᓂᓛᒃ 
ᐃᒃᐸᔅᓴᖅ ᓄᓇᓕᖏᓐᓂ.  
 
ᑕᐃᒃᑯᐊ ᐊᑐᕐᓂᕐᓗᐃᖃᑦᑕᕐᒪᑦ ᐃᑲᔫᓯᐊᖅᑖᕆᔭᒥᓐᓂᑦ. ᐆᒃᑑᑎᒋᓗᒍ ᐃᓚᖓ ᐃᑲᔫᓯᐊᖅᑖᑐᑦ, ᒪᓕᒐᓕᐅᕐᕕᒻᒥ 
ᓴᖅᑭᑕᐅᓚᐅᖅᓯᒪᔪᖅ, ᓂᕿᑖᕈᑎᓂᑦ ᓯᒡᒐᓕᐊᖅᑖᖅᑐᑎᑦ ᓯᒡᒐᓕᐊᑦ ᓂᐅᕐᕈᑕᐅᓪᓗᑎᑦ ᑮᓇᐅᔭᖅᑖᓂᐊᕐᒪᑕ ᑕᖅᑳᓂ 
ᐊᖅᑯᒻᒥ.  
 
ᒥᓂᔅᑕ ᐸᕐᓇᒃᓯᒪᕚ ᕿᒥᕐᕈᓇᕈᓐᓇᕐᒪᖔᖅ ᐊᐅᓚᑦᑎᔾᔪᑎᓄᑦ ᒪᓕᒐᕋᓛᖏᓐᓂᑦ ᑖᒃᑯᐊ ᑭᐅᔭᐅᔪᓐᓇᓛᕐᒪᑕ 
ᑭᖑᓪᓕᕐᒥᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑖᓐᓇ ᒪᓕᒐᓕᐅᖅᑎ. ᐅᓄᑲᓪᓚᑦᑐᓂᑦ 
ᓂᖃᐃᓱᕈᑎᐅᖃᑦᑕᖅᑐᓂᑦ ᐃᑲᔪᕈᑎᓂᑦ ᓴᖅᑭᑦᑎᖃᑦᑕᖅᓯᒪᒻᒪᑕ ᖃᓯᑖᓚᓂᓪᓗ ᐊᑐᖃᑦᑕᕐᒪᖔᑕ ᑕᐃᒃᑯᐊ 
ᓂᖃᐃᓱᕈᑎᓄᑦ ᐃᑲᔪᕈᑎᐅᖃᑦᑕᖅᑐᑦ ᐊᑐᕐᓂᓗᑦᑐᒥᑦ ᑕᐃᒪᐃᑦᑐᓂᑦ ᑐᓴᖅᑎᑦᑎᖃᑦᑕᕆᐊᓖᑦ ᖃᐅᔨᒍᑎᑦ 
ᓄᓇᓕᓐᓂ ᖃᐅᔨᒋᐊᕈᓐᓇᕐᓂᐊᕋᑦᑎᒍ.  
 
ᓂᕆᐅᑦᑐᒍᑦ ᐱᓪᓚᑦᑖᖅᑐᒃᑯᑦ ᕿᒥᕐᕈᓇᒍᒪᓪᓗᑎᒍ ᐱᓕᕆᕕᑦᑕ ᐃᓗᐊᒍᑦ. ᐃᒻᒪᖃ ᑕᖅᑭ 6 ᐊᕐᕕᓂᓖᑦ ᐃᓗᐊᓂ 
ᐱᓕᕆᕕᕗᑦ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᒍᑦ ᐱᖁᔭᕐᔪᐊᖏᑎᒍᑦ ᐱᖃᓯᐅᑎᓪᓗᑎᒃ ᑕᐃᒪᓕ 
ᐱᔭᕇᖅᑕᐅᑉᐸᑕ ᑖᒃᑯᐊ ᑕᐃᒪᓐᓇ ᐋᖅᑭᒃᓯᔪᓐᓇᕐᓯᒐᔭᖅᑐᒍᑦ ᐱᓕᕆᔭᐅᒋᐊᒃᑲᓐᓂᕐᓗᓂ ᑕᒪᓐᓇ 
ᓂᖃᐃᓱᖃᑦᑕᕐᓂᕐᒧᑦ ᐱᓕᕆᐊᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑕᕝᕙᓃᓐᓇᑦᑕ (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᑲᑎᓪᓗᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᑦ, ᓂᕈᐊᕈᑕᐅᔭᕆᐊᓖᑦ. $2,257,000 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) G-8-ᒧᑦ ᒪᑉᐱᕐᓗᒍ. ᓇᐃᓈᖅᓯᒪᔪᑦ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓴᖅᑭᑦᑎᓚᐅᕐᓯᒪᖕᒪᑦ ᓄᓇᕗᒥ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᕈᑎᒃᓴᓄᑦ ᐅᐸᓗᖓᐃᔭᐅᑎᓂᒃ. ᐊᕐᕌᓂᐅᓚᐅᕐᓯᒪᔪᖅ ᓄᕕᐱᕆ 28-ᖑᑎᓪᓗᒍ 2006-ᖑᑎᓪᓗᒍ. 
ᖃᓄᐃᑦᑐᓂᒃ ᐊᑐᓕᖁᔭᓕᐊᓂᒃ ᓴᖅᑭᑦᑎᓯᒪᓕᕐᐸ ᓄᓇᕗᒥ ᐃᓐᓇᕐᓄᑦ ᐊᑐᓕᖁᔭᓕᐊᕆᔭᐅᓯᒪᔪᓄᑦ 
ᐅᐸᓗᖓᐃᔭᐅᑎᑦ ᐊᑐᓕᖅᑎᑕᐅᓂᐊᕐᓂᖏᓐᓂᒃ ᐅᓪᓗᒥ ᐊᒻᒪᓗᑦᑕᐅᖅ ᓇᓕᐊᒃ ᑭᐅᔭᐅᓂᐊᕐᐸ 
ᓯᕗᓪᓕᐅᔾᔭᐅᓂᐊᖅᑐᑦ ᐊᒡᒋᖅᑐᒥ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐃᓐᓇᐃᑦ ᐃᓕᓐᓂᐊᕈᑎᒃᓴᖏᓐᓄᑦ 
ᐱᔨᑦᑎᕈᑏᑦ ᐱᓕᕆᐊᖃᕐᓂᑎᓐᓂ ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᑦ ᑕᒫᓃᖃᑕᐃᓯᒪᖕᒪᑕ ᑲᑎᒪᔨᕋᓛᑦ 
ᖃᓄᐃᒃᓴᖏᒃᐸᑕ ᒥᔅᑕ ᑖᓐ ᕚᓐᑕᒥᐅ ᑕᒪᐅᙵ ᐃᖏᖁᒐᓗᐊᕐᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᔩᑦ ᐊᐱᕆᔭᒃᑲ ᓈᒻᒪᒃᓴᕐᒪᖔᑕ ᑕᕝᕗᖓ ᐃᓯᖅᑎᑕᐅᖁᓪᓗᒍ ᑕᐃᓐᓇ 
ᒥᓂᔅᑕ ᐲᑯ ᐃᖅᑲᓇᐃᔭᖅᑎᖓ. ᐊᖏᖅᐱᓰ? 
 
ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑕᐃᓐᓇ ᓵᓐᑎ ᑏᒪᓐ ᖁᔭᓐᓇᒦᒃ ᑕᕝᕙᓃᓚᐅᑲᒍᓐᓇᕋᕕᑦ.  
 
(ᑐᓵᔨᑎᒍᑦ) ᑐᙵᓱᒋᑦ ᒥᔅᑕ ᕚᓐᑐᒥᐅᓕᓐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᒥᔅᑕ ᑖᓐ ᕚᓐᑐᒥᐅᓕᓐ 
ᓯᓚᑦᑐᖅᓴᕐᕕᖕᒧᑦ ᐊᖓᔪᖅᑳᖑᔪᖅ.  
 
ᐃᒃᓯᕙᐅᑖᖅ, ᓇᐃᓈᕐᓗᒍ ᐊᐱᕆᖅᑲᐅᔭᖓᓄᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐅᐸᓗᖓᐃᔭᐅᑎᑦ ᑖᓐᓇ 
ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ ᑭᓇᒃᑯᓕᒫᓄᓪᓗ ᑕᑯᔭᐅᔪᓐᓇᕐᖢᓂ ᐊᒻᒪ ᓇᓛᒎᖅᑐᒃᑯᑦ 
ᓂᓪᓕᕐᕕᐅᖃᑦᑕᕐᓯᒪᓪᓗᓐᓂ.  
 
ᑖᓐᓇ ᐅᐸᓗᖓᐃᔭᐅᑎᐅᔪᖅ ᒪᓕᒐᖃᕐᖢᓂ ᐃᓗᐊᓂ ᐊᓯᖏᓂᒡᓗ ᒫᓐᓇ ᐃᖅᑲᓇᐃᔭᖃᓕᖅᑐᒍᑦ 
ᐊᑐᓕᖅᑎᑕᐅᔾᔪᑎᒃᓴᖓᓄᑦ ᐅᐸᓗᖓᐃᔭᐅᑎᓂᒃ ᐊᒻᒪᓗᑦᑕᐅᖅ ᐆᒃᑐᕋᐅᑎᓚᐅᕐᖢᑕ ᒪᓕᒐᒃᓴᕆᓂᐊᖅᑕᖏᓐᓂᒃ 
ᐊᑐᓕᖅᑎᑦᑎᔩ ᑲᑎᒪᔨᖏᓐᓄᑦ ᐊᒻᒪᓗᑦᑕᐅᖅ ᑕᐃᒃᑯᐊ ᒥᐊᓂᕆᔭᐅᓂᖏᓐᓄᑦ ᑲᒪᒋᔭᐅᔾᔪᑎᒃᓴᖏᑦ ᑐᙵᕕᒃᑯᓐᓄᑦ 
ᕿᒥᕐᕈᓇᒃᑕᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐊᐱᖅᑯᑎᒋᓂᐊᕐᒥᔭᕋ ᑭᓱᓂᒃ 
ᓯᕗᒧᐊᒃᓯᒪᓕᕐᐱᓯ ᐅᓪᓗᒥ ᓄᓇᕗᒥ ᓴᓇᔭᐅᕆᐅᕐᓴᓂᕐᒧᑦ ᐃᓕᓐᓂᐊᕐᕕᒃᓴᖅ ᑲᒪᒋᓪᓗᓯᐅᒃ ᐊᒻᒪᓗᑦᑕᐅᖅ ᖃᖓᒃᑯᑦ 
ᐃᓕᓐᓂᐊᖅᑏᑦ ᐱᒋᐊᕈᒫᕐᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒥ ᓴᓇᔭᕈᕆᐅᕐᓴᓂᕐᒧᑦ ᐃᓕᓐᓂᐊᕈᑎᒃᓴᐃᑦ 
ᐱᕙᓪᓕᐊᑎᑕᐅᔪᑦ ᒫᓐᓇ ᐱᔭᕇᖅᑕᐅᕙᓪᓕᐊᓕᖅᑐᖅ ᐃᓕᓐᓂᐊᕐᕕᒃᓴᖅ ᐃᓕᓐᓂᐊᖅᑎᒃᓴᓄᑦ ᐊᖏᕐᕋᒃᓴᖓ 
ᐱᔭᕇᖅᑕᐅᔪᒫᖅᑐ ᓴᓇᔭᐅᒋᐊᖅᑕᐅᓂᐊᖅᑐ ᐊᐅᔭᐅᓂᐊᖅᑐᖅ ᐊᒻᒪᓗᑦᑕᐅᖅ ᑕᐃᔅᓱᒪᓂᖃᐃ ᓄᓇᕗᒥ 
ᐃᓕᓐᓂᐊᖅᑏᑦ ᓯᓚᑦᑐᖅᓴᕐᕕᖕᒥ ᐊᕐᕌᒎᒃ ᒪᕐᕉᒃ ᐊᓂᒍᕐᓯᒪᓕᕐᐸᑎᒃ ᐱᒋᐊᓛᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᐅᖃᕈᒪᖅᑲᐅᒐᓗᐊᖅᑐᖓ 
ᓄᓇᕗᒥ ᓴᓇᔨᕈᕆᐅᕐᓴᓂᕐᒧᑦ ᐃᓕᓐᓂᐊᕐᕕᒃ. 
 
ᐱᖓᔪᖓᑦ; ᐱᓕᕆᐊᒃᓴᔅᓯ ᐅᔾᔨᕈᓱᒃᑲᒪ ᐊᓯᔾᔩᓯᒪᓕᕐᒪᑕ ᓴᓇᔨᕈᕆᐅᕐᓴᓂᕐᒧᑦ ᓴᓇᓯᓐᓈᑦ 
ᐃᓕᓐᓂᐊᕈᑎᐅᖃᑦᑕᖅᑐᓂᑦ: ᑖᒃᑯᐊ ᐊᓯᔾᔨᕐᓯᒪᓂᖏᑦ ᐅᖃᐅᓯᕆᔪᓐᓇᕐᐱᒌᑦ ᖃᓄᕐᓗ ᐱᐅᓯᒋᐊᕈᑎᐅᓂᐊᕐᒪᖔᑕ 
ᓄᓇᕗᑦᒥ ᓴᓇᔨᕈᕆᐅᕐᓴᓂᕐᒧᑦ ᐃᓕᓐᓂᐊᕈᑎᒃᓴᐅᓂᐊᖅᑐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑎᓪᓗᒋᑦ 
ᓴᓇᔭᕆᐅᖅᓴᑎᑕᐅᖃᑦᑕᖅᑐᑦ ᒫᓐᓇ ᐱᓕᕆᔭᐅᖃᑦᑕᖅᓯᒪᓕᕐᒪᑕ ᐅᓪᓘᓪᓗ ᒪᕐᕉᒃ ᐊᓂᒍᖅᓯᒪᓕᖅᑑᒃ 
ᐱᔭᕇᖅᑕᐅᓚᐳᖅᑐᑦ. 
 
ᐊᒻᒪ ᓄᓇᕗᒻᒥ ᓴᓇᔨᕈᕆᐅᖅᓴᓂᕐᒧᑦ ᑲᑎᒪᔩᑦ ᐅᑎᖅᑎᑕᐅᓚᐅᕐᒥᒻᒪᑕ ᐃᖅᑲᓇᐃᔭᖃᑎᖃᕐᑐᑎᑦ ᓄᓇᕗᒻᒥ 
ᐃᓪᓗᔅᓴᓄᑦ ᐸᐸᑦᑎᔨᒃᑯᓐᓂ ᑕᕝᕙᓂ ᐱᓕᕆᐊᖃᕐᑐᑎᑦ ᐃᓪᓗᓕᐅᕐᓂᖏᓐᓂ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂ. 
ᑖᓐᓇ ᑲᔪᓯᒋᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑐᓴᖅᑎᑦᑎᒐᕕᑦ ᑖᔅᓱᒧᖓ 
ᑭᐅᒐᕕᑦ. ᐊᕐᕌᓂ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓄᓪᓗ ᑲᑎᒪᖃᑎᖃᓚᐅᕐᒪᑕ 
ᑕᒻᒪᖅᓯᒪᔪᖅᓯᐅᑎᖓᓂ ᑮᓇᐅᔭᖅᑐᕈᑎᕕᓂᕐᓂᑦ ᑲᓇᑕᒥ ᐅᓂᒃᑳᖓ ᐱᔾᔪᑎᒋᓪᓗᒍ ᕿᒥᕐᕈᓇᑦᑕᐅᓪᓗᓂ ᐃᓐᓇᕐᓄᑦ 
ᓄᓇᕗᒻᒥ ᐃᓕᓐᓂᐊᖅᑏᑦ ᐃᑲᔪᕈᑎᖃᑦᑕᖅᑕᖓᑦ. ᐃᓚᖓ ᐊᐱᖅᑯᑎ ᓴᖅᑭᓚᐅᕐᒪᑦ ᑕᐃᑲᓂ ᐃᓕᓐᓂᐊᖅᑏᑦ ᓄᑖᒥ 
ᓄᓇᕗᒻᒥ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᖃᑦᑕᖅᑐᑦ ᐊᒻᒪ ᓄᓇᕗᒻᒥ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᔪᒥ 
ᑕᐃᒃᑯᓇᓂ ᐃᓕᓐᓂᐊᖅᑐᐃᑦ ᑮᓇᐅᔭᖅᑖᖅᑎᑕᐅᔪᓐᓇᕋᔭᕐᒪᖔᑕ ᐃᓐᓇᐃᑦ ᑮᓇᐅᔭᖅᑖᕐᕕᒋᕙᑦᑕᖏᓐᓂ 
ᐃᓕᓐᓂᐊᑎᓪᓗᒋᑦ. ᐄ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᑕᐃᒃᑯᐊ ᐃᓕᓐᓂᐊᖅᑏᑦ ᐃᓐᓇᕐᓄᑦ 
ᒪᓕᒐᖃᕐᒪᑕ ᑮᓇᐅᔭᖅᑖᕆᔭᐅᔪᓐᓇᕐᓂᖏᑦ. ᑐᑭᓯᒪᔭᒃᑯᓪᓕ ᑖᒃᑯᐊ ᐱᓕᕆᐊᕆᔭᐅᔪᑦ ᐃᓕᖅᑯᓯᓕᕆᓂᕐᒧᑦ ᐃᓄᐃᑦ 
ᐃᓕᓐᓂᐊᕐᕕᖏᓐᓄᑦ ᑕᐃᒃᑯᐊ ᐱᔪᓐᓇᖅᑎᑕᐅᓂᐊᕐᒥᔪᑦ ᑮᓇᐅᔭᖅᑐᕈᑎᔅᓴᖏᓐᓂ ᐃᓛᒃ, ᐊᑐᖅᐸᑦᑕᖏᓐᓂ 
ᐃᓕᓐᓂᐊᖅᑏᑦ ᐃᓐᓇᕐᓄᑦ ᐊᒻᒪᓗᑦᑕᐅᖅ. 
 
ᓲᕐᓗ ᐱᓇᓱᐊᕈᓯᕐᓄᑦ 6-ᓄᑦ ᓴᓇᓂᐊᖅᐸᑕ ᐃᓕᓐᓂᐊᕆᐊᕐᓂᐊᖅᐸᑕ ᐱᔪᓐᓇᕋᔭᖅᐸᓪᓚᐃᖏᑦᑐᑦ ᑕᕝᕗᖓ. 
ᑭᓯᐊᓂ ᓴᓇᔨᕈᕆᐅᖅᓴᓂᕐᒧᑦ ᐊᑯᓂᐅᓂᖅᓴᖅ ᐃᓕᓐᓂᐊᓂᐊᖅᐸᑦ ᐱᔪᓐᓇᑐᐃᓐᓇᕆᐊᓕᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᐊᑭᓕᖅᓲᑕᐅᖃᑦᑕᖅᑐᓄᑦ ᑕᖅᑭᓄᑦ 12-ᒨᖅᐸᑕ ᐊᕐᕌᒍᓕᒫᓄᑦ.  
 
ᐊᒻᒪᓗᑦᑕᐅᖅ ᐱᔾᔪᑎᒋᓪᓗᒍ ᒪᑐᐃᖓᓐᖏᒻᒪᑕ ᐊᒻᒪᓗ ᑖᒃᑯᐊ ᕿᒥᕐᕈᓇᕈᓘᔭᕆᐊᖃᕋᑦᑎᒍ 
ᐃᓕᓐᓂᐊᑎᑦᑎᔾᔪᑕᐅᖃᑦᑕᖅᑐᑦ ᑕᐃᒃᑯᑎᒎᓇᖅ ᐱᓕᕆᐊᑎᒍᑦ ᒪᓕᓪᓗᒍ, ᐱᔭᕐᓂᓐᖏᒻᒪᑦ ᓇᓕᐊ 
ᑮᓇᐅᔭᐅᖅᑎᑖᖅᑎᑕᐅᔪᓐᓇᓂᐊᕐᒪᖔᑕ ᑕᕝᕙᓐᖓᑦ. ᑭᓯᐊᓂᓕ ᒫᓐᓇ ᑐᓐᖓᕕᖃᕐᓂᐊᓕᕐᒪᑕ 
ᐃᓕᓴᕆᔭᐅᔾᔪᑎᔾᔪᑎᔅᓴᒥᑦ ᐃᓕᓐᓂᐊᓂᐊᕐᐸᑕ ᑕᐃᒪᓐᓇ ᐱᔪᓐᓇᖅᓯᑎᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕᓗ ᖁᔭᓐᓇᒦᒃ. ᑖᒃᑯᐊ ᐱᓕᕆᐊᓄᑦ ᐸᕐᓇᐅᑏᑦ 
ᐅᑯᓇᓐᖓᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᓇᓗᓇᐃᖅᓯᒪᒻᒪᑕ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐃᖅᑲᓇᐃᔭᖃᑎᖃᕐᓂᐊᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᑎᑦᑎᓂᖏᓐᓂᑦ 
ᐱᕙᓪᓕᐊᓂᕐᒥᑦ ᐅᔭᕋᔅᓯᐅᓂᕐᒧᑦ ᐃᓕᓐᓂᐊᓂᕐᒥᑦ ᓄᓇᕗᒻᒥ. 
 
ᑖᒃᑯᐊ ᑕᑯᔭᔅᓴᐃᑦ ᐊᑐᕈᒫᕐᓂᐊᖅᑐᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂ $200,000-ᒪᑕ 
ᑮᓇᐅᔭᐅᓂᐊᖅᑐᑦ ᓄᓇᕗᒻᒥ ᐅᔭᕋᒃᓯᐅᓂᕐᒧᑦ ᐃᓕᓐᓂᐊᕐᓂᕐᒧᑦ ᑮᓇᐅᔭᒋᔭᐅᔪᑦ. ᑖᒃᑯᐊ ᐅᓂᒃᑳᕈᓐᓇᖅᐱᒋᑦ 
ᐱᓕᕆᕕᔅᓯᓐᓂ ᐃᓚᐅᓂᕆᔭᓯ ᑕᒪᓐᓇ ᐅᔭᕋᔅᓯᐅᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᐱᒋᐊᕈᑕᐅᔪᑦ ᐊᒻᒪᓗ ᖃᓄᖅ 
ᐊᔾᔨᐅᖏᑦᑑᓂᐊᖅᐸ ᑖᒃᑯᓇᓐᖓᑦ ᓴᓈᒃᓴᓄᑦ ᐃᓕᓐᓂᐊᑎᑦᑎᓂᕐᒧᑦ ᐱᒋᐊᖅᑕᐅᓯᒪᔪᑦ ᒫᓐᓇ ᑲᔪᓯᓚᖓᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑖᓐᓇ ᖁᕕᐊᓇᕐᓂᖅᐹᖅ ᒫᓐᓇ ᓄᓇᕗᒻᒥ 
ᑕᐅᑐᒃᖢᒍ ᑖᒃᑯᐊ ᓄᓇᕗᓕᒫᒥ ᓄᓇᓕᓐᓂ ᑕᒪᓐᓇ ᐱᒋᐊᖅᑕᐅᓂᐊᖅᑐᖅ ᑖᓐᓇ ᓴᓈᒃᓴᓂᑦ 
ᐃᓕᓐᓂᐊᑎᑦᑎᔾᔪᑕᐅᓂᐊᖅᑐᖅ ᓴᓇᔭᐅᓕᓵᕐᒪᑦ ᐃᓕᓐᓂᐊᕕᔅᓴᐅᓚᖓᔪᖅ ᐊᒻᒪ, 24 ᐱᓇᓱᐊᕈᓰᑦ ᓴᓇᔭᐅᓂᖓ. 
 
14-ᒋᔭᖓᓂᑦ ᐱᓇᓱᐊᕈᓯᒥᑦ ᑖᓐᓇ ᐃᓕᓐᓂᐊᕈᑎᔅᓴᖅ ᐱᕙᓪᓕᐊᑎᑦᑎᓂᐊᖅᑐᑦ ᐃᓕᓐᓂᐊᕕᔾᔪᐊᓂᑦ ᐃᓕᓴᖅᑐᓄᑦ 
ᐊᒻᒪ ᐃᓚᐅᔪᒍᑦ ᒪᓕᒐᓕᐅᖅᑎ ᐅᖃᕐᒪᑦ ᐅᖃᖅᑕᖏᑦ ᓱᓕᔪᑦ ᑕᒪᓐᓇ ᑲᔪᓯᓂᕆᔭᖓ ᐃᖏᕐᕋᔪᖅ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕᓗ ᖁᔭᓐᓇᒦᒃ. ᑖᒃᑯᐊ ᐱᓕᕆᐊᔅᓯᓐᓂ ᐸᕐᓇᐅᑏᑦ 
ᓇᓗᓇᐃᖅᓯᒪᒻᒪᑕ ᐅᖃᖅᓯᒪᔪᑦ ᐱᕙᓪᓕᐊᓂᕐᒥᑦ ᑕᒪᒃᑯᐊ ᐱᔭᕇᖅᑐᑦ ᐃᓕᓐᓂᐊᕕᔾᔪᐊᓂᑦ ᑖᒃᑯᐊ ᓇᓪᓕᐊ 
ᐊᑐᖅᑕᐅᒐᔭᕐᒪᖔᑦ ᐃᑲᔪᖅᓯᕈᑕᐅᓗᑎᑦ ᐱᕙᓪᓕᐊᓂᖏᓐᓂ ᓄᓇᕗᒻᒥ ᖃᐅᔨᒪᒋᐅᖅᓴᓂᕐᒧᑦ ᐃᓕᖓᓂᕆᔭᖏᑦ 
ᖃᑉᓯᐅᒻᒪᖔᑕ. ᑖᒃᑯᐊ ᐅᓂᒃᑲᐅᑎᒋᔪᓐᓇᕐᐱᒌ ᐃᖏᕐᕋᓂᕆᔭᖓ ᑲᔪᓯᓂᐊᓄᑦ ᐱᐊᓂᒃᓯᒪᓕᕐᒪᖔᑕ ᑖᒃᑯᓂᖓ 
ᐱᓕᕆᐊᒃᓴᓄᑦ ᐊᒻᒪᓗ ᑖᒃᑯᐊ ᖃᓄᖅ ᑲᑎᑎᑕᐅᓂᐊᕐᒪᖔᑕ ᐊᑕᐅᓯᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓚᖓ ᒪᓕᒐᓕᐅᖅᑎ ᐊᐱᖅᑯᑎᒋᖅᑲᐅᔭᖓᑕ 
ᐃᓐᓇᕐᓄᑦ ᐃᓕᓐᓂᐊᕐᕖᑦ ᑐᒃᓯᕋᐅᑏᑦ ᑖᒃᑯᐊ ᐃᓕᓐᓂᐊᕈᑎᒃᓴᓄᑦ. ᐃᓕᓐᓂᐊᕐᕕᒡᔪᐊᓂ ᐱᐊᓂᒃᐸᓪᓕᐊᔪᑦ 
ᓄᓇᕗᒥᓗ ᖃᐅᔨᒪᕙᒋᐅᕐᓴᓂᕐᒧᑦ.  
 
ᐃᓕᓐᓂᐊᕈᑏᑦ, ᖃᐅᔨᒪᖕᒪᑕ ᒪᓕᒐᓕᐅᖅᑏᑦ, ᑕᐃᒪ Silver-ᒥ ᐱᑖᓚᐅᕐᒪᑕ ᐱᐅᓂᕐᐹᖑᖃᑕᐅᔪᓄᑦ ᓄᓇᕗᒥ 
ᐊᔾᔨᒌᙱᑦᑐᑦ ᓄᓇᓕᖕᓂᖔᖅᑐᑦ. ᑕᒡᕙ ᑖᓐᓇ ᐱᓕᕆᐊᖅ ᐊᔾᔨᒌᓕ ᐃᓚᐅᑎᒃᑎᖕᒪᑦ ᑖᒃᑯᐊ ᖃᑦᓯᐅᖕᒪᖔᑕ 
ᓄᓇᖕᓂᓗ ᐱᕙᓪᓕᐊᔪᑦ ᐃᓚᐅᕙᓪᓕᐊᔪᑦ ᐃᓕᓐᓂᐊᕈᑎᖏᓐᓂ ᐃᓕᓐᓂᐊᕐᕕᐅ ᐃᓗᐊᓂ ᖃᕆᑕᐅᔭᓕᕆᓂᕐᒧᓪᓗ 
ᐃᓕᖓᔪᑦ. 
 
ᐊᒻᒪ, ᑕᒡᕙ ᓄᓇᓕᖕᒥᐅᑕᐃᑦ ᐊᐅᓚᑦᑎᔨᐅᒐᔭᖅᑐᑦ ᓄᓇᓯᐅᑎᓄᓪᓗ ᐅᖁᒪᐃᑦᑐᓕᕆᔾᔪᑎᓄᑦ ᐊᒻᒪᓗ 
ᖃᑦᓯᐅᒻᒪᖔᑕ ᐊᑐᐃᓐᓇᐅᔪᑦ ᓄᓇᓕᖕᓂ ᑕᐅᑐᒃᖢᒋᑦ ᒫᓐᓇᓗ ᐃᖅᑲᓇᐃᔭᖅᑐᑦ ᑕᐅᑐᒃᖢᒋᑦ.  
 
ᑖᓐᓇ ᐃᓕᓐᓂᐊᕐᕕᒡᔪᐊᖅ ᓄᓇᕗᒥ ᐱᐊᓂᒃᐸᓪᓕᐊᔪᑦ ᓇᓗᓇᐃᒃᑯᑕᖃᕐᖢᑎ ᑖᒃᑯᐊ ᐊᔾᔨᕐᓚᖏᓐᓂᑦ 12-ᒧᑦ 
ᓈᓴᐅᑎᓕᖕᓄᑦ ᑎᑭᐅᑎᓇᓱᒍᑕᐅᖃᑦᑕᖅᑐ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᓱᓕ ᖁᔭᓐᓇᒦᒃ ᒥᓂᔅᑕ. ᑐᒡᓕᐊ ᐱᐊᓂᖕᓂᐊᖅᑕᑦ 
ᑖᒃᑯᐊ ᖃᓄᖅ ᑐᓂᓯᓯᒪᕙ ᐱᓕᕆᕕᓯ ᓄᓇᓕᖕᓄᑦ ᐃᓕᖓᔪᓄᑦ ᐃᓕᓐᓂᐊᖅᑎᑦᑎᔾᔪᑕᐅᓚᖓᔪᑦ ᓄᓇᕗᒥ 
ᐃᒡᓗᕐᔪᐊᓕᕆᓂᕐᒧᑦ ᐸᐸᑦᑎᔩ ᑐᕌᕈᒪᔭᖏᓐᓄᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒥ ᐃᒡᓗᕐᔪᐊᓕᐅᕐᓂᕐᒧᑦ ᐸᐸᑕᐅᔪᑦ 
ᑮᓇᐅᔭᐃᑦ ᑐᕌᖅᑕᐅᓂᖏᑦ ᑖᒃᑯᐊ ᕿᑐᕐᖏᐅᕈᑎᖏᑦ ᐃᓕᓯᒪᔪᑦ ᐴᖅᑕᐅᓯᒪᔪᑦ ᑖᓐᓇ ᐊᖏᐅᑎᓄᑦ ᑐᓂᕐᕈᑏᑦ 
ᑖᒃᑯᐊ ᑮᓇᐅᔭᐃᑦ ᓴᓇᕐᕕᒃᓴᕆᔭᕗᑦ ᐃᓕᓐᓂᐊᖅᑎᑦᑎᔾᔪᑎᓄᑦ ᐅᖃᐅᓯᕆᔭᑦᑎᓐᓄᑦ ᐊᑐᖅᑕᐅᒐᔭᖅᑐᖅ ᑖᓐᓇ 
ᐃᓕᓐᓂᐊᖅᑎᑦᑎᔪᑦ ᓄᓇᓕᖕᓂ ᐊᑐᖅᑕᐅᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖᓗ ᖁᔭᓐᓇᒦᒃ. ᑕᒡᕙᓂ 
ᒪᒃᐱᕌᓂ G-12 ᑖᒃᑯᐊ ᐱᓕᕆᐊᑦᓯᓄᑦ ᐸᕐᓇᐅᖅᑎ ᐅᖃᕐᓯᒪᖕᒪᑕ ᐃᓚᖓᑦ ᐊᑦᑕᓇᕈᑕᐅᔪᑦ ᐱᔾᔪᑕᐅᔪᑦ 
ᓵᙵᔾᔪᑎᒋᔭᓯ ᐱᓕᕆᕕᑦᓯᓐᓂ ᐱᑕᖃᕆᐊᖃᕐᓂᖓᓂ ᐊᑐᐃᓐᓇᕈᐃᓂᕐᒥ ᐃᓕᓐᓂᐊᖅᑎᑦᑎᔾᔪᑎᒃᓴᓂ ᐊᒻᒪᓗ, 
ᐃᓕᓐᓂᐊᕐᓂᕐᒧᑦ ᐱᕕᖃᑦᑎᑦᑎᓂᖅ ᒪᑯᓄᖓ ᖃᓪᓗᓇᐅᔭᕈᓐᓇᖏᑦᑐᓂᒃ ᐅᑭᐅᓕᖕᓂ ᐃᓄᖕᓂ ᐅᑭᐅᖃᖅᑐ 55 
ᐅᖓᑖᓄᑦ. ᖃᓄᖅ ᓇᓗᓇᐃᑦᑎᐊᕐᓂᐊᕐᐱᓯᐅ? ᑖᓐᓇ ᐱᓕᕆᕕᓯ ᑐᕌᒐᖃᕐᓂᐊᕐᒪᖔᑕ ᐊᒥᓲᔪᑦ ᐊᒻᒪᓗ 
ᖃᓄᐃᑦᑐᓂᒃ ᐃᖅᑲᓇᐃᔭᕐᓂᕐᒧᑦ ᓯᕗᓂᐊᒍᑦ ᐃᓕᓐᓂᐊᖅᑎᑦᑎᔾᔪᑎᖃᕐᓂᕐᒪᖔᑦᓯ ᐊᐅᓪᓗᑎᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᒥᓲᙱᑦᑐᑦ ᐃᓄᖁᑎᑦᑎᓐᓂ 
ᐅᑭᐅᖅᑕᖅᑐᒥ 55-ᓂ ᐅᑭᐅᓖᑦ ᖃᓪᓗᓇᐅᔭᕈᓐᓇᖏᑦᑐᑦ ᓄᓇᕗᒥ.  
 
ᑕᐃᒪ ᑖᑯᐊ ᒪᕐᕉᒃ ᐱᓕᕆᐊᖑᔫ ᐃᓕᓐᓂᐊᖅᑎᑦᑎᔾᔪᑎᒃᓵ ᑖᒃᑯᓄᖓ ᐃᓕᓴᐃᓂᕐᒧᑦ ᐊᔪᙱᓕᕈᑎᖃᕐᓗᑎᒃ ᐊᒻᒪᓗ 
ᐅᖃᐅᓯᕆᔭᕗᑦ ᑖᒃᑯᐊ ᑎᒍᓪᓗᒋᑦ ᖃᐅᔨᒪᓂᕆᔭᖏᑦ ᐃᓅᓯᓕᒫᖏᓐᓂ ᖃᐅᔨᒪᔭᖏᓐᓂᒃ ᐊᒻᒪ ᑖᒃᑯᐊ 
ᓇᓕᒧᒍᑎᒋᓗᒋᑦ ᑮᓇᐅᔭᓕᐊᖏᓐᓄᓪᓗ ᐃᓕᓗᒋᑦ ᐆᒃᑑᑎᒋᓗᒍ ᑕᒪᒃᑯᐊ ᖃᐅᔨᒪᔨᕐᔪᐊᖑᖃᑦᑕᖅᑐᑦ 
ᐃᓕᓐᓂᐊᖃᑦᑕᖅᑐᒥᒃ ᑕᐃᒪᓐᓇᑎᑐᑦ ᑕᐃᒪ ᐱᕖᑦ ᐱᑕᖃᕐᒪᑕ ᑖᒃᑯᐊ ᐊᖏᓪᓕᒋᐊᕐᓗᒋᑦ 
ᑮᓇᐅᔭᒃᑯᑐᐃᓐᓇᐅᖏᑦᑐᖅ ᑭᓯᐊᓂ ᑕᒪᓐᓇ ᑐᓴᐅᒪᖃᑦᑕᐅᓂᖅ ᐊᔪᕐᓇᖃᑦᑕᕐᒪᑦ ᖃᓪᓗᓇᐅᔭᕈᓐᓇᙱᑦᑐᓄᑦ 
ᐃᖅᑲᓇᐃᔭᕋᓱᐊᖅᑎᓪᓗᒋᑦ ᑖᓐᓇ ᐃᑲᔫᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᕌᓂᖅᑰᖅᑕᖓ ᐊᐱᖅᑯᑦ ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᓂᖓ ᐅᔭᕋᒃᓯᐅᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᑕᒡᕙ ᑖᓐᓇ ᐃᓕᖓᔪ 
ᑕᐃᒪᓐᓇᐃᑑᕙ ᐅᖃᐅᓯᕆᔭᐃᑦ ᐊᐱᕐᓱᖅᑲᐅᔪᒧᑦ ᑭᐅᔭᐃᑦ ᑕᐃᒪᓐᓇᑎᑐᑦ ᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐋᒡᒐ. ᐃᓚᖏᑦ ᑕᐃᒪ ᑐᑭᓯᕐᓂᕐᓘᑕᐅᓯᒪᖕᒪᑦ ᐅᖃᐅᓯᖃᖅᑎᓪᓗᑕ 
ᐃᓕᓐᓂᐊᖅᑎᑦᑎᓂᒃᑯᑦ ᓯᓚᑦᑐᖅᓴᕐᕕᖕᒥ ᐅᑭᐅᖅᑕᖅᑐᒥ ᐊᒻᒪᓗ ᐊᓯᔾᔨᕐᐸᓪᓕᐊᔪᒪᒐᑦᑎᒍ ᐊᖏᓂᖅᓴᒥ  
ᑲᖏᖅᖠᓂᕐᒥᑦ ᑖᓐᓇ ᓴᓈᔅᓴᓄᑦ ᑕᐃᓐᓇ ᐃᓕᓐᓂᐊᕕᔅᓴᖅ ᐱᓂᐊᖅᑎᓪᓗᒍ ᐊᒻᒪᓗ ᑖᒃᑯᐊ ᒪᕐᕉᒃ ᐃᖃᓗᓐᓂ 
ᐃᖃᓗᒃᑑᑦᑎᐊᒥᓪᓗ. ᑕᐃᓐᓇ ᐃᖃᓗᒃᑑᑦᑎᐊᕐᒥ ᐃᓕᓴᕐᕕᔅᓴᖅ ᑖᒃᑯᓄᖓ ᓱᓇᒃᑯᑖᓕᕆᓂᕐᒧᑦ ᐅᔭᕋᒃᓯᐅᓂᕐᒧᑦ 
ᐃᓕᖓᔪᖅ ᐃᖃᓗᒃᑑᑦᑎᐊᕐᒥ ᐃᓕᖓᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖁᔭᓐᓇᒦᖅᐸᕋ. G-23-ᒥᑦ ᐸᕐᓇᐅᑎᒋᔭᑦᑎᓐᓂ 
ᐱᓕᕆᐊᔅᓯᓐᓄᑦ ᑖᒃᑯᐊᓗ ᐃᓕᓐᓂᐊᑎᑦᑎᔪᑦ ᐃᓕᓐᓂᐊᑎᑦᑎᓂᕐᒧᑦ ᐃᓕᖓᔪᑦ ᑖᑯᒻᒪᒍ ᒫᓐᓇ 
ᐃᓕᓐᓂᐊᑎᑦᑎᔾᔪᑕᐅᔪᑦ ᒥᔅᓵᓄᑦ ᑕᐅᑐᒃᖢᒋᓪᓗ ᐅᔭᕋᒃᓯᐅᓂᕐᒧᑦ ᐃᓕᖓᔪᑦ. ᐊᓯᖏᓐᓂ ᐃᓕᓐᓂᐊᑎᑦᑎᓂᐊᖅᑐᓂᑦ 
ᐱᑕᖃᕆᕚ ᑖᒃᑯᐊ ᐊᓯᖏᑦᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃᓕᐅᕋᓱᒃᑲᑦᑕ ᓴᖅᑭᑦᑎᓇᓱᒃᖢᑕ 
ᐱᕕᖃᕐᕕᐅᔪᓐᓇᓚᖓᔪᓂᑦ ᐃᓄᓐᓄᑦ ᑲᔪᓯᑎᑦᑎᓗᑕᓗ ᐃᓕᓐᓂᐊᑎᑦᑎᔾᔪᑕᐅᓂᐊᖅᑐᒍᑦ ᑖᒃᑯᐊᓗ ᓄᓇᕗᒻᒥ 
ᓯᓚᑦᑐᓴᕐᕕᑎᒍᑦ.  
 
ᐊᒻᒪᑦᑕᐅᖅ ᐊᓯᖏᓐᓂ ᑲᑐᔾᔨᖃᑎᖃᕋᑦᑕ. ᐅᓇ ᐆᒃᑑᑎᒋᓗᒍ ᐱᐅᔪᖅ ᑖᒃᑯᐊ ᐅᖁᒪᐃᑦᑐᓕᕆᓂᕐᒧᑦ ᓄᓇᓯᐅᑎᓄᑦ 
ᐊᔾᔨᖏᑦ 12-ᖑᔪᑦ ᐱᐊᓂᒃᓯᒪᓕᕐᒪᑕ ᐃᓕᑕᕆᔭᐅᓯᒪᔪᓪᓗᑎᑦ ᐃᓕᓐᓂᐊᕈᑎᒋᔭᖏᓐᓂ ᑕᐃᒃᑯᓇᓐᖓᑦ 
ᓄᓇᓕᓐᓃᖔᖅᑐᑦ ᐊᔾᔨᒌᓐᖏᑦᑐᓂᑦ ᑖᒃᑯᐊ ᑲᑐᔾᔨᖃᑎᒌᒃᖢᑎᒍ ᑖᔅᓱᒧᖓ ᐃᓕᓴᐃᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓄᑦ 
ᑖᒃᑯᐊ ᑭᕙᓪᓕᕐᒥ ᑕᐃᓐᓇ 4-ᒦᑦᑐᖅ ᓇᓗᓇᐃᖅᓯᒪᓪᓚᑦᑖᕐᒪᑦ ᑕᐃᓐᓇ ᑐᔪᕐᒥᕕᐅᖃᑦᑕᖅᑐᖅ ᐃᑲᔪᖅᑐᐃᖃᑦᑕᕐᒪᑕ 
ᐅᔭᕋᒃᓯᐅᓂᕐᒧᑦ ᓯᕗᓪᓕᐅᑎᑕᐅᔪᖅ ᑭᕙᓪᓕᕐᒥᐅᑦ ᐃᓄᖏᓐᓄᑦ. ᐅᕙᒍᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᑲᔪᖃᑎᒋᒐᑦᑎᒍ ᐃᓕᓴᐃᓂᕐᒧᑦ ᐊᒻᒪᓗ ᑖᒃᑯᐊ ᓄᓇᕗᒻᒥ ᐊᒃᑐᖅᑕᐅᖃᑦᑕᖅᑐᑦ ᒥᔅᓵᓄᑦ ᐊᖏᕈᑏᑦ ᐱᓪᓗᒋᑦ 
ᐃᓕᖓᔪᑦ. ᑕᐃᒪ ᒥᓂᔅᑕᓄ ᓇᓗᓇᐃᖅᓯᔪᓐᓇᖅᐸ ᓇᓪᓕᐊᓂ ᖃᓄᖅ ᐃᓕᓴᐃᔾᔪᑎᖃᕐᒪᖔᑕ ᑖᒃᑯᐊ 
ᑲᑐᔾᔨᖃᑎᒌᒃᖢᑎᑦ ᐱᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᒪᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒃᑑᑎᒋᓂᐊᕋᒃᑯ ᐅᓇ ᓯᕗᓪᓕᖅᐹᖅ 
ᓈᓴᐅᓯᕆᓂᕐᒧᑦ ᑲᔪᓯᔪᑦ ᑕᐅᕙᓂ ᓇᓗᓇᐃᑦᑎᐊᕈᒃᑯᖃᐃ ᑐᑭᓯᑦᑎᐊᓂᐊᕐᒪᑦ ᖃᒪᓂᑦᑐᐊᕐᒥᐅᑕᖅ.  
 



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3512 

24-ᒋᔭᖓᓂᑦ ᐱᓇᓱᐊᕈᓯᖓᓂᑦ ᐸᕐᓇᒍᑕᐅᓕᕐᒪᑕ ᐅᔭᕋᔅᓯᐅᓂᕐᒧᑦ ᐊᑎᓕᐅᖅᓯᒪᓕᖅᖢᑎᓪᓗ ᑖᓐᓇ ᐃᓚᒋᔭᐅᔪᖅ 
ᐃᖅᑲᓇᐃᔮᖅ ᐊᑦᑕᓇᖅᑕᐃᓕᒪᓂᕐᒧᑦ ᐃᓕᓐᓂᐊᑎᑦᑎᔾᔪᑕᐅᔪᖅ ᐱᔭᐅᔭᕆᐊᖃᓪᓚᕆᑦᑐᖅ ᑕᒪᓐᓇ ᐊᑐᖅᑕᐅᓗᓂ 
ᐱᓕᕆᕕᐅᔪᓂᑦ ᑖᒃᑯᐊᓗ ᐊᐅᓚᑦᑎᓂᕐᒧᑦ ᖃᕋᑕᐅᔭᓕᕆᓂᕐᒧᑦ ᐃᓄᒻᒧᑦ ᐃᓅᓯᕐᒧᓪᓗ ᖃᐅᔨᒪᔭᐅᔭᕆᐊᓖᑦ 
ᐃᖅᑲᓇᐃᔭᕐᓗᓂ.  
 
ᕿᒥᕐᕈᔪᒍᑦ ᓯᕗᓂᐊᒍᑦ ᐃᖅᑲᓇᐃᔮᔅᓴᓄᑦ ᑲᔪᓯᐊᓂᒃᑐᖅ ᑎᓯᕝᕙᐅᓚᐅᖅᑐᒥ ᖃᒪᓂᑦᑐᐊᕐᒥᑦ ᑖᓐᓇ 
ᐊᐅᓪᓗᑎᓂᐊᕐᒪᑕ ᓈᓴᐅᓯᕆᓂᕐᒧᑦ ᐸᕐᓇᐸᓪᓕᐊᓂᖅ ᐊᓕᓚᔪᓕᕆᓂᕐᒧᑦ ᐊᑐᕐᓂᐊᖅᑐᑦ ᑖᒃᑯᐊ 
ᖃᕆᑕᐅᔭᓕᕆᔾᔪᑏᓪᓗ ᓯᕗᓂᐊᒍᑦ ᖃᐅᔨᓴᖅᑕᐅᓂᐊᖅᑐᓂᑦ ᐃᓕᖓᕙᓪᓕᐊᑎᑕᐅᔪᑦ.  
 
ᐊᒻᒪ ᓇᐅᔮᓂ ᑖᒃᑯᓂᖓ ᓯᕗᓂᖓᒍᑦ ᓴᓈᒃᓴᓄᑦ ᔮᓄᐊᕆᒧᑦ ᐸᕐᓇᐸᓪᓕᐊᔪᑦ ᐊᒻᒪᓗ 12 ᑕᖅᑭᓄᑦ ᐃᓕᖓᔪᑦ 
ᑖᒃᑯᐊᓗ ᓯᕗᓂᐊᒍᑦ ᖃᐅᔨᓴᖅᑕᐅᕙᒌᖃᑦᑕᓂᐊᖅᑐᑦ ᐊᔪᓐᖏᒻᒪᖔᑕ ᐊᒻᒪ ᐊᑎᓕᐅᖅᓯᒪᓕᖅᑐᑦ.  
 
ᐃᓪᓗᓕᒑᕐᔪᒻᒥ ᐱᓇᓱᐊᕈᓯᑦ 12 ᐃᓕᓐᓂᐊᑎᑦᑎᔾᔪᑎᓂᑦ ᐊᐅᓚᑦᑎᔪᒍᑦ ᐅᔭᕋᒃᓯᐅᓂᕐᒧᓪᓗ ᐃᓕᖓᔪᑦ ᑕᐃᑲᓂ 
ᐃᓪᓗᓕᒑᕐᔪᒻᒥ. ᑖᒃᑯᐊ ᓴᖅᑭᑎᑕᐅᓚᐅᖅᑐᑦ ᐅᔭᕋᒃᓯᐅᓂᕐᒧᑦ ᐃᓕᓐᓂᐊᓂᐊᖅᑐᑦ.  
 
ᐊᒻᒪ ᑲᖏᖅᖠᓂᕐᒥᑦ 24-ᓂᑦ ᐱᓇᓱᐊᕈᓯᓂᑦ ᒪᑐᐃᖓᓕᖅᑐᖅ ᐊᒻᒪ ᐊᑐᐃᓐᓇᐅᔪᖅ ᖃᕆᑕᐅᔭᓕᕆᓂᕐᒧᑦ 
ᐃᓅᓯᒧᓪᓗ ᖃᐅᔨᒪᔨᐅᓂᕐᒧᑦ ᐊᒻᒪᓗ ᐃᓄᒻᒧᓪᓗ ᐊᓂᖅᓵᖅᑐᕉᓐᓃᖅᑐᖃᕐᓂᖅᐸᑦ.  
 
ᑕᒪᒃᑯᐊ ᐊᔾᔨᒌᓐᖏᑦᑐᑦ ᐃᓕᓐᓂᐊᖅᑎᑕᐅᔪᑦ ᑲᔪᓯᔪᑦ ᐸᕐᓇᐸᑦᑕᐅᕙᓪᓕᐊᔪᑦ ᐃᓄᖁᑎᕗᑦ 
ᑕᐃᒃᑯᓄᖓᑐᐃᓐᓇᐅᖏᑦᑐᖅ ᐅᔭᕋᒃᓯᐅᓂᕐᒧᑦ ᑭᓯᐊᓂ ᐊᒃᑐᐃᔫᒐᓗᐊᖅ ᓱᓕ ᐊᐅᓚᑦᑎᓂᕐᒧᑦ ᓇᒻᒥᓂᖃᕐᓂᕐᒧᑦ 
ᐊᐅᓚᑦᑎᔾᔪᑏᑦ ᐃᖏᕐᕋᓂᕐᒧᑦ ᓱᓇᑐᐃᓐᓇᕐᓂᑦ ᐊᓪᓚᕝᕕᐅᑉ ᐃᓗᐊᓂ. ᑕᒪᒃᑯᐊ ᑕᕝᕙ ᐱᔪᒥᔭᐅᔪᑦ ᓄᓇᓕᓐᓄᑦ 
ᐱᓕᕆᐊᕆᔭᕗᑦ ᐃᖅᑲᓇᐃᔮᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑦᑎᒐᕕᑦ ᑕᒪᒃᑯᓂᖓ ᑐᓴᒐᒃᓴᓂᑦ. ᒥᓂᔅᑕᐅᑉ 
ᐱᓕᕆᕕᖓᓂ ᑖᒃᑯᐊ ᐃᑯ ᒪᐃᓐ ᐅᔭᕋᒃᓯᐅᖅᑎᖏᑦ ᖃᒪᓂᑦᑐᐊᖅ ᐅᐊᓐᓇᖓᓂ ᐱᑕᖃᕆᐊᖃᕐᒪᑕ 
ᐸᕐᓇᑦᑕᐅᕙᓪᓕᐊᓪᓗᑎᑦ ᐃᓄᐃᑦ ᐅᔭᕋᒃᓯᐅᓂᕐᒧᑦ ᐃᓗᐊᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᖓᔪᖅᑕᖃᕐᒪᑦ ᑲᖏᕐᖠᓂᕐᒥ ᐃᖅᑲᓇᐃᔮᒥᑦ 
ᑖᓐᓇ ᐅᔭᕋᖅᓯᐅᕐᓂᕐᒧᑦ ᐃᓕᓐᓂᐊᖅᑎᑦᑎᔾᔪᑕᐅᕙᓪᓕᐊᔪᖅ ᑲᒪᔨ.  
 
ᑲᔪᓯᔪᖅ ᑖᒃᑯᐊ ᐅᔭᕋᖅᓯᐅᕐᕕᐅᔪᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᕗᑦ ᐱᕕᖃᕈᓐᓇᓚᐅᕋᒃᑯ 
ᐅᖃᖃᑎᒋᒡᓗᒋᑦ ᐃᒡᓗᓕᒑᕐᔪᒻᒥ,  

ᖃᒪᓂᑦᑐᐊᕐᒥ ᐃᓕᓐᓂᐊᖅᑐᓪᓗ ᐱᕕᖃᕈᓐᓇᕋᔭᕐᓂᖏᓐᓂ. ᑕᒪᒃᑯᐊ ᐃᒻᒥᓂᒃ ᐊᑐᐃᓐᓇᕈᕈᓐᓇᕐᓗᑎᒃ 
ᐅᔭᕋᖅᓯᐅᕐᓂᕐᒧᑦ ᓴᖅᑭᑎᑦᑎᓇᓱᐊᕋᑦᑕ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᑕᒡᕙ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ 
ᐊᑐᐃᓐᓇᐅᔪᓐᓇᕋᔭᕐᒪᑕ ᓴᖅᑭᐸᓪᓕᐊᔪᓄᑦ ᑕᐅᕙᓂ ᑭᕙᓪᓕᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪ ᓯᓚᒃᑐᖅᓴᕐᕕᒃ ᐅᑭᐅᖅᑕᖅᑐᒦᓐᖔᖅᑐᑦ 
ᐊᒻᒪᓗ ᒥᓂᔅᑕ ᑐᖏᓕ ᐊᐱᖅᑯᑎᒃᓴᖃᕋᒪ ᓯᕗᓪᓕᖅᐹᒥ ᐊᐱᕆᔪᒪᔭᕋ ᐅᓇ ᐊᒃᑐᐊᔪᖅ ᓄᑖᕐᒧᑦ ᐊᖓᔪᖅᑳᖑᔪᖅ 
ᓯᓚᒃᑐᖅᓴᕐᕕᒻᒥ ᑕᒪᓐᓇ ᓵᑕᐅᓐᓇᖅᑳ ᐊᒃᓱᕈᓐᓇᖃᑦᑕᖅᐹ ᐱᓕᕆᐊᖓ ᐅᕝᕙᓘᓐᓃᑦ ᐊᔾᔨᒌᓐᖏᑦᑑᕙᑦ ᒫᓐᓇ 
ᖃᐅᔨᓯᒪᔭᖏᑦ ᓵᑕᐅᓯᒪᔾᔪᑎᒋᖃᑦᑕᖅᑕᖏᓐᓄᑦ ᑲᔪᓯᑎᓪᓗᒋᑦ ᓯᕗᓪᓕᐅᑎᑕᐅᔭᕆᐊᖃᖅᑐᑦ ᐅᑭᐅᖅᑕᖅᑐᒥ 
ᓯᓚᒃᑐᖅᓴᕐᕕᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᕚᓐᑐᒥᐅᓕᓐ. 
 
ᕚᓐᑐᒥᐅᓕᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒃᓱᐊᓗᒃ, ᐃᒃᓯᕙᐅᑖᖅ. ᐱᐊᓂᓵᕋᒃᑭᑦ ᑕᖅᑭᑦ ᐊᕐᕕᓂᓖᑦ ᖁᕕᐊᒋᓪᓗᒍᓗ 
ᐅᐱᓐᓇᖅᑐᖅ ᒪᕐᕉᒃ ᑖᒃᑯᐊ ᓯᕗᓪᓖᒃ ᐱᓕᕆᐊᕋᓂ ᐊᖏᓂᖅᐹᖑᔫᒃ ᐋᖅᑭᒃᓯᕙᓪᓕᐊᓂᖅ ᐱᓕᕆᔾᔪᑎᐅᔪᑦ 
ᓄᓇᓕᓐᓂᑦ ᐃᖏᕐᕋᔾᔪᑏᑦ ᐱᖅᑯᓯᓕᕆᓂᒃᑯᑦ ᑕᒃᑯᐊ ᐱᓪᓗᒋᑦ ᐊᔅᓱᕈᓐᓇᕆᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᓐᑐᒥᐅᓕᓐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᑦᑐᑯᓗᒃ ᑖᓐᓇ ᐅᖃᐅᓰᑦ ᐱᐅᓪᓗᓂᓗ. ᑐᒡᓕᐊ ᐊᐱᖅᑯᑎᒪ ᑖᓐᓇ 
ᖄᖏᖅᑯᔨᒻᒪᑦ ᖃᐅᔨᓴᖅᑕᐅᓂᕆᔭᐃᑦ ᐃᖅᑲᓇᐃᔮᕐᓂᑦ ᐅᔾᔨᖅᑐᖅᑐᔅᓴᐅᒐᕕᑦ ᓱᓕ ᑲᑎᒪᔨᑐᐃᓐᓇᕐᓄᑦ 
ᐅᖃᕆᐊᖅᑐᕐᓂᑦ ᑕᐃᒪ ᐊᖏᓂᖅᐹᖑᔪᖅ ᓵᑕᐅᓯᒪᔾᔪᑎᒋᕕᒋᑦ. ᓯᕗᓂᒃᓴᒧᑦ ᐃᓕᖓᔪᑦ ᐅᕝᕙᓘᓐᓃᑦ 
ᑕᐃᒫᑐᐃᓐᓇᖅ ᖃᐅᑕᒫᖅᓯᐅᑎᑎᑐᑦ ᐃᖏᕐᕋᕙ ᑲᔪᖏᐅᔭᖅᖢᑎᒃ ᓱᒃᑲᐃᑦᑐᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒫᒃ ᑲᓚᓐᑕᓂᖕ ᐱᔭᕇᓚᐅᕐᖓᑦ ᐊᕐᕌᒍᓂᒃ 
ᖁᓕᓂᒃ ᐊᐅᓪᓚᖅᓯᒪᓕᖅᑐᓂᓗ. 
 
ᐄ, ᑕᔅᓱᒧᖓᐃᓪᓛᒃ ᐱᓕᕆᓕᕐᖓᑦ ᐃᓂᒋᕙᓚᐅᖅᑕᖓᓐᓂ ᖃᐅᔨᒪᓂᖃᑦᑎᐊᖅᑐᓂᓗ ᑕᕝᕙᓂ 
ᐅᓂᒃᑳᑲᓐᓂᕐᓂᐊᖅᑲᕋ ᖃᓄᖅ ᐱᓕᕆᖃᑦᑕᖅᓯᒪᒻᒪᖔᖅ ᐱᓕᕆᐊᖑᖃᑦᑕᖅᓯᒪᔪᓪᓗ. ᐊᒻᒪᓗ ᑕᕝᕙᓂ 
ᐱᐅᔫᑎᒋᔭᖏᑦ ᑲᔪᓯᓂᐊᖅᑐᖅ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐱᐅᒐᔭᕐᒪᕆᑦᑐᖅ ᑐᓴᕐᓗᓂ ᑕᕝᕙᓐᖓᑦ ᐅᖃᑲᒻᒪᑕᔅᓴᕆᒻᒥᔭᕋᓗᐊᕋᓕ 
ᒪᓕᒐᓕᐅᕐᕕᒻᒥ ᐅᖃᐅᓯᖏᑦ ᒪᓕᓪᓗᒋᑦ ᑭᓯᐊᓂ ᑖᓐᓇ ᐊᖓᔪᖅᑳᕆᔭᐅᔪᖅ ᐊᔅᓱᕈᖃᑦᑕᖅᓯᒪᓂᕋᖅᑲᐅᒻᒪᑦ 
ᐊᐅᐴᑕᒥ. 

ᑭᖑᓪᓕᖅ ᐊᐱᖅᑯᑎᒋᔪᒪᔭᕋ, ᑭᒃᑯᓪᓕ ᑕᐃᓐᓇ ᐊᖏᔪᖅᑳᖓ ᑭᓇᒧᑦ ᑭᐅᑦᑕᖃᑦᑕᕆᐊᖃᖅᑲ? ᑭᓕᓐᑎᓂᖕᒧᑦ 
ᐅᕝᕙᓘᓐᓃᑦ ᐊᔾᔨᐸᓗᒋᕚ ᐊᖓᔪᖅᑲᖏᑦ ᓯᓚᑦᑐᖅᓴᕐᕕᐅᑉ ᒥᓂᔅᑕᒧᓪᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᑰᓕ ᑕᓐᓇ ᑐᑭᓯᓇᖅᑐᓂᓗ 
ᐊᐱᖅᑯᑎᒋᔭᖓᐃᓛᒃ ᑕᐃᒫᒃ ᑐᓴᕆᐊᔅᓴᖅ ᐱᐅᔫᒻᒪᑦ ᑕᓐᓇ ᑭᐅᓂᐊᕐᖓᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᓯᐊᓂ ᐊᐱᖅᑯᑕᐅᔪᓕᒫᑦ ᐃᒃᓯᕙᐅᑕᒃᑰᕆᐊᖃᕐᒪᑕ. ᒥᔅᑕ ᕚᓐᑐᒥᐅᓕᓐ. 
 
ᕚᓐᑐᒥᐅᓕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐃᓛ ᓱᓕ ᖃᐅᔨᓵᖑᒻᒪᖔᒻᒪ ᐃᓱᒪᕙᑦᑐᖓᓕ 
ᑕᐃᒫ ᖃᐅᔨᓵᖑᐃᓐᓇᕐᓂᐊᕋᒪ ᐃᖅᑲᓇᐃᔭᕐᓗᖓ. 
 
ᐊᔅᓱᓪᓗ ᐱᐅᒋᓪᓗᒍ ᑕᕝᕙᓂ ᓯᓚᑦᑐᓴᕐᕕᒻᒥ ᑲᒪᑎᑕᐅᙳᐊᑕᖅᓯᓐᓇᕋᒪ. ᐊᔾᔨᐅᖏᒻᒪᕆᒻᒪᑦ ᐃᓗᓕᖃᖅᑐᓂᓗ 
ᐃᓕᓐᓂᐊᒐᔅᓴᐅᔪᓂᒃ; ᐊᒻᒪᓗ ᐱᐅᒋᒻᒪᕆᑦᑐᒍ ᓴᙱᓂᐊᓗᐊᓂ ᓴᖅᑭᔮᕐᓂᖓᓂ ᐃᓕᖅᑯᓯᐅᔪᑦ; ᐊᒻᒪᓗ 
ᓴᖅᑭᔮᖅᑎᒃᑲᓐᓂᕆᐊᖃᖅᑕᕗᑦ. ᑭᓯᐊᓂ ᑐᙵᕕᖃᑦᑎᐊᖅᑑᑎᒋᔭᕋ ᐱᓕᕆᖃᑎᖃᑦᑎᐊᖅᑐᑎᓪᓗ ᐊᓯᖏᓐᓄᑦ 
ᑐᖏᓕᕆᔨᖏᓐᓄᑦ ᒥᓂᔅᑕᐅᔪᓂ ᒥᓂᔅᑕᒧᓪᓗ ᐊᔅᓱᐊᓗ ᐅᐱᒍᓱᑦᑐᖓ ᑕᕝᕙᓂ ᐃᖅᑲᓇᐃᔭᕆᐊᔅᓴᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᓐᑐᒥᐅᓕᓐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑐᓴᕈᒥᓇᖅᑐᐊᓗᒃ ᐊᐱᖅᑯᑎᒋᖅᑲᐅᔭᕋ ᒪᓕᒐᓕᐅᖅᑎ 
ᐊᑯᓂᐅᓂᑐᐃᓐᓇᕆᙱᑕᖓᑦ ᐅᕙᓘᓐᓃᑦ ᒐᕙᒪᒃᑯᑦ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᓂᓪᓚᑉᐸᓪᓕᐊᒐᓱᓐᓂᖏᑦ 
ᕿᓚᒥᑯᓘᓚᐅᕐᖓᑕ ᐱᔪᓐᓇᕐᓂᕆᔭᑦᑕ ᖄᖓᒍᖅᑲᐃ. ᐱᓗᐊᖅᑐᒥ ᐊᖏᔪᖅᑲᐅᑕᐅᓂᕐᓴᐅᔪᑦ. ᑖᒃᑯᐊ 
ᓯᓚᑦᑐᓴᕐᕕᒃᑯᑦ ᐊᒃᓱᕈᕐᓇᖅᑐᓄᑦ ᐱᔭᕆᐊᑐᓂᕐᓴᐅᔪᑦ ᐱᓇᓱᑐᐃᓐᓇᖏᓪᓗᒋ ᑭᓯᐊᓂ ᐅᐸᓗᖓᐃᔭᕐᐸᓪᓕᐊᓗᑎᒃ 
ᓯᕕᑐᔪᒧᑦ ᐊᐅᓚᑦᑎᐊᕈᓐᓇᕋᔭᕋᓗᐊᕐᒪᖔᑦ.  
 
ᑖᔅᓱᒧᖓᓕ ᐊᐱᕆᔪᒪᔭᕋ ᒥᓂᔅᑕᐅᔪᖅ ᑖᓐᓇ ᒥᓂᔅᑕ ᐊᓱᒪᒋᐊᖅᓯᒪᒻᒪᖔᖅ ᐅᕙᓘᓐᓃᑦ ᐊᖏᔪᖅᑳᖑᔪᖅ 
ᓴᖅᑮᓂᕐᒧᑦ ᑮᓇᐅᔭᓕᕆᔨᐅᓂᕐᒧᑦ ᐃᓕᓐᓂᐊᕋᔅᓴᐅᔪᒥᒃ. ᑖᒃᑯᐊ ᐱᒻᒪᕆᐅᔫᑎᒋᔭᐅᙱᓛ ᒐᕙᒪᒃᑯᓐᓂ 
ᐃᓱᒪᒋᔭᐅᓚᐅᖅᓯᒪᕙᓘᓐᓃᑦ ᑕᒪᒃᑯᐊ ᑮᓇᐅᔭᓕᕆᓂᐅᓂᕐᒧᑦ ᐃᓕᓐᓂᐊᓪᓚᕆᓐᓂᐅᔪᑦ ᑕᖅᑲᒃᑯᓇᖓ ᐅᕕᒃᑲᐅᔪᓂᑦ, 
ᐃᓕᔭᐅᒍᓐᓇᕋᔭᕐᖓᑕ ᒐᕙᒪᒃᑯᑦ ᐃᖅᑲᓇᐃᔮᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓕᖅᑲᖓᓗᒍ ᑭᐅᔪᓐᓇᖅᑕᕋ. ᐄ, ᑖᓐᓇ 
ᐱᑕᖃᕆᐊᖃᕋᐃᒻᒪᑦ ᑕᒪᒃᑯᓇᙵᑦ ᐱᓕᕆᕕᐅᔪᓂ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᑎᑦᑎᖁᔭᐅᖃᑦᑕᓲᖑᒻᒪᑕ  

ᐊᔾᔨᒌᙱᕈᓘᔭᖅᑐᓂᑦ ᐊᒻᒪᓗ ᖃᐅᔨᒪᓪᓗᑕ ᑕᒻᒪᕐᓯᒪᔪᕐᓯᐅᑎᒧᑦ ᐅᖃᐅᔾᔭᐅᓯᒪᔪᑦ ᑕᒪᒃᑯᐊ 
ᐱᔪᓐᓇᕐᓂᖃᑦᑎᐊᕋᓗᐊᕐᖓᑕ ᑖᒃᑯᐊ ᓯᓚᑦᑐᓴᕐᕕᐅᔪᑦ.  
 
ᐋᖅᑮᓯᒪᔪᒍᑦ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᑎᑦᑎᔪᑎᒋᔪᓐᓇᕋᔭᕋᑦᑎᒍ ᐊᒻᒪᓗ, ᓇᓗᓇᐃᒃᑯᑕᖅᑖᓂᕐᒧᑦ 
ᐱᔭᕇᔭᖅᓯᒪᓕᖅᑐᒍᑦ. ᓴᖅᑭᓛᓕᕐᒥᔭᕗᑦ ᐃᓕᓐᓂᐊᕐᕕᐅᓛᕐᓗᓂ ᐊᕐᕌᒎᓛᖅᑐᒥᓘᓐᓃᑦ ᒪᕐᕈᑲᓴᓪᓘᓐᓃᑦ ᐊᒻᒪᓗ, 
ᐊᖏᔪᖅᑳᖑᓂᕐᒧᑦ ᐃᓕᓐᓂᐊᖅᑎᑕᐅᕙᑦᑐᑦ ᑮᓇᐅᔭᓕᕆᓂᕐᒧᑦᑕᐅ ᑕᐃᒃᑯᐊ ᐃᓕᓐᓂᐊᖅᑎᑕᐅᖃᑦᑕᕆᓪᓗᑎᒃ.  
 
ᐱᔭᕇᕈᓐᓇᖅᓯᒐᔭᖅᑐᑦ ᐊᔾᔨᒌᙱᑦᑐᓂ ᐱᓕᕆᐊᓂ ᐊᑕᐅᑦᑎᑯᓪᓗ, ᐅᑦᑑᑎᒋᓗᒍ, ᐱᓇᓱᐊᕈᓯᐅ ᓄᙳᐊᓂ 
ᐱᔭᕇᖅᑐᖃᓚᐅᕐᖓᑦ ᐊᒥᓱᑲᓪᓚᐅᔪᓂᑦ ᓇᓗᓇᐃᒃᑯᑕᖅᑖᖅᑐ ᐸᐃᑉᐹᓕᕆᓂᕐᒧᑦ.  
 
ᐸᐃᑉᐹᓕᕆᓂᕈᖅᑐᓂ ᓇᓗᓇᐃᒃᑯᑕᖅᑖᖅᑐᑎᑦ ᓄᓇᓕᓐᓂ ᒥᑭᔪᓂᒃ ᐃᒃᓯᕙᐅᑕᖅ, ᐊᐅᓱᐃᑦᑐᒦᖔᖅᑐᑦ ᐊᒻᒪᓗ 
ᑖᒃᑯᐊ Algonquin-ᒥᑦ ᓇᓗᓇᐃᒃᑯᑕᖅᑖᓗᑎᒃ ᑕᒪᒃᑯᓄᖓ ᐊᔪᙱᓐᓂᖃᒻᒪᕆᑦᑐᓄᑦ ᓇᓗᓇᐃᒃᑯᑕᖅᑖᖅᑐᓄᑦ 
ᐸᐃᑉᐹᓕᕆᓂᕐᒧᑦ.  
 
ᑕᐃᒃᑯᐊ ᐃᓅᓚᐅᖅᑐᑎᓪᓗ ᓄᓇᕗᒻᒥᐅᑕᐅᔪᑦ ᑕᒪᔾᔭ ᐃᓚᖏᑦ ᐱᓕᕆᐊᕆᕙᑦᑕᕗᑦ ᐅᖃᐅᓯᕆᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᓐᓇ ᑐᓴᕈᒥᓇᖅᑐᖅ. ᑭᖑᓪᓕᕐᒥ ᐊᐱᖅᑯᑎᒐ 
ᐅᖃᖅᑲᐅᒐᕕᓂᓛᒃ ᐅᖃᐅᓯᕆᖅᑲᐅᔭᑎᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑕᐅᔪᓐᓇᖅᑐᑦ ᓯᓚᑦᑐᓴᕐᕕᒻᒥ. 
ᓱᒃᑲᓕᔪᒻᒪᕆᐅᓪᓗᑎᑦ ᐅᖃᖅᑲᐅᒐᕕᑦ. ᑕᐃᒪᓕ ᐱᑕᖃᖅᐹ ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᒐᔅᓴᐅᔪᓂᑦ?  
 
ᖃᐅᔨᒪᒐᑦᑕ ᑕᕝᕙᓂ ᐃᓕᓐᓂᐊᕕᓐᓂᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᕋᓴᐅᔭᓕᕿᓕᕋᓗᐊᖏᒻᒪᑕ ᐊᒻᒪᓗ 
ᑐᑭᓯᐅᒪᓪᓗᖓ ᐃᓕᓐᓂᐊᑎᑦᑎᖃᑦᑕᖃᕆᐊᖃᕋᓗᐊᕋᑦᑕ ᑕᐃᒃᑯᐊ ᖃᕋᓴᐅᔭᓕᕆᓂᕐᒧᑦ ᐊᔪᕐᓂᐊᖏᒻᒪᑕ 
ᑕᐃᒪᐃᑦᑐᕈᔪᓐᓂᑦ. ᑕᐃᒪᓕ ᒥᓂᔅᑕᐅᔪᖃᐃ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᒍᓐᓇᖅᐸ ᑕᒪᓐᓇ 
ᐃᓱᒪᒋᔭᐅᒋᐊᕈᓐᓇᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᓯᒪᔪᓂᑦ ᑕᒫᓂ ᑕᒪᒃᑯᐊ ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᑎᑦᑎᔪᑦ 
ᐅᐸᓗᖓᐃᔭᐃᕙᓕᐅᔪᑦ ᑕᒪᐅᖓ ᖃᕋᓴᐅᔭᓄᑦ ᐊᓪᓚᕝᕕᓕᒫᖑᔪᓂᑦ ᓄᓇᕗᒻᒥ ᓄᓇᓕᐅᔪᑦ.  
 
ᐱᑕᖃᕆᐊᖃᓪᓚᕆᓕᕐᖓᑕ ᖃᕋᓴᐅᔭᓕᕆᔨᐅᔪᒥᑦ ᐋᖅᑭᔅᓯᔪᓐᓇᕋᔭᖅᑐᓂᑦ ᐃᓛ ᖃᕋᓴᐅᔭᓕᕆᓂᕐᒧᑦ ᑕᒪᒃᑯᓂᖓ  

ᐊᑐᖅᑐᐃᓐᓇᐅᓕᕋᑦᑕ ᐊᒻᒪᓗᑦᑕᐅᖅ ᐱᐅᓯᒋᐊᖅᐸᓪᓕᐊᒻᒥᔭᕗᑦ ᐆᒪᔪᖅᑎᐅᓂᕐᒧᑦ ᐊᕙᑎᓕᕆᓂᕐᒧᓂᓛᒃ 
ᐃᓕᓐᓂᐊᖅᑎᐅᔪᑦ. ᑖᒃᑯᐊ ᐃᓕᓐᓂᐊᖅᑕᐅᑎᑕᕗᑦ ᑕᑉᐱᑲᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᑭᐊᖅ ᐃᓕᓐᓂᐊᕕᓐᓂ ᐊᒥᓲᕙᓕᕐᒥᒻᒪᑕᑦᑕᐅᖅ ᖃᕋᓴᐅᔭᐅᔪᑦ 
ᐃᓕᓐᓂᐊᕐᕕᐅᔪᒥ ᐃᓕᓐᓂᐊᖅᑎᓄᓪᓗ ᑭᓐᖒᒪᔭᐅᓪᓗᑎᑦ ᑭᓯᐊᓂᓕ ᐃᓕᓐᓂᐊᕐᕕᓕᒫᖑᔪᑦ 
ᖃᕋᓴᐅᔭᓕᕆᔨᖃᓐᖏᒻᒪᑕ. ᑕᐃᒃᑯᐊ ᑲᒪᒋᔭᐅᖃᑦᑕᕋᓗᐊᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖁᕕᐊᓇᖅᑯᖅ, ᐃᒃᓯᕙᐅᑖᖅ, 
ᓄᓇᓕᓐᓅᖃᑦᑕᖅᑐᓂᑦ ᓄᓇᕗᒻᒥ ᑕᒪᐅᓐᖓᖃᑦᑕᕈᓐᓇᕋᒪ ᐃᓕᓴᕕᐅᔪᑦ ᐅᐸᑦᑐᒋᑦ ᒍᕋᐃᑦ 10, 11 12 ᐊᓪᓛ 
ᐊᑦᑎᓂᖅᓴᑦ ᒍᕋᐃᑦ 8, 9 ᑖᒃᑯᓄᖓ ᐅᖃᖃᑎᖃᖅᐸᑦᑐᑎᑦ. ᑕᒫᓂ ᓄᓇᕗᒻᒥ ᐱᑕᖃᕆᐊᖃᖅᐸᓕᕐᒥᔪᖅ 
ᖁᑦᑎᓂᖅᓴᐅᔪᒥᑦ ᓇᕿᑦᑕᕈᓐᓇᕐᓂᖅ ᖃᕋᓴᐅᔭᓕᕆᓂᕐᒧᑦ ᖄᖐᒋᐊᖃᓕᕐᖓᑕ ᑕᒪᒃᑯᓂᖓ ᐃᓕᓐᓂᐊᕈᑎᖏᓐᓄᑦ 
ᐃᓕᓴᕆᔭᐅᔾᔪᑎᒋᓂᐊᖅᑕᖓᓂ.  
 
ᑕᒪᒃᑯᐊᓕ ᐃᓕᓐᓂᐊᖅᑕᐅᕙᑦᑐᑦ ᖁᑦᑎᓂᖅᓴᐅᔪᓂᑦ ᑖᓐᓇ ᓴᖅᑭᑦᑎᒍᓐᓇᕐᓗᒍ ᖃᕋᓴᐅᔭᓕᕆᓂᕐᒧᑦ 
ᐋᖅᑮᕋᑖᓚᐅᕐᒥᔪᒍᑦ ᐊᕕᑦᑐᖅᓯᒪᔪᓂᑦ ᐃᓕᓴᕕᓐᓂᑦ ᑲᒪᔨᐅᖃᑦᑕᖅᑐᑦ ᐊᖓᔪᖅᑳᕆᐅᔭᔪᓂᓛᑦ ᐊᔾᔨᒌᓐᖏᑦᑐᓂᑦ 
ᐃᓕᓯᒪᓕᕐᒥᔪᑦ.  
 
ᑕᒪᒃᑯᐊ ᐃᑲᔪᖅᑕᐅᔾᔪᑎᐅᔪᑦ ᐋᖅᑭᓯᒪᔪᑦ ᐊᕐᕌᒍᖅᑲᐃ ᖁᓕ ᓈᓕᖅᑎᓪᓗᒋᑦ ᑕᒪᒃᑯᐊᓕ 
ᐃᓱᒪᒋᓚᐅᓐᖏᒃᑲᓗᐊᕋᑦᑎᒍ ᑭᓯᐊᓂ ᖃᕋᓴᐅᔭᓕᕆᓕᖅᑐᑕ ᐊᖑᒻᒪᑎᓇᓱᒋᐊᖃᕈᑦᑕ ᑕᒪᒃᑯᓄᖓ ᑭᓐᖒᒪᔭᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᖁᕕᐊᒋᓪᓗᒍ. ᓱᓕ ᐱᑕᖃᕆᐊᖃᓪᓚᕆᒻᒪᑦ ᐃᓕᓐᓂᐊᕐᕕᐅᔪᓂᑦ 
ᑮᓇᐅᔭᖃᕐᑎᑐᐊᓚᐅᓐᖏᒻᒪᑕ ᐃᓚᒋᔭᐅᓪᓚᑦᑖᖅᑎᑕᐅᓐᖏᓐᓂᖏᓐᓄᑦ ᒐᕙᒪᒃᑯᑦ ᖃᕋᓴᐅᔭᓕᕆᕕᒋᒐᔭᖅᑕᖏᓐᓄᑦ 
ᐃᓕᓴᕕᓐᓄᑦ ᑐᕌᖓᓪᓚᕆᑦᑐᓂᑦ. ᒥᓂᔅᑕᐅᔪᖅ ᑎᓕᐅᒃᑲᓐᓂᕈᒪᕙᕋ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᕐᕕᐅᔪᑦ 
ᐊᑐᐃᓐᓇᖃᕐᑎᑕᐅᔫᒥᒍᓐᓇᕐᓗᑎᑦ ᖃᕋᓴᐅᔭᓕᕆᔨᐅᔪᓂᑦ. ᐱᓗᐊᖅᑐᒥ, ᐊᖏᖃᑎᒋᓪᓗᒍᓗ ᒥᓂᔅᑕᐅᔪᖅ, ᑕᒪᓐᓇ 
ᑭᓐᖒᒪᔭᐅᓕᖅᐸᓪᓕᐊᑐᐃᓐᓇᕐᖓᑦ ᐊᖑᒻᒪᑎᒍᓐᓇᐃᓕᓪᓗᑕᓗ.  
 
ᑕᐃᒪ, ᐊᐱᖅᑯᑎᔅᓴᖃᕐᑐᖓ ᑲᖏᖅᓯᓂᕐᒧᑦ ᑕᐃᓐᓇ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᖅ 
ᐋᖅᑭᑦᑕᐅᕙᓪᓕᐊᕚ ᐅᕝᕙᓗ ᖃᐅᑕᒫᖅᓯᐅᑎᒍᑦ ᐱᑐᐃᓐᓇᓂᐊᖅᑲ ᐱᔭᕇᖅᑕᐅᕙᓪᓕᐊᓂᖓ ᒪᓕᓪᓗᒍ? 
ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗᒍ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖓᓂᑦ.  
 
ᑕᒪᐅᖓ ᐱᕙᓪᓕᐊᓇᓱᒃᑲᓗᐊᖅᑐᒍᑦ ᖃᕋᓴᐅᔭᓕᕆᓂᕐᒨᑎᓪᓗᑕ ᑖᒃᑯᐊ ᐃᓱᒫᓘᕈᑎᒋᔭᖏᑦ ᑐᓴᕈᒥᓇᖅᐳᖅ 
ᐃᓕᓐᓂᐊᑎᑦᑎᓂᕐᒧᑦ ᑕᐃᑲᓂ ᑲᖏᖅᓯᓂᕐᒥ ᓴᓇᔨᕈᕆᐅᕐᓴᓂᕐᒧᑦ ᐃᓕᓐᓂᐊᕐᕕᒃ 2008 ᐊᒻᒪᓗ 9 ᐊᕐᕌᒎᓂᐊᖅᑐᒥ 
ᐊᖅᑮᕙᓪᓕᐊᒐᓱᑦᑐᒍ ᐃᓕᓐᓂᐊᕋᔅᓴᐅᒐᔭᖅᑐᓂᒃ ᐃᓕᓐᓂᐊᕈᑎᐅᒍᓐᓇᕋᔭᖅᑐᓂ ᓄᓇᓕᓐᓂ ᐃᓪᓗᓕᕆᓂᕐᒧᑦ, 
ᑲᒪᔨᐅᔪᓂᕐᒧᑦ, ᓱᓪᓗᓕᕆᓂᕐᒧᑦ, ᐊᐅᖅᑭᑦᑎᔨᒧᑦ, ᐊᑦᑕᓇᖅᑕᐃᓕᒪᓂᕐᒧᑦ.  
 
ᑭᖑᓂᐊᒍᓪᓕ ᑕᒪᒃᑯᓂᖓ ᐅᖅᑰᓴᐅᑎᓕᕆᓂᕐᒧᑦ ᑕᒪᒃᑯᐊ ᐱᑕᖃᕋᔭᕐᒥᔪᑦ ᑕᐃᒃᑯᐊ ᐃᓕᓐᓂᐊᒐᔅᓴᐅᔪᑦ ᑕᕙᓂ 
ᑲᖏᖅᓯᓂᕐᒦᑦᑐᒥ ᑕᐃᑲᓃᒃᑲᔭᖅᑐᑦ. ᐱᔭᕇᕐᓰᒐᔭᙱᑦᑐ ᓄᑖᖑᔪᒥᒃ. ᑭᓯᐊᓂᓕ, ᑕᐃᓐᓇ ᐃᓪᓗ ᐊᑐᕋᓗᐊᕐᓗᒍ 
ᐱᒋᐊᕐᓯᒪᓕᖅᑎᓪᓗᒍ ᓄᑦᑎᑐᐃᓐᓇᕈᓐᓇᕋᔭᖅᑐᖅ, ᓱᒃᑲᐃᓕᕚᓕᑎᑦᑎᒐᔭᙱᒻᒪᑦ. 
 
ᑖᒪᔅᓱᖓ 2009-10 ᐊᑐᐃᓐᓇᖃᕈᓐᓇᓕᕋᔭᖅᑐᑦ ᐃᖅᑲᓇᐃᔮᖅᑖᓚᐅᙱᓐᓂᖏᓐᓂ ᓴᓇᔨᕈᕆᐅᕐᓴᓂᕐᒧᑦ ᑕᐃᑲᓂ 
ᓄᑖᖑᒐᔭᖅᑐᒥ ᐃᓕᓐᓂᐊᕐᕕᐅᔪᒥᑦᒪ ᑖᒃᑯᐊ ᐊᑕᐅᑦᑎᑰᖅᑐᒃ ᒪᕐᕉᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᒋᔭᕋ ᑖᒃᑯᐊ ᐱᕚᓪᓕᕋᔭᕐᒥᔪᖅᑕᐅᖅ ᑎᑎᕋᖅᓯᒪᔪᓂᒃ ᐱᒍᑦᑕ 
ᑕᒪᒃᑯᓂᖓ ᑲᔪᓰᓐᓇᖅᑐᓂᒃ ᑎᑎᖅᑲᑎᒍᓪᓘᓐᓃᑦ ᑕᒪᒃᑯᐊ ᐊᑐᐃᓐᓇᐅᒋᕚᑦ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᐅᔪᒥ. 
ᒥᓂᔅᑕᐅᔪᖃᐃ, ᐃᖅᑲᓇᐃᔭᖅᑎᖏᓪᓗ ᓇᓗᓇᐃᖅᓯᒍᓐᓇᕐᐳᖅ? ᑕᐃᒃᑯᐊ ᐊᑐᐃᓐᓇᐅᖃᑦᑕᖅᑐᑦ ᖃᕆᓴᐅᔭᒃᑯᑦ 
ᑐᑭᓯᒋᐊᕐᕕᐅᔪᓂ ᐊᒻᒪ ᐱᑕᖃᙱᑉᐸ ᑕᐃᒪᐃᒍᓐᓇᖅᑯᖅᑕᐃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᖅᑎᒋᐊᖏᓐᓇᖅᑕᕋᓗᐊᕗᑦ ᑖᒃᑯᐊ 
ᑐᑭᓯᒋᐊᕐᕕᐅᒍᓐᓇᖅᑐᑦ ᖃᕆᓴᐅᔭᒃᑯᑦ ᐊᑐᐃᓐᓇᐅᓪᓗᑎᓪᓗ. ᑖᓐᓇ ᖃᐅᔨᒋᐊᕈᓐᓇᕐᓂᐊᖅᑕᕋ ᑕᕝᕙᓂ 
ᑲᑎᒪᑐᐃᓐᓇᕇᕈᑦᑕ ᑖᒃᑯᐊ ᐊᑐᐃᓐᓇᐅᒐᓗᐊᕐᒪᖔᑕ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᐅᒍᓐᓇᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑰᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᒻᒥᔪᖓ ᒥᓂᔅᑕᒧᑦ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ 
ᐅᐊᑦᑎᐊᕈ ᐃᓕᓐᓂᐊᖅᑎᐅᔪᑦ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᕋᔭᖅᑐ ᐊᑭᓕᕐᓱᖅᑕᐅᖃᑦᑕᕋᔭᖅᑐᑦ ᐃᓚᖏᓪᓗ  

ᓴᓇᔨᕈᕆᐅᕐᓴᓂᕐᒧᑦ ᐊᑭᓕᖅᓱᖅᑕᐅᒐᔭᕐᒥᔪᖅᑕᐅ? ᑕᒪᓐᓇ ᓱᓕᕙ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᑭᐅᖅᑲᐅᔭᓐᓂ ᐅᖃᖅᑲᐅᒐᓗᐊᕋᒪ. 
ᑖᒃᑯᐊ ᓱᓕ ᐃᖏᕐᕋᑎᓯᑎᓯᒪᙱᓐᓇᑦᑎᒃᑯᑦ ᐃᒪᓐᓇᑐᐃᓐᓇᐅᔫᑦ ᑕᐃᒃᑯᐊ ᐃᓕᓴᖅᑐᑦ ᑮᓇᐅᔭᖅᑎᒍᑦ ᐃᑲᔫᑎᖏᑦ 
ᐅᒃᑑᑎᒋᓗᒍ ᓲᕐᓗ ᐅᖁᒪᐃᑦᑐᓂ ᐊᖁᕆᐅᕋᓱᒃᑐᖅ 9-ᓄᑦ ᑕᖅᑭᓄᑦ ᐋᖅᑭᒃᓯᒪᓲᖑᖕᒪᑕ ᐊᒻᒪᓗ, ᐃᓕᓴᖅᑎᑦ 
ᑮᓇᐅᔭᖏᓐᓂᒃ ᐱᖃᑦᑕᕈᓐᓇᖅᖢᓇ ᑕᐃᒫᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᑲᑎᒪᔾᔪᑎᕕᓃᑦ ᐅᖃᓕᒫᕐᓂᐊᖅᐸᒃᑲ ᖃᐅᑉᐸᑦ 
ᑕᐃᒫᑦᑎᐊᖑᓕᕋᓗᐊᕐᒪᖔᑦ ᐊᒻᒪᓗ, ᑕᒪᒃᑮᒃ ᑮᓇᐅᔭᖅᑎᒍᑦ ᐃᓕᓴᖅᑏ ᐃᑲᔫᓯᐊᖅᑖᖃᑦᑕᕈᓐᓇᕐᓂᐊᕐᒪᖔᑦ.  
 
ᑖᓐᓇ ᐊᐱᖅᑯᑎᒋᔪᒪᔭᕋ ᒪᒃᑯᓱᖓᖅᑎᓪᓗᖓ, ᒥᔅᑕ ᐲᑯᑎᑐᑦᑕᐅᖅ. ᑕᒪᒃᑯᐊ ᓴᓇᔨᙳᕆᐅᕐᓴᕐᓂᕐᒧᑦ ᑐᕌᖓᔪᑦ 
ᐊᒻᒪᓗ ᐅᐊᔭᓕᕆᓂᕐᒧᑦ ᓱᓪᓗᓕᕆᓂᕐᒧᑦ ᑕᒪᒃᑯᐊ ᐱᓕᖕᒪᒃᓴᕐᓂᐊᖅᑐᑦ ᐃᓕᓐᓂᐊᓯᓐᓈᖅᖢᑎᒃ ᐃᖅᑲᓇᐃᔭᓲᖑᖕᒪᑕ 
6, 8-ᓄᒡᓘᓐᓃᑦ ᐱᓇᓱᐊᕈᓯᕐᓄᑦ ᐃᓕᓐᓂᐊᕐᕕᖕᒦᒃᖤᖅᐳᑦ ᐊᒻᒪᓗ, ᐊᕐᕌᒍ ᓈᓇᓱᖕᓂᖓᓂ ᓇᒥ 
ᐃᖅᑲᓇᐃᔭᖅᖢᑎᒃ. ᐅᖃᖅᑰᖅᑕᐅᒪᓂᓇ ᑕᐃᒃᑯᐊ ᐃᓕᓴᖅᑏᑦ ᐃᑲᔫᓯᐊᖃᑦᑕᕈᓐᓇᔾᔮᖏᑦᑐᒡᒎᖅ ᑮᓇᐅᔭᖅᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑕᒪᓐᓇ ᓇᓗᓇᐃᑲᐃᓐᓇᕐᓕᐅᒃ ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 
ᓇᓗᓇᐃᖅᑕᐅᒍᓐᓇᕐᓂᐊᕐᒪᑦ. ᐃᓕᓴᐃᔨᓪᓚᕈᐅᖅᓴᕐᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᖅᑐᑦ. 
ᓯᓚᑦᑐᖅᓴᕝᕕᒃᑎᑐᑦ ᑕᐃᒪᓐᓇ ᐃᓕᓐᓂᐊᖅᐸᑦ 9-ᓄᑦ ᑕᖅᑭᓄᑦ ᐃᑲᔫᓯᐊᖅᑲᑦᑕᕈᓐᓇᕋᔭᖅᑐᖅ ᑮᓇᐅᔭᑎᒍᑦ.  
 
ᐃᓕᓐᓂᐊᓯᓐᓈᖅ ᐃᖅᑲᓇᐃᔭᖅᑐᑦ ᑕᐃᒃᑯᐊ ᐊᔾᔨᒋᓐᖏᐊᕐᔪᒻᒪᒋᑦ. 6-ᓄᑦ ᐱᓇᓱᐊᕈᓯᕐᓄᑦ ᐃᖅᑲᓇᐃᔭᖦᖤᖅᐳᖅ 
ᐃᓕᓐᓂᐊᖦᖤᖅᐳᑦ ᑭᖑᓂᐊᒍᑦ.  
 
ᑖᓐᓇᐅᓚᐅᖅᑎᓪᓗᒍ ᐃᓕᓐᓂᐊᓯᓐᓇᖅ ᐃᖅᑲᓇᐃᔭᕐᓗᓂ ᓲᕐᓗ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᖏᓂᖅᐹᖑᓪᓗᑎᒃ 
ᑖᒃᑯᐊ ᓄᓇᕘᒥᑦ ᐃᖅᑲᓇᐃᔭᓯᓐᓈᖅᑐᓂ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᐄ, ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ 
ᐃᑲᔪᖃᑦᑕᕋᔭᖅᑐᓐ ᑖᔅᓱᒥᖓ ᐃᓕᓐᓂᐊᖅᑎᓪᓗᒍ. 
 



ᐅᓪᓗᑐᐃᓐᓇᖅ, ᒫᑦᓯ 7, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3519 

ᕿᔪᓕᕆᓂᖅ ᐱᔾᔪᑎᒋᓪᓗᒍᓕ ᐃᖅᑲᓇᐃᔭᖅᑎᑕᐅᖏᓪᓗᓂᓗ ᐱᔅᓇᔅᔪᐊᕌᓗᒻᒧᑦ ᐃᑲᔪᖅᑕᐅᔪᓐᓇᖃᑦᑕᕋᔭᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐅᓅᓚᐅᓐᖏᓐᓂᓐᓂᑦ ᐃᓛᒃ ᐅᖃᖅᑲᐅᒻᒪᑦ ᒥᓂᔅᑕᕆᔭᐅᔪᖅ 
ᑕᐃᒃᑯᐊ ᐃᓕᓴᖅᑏᑦ ᐃᓕᖅᑯᓯᓕᕆᕝᕕᒻᒥ ᐃᓕᓐᓂᐊᕐᓂᐊᖅᑐᑦ ᐃᑲᔫᓯᐊᖃᑦᑕᕈᓐᓇᕐᓂᐊᖅᑐᑦ.  
 
ᐅᑯᐊ ᕿᒥᕐᕈᓇᖅᑲᐅᒐᒃᑭᑦ ᐅᓂᑳᓕᐊᕆᔭᐅᖃᑦᑕᓚᐅᖅᓯᒪᔪᑦ. ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑕ ᓴᖅᑭᓚᐅᖅᓯᒪᔭᖓ 
ᒪᓕᒐᓕᐅᕐᕕᒻᒧᑦ ᐃᓕᖅᑯᓯᓕᕆᕕᐅᑉ ᐃᓕᓐᓂᐊᕐᕕᖓᓂᒃ ᐱᓕᕆᔪᖅ. ᑐᕌᒐᕆᔭᐅᓂᐊᖅᑐᑦ ᐃᓕᓴᖅᑏᓪᓗ 
ᑮᓇᐅᔭᖅᑎᒍᑦ ᐃᑲᔫᑎᖏᓐᓂᑦ ᐱᔪᓐᓇᖃᑦᑕᔾᔮᖏᑐᑦ ᓄᓇᕗᑦ ᒐᕙᒪᒃᑯᖏᓐᓃᓐᖔᖅᑐᓂᒃ. 
 
ᖃᓄᖅ ᐅᕘᓇ ᑕᐃᒪᓐᓇ ᑎᑎᕋᖅᑕᐅᖦᖤᕐᒪᑦ ᐃᓕᖅᑯᓯᓕᕆᔨᒃᑯᑦ, ᓱᖕᒪᓕ ᐊᔾᔨᒋᓐᖏᑕᖏᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑐᓵᑎᑕᐅᕕᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᖏᓐᓂᖓᓂᓕ ᑕᑯᖏᓐᓇᒪ. ᑕᐃᒃᑯᐊ 
ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐃᓕᓐᓂᐊᕈᑏᑦ ᓲᓕ ᕿᒥᕐᕈᓇᒃᓯᒪᓐᖏᒃᑲᑎᒍᑦ ᑕᐃᑲᓂ ᐃᓕᖅᑯᓯᓕᕆᕝᕕᒻᒥᑦ. ᑕᐃᓐᓇ 
ᐃᓕᓐᓂᐊᕐᕕᒃ ᐃᓕᖅᑯᓯᓕᕆᕝᕕᒃ ᐅᖃᐅᓯᕆᓪᓗᑎᒃᑯᑦ ᓴᖅᑭᑕᐅᖅᑳᓵᖅᑎᓪᓗᒍ, ᐊᒻᒪᓗ ᐃᓕᓐᓂᐊᕈᑎᒃᓴᖏᑦ 
ᐊᐅᓚᑕᐅᓂᐊᖅᑐᑦ ᐃᓕᖅᑯᓯᓕᕆᔨᒃᑯᓐᓄᑦ. 
 
ᖃᓄᖅ ᐃᓕᓐᓂᐊᖅᑎᑦᑏᓐᓇᐊᖅᐸᑦ ᐃᓅᓯᐅᑉ ᒥᒃᓵᓄᑦ ᐃᓕᓐᓂᐊᖅᑎᑦᑎᓂᐊᖅᐸᑦ ᐅᖃᐅᓯᓪᓗ ᓇᓕᐊᒃ. ᖃᓄᕐᓗ 
ᓇᓗᓇᐃᖅᑕᐅᖃᑦᑕᕈᓐᓇᕐᓂᐊᖅᐸᑦ? ᖃᐅᔨᒪᔪᒃᓴᐅᕗᖅ ᑖᓐᓇ ᒪᓕᒐᓕᐅᖅᑎ ᑲᑭᕙᒃᑯᓂᒃᑯᐊ ᐆᒃᑑᑎᑦᑎᐊᕚᓗᒻᒪᑕ 
ᐃᓕᓐᓂᐊᕐᕕᐊᓗᒻᒥᑦ ᐱᔭᕇᖅᓯᒪᔪᓂᒃ ᑮᓇᐅᔭᖅᑎᒍᑦ ᐃᑲᔪᖃᑦᑕᕐᒪᑕ. ᐄ, ᑕᐃᒃᑯᑎᒎᓇᖅ 
ᑮᓇᐅᔭᖅᑖᖃᑦᑕᕈᓇᕐᓂᐊᖅᑐᑦ. 
 
ᑭᓯᐊᓂ, ᐃᓕᓐᓂᐊᖅᑕᖓᑕ ᖃᓄᐃᑦᑑᓂᖓ ᒪᓕᒡᓗᒍ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ. ᓇᓗᓇᐃᒃᑯᑕᖅᑖᕋᓱᓐᓂᐊᕈᓂ 
ᐃᓕᓴᕆᔭᐅᔾᔪᑎᑖᕐᓂᐊᕈᓂᓘᓐᓃᑦ, ᐃᑲᔪᖅᑕᐅᔪᓐᓇᕋᔭᖅᑐᖅ ᑮᓇᐅᔭᖅᑎᒍᑦ ᒐᕙᒪᒃᑯᑎᒍᑦ.  
 
ᑭᓱᓂᒃ ᐃᓕᓐᓂᐊᕐᒪᖔᑦ ᒪᓕᑐᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑎᐊᕋᔭᖅᐳᖃᐃ ᐃᓕᓴᖅᑏᑦ ᐃᑲᔫᓯᐊᖅᑲᑦᑕᕈᓐᓇᕐᓂᐊᕐᒪᖔᖏᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑖᓐᓇᖃᐃ ᒥᓂᔅᑕᒧᑦ ᓇᓗᓇᐃᖅᑕᐅᒃᑲᓂᑲᐃᓐᓇᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓚᖓᒍᑦ ᓱᓕᔪᖅ ᑖᓐᓇ. 
ᓴᓇᔨᓐᖑᓪᓚᕆᒃᒋᐅᖅᓴᕐᓂᕐᒧᑦ ᐃᓕᓐᓂᐊᖅᑐᑦ ᐊᒻᒪᓗ ᐃᓕᖅᑯᓯᓕᕆᔨᑦ. ᓴᓇᔨᓪᓚᕆᓐᖑᓂᐅᖅᓴᓂᕐᒧᑦ 
ᐃᓕᓐᓂᐊᕈᑏᑦ ᒪᑯᐊ ᐋᖅᑭᒃᓯᒪᓕᕇᕐᒪᑕ ᖃᓄᐃᑦᑐᓂᒃ ᐃᓕᓐᓂᐊᕐᓂᐊᕐᒪᖔᖐᑦ. ᓱᓪᓗᓕᕆᓂᕐᒥᓪᓘᓐᓃᑦ 
ᕿᔪᓕᕆᓂᕐᒥᓪᓘᓐᓃᑦ ᒐᕙᒪᒃᑯᓐᓂᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᒍᓐᓇᕋᔭᖅᑐᓐ. 
 
ᑭᓯᐊᓂ, ᐅᓪᓗᒥᒧᑦ ᑎᑭᖢᒍ ᓱᓕ ᑕᑯᓚᐅᙱᑦᑐᒍ ᖃᓄᐃᑦᑐᓂ ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᓂᐊᕐᒪᖔᑦ 
ᐃᓕᖅᑯᓯᓕᕆᕕᖕᒥ. ᑐᑭᓯᓇᖅᓯᒃᐸᑦ ᑖᒃᑯᑎᒎᓇ ᒐᕙᒪᒃᑯᑎᒍᑦ ᐃᑲᔪᖅᑕᐅᒍᓐᓇᕋᔭᖅᑐᑦ ᐅᕙᓘᓐᓃᑦ, ᑲᑭᕙᒃᑯᑎᒍᑦ 
ᐅᕙᓘᓐᓃᑦ, ᐃᓄᐃᑦ ᐊᒃᑐᖅᑕᐅᓂᐊᕐᓂᖏᑎᒍᑦ ᐃᑲᔫᓯᐊᕐᓂᐊᕐᓂᖏᑦᑎᒍᓪᓗ ᐊᖏᕈᑎᑎᒍᑦ. ᐃᓕᖅᑯᓯᓕᕆᔨᒃᑯᑦ 
ᓱᓕ ᐋᖅᑭᒃᓱᐃᓇᓱᕋᔭᖅᑐᑦ ᐃᓕᖅᑯᓯᓕᕆᕕᖕᒥ ᖃᓄᐃᑦᑐᓂ ᐃᓕᓐᓂᐊᕐᓂᐊᕐᒪᖔᖏᑦ ᑕᐃᒪᐃᓕᒐᓱᒃᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᐅᔭᔪᖅ. ᑕᒪᓐᓇ ᓂᐱᓕᐅᖅᑕᐅᓯᒪᖕᒪ 
ᐅᖃᐅᓯᕆᓵᖅᑕᖓ. ᐃᓚᖓᑦ ᑭᖑᓂᑦᑎᓐᓂ ᐅᖃᐅᓯᕆᔭᐅᖃᑦᑕᖅᓯᒪᔪᑦ ᐊᒻᒪᓗ ᐃᓕᓴᖅᑏ ᑮᓇᐅᔭᖅᑎᒍᑦ 
ᐃᑲᔫᓯᐊᖃᑦᑕᕐᓂᖏᑦ ᐃᓄᓕᒫᖅᑎᑦᑎᖃᑦᑕᖅᑎᓪᓗᑕ ᓄᓇᕘᒥ ᓯᓚᒃᑐᖅᓴᕐᕕᐅ ᒥᒃᓵᓄᑦ 
ᐃᓱᒫᓘᑎᖃᐅᕈᓘᔭᖃᑦᑕᓚᐅᖅᓯᒪᖕᒪᑦ ᑕᐃᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᐃᓕᓐᓂᐊᕆᐊᖃᑦᑕᖅᑐᑦ. 
 
ᐊᒻᒪᓗ, ᖃᐅᔨᒪᓪᓗᖓ ᑖᓐᓇ ᒥᓂᔅᑕᕆᔭᐅᔪᖅ ᒫᓐᓇᕈᓘᓚᐅᖅᑐᖅ ᕿᒥᕐᕈᓇᖕᓂᕋᓚᐅᕐᒪᑦ ᑕᒪᒃᑯᓂᖓ ᐊᒻᒪᓗ, 
ᑕᒻᒪᖅᓯᒪᔪᖅᓯᐅᖅᑎᒃᑯᖅᑎᑕᐅᓯᒪᓚᐅᖦᖢᑎᒃ. ᑖᓐᓇᖃᐃ ᒥᓂᔅᑕᖓᑦ ᓇᓗᓇᐃᕐᓯᔪᓐᓇᕐᐳᖅ? ᕿᒥᕐᕈᓇᓕᕋᒥᒃ 
ᐃᓐᓇᕐᓄᑦ ᐃᓕᓴᖅᑏᑦ ᑮᓇᐅᔭᖅᑎᒍᑦ ᐃᑲᔫᓯᐊᖃᑦᑕᕈᓐᓇᕐᓂᐊᕐᒪᖔᖏᑦ ᒐᕙᒪᒃᑯᓐᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅᑐᕐᔪᐊᒻᒪᕆᐊᓗᖕᓂ 
ᓴᖅᑭᑦᑎᕙᓪᓕᐊᓕᖅᑐᒍᑦ ᐃᓕᓴᖅᑏᑦ ᒐᕙᒪᒃᑯᑎᒍᑦ ᐃᑲᔪᖅᑕᐅᖃᑦᑕᕐᓂᖏᑦᑎᒍᑦ ᑕᒪᒃᑯᐊ ᓇᓗᓇᐃᖅᑕᐅᓂᐊᕐᒪᑕ 
ᐱᓇᓱᐊᕈᓯᓂ ᐊᒡᒋᖅᑐᓂ. ᖁᕕᐊᒋᔭᐅᓂᐊᖅᖢᑎᒡᓗ ᑕᐃᒃᑯᓄᖓ ᐃᓕᓴᖅᑎᓄᑦ ᐃᑲᔫᓯᐊᖃᑦᑕᖅᑐᓄᑦ 
ᐊᖓᔪᖅᑳᖏᓐᓄᓪᓗ.  
 
ᐊᔾᔨᒌᙱᑦᑐᑦ ᑕᒪᒃᑯᐊ ᕿᒥᕐᕈᓇᕈᓘᔭᖅᑕᕗᑦ ᐊᒻᒪᓗ ᑮᓇᐅᔭᖅᑖᖃᑦᑕᕈᓐᓇᕐᒪᖔᖏᑦᑕ ᒪᓕᒐᖏᑦ. 
ᐃᓱᒪᓕᐅᕈᑎᒋᐊᓂᒃᓯᒪᙱᑕᕗᑦ ᓱᓕ ᑭᓯᐊᓂ, ᐃᓱᒪᓕᐅᕈᑎᒋᓂᐊᕈᑎᒃᑯᑦ ᐊᑐᕈᒫᕐᓂᐊᖅᑐᓕᐊᕆᔭᐅᓯᒪᔪᑦ  

ᐃᓗᓕᖏᓐᓃᑦᑕᕆᐊᖃᕐᓂᐊᖅᑐ ᑮᓇᐅᔭᓂᒃ ᐃᓚᒃᑲᓐᓂᕆᐊᖃᕐᓂᐊᕐᐸᑦ. ᐅᐱᕐᖔᕐᒥ ᑲᑎᒪᕕᒡᔪᐊᓕᕈᑦᑕᓘᓐᓂᑦ 
ᑕᒪᓐᓇ ᓴᖅᑭᒃᑲᓐᓂᑐᐃᓐᓇᕆᐊᓖᑦ ᐃᓚᒋᐊᕈᑎᓂᒡᓘᓐᓃᑦ ᑐᒃᓯᕋᐅᑎᒋᔭᐅᑐᐃᓐᓇᕆᐊᕋᖅᖢᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᐃᓕᓴᖅᑏᑦ ᑮᓇᐅᔭᖅᑎᒍᑦ 
ᐃᑲᔪᑎᓯᐊᖃᑦᑕᖅᑐᑦ ᐊᒻᒪᓗ ᐃᓕᓴᖅᑏᑦ ᐊᖓᔪᖅᑳᖏᓪᓗ ᑕᐃᒃᑯᐊᓕᑭᐊ ᐃᓕᓴᖅᑏᑦ ᒐᕙᒪᒃᑯᑎᒍ 
ᐃᑲᔫᓯᐊᖅᑖᖃᑦᑕᑎᑕᐅᙱᑦᑐᑦ ᑕᐃᒃᑯᐊᑦᑕᐅᖃᐃ ᖁᕕᐊᑦᑕᖃᑕᐅᓂᐊᕆᕙᓇᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᒪᓕᒐᓕᖅᑎ ᖃᐅᔨᒪᔪᖅ 
ᐊᕗᖓᐅᔨᓗᐊᖅᑐᐊᓘᒑᒐᒪ ᓇᓗᓕᖃᑦᑕᕋᒪ ᓇᐃᓈᖅᔫᒥᓇᓱᖃᑦᑕᖅᑕᒃᑲ ᐃᒃᓯᕙᐅᑖᖅ ᓇᐃᓈᕐᓗᒍ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂ ᐃᓕᓴᖅᑏᑦ ᐅᖃᐅᓯᕆᒻᒪᒋᑦ.  
 
ᖁᕙᓯᓐᓂᕐᒥᓂ ᖁᕙᕆᐊᖅᑎᑦᑎᑲᓐᓂᕈᒪᒍᑎᒃ ᒐᕙᒪᒃᑯᑎᒍ ᑮᓇᐅᔭᖅᑎᒍ ᐃᑲᔫᓯᐊᖅᑖᖃᑦᑕᕈᓐᓇᖏᑦᑐᑦ ᑕᒪᓐᓇ 
ᖃᓄᖅᑑᕈᑎᒋᔭᕗᑦ ᐊᒻᒪᓗ, ᐊᓯᖏᓐᓂᒃ ᑮᓇᐅᔭᓂᒃ ᐊᖅᑯᑎᖃᕈᓐᓇᖅᑐᑦ ᑕᖅᑳᙵ ᓲᕐᓗ ᑲᑭᕙᒃᑯᑦ ᐆᒃᑑᑎᒋᓗᒍ 
ᐊᒻᒪᓗ, ᐊᓯᖏᓐᓂᒃ ᑮᓇᐅᔭᓂᒃ ᐱᑕᖃᐅᕐᒥᔪᖅ ᑖᒃᑯᓄᖓ ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᑦ ᐃᓕᓐᓂᐊᖅᑐᓄᑦ.  
 
ᑕᕙ ᐊᓯᖃᕈᓐᓃᕐᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓈᖅᑰᕋᑦᑎᒃᑯᑦ ᒥᓂᔅᑕ ᐅᖃᖅᑲᐅᖕᒥᖕᒪᑦ ᑕᐃᒃᑯᐊ 
ᐃᓕᓐᓂᐊᓯᓐᓈ ᐃᖅᑲᓇᐃᔭᖅᑐᑦ ᑮᓇᐅᔭᖁᑎᖏᑦ ᐅᓄᖅᓯᑲᓪᓚᒃᑐᐊᓘᖕᒪᑦ ᑕᒪᓐᓇᓗ ᐱᐅᓪᓗᓂ.  
 
ᑖᓐᓇ ᐊᐱᖅᑯᑎᒋᒍᒪᔭᕋ ᐃᓕᓐᓂᐊᓯᓐᓇ ᑮᓇᐅᔭᖃᖅᑎᑕᐅᖃ ᐃᓕᓐᓂᐊᓯᓐᓇᑦ ᐃᖅᑲᓇᐃᔮᖃᓲᑦ $21,000-ᒥ 
ᐃᓚᒋᐊᖅᑕᐅᒻᒪᑦ ᐅᓄᖅᓯᒋᐊᖅᑎᓪᓗᒍ ᓱᒻᒪᑦᑕᐅᖑᑯᐊ ᒥᒃᖠᒋᐊᖅᑎᑕᐅᖤᖅᐸᓐ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᕐᒪᑕᐃᒃᑯᐊ ᑮᓇᐅᔾᔭᔅᓵᑦ 
ᐊᑐᕈᒫᕐᓂᐊᖅᑐᓄᖅᑕᐅᓯᒪᒻᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᑦ ᑮᓇᐅᔾᔭᔅᓵᖏᑦ ᓇᒧᓐᖓᑕᐅᒻᒪᑕ? ᑕᐃᒃᑯᓄᖓ ᑐᕌᖓᔪᑦ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑏᑦ ᐋᖅᑭᒋᐊᖅᓯᒪᔪᕕᓃᑦ 
ᐊᑐᕈᒫᕐᓂᐊᖅᑐᑦ ᐃᓗᓕᖏᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕙᓂᔅᓴᐃᓐᓇᖅ ᐃᓐᓇᐃᑦ ᐃᓕᓐᓂᐊᕈᑎᖏᑦ ᑖᒃᑯᐊ 
ᐱᕙᓪᓕᐊᓂᕋᓚᐅᕐᒪᒋᑦ $60,000 ᒥᒃᖠᒋᐊᖅᑕᐅᓪᓗᑎᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐸᑦ ᓱᒻᒪᑦ 
ᐃᓕᓐᖓᖅᑕᐅᓯᒪᒻᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ $60,000 ᓇᓗᓇᐃᓚᐅᕐᓕᐅᒃ 
ᕿᓂᕐᓂᐊᕋᑦᑎᒃᑯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᑯᓇᓂ ᐸᕐᓇᐅᑎᓃᑦᑐᖅ G-21. G-21. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇ ᖃᔅᓯᐅᓂᖓ ᓇᓗᓇᐃᖅᑰᕋᑦᑎᒃᑯ ᑖᔅᓱᒪ 
ᐅᖃᐅᓯᕆᔭᖏᑦ $20,000-ᓕᕆᖅᑲᐅᒐᑦᑕ ᐋᖅᑭᒋᐊᕈᑎᒋᓂᕋᖅᑲᐅᖢᑎᒍ. ᑕᐃᓐᓇ $60,000 ᑕᐃᖅᑲᐅᔭᖓ ᐃᓛ, 
$60,000-ᖃᐅᕙ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ G-21, ᓯᕗᓪᓕᖅᐹᖅ ᐊᐱᖅᑯᑎᒋᖅᑲᐅᔭᕋ $21,000 
ᐃᓚᓐᖓᖅᑕᖅ ᐃᓕᓐᓂᐊᓯᓐᓈᖅ ᐃᖅᑲᓇᐃᔭᖅᑐᓄᑦ ᐊᒻᒪᓗ ᐊᐃᑉᐸᖓ $60,000 ᐃᓚᖓᖅᑕᖅ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓄᑦ ᑐᕌᖓᔪᖅ. ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ. ᓇᓗᓇᐃᒃᑲᐃᓐᓇᓕᐅᖅᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᖢᒍᓗ ᑖᓐᓇ ᑐᑭᓯᓇᖅᓯᑎᑦᑎᒻᒪᑦ. 
$5,000 ᐃᓚᓐᖓᖅᑕᐅᑕᖅᐳᑦ ᑮᓇᐅᔾᔭᔅᓵᑦ ᐃᑲᔫᓯᐊᓄᑦ ᐊᒻᒪᓗ $75,000 ᐃᓕᓐᓂᐊᕐᓂᖏᑦᑕᖅ 
ᖁᕝᕙᕆᐊᕐᓂᖏᓐᓄᑦ ᐊᑐᖅᑐᕕᓃᑦ ᐃᓚᒋᐅᖅᑕᐅᒃᑲᓐᓂᖅᖤᕐᒪᑦ.  
 
ᐅᖃᓕᒫᕆᐅᖅᓴᕐᓂᖅ ᑎᑎᕋᕆᐅᖅᓴᓂᕐᒧᑦ ᐊᑐᕐᒪᑕ $20,000-ᒥᓪᓗ ᐃᓚᔭᐅᓚᐅᕆᓪᓗᑎᑦ ᖁᕝᕙᐹᓪᓕᕈᒪᔪᓄᑦ 
ᐊᒻᒪᓗ ᑕᐃᒃᑯᓇᓐᖔᖅᖢᑎᑦ ᓂᖃᐃᓱᖅᑏᑦ ᐸᐃᕆᕕᖏᓐᓄᑦ.  

ᓈᓴᐅᑎᑦ -$60,000-ᕗᑦ ᑭᖑᓂᐊᒍᑦ. ᐅᓇ ᐊᖏᓪᓕᕈᑕᐅᓐᖏᑦᑐᖅ ᓅᑕᐅᑐᐃᓐᓇᖅᑐᖅ ᐊᓯᖏᓐᓄᑦ ᑖᒃᑯᓇᓐᖓᑦ 
ᑲᑎᒪᔨᕋᓛᓂᑦ ᑕᐃᒪᐃᖁᔭᐅᓚᐅᖅᓯᒪᒻᒪᑦ ᒪᓕᑐᐃᓐᓇᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᓐᓇ $75,000 ᐊᖏᓪᓕᒋᐊᕈᑎᒋᓯᒪᒻᒪᒍ ᑎᑎᕋᕆᐅᖅᓴᓂᕐᒧ 
ᑐᕌᖓᔪᑦ ᐲᖅᑕᐅᖅᖤᖅᐳᖅ ᑕᒃᑯᓇᓐᖓ ᒍᕋᐃᑦ 12-ᑖᕋᓱᓐᓂᕐᒧᑦ ᐃᓕᓐᓂᐊᕈᑎᐅᖃᑦᑕᖅᑐᓂᒃ ᑕᐃᒃᑯᐊ ᐃᓐᓇᐃᑦ 
ᐃᓕᓐᓂᐊᕈᑎᖓ ᑕᐃᓐᓇ ᖁᕝᕙᖅᐹᓕᑎᑦᑎᒐᓱᓐᓂᕐᒧᑦ ᒍᕋᐃᑦ 12-ᑕᕋᓱᓐᓂᕐᒧᓂᓛᒃ ᑕᒃᑯᐊ ᑭᓱᒥᑦ ᐲᖅᓯᓯᒪᒻᒪᑕ 
$5,000-ᓂᒃ ᑕᕝᕙᓐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑑᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᓇᑲᑎᕆᓚᐅᓐᖏᑦᑐᒍᑦ ᐊᑭᑦᑐᕆᐊᕈᑎᒃ $75,000 
ᑎᑎᕋᕆᐅᖅᓴᓂᕐᒧᑦ ᐃᓐᓇᕐᓄᑦ ᓴᓇᔭᕆᐅᖅᓴᓂᕐᒧᓪᓗ ᐊᑐᖅᑕᐅᓂᐊᖅᑐᑦ ᐃᓐᓇᐃᑦ ᒍᕋᐃᑦ 12-ᑖᕈᑎᒃᓴᖏᓐᓂ 
ᐃᓕᓐᓂᐊᖅᑎᓪᓗᒋᑦ ᑕᒃᑯᓇᓐᖓᑦ ᑎᑎᕋᕆᐅᖅᓴᓂᕐᒧᑦ ᐃᓕᔭᐅᖔᖅᖢᑎᒃ ᖃᐅᔨᒪᔪᐃᓐᓇᐅᔪᒃᓴᐅᔪᓯ ᑕᕝᕙ 
ᑕᐃᒪᐃᓐᓇᐃᓕᖓᔪᑦ.  
 
ᐱᓕᕆᕕᑦᑕ ᐃᓗᐊᓂ ᑐᓂᔭᐅᖃᑦᑕᖅᖢᑎᒃ ᑎᑎᕋᕆᐅᖅᓴᓂᕐᒧᑦ $75,000-ᖑᖅᖢᑎᒃ ᑕᐃᒃᑯᐊ $60,000-
ᐅᖅᑲᐅᒐᓗᐊᕐᒪᑕ ᐊᒻᒪ ᐊᑭᑦᑐᕆᐊᖅᖢᑎᒃ $75,000 ᑐᓂᔭᐅᓪᓗᑎᒃ ᐃᓐᓇᕐᓄᑦ ᒍᕋᐃᑦ 12-ᑖᕋᓱᐊᕈᑎᐅᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑑᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᓐᖏᑦᑕᕋ ᒥᓂᔅᑕ ᑕᒃᑯᐊ grade 12-ᑕᕈᑎᒃᓴᖏᑦ ᐃᓐᓇᐃᑦ 
ᐃᓕᓐᓂᐊᑲᓐᓂᕈᑎᒋᔭᖏᑦ ᓄᑦᑎᖅᑕᐅᓪᓗᑎᒃ ᑎᑎᕋᕆᐅᖅᓴᓂᕐᒧᑦ ᖃᐅᔨᒪᒐᓗᐊᖅᑐᖓ ᖃᐅᔨᒪᓪᓗᖓᓗ 
ᓇᑲᑎᖅᑕᐅᓚᐅᖅᑐᑦ ᑎᑎᕋᕆᐅᖅᓴᓂᕐᒧᑦ ᑐᕌᖓᔪᑦ ᑕᐃᒫᒃ ᓇᑲᑎᕆᓂᐊᕆᕙᑦ $75,000-ᓂᒃ ᐃᓕᓐᓂᐊᕐᓂᕐᒥᓂᒃ 
ᖁᕝᕙᓯᖅᐹᓕᖅᑎᑦᑎᔾᔪᑎᔅᓴᐅᑉ ᐃᓗᐊᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᐃᒃᓯᕙᐅᑖᖅ, ᓇᕿᑦᑎᐊᖅᓯᒪᖅᑯᖏᒻᒪᑦ 
ᑕᒃᑯᐊ ᐃᓐᓇᐃᑦ ᓴᓇᕆᐅᖅᓴᓂᖏᓐᓄᑦ ᑐᕌᖓᔪᖅ $75,000.  
 
ᑕᐃᒃᑯᐊᓗ ᐊᖏᓪᓕᒋᐊᖅᖢᑎᒃ ᖁᕝᕙᕆᐊᖅᓯᓇᓱᑦᑐᑦ ᐃᓕᓐᓂᐊᖅᓯᒪᓂᕆᔭᒥᓂᒃ ᑕᓐᓇ $60,000 
ᐃᓚᓐᖓᕈᑎᐅᖅᑲᐅᔪᖅ $75,000 ᑐᓂᔭᐅᒻᒪᑦ ᑕᐃᑲᓐᖓᑦ ᖁᕝᕙᕆᐊᕈᑎᒃᓴᓂᒃ ᐃᓕᓐᓂᐊᕐᓂᕐᒥᑦ ᐊᒻᒪ 
ᑎᑎᕋᕆᐅᖅᓴᓂᕐᒧᑦ ᐃᓕᔭᐅᖔᖅᖢᑎᒃ. ᑕᐃᒪᓕ ᐃᒪᓐᓇ ᐊᑭᓕᖅᑕᐅᓕᖅᖢᓂ ᑕᓐᓇ ᐃᓐᓇᐃᑦ 
ᐃᓕᓐᓂᐊᕈᑎᒃᓴᖏᑦ ᓴᓇᔭᕆᐅᖅᓴᓂᕐᒥᑦ ᑭᓇᐅᔭᖃᒃᑲᓂᓚᐅᕐᒪᑕ $75,000 ᐅᑎᖅᑕᐅᒡᓗᓂ ᓱᓕᔪᖅ ᒪᓕᒐᓕᐅᖅᑎ 
ᕿᒥᕐᕈᓇᒃᑯᑦᑎᒍ ᑕᒃᑯᐊ ᐃᓚᓐᖓᕈᕕᐅᒃ ᑕᒡᕙᓐᖓᑦ ᓈᓴᐅᑎᖓ ᐋᖅᑭᑦᑎᐊᕐᓂᐊᕐᒪᑕ.  

ᐃᓐᓇᕐᓄᑦ ᐃᓕᓐᓂᐊᕈᑎᐅᖃᑦᑕᖅᑐᑦ ᑎᑎᕋᕆᐅᖅᓴᓂᕐᒧᓪᓗ ᐃᒪᐃᓐᓇᐃᓕᔪᖅ, ᐃᒃᓯᕙᐅᑖᖅ, 
ᑮᓇᐅᔭᖅᑐᕈᑎᔅᓴᓕᕆᑎᓪᓗᑕ ᑕᒃᑯᐊ ᐊᔾᔨᒌᓐᖏᒻᒪᑕ ᐊᑐᕈᒫᖅᑕᖏᑦ ᑎᑎᕋᖅᑐᖅᓯᒪᓪᓗᑎᒃ ᐃᓛᒃᑯᑦ ᑕᒡᕙ. 
 
ᑕᐃᒪᓐᓇ ᐅᕙᓂ ᐊᑐᖅᑕᐅᓂᐊᓚᐅᖅᑑᒐᓗᐊᖅ ᐃᑯᓐᖓᖔᖅᖢᑎᒍ ᐊᒥᐊᒃᑯᖃᓚᐅᕐᒪᑦ ᐃᓱᒪᓚᐅᕋᑦᑕ ᐃᑲᓂ 
ᐊᑐᕈᒫᖅᑐᑦ ᐊᒥᐊᒃᑯᖃᖃᑦᑕᐃᓐᓇᕐᓂᖓᓐᓄᑦ ᑕᓐᓇ ᐅᕗᖓ ᐃᓕᖔᕈᑦᑎᒍ ᐊᑐᖅᑕᐅᓂᖅᓴᐅᓇᓱᒋᔪᓐᓇᓚᐅᕋᑦᑎᒍ 
ᑕᐃᒪᐃᓕᖓᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐃᑲᔪᕈᑏᑦ ᑐᓂᕐᕈᓯᐊᔅᓴᐃᓪᓗ ᑕᐃᒃᑯᓄᖓ ᐃᓐᓇᕐᓄᑦ 
ᐃᓕᓐᓂᐊᕈᑎᔅᓴᖏᓐᓄᑦ ᐅᓪᓗᒥ ᐱᑕᖃᓐᖏᒻᒪᑕ. ᐱᑕᖃᓐᖏᒃᑭᓪᓗᑎᒡᓗ ᐊᕐᕌᓂᓴᐃᑦ ᒫᓐᓇᓗ ᐅᑭᐅᖑᓂᐊᖅᑐᖅ 
ᐊᑐᕈᒫᖅᑐᑦ $75,000-ᖑᓪᓗᑎᒃ ᐊᒻᒪ ᒥᓂᔅᑕ ᐊᖏᕋᑕᕐᒪᑦ ᐅᖃᖅᖢᓂ ᑕᐃᒃᑯᐊ ᐃᓕᔭᐅᓯᒪᐃᓐᓇᕐᓂᐊᓕᕐᒪᑕᒎᖅ 
ᑎᑎᕋᕆᐅᖅᓴᓂᕐᒧᑦ. ᑕᓐᓇ $75,000 ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᓚᐅᖅᑑᒐᓗᐊᖅ ᒫᓐᓇ ᑎᑎᕋᕆᐅᖅᓴᓂᕐᒧᑦ 
ᐃᓕᔭᐅᓯᒪᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᑕᕋ ᑳᑎ ᑐᖏᓕᖓ ᒥᓂᔅᑕᐅᑉ 
ᓇᓗᓇᐃᖅᓯᖅᑎᐊᖁᓪᓗᒍ ᓄᑦᑎᖅᑕᐅᓚᐅᖅᑐᑦ ᐃᓐᓇᐃᑦ ᐃᓕᓐᓂᐊᕈᑎᖏᓐᓄᑦ ᖁᕝᕙᕋᓱᐊᕈᑏᑦ 
ᑎᑎᕋᕆᐅᖅᓴᓂᕐᒧᑦ ᐃᓕᔭᐅᓚᐅᕐᒪᑦ. ᑕᒃᑯᐊ ᐋᖅᑭᓱᖅᓯᒪᔭᖏᑦ ᑭᐅᔾᔪᑎᒋᓂᐊᕐᒪᒋᑦ ᒥᔅ ᐅᑉᐱᐅᑉ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐅᑉᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᑭᓪᓕᒋᐊᕐᓂᖓ $60,000 ᐃᒪᓐᓇ ᐅᖃᐅᓯᕆᕋᑖᖅᑕᖓ 
ᐅᓂᒃᑲᐅᓯᕆᒃᑲᓂᕐᓗᒍ. $5,000-ᓂᑦ ᐃᓚᓐᖓᑎᑦᑕᖅᑯᖅ ᒪᒃᑯᐊ ᐃᖅᑲᓇᐃᔭᖅᑎᖁᑎᕗᑦ ᐊᑭᓕᖅᓱᓲᕈᕋᑦᑎᒍ Step 
1,2,3,4,5,6-ᒧᑦ ᑎᑭᐅᒪᒻᒪᑕ ᐊᓪᓗᕐᓂᐊᖅᑎᓪᓗᒋᑦ ᐊᕐᕌᒍᒧᑦ ᑮᓇᐅᔭᖅᑖᕆᓂᐊᖅᑕᖏᑦ 
ᐋᖅᑭᓱᐃᓐᓇᐅᔭᕆᐊᖃᓲᕆᒐᑦᑎᒍ ᐊᕐᕌᒍᑕᒫᖅ ᑖᓐᓇ ᓯᕗᓪᓕᖅᐹᒥ ᐋᖅᑭᓲᑎᐅᑦᑕᓂᖅᑯᖅ.  
 
ᐊᒻᒪᓗ ᑖᓐᓇ ᒥᑭᓪᓕᒋᐊᖅᒥᔪᖅ $75,000 ᐊᕕᑦᑐᖅᓯᒪᔪᓃᖔᖓᔪᖅ ABE/Literacy-ᓂᕋᖃᑦᑕᖅᑕᕗᑦ ᓄᓇᓕᓐᓄᑦ 
ᐱᔨᑦᑎᕋᕈᑎᐅᖃᑦᑕᓚᐅᖅᑐᖅ ᓅᖔᖅᑐᑎᒃᑯᑦ Grants and Contributions-ᓄᑦ ᓱᓕ Literacy-ᒧᑦ ABE-ᒧᑦ 
ᐊᑐᕐᓂᐊᕋᓗᐊᖅᑎᓪᓗᒍ ᑭᓯᐊᓂ ᓄᑦᑎᖔᓚᐅᕋᑦᑎᒍ Grants and Contributions-ᓄᑦ Literacy Council 
ᑮᓇᐅᔭᖅᑖᕆᔭᐅᓂᐊᕐᒪᑦ. ᑖᓐᓇᖃᐃ ᓇᓗᓇᐃᖅᓯᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᑉᐸᑦ ᑲᑎᒪᔾᔪᑎᕕᓂᕐᓂᑦ ᐅᖃᓕᒫᕐᓗᖓ 
ᑐᑭᓯᑦᑎᐊᕋᓱᒍᑎᒋᓂᐊᓕᖅᐸᕋ.  

ᐊᐱᖅᑯᑎᒐ ᑭᖑᓪᓕᖅᐹᖅ ᒥᓂᔅᑕᒧᑦ ᐊᐱᕆᒃᑲᓐᓂᓚᐅᓐᖏᓂᓐᓂ ᐃᖅᑲᓇᐃᔭᖅᑎᖏᓐᓄᓪᓗ. ᑖᓐᓇ ᑕᕝᕙ ᑐᓂᕐᕈᓯ 
ᐃᑲᔪᕈᑎᔅᓴᐃᓪᓗ $17-ᒥᓕᐊᓐ ᐅᖓᑖᓃᕋᕐᔪᒻᒪᑕ ᓴᓂᕝᕙᖅᑕᐅᓯᒪᔪᑦ ᓄᓇᕗᑦ ᓯᓚᑦᑐᓴᕐᕕᒻᒧᑦ ᐊᑐᖅᑕᐅᓂᐊᖅᑐᑦ 
$1-ᒥᓕᐊᓐ ᐅᖓᑖᓂ ᐊᑭᑦᑐᕆᐊᖅᓯᒪᓪᓗᑎᑦ. ᑎᑎᕋᖅᑕᐅᓯᒪᔪᓂᑦ ᑖᒃᑯᓂᖓ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᒋᔭᖏᓂ ᐊᕐᕌᓂ ᐊᕐᕌᒍᒋᔭᑦᑎᓐᓄ ᒫᓐᓇ. ᒥᓂᔅᑕᖃᐃ ᐅᖃᕈᓐᓇᖅᐸᐃ ᐊᒡᒍᖅᑐᖅᓯᒪᓗᒋᑦ ᐅᖃᐅᓯᕆᓗᒋᑦ 
ᖃᓄᐃᒻᒪᑦ ᑖᒃᑯᐊ ᑮᓇᐃᔭᐃᑦ ᖄᒃᑲᓐᓂᐊᒍᑦ ᓯᓚᑦᑐᓴᕐᕕᒻᒧᐊᑎᑕᐅᒻᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᑕᕋ ᐊᖓᔪᖅᑳᖓ ᓯᓚᑦᑐᖅᓴᕐᕕᒃᑯᑦ 
ᑭᐅᖁᓂᐊᖅᐸᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕚᓐᑐᒥᐅᓕᓐ. 
 
ᕚᓐᑐᒥᐅᓕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᓴᓂᕝᕙᖅᑕᐅᖃᑦᑕᖅᑐᑦ 
ᐱᒋᐊᕈᑕᐅᓂᐊᕐᒪᑕ ᐃᓕᓐᓂᐊᕈᑎᔅᓴᓄᑦ ᓴᓇᔾᔪᑕᐅᓗᑎᑦ. ᐃᓕᓐᓂᐊᕈᑎᑦ ᓴᓇᔾᔪᑕᐅᖃᑦᑕᖅᑐᑦ 
ᐃᖅᑲᓇᐃᔭᖅᑎᑖᕈᑎᔅᓴᓄᓪᓗ ᓴᓇᓂᐊᕐᒪᑕ ᐃᓕᓐᓂᐊᕈᑎᔅᓴᓂᑦ ᐃᓕᓐᓂᐊᑎᑦᑎᖃᑦᑕᓂᐊᕐᓗᑎᓪᓗ ᐃᓕᓐᓂᐊᖅᑏᑦ 
ᐱᒋᐊᓕᓵᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᓐᑐᒥᐅᓕᓐ. ᑭᖑᓪᓕᕐᒨᓚᐅᓐᖏᓂᑦᑎᓐᓂ ᐊᐱᖅᑯᑎᔅᓴᒧᑦ 15-ᒥᓂᔅᓯᒥᑦ 
ᕿᑲᑲᐃᓐᓈᔪᓐᓂᐊᖅᐳᒍᑦ. ᖁᔭᓐᓇᒦᒃ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:48ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 15:09ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕆᐊᓚᐅᕐᒥᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑖ ᐃᖅᑲᓇᐃᔭᖅᑎᑦᑎᓪᓗ. 
ᐊᐱᖅᓱᒃᑲᓂᐅᑎᖃᕈᒪᖅᑲᐅᒐᒪ ᓇᓗᓇᐃᖅᑕᐅᒃᑲᓐᓂᕐᓗᑎᒃ ᐅᖃᐅᓯᕆᔭᐅᖅᑲᐅᔪᓄᑦ ᑭᒡᒍᓯᐅᖅᑲᐅᔪᓄᓪᓗ. 
ᐱᔾᔪᑎᒋᓪᓗ ᐱᓕᕆᕝᕕᐅᑉ ᐃᖅᑲᓇᐃᔭᖅᑲᑎᖃᕐᓂᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᐅᔭᕋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᒥᑦ ᖃᓄᐃᑦᑐᓂᒃ ᑐᑭᓯᑦᑎᐊᖅᑲᐅᖏᓐᓇᒪ ᑭᓱᒥᒃ ᐱᔭᕆᖅᓯᓇᓱᐊᒻᒪᖔᔅᓯ 
ᑕᕝᕗᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐃᖅᑲᓇᐃᔭᖃᑎᖃᕋᓱᒃᑎᓪᓗᑕ, 
ᐱᓕᕆᕕᒻᒥ ᓯᕗᒧᐊᒋᐊᖃᕐᓗᑕ ᐅᔭᕋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕈᑎᔅᓴᐅᓂᐊᖅᑐᓄᑦ ᐅᐸᓗᖓᐃᔭᐃᑎᓂᑦ. 
ᐅᔭᕋᓐᓂᐊᕕᒻᒧᑦ ᐃᓕᓐᓂᐊᕕᒻᒥ ᐅᖃᐅᓯᖃᓐᖏᑦᑐᒍᑦ ᐱᓕᕆᔾᔪᑎᓂᑦ ᐅᖃᐅᓯᖃᑐᐃᓐᓇᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᕋᕕᐅᒃ. ᐅᐃᒻᒪᓕᖅᑲᐅᒐᓗᐊᕋᒪ 
ᑖᔅᓱᒧᖓ ᑕᐃᒎᓯᕆᔭᕐᓄᑦ. ᒥᓂᔅᑕ ᖃᐅᔨᒪᒻᒪᑦ ᐊᑯᓂᑲᓪᓚᕈᓗᒃ ᐅᔭᕋᓐᓂᐊᕐᓂᓕᕆᓂᕐᒧᑦ  

ᐃᓕᓐᓂᐊᕕᔅᓴᓕᐅᕆᐊᖃᕐᒪᑕ ᕿᑎᕐᒥᐅᓂᑦ ᐊᒻᒪ ᒫᓐᓇᕋᑖᖑᓚᐅᖅᑐᖅ ᓘᐱᓐ ᒪᐃᓐ-ᓂᑦ ᐅᔭᕋᓐᓂᐊᕕᒻᒥ 
ᐃᓂᔅᓴᖓ ᑕᐃᓐᓇ ᐃᓕᓐᓂᐊᕈᑎᐅᖁᓪᓗᒍ ᑐᒃᓯᕋᐅᑎᒋᓯᒪᒻᒥᔭᕗᑦ.  
 
ᒥᓂᔅᑕᐅᑉ ᑭᐅᒡᒍᓯᖓ ᒪᓕᓪᓗᒍ, ᐊᐱᖅᑯᑎᔅᓴᖃᓕᕐᒪᒐ ᐅᖃᖅᑲᐅᒻᒪᑦ ᑕᐃᒃᑯᐊ ᓴᓗᒻᒪᖅᓴᐃᔨᐅᖃᑦᑕᕋᔭᕐᓂᕐᒧᑦ 
ᐅᔭᕋᒃᓴᖅᓯᐅᕈᑎᕕᓂᕐᓄᑦ ᑕᐃᒃᑯᐊ ᓴᓗᒻᒪᖅᓴᐃᔾᔪᑎᕕᓃᑦ ᑲᒪᒋᔭᐅᔾᔪᑎᔅᓴᖏᓐᓄᑦ ᐃᖅᑲᓇᐃᔭᖅᑎᐅᓯᐊᓂᐊᖅᑐᑦ 
ᑭᒡᓕᓂᖅ ᐃᓕᓐᓂᐊᕐᕕᐋᓗᖓᓂ ᐃᓕᓐᓂᐊᖅᑕᐅᒻᒪᑕ. ᑖᒃᑯᐊ ᖃᓄᖅ ᐃᓛᒃᑰᖅᑎᑕᐅᕚᑦ? ᓴᓇᔨᕈᕆᐅᖅᓴᓂᕐᒧᑦ 
ᐃᓕᓐᓂᐊᕐᕕᒃ ᐃᓕᓐᓂᐊᕐᕕᐋᓗᒻᒥ ᐃᓕᓐᓂᐊᖅᑎᐅᔪᑦ ᐃᓛᒃᑰᕆᕚᑦ ᐃᓐᓇᐃᑦ ᐃᓕᓐᓂᐊᕐᕕᖃᖅᑎᑕᐅᓂᐊᕆᕚᑦ 
ᐅᔭᕋᓐᓂᐊᕐᕕᓐᓄᑦ ᓴᓇᔪᒪᔪᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᑦᑎᑕᐅᓯᒪᔪᑦ ᑕᐃᒃᑯᐊ 
ᐃᓕᓐᓂᐊᕈᑎᔅᓴᓄᑦ ᕿᒥᕐᕈᓇᒃᑲᑦᑎᒍᑦ ᓴᖅᑭᑦᑐᒪᓪᓗᒋᓪᓗ ᐃᓕᓐᓂᐊᕈᑎᔅᓴᐅᓂᐊᖅᑐᓄᑦ ᐅᔭᕋᓐᓂᐊᖅᑐᓕᕆᓂᕐᒧᑦ 
ᐅᖃᐅᓯᕆᔭᕗᑦ. ᑕᕝᕙᓂ ᑕᐃᒃᑯᐊ ᓴᓗᒻᒪᖅᓴᐃᔾᔪᑎᕕᓂᕐᓄᑦ ᐅᔭᕋᓐᓂᐊᕈᑎᕕᓂᕐᓄᑦ 
ᐃᓕᓐᓂᐊᕈᑕᐅᖃᑦᑕᕈᓐᓇᒥᒻᒪᑕ ᓄᓇᕗᒻᒥ ᓯᓚᑦᑐᓴᕐᕕᒃ ᐊᖅᑯᑎᒋᔭᐅᓗᓂᑦ. 
 
ᐊᒻᒪᓗᑦᑕᐅᖅ ᖄᒃᑲᓐᓂᐊᒍᑦ ᐃᖅᑲᓇᐃᔭᖅᑕᐅᔪᑦ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕐᕕᐋᓗᓐᓂ ᐃᓕᓐᓂᐊᕐᕕᐅᔪᑦ 
ᑕᐃᒃᑰᓇᑦᑕᐅᖅ ᐊᑐᒃᑲᓐᓂᕈᓐᓇᕐᒪᑕ ᑕᒪᑐᒧᖓ ᐱᓕᕆᐊᖃᕐᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᑭᐅᒻᒪᑦ. ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒍ 
ᑲᑎᒪᖃᑎᖃᓚᐅᖅᓯᒪᒐᑦᑕ ᐅᔭᕋᓐᓂᐊᖅᑐᓕᕆᓂᕐᒧᑦ. ᒫᓐᓇ ᓯᕗᓂᔅᓴᒧᓪᓗ ᐃᖅᑲᓇᐃᔭᖅᑎᑦ 
ᐃᓕᓐᓂᐊᖅᑎᑕᐅᔪᔅᓴᒫᖑᔭᕆᐊᖃᕐᓂᕆᔭᖏᓐᓄᑦ ᐃᓕᓐᓂᐊᕕᔅᓴᒥᒡᒎᖅ ᐊᑐᐃᓐᓇᐅᑎᑎᓛᕐᒪᑦ ᐱᒋᐊᓕᓵᖅᖢᑕ. 
 
ᑭᖑᕙᕈᓘᔭᖃᑦᑕᐅᓚᐅᖅᓯᒪᔫᒐᓗᐊᖅ ᐋᒡᒌᓯᐅᖅᑲᐃ ᓄᓐᖑᐊᓂ 2007-ᒥᑦ ᐱᔭᕇᖅᑕᐅᑕᐃᓐᓇᓚᐅᕐᒪᑦ. ᐃᒻᒪᖃ 
ᒥᓂᔅᑕ ᐅᖃᐅᑎᔪᓐᓇᖅᐹᖓ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐃᓕᓐᓂᐊᑎᑦᑎᖃᑦᑕᓂᐊᕐᓂᖓ 
ᐅᔭᕋᓐᓂᐊᖅᑐᓕᕆᔨᒃᑯᑦ ᑭᒡᓕᓂᖅ ᐃᓕᓐᓂᐊᕐᕕᐋᓘᑉ ᐃᓗᐊᓂ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕐᕕᒻᒧᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᐊᓗᒃ ᖁᕕᐊᓇᖅᑐᓂᑦ ᓴᖅᑭᖅᑐᖃᖅᓯᒪᓕᕐᒪᑦ 
ᑕᐅᕙᓂ ᐊᖏᖃᑎᒌᒍᑎᓂᓪᓗ ᑐᑭᓯᒪᖃᑎᒌᓐᓂᕐᒧᑦ ᐊᑎᓕᐅᓚᐅᖅᖢᑎᑦ ᑕᐅᕙᓂ ᐊᒻᒪᓗᑦᑕᐅᖅ KEDC-ᑯᑦ ᑖᓐᓇ 
ᑲᔪᓰᓐᓇᖅᑐᖅ ᑲᔪᓰᓐᓇᑐᖅᑕᐅᖅ ᐱᓕᕆᐊᕆᔭᐅᔪᑦ ᐱᕙᓪᓕᐊᑎᑕᐅᓂᕆᔭᖏᑦ ᐃᓱᒪᒋᔪᑑᓪᓗᑎᑦ 
ᐱᓕᕆᐊᕆᔭᐅᕙᓪᓕᐊᔪᑦ ᓴᖅᑭᐸᓪᓕᐊᔪᑦ ᐅᖃᓪᓚᓯᓐᓈᑎᓪᓗᑕ.  
 
ᐃᖃᓗᒃᑑᑦᑎᐊᕐᒦᖃᑎᒋᓚᐅᕋᒃᑯ ᒪᓕᒐᓕᐅᖅᑎ ᐅᑭᐊᔅᓵᖅ ᑕᐃᒃᑯᐊ ᐃᓂᔅᓴᖓ ᐱᔭᕇᖅᑕᐅᓯᒪᓕᖅᑐᑦ 
ᐃᓕᓐᓂᐊᕕᐅᑉ ᐱᓕᕆᕝᕕᔅᓴᖓ ᐊᒻᒪᓗ $100,000-ᖏᓐᓂᐋᓗᒃ ᑮᓇᐅᔭᓂᑦ ᐊᑐᖃᑦᑕᖅᓯᒪᓕᖅᑐᑕ ᑕᐃᒃᓱᒧᖓ  

ᓄᑖᕈᕆᐊᖅᑕᐅᖁᓪᓗᒍ ᓴᓇᕕᒃ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕐᕕᐋᓗᒻᒥ ᐃᓕᓐᓂᐊᕐᕕᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᑦᑕᐅᖅ ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᑲᓐᓂᕈᓐᓇᖅᐹ 
ᐃᓗᓕᑯᓘᔭᖃᕐᓂᖅᓴᐅᓗᒋᑦ, ᖃᓄᐃᑦᑐᓂᑦ ᐃᓕᓐᓂᐊᕈᑎᔅᓴᓂᑦ ᓴᖅᑭᑎᓯᒪᒻᒪᖔᑕ ᑕᐃᑲᓂ 
ᐅᔭᕋᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᕿᑎᕐᒥᐅᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑎᕐᒥᐅᓂ KIA-ᑯᑦ ᐱᖃᑎᒋᔭᐅᓪᓗᑎᑦ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᖏᑦ Miramar, Hope Bay-ᑯᓪᓗ ᐊᒻᒪᓗᑦᑕᐅᖅ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 
ᐊᑎᓕᐅᖅᓯᒪᓕᖅᑐᒍᑦ ᑐᑭᓯᒪᖃᑎᒌᓐᓂᕐᒧᑦ ᐊᖏᕈᑎᐅᔪᓂᑦ ᐅᖃᐅᓯᕆᖅᑲᐅᔭᑦᑎᓐᓂ.  
 
ᒫᓐᓇᐅᔪᖅ ᐅᔭᕋᓐᓂᐊᓂᕐᒧᑦ ᓲᖏᐅᓴᔭᐅᓂᐊᖅᑐᑦ ᐃᓕᓐᓂᐊᕈᑎᔅᓴᖏᑎᒍᑦ ᖁᕐᓗᖅᑑᒥ ᐅᑭᐊᔅᓵᖅ ᐊᒻᒪᓗᑦᑕᐅᖅ 
ᐃᓕᓐᓂᐊᕈᑎᔅᓴᖏᑦ ᐋᖅᑭᒋᐊᖅᑕᐅᓪᓗᑎᑦ ᐊᑐᒐᕐᓇᓂᖅᓴᐅᓂᐊᕐᒪᑕ ᓄᓇᕗᒻᒥᐅᓄᑦ ᓯᓚᑦᑐᖅᓴᕐᕕᒻᒥ 
ᑕᐱᖃᖅᖢᑎᒃ KEDC-ᑯᓐᓂᒃ.  
 
ᐊᑐᖅᑕᐅᓂᐊᕐᓗᑎᒡᓗ ᐃᖅᑲᓇᐃᔭᖅᑎᒋᔭᖏᑦ ᐱᔨᑦᑎᕐᓂᐊᕐᒪᑕ ᐅᖃᐅᓯᕆᕋᑕᖅᑕᕐᓂᑦ ᐅᔭᕋᖅᓴᖅᓯᐅᓂᕐᒧᒡᓗ 
ᐃᑲᔪᕈᑏᑦ ᑕᐃᒃᑯᐊ ᐃᓕᓐᓂᐊᕈᑕᐅᓂᐊᖅᑐᑦ ᐃᖃᓗᑦᑑᑦᑎᐊᕐᒥ ᖁᓪᓗᖅᑑᒥᓗ ᑕᐃᒃᑯᐊᓗ ᐅᔭᕋᕐᓂᐊᖅᑐᓕᕆᔨᒃᑯᑦ 
ᑕᐃᒪᓐᓇ ᓄᓇᒥᑦ ᐱᓕᒻᒪᒃᓴᕆᐊᖅᑐᕐᓗᑎᒃ ᐅᔭᕋᖅᓴᖅᓯᐅᓂᕐᒥᑦ ᐃᓕᓐᓂᐊᖅᑎᑕᐅᓗᑎᒃ ᐊᑕᐅᑦᑎᒃᑯᒡᓗ.  
 
ᒫᓐᓇ ᓂᕿᓕᐅᕆᐅᖅᓴᓂᕐᒧᑦ ᐃᓕᓐᓂᐊᖅᑎᑦᑎᔪᑦ ᓄᓇᓕᕋᓛᕐᒦᓪᓗᑎᒃ ᑕᓐᓇ ᐃᖃᓗᒃᑑᑦᑎᐊᕐᒥᑦ 
ᐅᔭᕋᕐᓂᐊᖅᑐᓕᕆᔨᒃᑯᑦ ᑭᓐᖒᒪᒻᒪᒍ ᓴᓇᔭᐅᒻᒪᑦ ᐃᓛᒃ ᐃᓕᓐᓂᐊᕈᑕᐅᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ, ᑐᓴᖅᑎᑦᑎᒻᒪᑦ. ᒥᓂᔅᑕ ᐊᔾᔨᖓᓂ 
ᑐᓂᔪᓐᓇᖅᐹᖓ ᐅᖃᐅᓯᕆᔭᖏᑦᑕ? ᐋᒡᒐ? ᑐᓂᓛᕈᒪᕕᓐᖔ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᖓᐃ ᖁᔭᓐᓇᒦᒃ. ᑕᐃᒪ ᐅᖃᖅᑲᐅᒐᕕᑦ ᒪᕐᕉᓕᖓᔫᒃ ᑖᒃᑯᐊ 
ᑐᑭᓯᐅᒪᔾᔪᑎᑦ ᐊᖏᕈᑎᑦ, ᑐᓴᓚᐅᕋᒪ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ ᐃᒃᐸᒃᓴᖅ ᑖᓐᓇ ᐊᖏᕈᑎᒃ ᓱᓇᐅᒻᒪᖔᖅ  

ᐃᓗᓕᐊ ᖃᓄᕐᓗ ᐊᑐᕐᓂᐊᕐᒪᖔᖅ ᐃᖏᕐᕋᓂᐊᕐᒪᖔᖅ ᐊᑐᐃᓐᓇᕈᐃᓂᐊᕐᒪᖔᖅ ᐃᓕᓴᖅᑐᓄᑦ ᐃᑲᔫᑎᔅᓴᖓᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ ᐃᓚᒋᔭᐅᔪᖅ ᒪᓕᒐᓕᐅᖅᑎ ᐃᓚᐅᓪᓚᕆᓚᐅᕐᒪᑦ 
ᑕᒪᔅᓱᒧᖓ ᕿᑎᕐᒥᐅᓂᑦ ᐅᖃᐅᓯᖃᖅᑎᓪᓗᑕ ᐃᓕᓐᓂᐊᕈᑎᒃᓴᓂᒃ ᓴᖅᑭᓚᐅᕐᒪᑦ ᑕᐃᑲᓐᖓᑦ KEDC-ᑯᑦ 
ᑲᑎᒪᑎᓪᓗᒋᑦ ᑐᑭᓯᐅᒪᓇᕐᒧᑦ ᑖᓐᓇ ᐊᖏᕈᑎᒃ ᐱᓪᓗᒍ ᐊᒻᒪ Miramar ᐅᔭᕋᖅᓯᐅᖅᑎ ᕿᑎᕐᒥᐅᓂᑦ ᐊᒻᒪ 
ᐃᓚᐅᔪᖃᓚᐅᕐᒪᑦ ᐃᕙᖓᑑᓐᖏᑦᑐᖅ ᑕᒪᓐᓇ ᐊᑐᕐᓂᐊᕋᑦᑎᒍ ᐃᔾᔪᐊᕋᔅᓴᐅᓪᓗᓂ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 
ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ Miramar-ᑯᓪᓗ ᐅᔭᕋᖅᓯᐅᖅᑏᑦ KEDC-ᑯᓪᓗ ᑲᑐᔾᔨᓪᓗᑎᒃ ᐱᓕᕆᓚᐅᕐᒪᑕ 
ᐃᓕᓐᓂᐊᕈᑎᒃᓴᓂᑦ.  
 
ᐊᒻᒪᓗ ᐱᓕᕆᐊᖃᖅᖢᑎᒃ ᐊᓯᖏᓐᓂ ᓇᓃᒐᔭᕐᒪᖔᑕ ᐃᓕᓐᓂᐊᕈᑎᒃᓴᐅᓂᐊᖅᑐᖅ ᕿᑎᕐᒥᐅᓂᑦ. ᑕᐃᒪᓐᓇ 
ᑕᑯᕙᓕᕋᑦᑕ ᐱᓪᓗᒍ ᑕᒃᑯᐊ Miramar-ᑯᑦ ᐊᑐᐃᓐᓇᕈᐃᓚᐅᕐᒪᑕ ᐃᓕᓴᐃᔨᒃᓴᐅᓂᐊᖅᑐᓂᒃ ᐊᒻᒪ 
ᐊᑐᕈᓐᓇᕐᓂᐊᕋᑦᑎᒍ ᑕᐃᒃᑯᐊ ᐃᓕᓐᓂᐊᕕᒃᓴᐅᓂᐊᖅᑐᑦ ᐊᑐᖅᑕᐅᔪᑦ ᑕᐅᕙᓂ ᐅᔭᕋᖅᓯᐅᕐᕕᒻᒥ 
ᐃᓕᓐᓂᐊᕈᑕᐅᓚᖓᔪᑦ. 
 
ᑕᐃᒪ ᐊᑐᐃᓐᓇᕈᐃᓂᐊᕋᑦᑕ ᓈᓴᐅᓯᕆᓂᕐᒧᑦ ᑕᒪᒃᑯᐊ ᖃᓄᑐᐃᓐᓇᖅ ᐃᓕᓴᕈᑏᑦ ᑕᒡᕙ ᑕᐃᒪᐃᑦᑐᖅ ᐃᓕᖓᓚᕗᑦ 
ᓴᖅᑭᓯᒪᒻᒪ ᑕᒃᑯᐊ ᐊᖏᕈᑏᑦ ᐃᓗᐊᓂ ᐊᑎᓕᐅᓚᐅᖅᑕᕗᑦ ᕿᑎᕐᒥᐅᓄᑦ ᒥᔅᑕ ᐲᑕᓴᓐ ᐃᓚᒋᓪᓗᑎᒍ ᐊᒻᒪ 
ᐅᔭᕋᖅᓯᐅᑏᑦ ᐃᓚᒋᒡᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᒃ. ᐃᒻᒪᖃ ᐃᓱᒪᖅᓴᖅᓯᐅᕈᓐᓇᖅᐳᖅᑲᐃ ᒥᓂᔅᑕ 
ᓯᕗᓕᖅᑎᐅᓗᓂ ᓴᖅᑭᑦᑎᓂᕐᒥᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕈᓯᒃᓴᓂᒃ. ᑕᐃᒪᓐᓇ ᓄᓇᑦᓯᐊᕐᒥ 
ᑕᐃᒪᐃᓐᓇᖅᑐᖅᑕᖃᕐᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᐅᔭᕋᓯᐅᕐᓂᕐᒧᑦ. 
 
ᑲᑎᒪᔨᒐᓛᖃᕐᒪᑕ ᑕᐃᒃᑯᐊ ᑎᒍᒻᒥᔪᓕᒫᑦ ᐃᓚᐅᓪᓗᑎᒃ ᐊᑦᑐᐊᓂᖏᓐᓄᑦ ᑕᒪᒃᑯᐊ ᑕᐃᒃᑯᐊᑐᐊᖑᓐᖏᑦᑐᑦ 
ᐃᓕᓐᓂᐊᖅᑐᓕᕆᔨᑐᐃᓐᓇᐅᖏᑦᑐᑦ ᑭᓯᐊᓂ ᐃᖏᕐᕋᔪᓕᕆᔨᒃᑯᓪᓗ ᐊᓯᖏᓪᓗ ᒐᕙᒪᒃᑯᓐᓂ ᑎᒥᖏᓐᓂ 
ᐅᔭᕋᖅᓯᐅᖅᑏᑦ ᕿᑎᕐᒥᐅᑉ ᐃᓄᐃᑦ ᑲᑐᔾᔨᖃᑎᒌᖏᓪᓗ ᑕᐃᒃᑯᐊ ᑎᒍᒻᒥᖃᑕᐅᔪᑦ ᑕᒪᑦᓱᒥᖓ ᐃᓱᒪᓂᖃᖅᑐᑦ 
ᐅᔭᕋᖅᓯᐅᕐᓂᕐᒧᑦ. ᑕᒪᓐᓇ ᑭᓇᐅᔭᖃᖅᑎᑦᑐᓐᓇᕈᔅᓯᐅ ᑲᑎᒪᔨᐊᓛᑦ ᐊᒻᒪ ᐊᑐᕈᓐᓇᕐᓂᐊᕐᒪᑕ ᑕᐃᒃᑯᓂᖓ ᑲᓇᑕᒥ 
ᑕᒪᑦᓱᒧᖓ ᐊᑐᖃᑦᑕᖅᑐᓂᒃ ᐊᒻᒪ ᐃᑲᔪᖅᓯᕈᑕᐅᓗᑎᒃ ᐃᓕᓐᓂᐊᖅᑎᐅᔪᓄᑦ ᐃᖅᑲᓇᐃᔮᒃᓴᔪᓪᓗ ᐊᒻᒪ 
ᖄᖓᒍᒃᑲᓐᓂ ᐃᓕᓴᕈᑕᐅᒃᑲᓐᓂᕋᔭᖅᑐᓂᒃ ᐱᓕᕆᐊᖏᓐᓂ ᐊᑦᑐᐊᔪᑦ ᐱᓕᕆᐊᖅᓴᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᒪᓕᒐᓕᐅᖅᑎ ᑐᑭᖃᖅᑐᒥᒃ ᓴᖅᑭᑎᑦᑎᔪᖅ ᑕᒪᒃᑯᐊ ᐱᕕᒃᓴᑦᑎᐊᕙᐃᑦ  

ᐅᔭᕋᖅᓯᐅᕐᕕᒻᒧᑦ ᒫᓐᓇ ᓄᓇᕗᒻᒥ ᐊᐃᐳᕈ 8-10-ᒥᑦ ᐃᖅᑲᓇᐃᔭᖅᑎᕗᑦ ᖁᓛᓃᑦᑐᑦ ᐱᓕᕆᐊᖃᕐᒪᑕ 
ᐋᖅᑭᒃᓱᐃᓪᓗᑎᒃ ᐊᐃᐳᕈ 8-10-ᒧᑦ ᐃᖃᓗᓐᓂ, ᓄᓇᕗᒻᒥ ᑕᒪᓐᓇ ᐅᔭᕋᖅᓯᐅᓂᕐᒧᑦ ᑲᑎᒪᕕᔾᔪᐊᓂᐅᕐᓂᐊᖅᑐᖅ 
ᐃᖃᓗᓐᓂ ᐊᐃᐳᕈ 8-10-ᒧᑦ ᑎᑭᓪᓗᒍ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯ 
ᐱᓕᕆᕕᖓᑦ, ᓄᓇᕗᒥᓗ ᓯᓚᑦᑐᕐᓴᕐᕖᑦ ᐱᓕᕆᖃᑎᒌᖕᒪᑕ ᐅᖃᖃᑎᒌᒍᑎᒋᓪᓗᒍ ᓄᓇᕗᒥ ᐸᕐᓇᐅᑕᐅᓂᐊᖅᑐ 
ᐅᔭᕋᒃᓯᐅᕐᓂᕐᒧᑦ ᐃᓕᓐᓂᐊᕈᑎᒃᓴᐃᑦ.  
 
ᑖᒃᑯᐊ ᑲᑎᙵᓂᐊᖅᑐᑦ ᐃᖃᓗᖕᓂ ᑲᑎᒪᕕᒡᔪᐊᕐᓂᐊᕐᒪᑕ ᐊᐃᐳᕈ 8-10-ᒧᑦ ᑎᑭᓪᓗᒍ 2008-ᒥ ᐅᔭᕋᒃᓯᐅᕐᓂᕐᒧᑦ 
ᐊᒻᒪ, ᐃᓱᒪᒋᔭᖏ ᐃᓱᒪᓕᐅᕈᑎᒋᓂᐊᕐᐸᕗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓴᖅᖢᒍ ᖁᕕᐊᓇᖅᑐᖅ, ᑐᓴᕐᓂᖅᑐᖅ. ᐅᖃᓕᒫᖅᖢᒍ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐅᖃᖅᓯᒪᔪᖃᕐᒪᑕ ᐅᑭᐅᓄᑦ ᑕᓪᓕᒪᓄᒡᒎᖅ ᓱᓕ 1,700 ᐃᓄᐃᑦ 
ᐅᔭᕋᒃᓯᐅᕐᓂᕐᒧᑦ ᐱᓕᕆᓂᐊᕐᒪᑕ, ᑕᐃᒪ ᐃᓱᒪᓇᕐᒪᑦ ᐊᖏᓂᕐᓴᐅᓂᐊᖅᑐᒃᓴᐅᔪᑦ ᑭᓯᐊᓂ, ᐊᒃᓱᐊᓗ 
ᐱᔭᕆᑐᓂᐊᕐᒪᑦ ᐃᓕᓐᓂᐊᖅᑎᑦᑎᕙᓪᓕᐊᔾᔪᑎᒃᓴᓄᑦ. ᑲᔪᓯᓗᑎ ᑕᒪᓐᓇ ᐃᓕᓐᓂᐊᕐᓂᕐᒧᑦ ᑲᔪᓯᓗᒍ ᐃᓚᐅᔪᓪᓗ 
ᑕᐃᒃᑯᐊ ᑎᒍᒻᒥᖃᑕᐅᔪᑦ ᑕᒪᑦᓱᒧᖓ ᐊᒃᑐᐊᓂᖓᓄ ᐅᔭᕋᒃᓯᐅᕐᓂᐅᑉ ᐃᓱᒪᓕᐅᕆᔪᓐᓇᕐᒪᑕ.  
 
ᐅᓇ ᐊᐱᖅᑯᑎᒪ ᑐᒡᓕᐊ ᓯᕗᓪᓕᐅᑎᑕᐅᓂᐊᖅᑐ 2008-ᒥ ᑲᔪᓯᓂᐊᕐᒪᑕ ᐱᕙᓪᓕᐊᑎᑦᑎᓂᕐᒧᑦ 
ᐃᓕᓐᓂᐊᕐᕕᒡᔪᐊᓂ ᓇᓗᓇᐃᒃᑯᑕᖅᑖᖃᑦᑕᕐᓗᑎ ᐱᐊᓂᒍᑎᖏᓐᓂᑦ, ᑖᒃᑯᐊ ᐱᒋᐊᖅᑕᐅᓚᐅᖅᑐᑦ ᐊᕐᕌᓂ. ᑖᓐᓇ 
ᑲᔪᓯᓂᐊᕐᒪᑦ ᐅᑭᐅᕆᔭᑦᑎᓐᓂ ᒫᓐᓇ ᑖᓐᓇ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᒋᑦᑎᐊᖅᑕᕗᑦ ᑕᒪᓐᓇ ᑲᑎᒪᔨᕈᓰᑦ ᑖᒃᑯᐊ 
ᐅᖃᖃᑎᒋᔪᓐᓇᓚᐅᕋᑦᑎᒍ ᑐᑐ ᐊᐱᖅᑯᑎᒋᓚᐅᖅᑕᖓ. ᑕᒪᒃᑯᐊ ᐃᓕᓐᓂᐊᕌᓂᖃᑦᑕᖅᑐᑦ ᓇᓗᓇᐃᒃᑯᑕᖃᖅᖢᑎᒃ 
ᐊᒻᒪ ᐱᔾᔪᑎᖃᖅᖢᑎᒃ ᐃᓚᖏᑦ ᐱᐊᓂᒍᓐᓇᓚᐅᙱᑦᑐ ᐃᓕᓐᓂᐊᕐᕕᒡᔪᐊᒥ 17, 18-ᓂᒃ ᐅᑭᐅᓖᑦ. 
 
ᐊᒻᒪ ᐱᐊᓂᖃᑦᑕᖅᑐ ᐃᓕᓐᓂᐊᕐᕕᒡᔪᐊᒥ ᐊᔾᔨᕐᓚᖏᓐᓂ ᖃᐅᔨᓴᖅᑕᐅᖃᑦᑕᕐᒪᑕ. ᑖᒃᑯᐊ ᖃᐅᔨᓴᖅᑕᐅᓪᓗᑎ 
ᐊᔪᙱᓐᓂᖏᑦ ᐃᖅᑲᐅᒪᓂᖏᓪᓗ. ᑕᒪᓐᓇ ᑲᔪᓯᔪ ᐃᖏᕐᕋᑦᑎᐊᖅᑐᖅ ᑖᒃᑯᐊ ᐃᓕᓐᓂᐊᕈᑎᒃᓴᐃᓪᓗ ᐃᓚᖏᑦ 
ᐅᑎᕐᕕᐅᔪᓐᓇᖃᑦᑕᖅᑐ ᐃᓕᓐᓂᐊᖅᑕᖏᓐᓄᑦ ᐃᓕᔭᐅᓗᑎᒃ. ᑕᐃᒪ ᐅᑭᐊᒃᓵᖅ ᐱᒋᐊᕈᓐᓇᕐᓂᐊᕐᒪᑕ ᑖᓐᓇ 
ᑲᔪᓯᓕᖅᑎᓪᓗᒍ ᐃᓕᓐᓂᐊᕈᑎᒃᓴᖅ. 
 
ᐊᒻᒪᓗᑦᑕᐅᖅ, ᑖᒃᑯᐊ ᖃᐅᔨᓴᖅᑕᐅᓂᐅᖃᑦᑕᖅᑐ grade 12-ᒧᑦ ᐃᓕᑕᕆᔭᐅᓯᒪᖕᒪᑦ ᐊᒻᒪ, ᐱᑕᖃᒃᑲᓐᓂᕈᒪᒐᑦᑕ 
ᐃᒪᓐᓇ ᐱᕈᖅᓯᒪᓂᖅᓴᐅᔪᓂᒃ ᐱᐊᓂᒃᐸᓪᓕᐊᔪᓂᒃ ᐃᓕᓐᓂᐊᕐᕕᒡᔪᐊᒥ. ᐊᑐᕈᓐᓇᕋᔭᖅᑐ ᑕᒪᑦᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑖᓗ. ᒥᓂᔅᑕ ᐅᖃᕐᒪᑦ ᐅᖃᕈᓐᓇᖅᐹ? ᖃᒃᓯᓂ ᐃᓐᓇᐃᓂᒃ 
ᐃᓱᒪᔪᖃᕋᔭᖅᐳᖃᐃ ᑕᐃᒃᑯᐊ ᐃᓕᓐᓂᐊᕐᕕᓐᓃᖁᑎ ᒍᕋᐃᑦ 12-ᒧ ᐱᐊᓂᒍᑎᖃᕋᓱᐊᕐᓂᕐᒧ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓯᒪᒐᑦᑎᒍ ᓇᓕᐊᓐᓂ ᐱᕕᖃᕈᓐᓇᕋᔮᕐᒪᖔᑕ 
ᓯᕗᒧᑦ ᓅᒍᑎᒃᓴᒥᑦ. ᐃᓛ ᐃᕐᖐᓐᓂ ᐱᐊᓂᒍᓐᓇᙱᓐᓇᑎᒍ ᓇᒡᒐᔾᔭᐅ ᐅᓪᓗᕈᒻᒥᑖᓂᑉᐸᑕ ᑕᓪᓕᒥᕐᒥᓗ 
ᐅᓐᓄᑯᑐᐃᓐᓇᖅ ᑭᓯᐊᓂ, ᐱᓕᕆᐊᕇᓐᓇᕐᓂᐊᕋᑦᑎᒍ ᖃᐅᑕᒫᖅᓯᐅᑎᓂ ᐃᖅᑲᓇᐃᔮᓄᑦ ᑭᓯᐊᓂ, 
ᓇᓗᓇᐃᖅᓯᒪᓪᓚᑖᖏᑦᑐᓂ ᓇᓚᐅᑦᑖᕈᓐᓇᕐᒪᖔᑦᑕ ᐊᒥᓲᓂᖏᓐᓂᑦ ᑭᓯᐊᓂ, ᖃᐅᔨᓯᒪᒐᑦᑕ ᑕᒪᔾᔭ ᐅᕙᑦᑎᓐᓄᑦ 
ᐅᑎᖅᑕᐃᓐᓇᖃᑦᑕᕐᒪᑦ ᑕᒪᓐᓇ ᐃᓕᓐᓂᐊᒃᑲᓐᓂᕈᒪᔪᑦ ᐃᖅᑲᓇᐃᔭᖅᑎᕗᓪᓗ ᐱᕙᓪᓕᐊᑎᑦᑎᔨᒋᔭᕗᓪᓗ ᑕᒪᒃᑯᐊ 
ᑎᑎᕋᖅᑎᐅᔪᓪᓗ ᕿᒥᕐᕈᒪᖕᒪᑕ.  
 
ᑕᐃᒪ ᐅᖃᖅᑲᐅᒐᒪ ᑕᐃᒪᓐᓇ ᐃᓕᖓᔪᒪᔪᒪᒐᑦᑕ ᐊᓯᖏᓐᓂ ᐱᔭᒃᓴᖃᕋᓗᐊᖅᖢᑕ ᑭᓯᐊᓂ ᑕᐃᒃᑯᐊ 
ᑕᑎᒋᑐᐃᓐᓇᕈᒪᙱᒻᒥᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᖁᔭᓐᓇᒦᒃ. ᑕᐃᒪᓕ ᐃᓐᓇᖅ ᐃᓕᓐᓂᐊᕌᓂᕈᑎᖃᖅᐸᑦ 
ᓇᓗᓇᐃᒃᑯᑕᖃᕐᓗᓂ ᑲᔪᓯᒃᑲᓐᓂᕈᓐᓇᖅᐸ ᓯᓚᒃᑐᕐᓴᕐᕕᖕᒥ ᐅᑭᐅᖅᑕᖅᑐᒥ? ᑖᓐᓇ ᐱᔪᓐᓇᐅᑎᑖᖓ 
ᓯᓚᑦᑐᖅᓴᕐᕕᖕᓄ ᐃᑎᕈᑎᒋᔪᓐᓇᖅᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕚᓐᑐᒥᐅᓕᓐ ᓯᓚᑦᑐᖅᓴᕐᕕᖕᒥ 
ᐅᖃᖃᑎᒋᕋᑖᕋᒃᑯ ᐊᒻᒪ ᑳᑎ ᐃᓚ ᑐᓂᓯᑐᐃᓐᓇᕈᒪᙱᓐᓇᑦᑕ ᓇᓗᓇᐃᒃᑯᑕᒥᑦ ᐃᓕᓐᓂᐊᕈᑎᒧᑦ ᐱᐊᓂᒍᑎᒃ. 
ᑭᓯᐊᓂ ᐃᒪᓐᓇ ᐊᑐᕈᓐᓇᕈᓐᓇᖁᓪᓗᒍ ᑖᓐᓇ ᐸᐃᑉᐹᖅ ᐃᓕᑕᕆᔭᐅᔾᔪᑎ ᐱᐊᓂᓐᓂᖓᓄᑦ ᑕᐃᒃᑯᐊ 
ᐱᕈᖅᓯᒪᑦᑎᐊᖅᑐᑦ ᐃᓕᓐᓂᐊᕕᔾᔪᐊᒥ ᐊᒻᒪ ᐊᒥᓱᐃᑦ ᓇᒻᒥᓂᕆᔭᐅᔪᑦ ᑕᒫᓂ ᑲᓇᑕᒥ ᐊᖏᕐᓂᐊᖅᑐᑦ.  
 
ᐊᖏᕈᓐᓇᖃᑦᑕᕐᒪᑕ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᒍᕋᐃᑦ 12-ᒧᑦ ᑕᐃᒃᑯᐊ ᖃᐅᔨᓴᕈᑏᑦ 
ᐃᓕᓐᓂᐊᕌᓂᓯᒪᔾᔪᑎᒋᑦᑎᐊᕐᓗᒍ ᓲᕐᓗ ᖁᑦᑎᓂᖅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕ ᖁᔭᓐᓇᒦᖅᐸᕋ. ᓂᕆᐅᒋᑦᑎᐊᖅᐸᕋ ᑐᑭᓯᕈᑎᓂᑦ 
ᐱᒃᑲᓂᕐᓂᐊᕋᒪ ᐊᒻᒪ ᐅᓇ ᓯᕗᓪᓕᐅᑎᑦᑐᒪᔭᔅᓯᓐᓂ ᓄᓇᕗᒻᒥ ᐱᓕᕆᐊᕆᔭᐅᔪᑦ ᑕᒪᒃᑯᐊ ᐊᕕᑦᑐᖅᓯᒪᔪᖏᓐᓂ 
ᓄᓇᕗᑦ.  
 
ᑖᓐᓇ ᐅᖃᐅᓯᖅ ᓴᖅᑭᖅᑲᐅᔪᖅ ᐊᕕᑦᑐᖅᓯᒪᔪᖏᓐᓂ ᓄᓇᕗᒻᒥ ᐱᖓᓱᐃᑦ ᑖᒃᑯᐊ. ᓇᓗᓇᐃᖅᓯᔪᓐᓇᖅᐹ  

ᐊᔾᔨᒌᓐᖏᓂᕆᔭᖏᓐᓂ ᑖᒃᑯᐊ ᐱᖓᓲᔪᑦ ᓄᓇᕗᒻᒥ ᐊᕕᑦᑐᖅᓯᒪᔭᖏᓐᓂ ᐃᓕᓐᓂᐊᕈᑎᐅᖃᑦᑕᖅᑐᑦ ᒥᔅᓵᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᒃᑯᐊ ᐅᖃᐅᓰᑦ ᐱᔾᔪᑕᐅᖃᑦᑕᖅᑐᑦ 
ᐃᒪᓐᓇ ᐅᖃᕋᑦᑕ ᐅᖃᐅᓯᖃᕐᑎᓪᓗᑕ ᐊᔾᔨᒌᓐᖏᒪᑕ ᓴᓇᔭᐅᓂᖏᑦ ᐅᒥᐊᕐᔪᐊᓪᓗ ᑎᑭᓐᓂᕆᖃᑦᑕᖅᑕᖏᑦ 
ᒪᓕᒃᖢᒍ ᐱᖃᑦᑕᕋᑦᑕ ᐅᓪᓗᖏᑦ ᐊᑯᓂᐅᓂᖏᓪᓗ ᐅᒥᐊᕐᔪᐊᓪᓗ ᑭᖑᕙᖃᑦᑕᖅᖢᑎᒃ ᐊᔾᔭᖅᑐᐃᔪᑦ 
ᓴᓇᔭᐅᔭᕆᐊᖃᓕᖅᑎᓪᓗᒋᑦ ᑭᖑᕙᖃᑦᑕᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ ᒥᓂᔅᑕ ᑐᑭᓯᓇᖅᑎᑦᑎᒻᒪᑦ. ᒥᓂᔅᑕ ᑕᐃᒪ ᐅᖃᕈᓐᓇᖅᐹ 
ᓇᓗᓇᓐᖏᑎᐊᖅᑐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᓂᑦ ᐊᕕᑦᑐᖅᓯᒪᔪᖏᓐᓂ ᓄᓇᕗᒻᒥ ᑖᒃᑯᐊ ᐃᓪᓗᕐᔪᐊᓄᑦ 
ᐸᐸᑦᑎᔨᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐃᓚᖓ ᑕᕝᕙ ᐱᓕᕆᐊᕆᔭᑦᑎᓐᓂ ᓄᓇᕗᒻᒥ ᐃᓪᓗᕐᔪᐊᓕᕆᓂᕐᒧᑦ 
ᐸᐸᑦᑎᔩᑦ. ᑖᒃᑯᐊ ᐊᑐᕈᒪᓂᖅᓴᐅᓪᓗᑕ ᖃᐅᔨᒪᓂᖏᑎᒍᑦ ᐊᑐᕐᓗᑎᒍ ᐃᓕᓐᓂᐊᖅᑎᑕᐅᓪᓗᑎᓪᓗ 
ᐃᖅᑲᓇᐃᔭᖅᑎᑕᐅᓗᑎᑦ ᑲᔪᓯᑎᑦᑎᓯᒪᒐᑦᑕ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐅᑭᐅᖅᑕᖅᑐᒥ.  
 
ᑖᒃᑯᐊ ᖁᓕᐅᔪᑦ ᐃᓕᓐᓂᐊᕈᑏᑦ 2007-ᒥ ᐱᒋᐊᖅᖢᒍ ᐊᒻᒪᓗ ᑖᒃᑯᐊ ᐱᑕᖃᕐᒥᔪᑦ ᓴᓈᒃᓴᓄᑦ ᐃᓕᓐᓂᐊᕈᑎᓂᑦ 
ᑮᓇᐅᔭᐃᑦ ᐃᓕᖓᓪᓗᒋᑦ ᑖᒃᑯᐊ ᐃᓕᓐᓂᐊᕈᑎᔅᓴᐃᑦ ᐆᒃᑑᑎᒋᓗᒍ ᕿᑎᕐᒥᐅᑦ, ᖁᕐᓗᖅᑐᒥ ᒫᓐᓇ ᑲᔪᓯᔪ ᑖᒃᑯᐊ 
ᑭᕙᓪᓕᕐᒥ ᓇᐅᔮᑦ, ᓴᓪᓕᒥᓗ, ᑎᑭᕋᕐᔪᐊᒥᓗ, ᐃᒡᓗᓕᒃ, ᐸᓐᓂᖅᑑᖅ, ᑲᖏᖅᑐᒑᐱᒃ, ᓴᓂᑭᓗᐊᕐᓗ. ᑕᕝᕙ 
ᐱᓇᓱᐊᕈᓯᓂᑦ 12-14-ᓄᑦ ᐊᐅᓚᑕᐅᓂᐊᖅᑐᑦ ᑖᒃᑯᐊ ᐃᓪᓗᕐᔪᐊᓕᐅᕐᓂᕐᒧᑦ ᑕᐃᒪ ᓄᓇᓕᓐᓂ 
ᐃᓕᓐᓂᐊᖅᑎᑕᐅᓗᑎᑦ ᐃᓄᖏᓪᓗ ᓄᓇᓕᓐᓂ ᐱᔭᐅᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑭᐅᒻᒪᑦ. ᑕᐃᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᑖᒃᑯᓂᖓ 
ᓇᓗᓇᐃᒃᑯᑕᖅᑖᖃᑦᑕᓚᖓᔫᑦ ᐊᔪᕈᓐᓃᕈᑎᒥᑦ ᐃᓕᑕᖏᓐᓂ ᑕᐃᑲᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᐊᓂᒃᑳᕋᖓᑕ ᐃᓕᓐᓂᐊᕈᑎᖏᓐᓂ 
ᑕᐃᒪᐃᑦᑐᒥᑦ ᐱᓂᐊᖅᑐᑦ ᖃᐅᔨᒃᑲᐅᒻᒥᑦ ᑕᐃᓐᓇ ᐱᐊᓂᒻᒪᒍ ᐃᓕᓐᓂᐊᖅᑕᖓ ᐃᒻᒪᖃ ᓇᓗᓇᐃᒃᑯᑕᖅ ᑖᓐᓇ 
ᐃᓕᓐᓂᐊᕌᓂᒃᑐᖅᓯᐅᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒃᑲᓂᐅᖅᑲᐅᔪᖅ ᓯᕗᓕᖅᑕ ᐊᐱᕆᖅᑲᐅᒻᒥᒐᒃᑯ ᑕᒪᒃᑯᐊ 
ᓴᓐᖏᓂᖅᑖᑎᑦᑎᓂᕐᒧᑦ ᖃᓄᐃᓕᐅᓕᕐᒪᖔᑕ ᐋᔩᖃᑎᒌᓐᓂᐅᔪᖅ ᐊᒻᒪᓗ ᐃᓕᓐᓂᐊᖅᓯᒪᔪᖃᕆᐊᖃᕐᖓᑦ 
ᐅᐸᓗᖓᐃᖅᓯᒪᓂᐊᖅᑲᑕ ᓴᓐᖏᓂᖅᑖᖅᑎᑕᐅᓂᕐᒧᑦ.  
 
ᑕᐃᒪᓕ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᑦ 
ᐃᓚᐅᖃᑕᐅᒍᓐᓇᕐᒪᖔᑕ ᓴᓐᖏᓂᖅᑖᖅᑎᑕᐅᓂᕐᒧᑦ ᑕᒪᒃᑯᐊ ᓄᓇᕗᒻᒥᐅᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᓲᕐᓗ 
ᐱᔭᕆᐊᑐᔪᓕᕆᓂᖅᓴᐅᒍᓐᓇᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕗᖓ ᐃᓚᐅᖃᑕᐅᔪᒍᑦ 
ᓴᓐᖏᓂᖅᑖᑎᑦᑎᕙᓪᓕᐊᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖅᑲᐅᒻᒥᒐᒪᐃᓛᒃ ᓯᕗᓕᖅᑎᒧᑦ ᒥᓕᐊᖏᓐᓃᑦᑐᑦ 
ᐊᒥᓱᑲᓪᓚᐅᔪᑦ ᐃᓕᓐᓂᐊᓂᕐᒧᑦ ᓄᓇᖃᖅᑑᔪᓄᑦ ᐱᒋᐊᑦᑕᐅᑎᒋᓗᑎᑦ ᐊᕐᕌᒍᑦ ᑎᓴᒪᑦ ᓴᖅᑭᖅᑲᑕ ᐊᖏᕈᑎᐅᔪᖅ 
ᓴᖅᑭᖅᑲᑐᐃᓐᓇᐅᖏᑦᑐᖅ. 
 
ᑭᓯᐊᓂ ᑖᒃᑯᐊ ᖃᓄᑎᒋᒃᑲᓐᓂ ᐃᓕᓐᓂᐊᕈᑎᔅᓴᐅᔪᓂᑦ ᐱᖃᕆᐊᖃᕐᓂᐊᕐᒪᖔᑕ ᑕᐃᒃᑯᓄᖓ ᓄᓇᕗᒻᒥᐅᓄᑦ 
ᐃᖅᑲᓇᐃᔮᖅᑖᖑᒐᔭᖅᑐᓂᑦ ᓴᖅᑭᕋᔭᖅᑐᑦ ᓴᓐᖏᓂᖅᑖᖅᑎᑕᐅᒃᑲᓂᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓄᖓ ᐃᓚᒋᔭᐅᖃᑕᐅᔪᒍᑦ ᑕᕝᕗᖓ 
ᓂᓪᓕᕐᕕᖃᖃᑦᑕᕈᓐᓇᐸᑦᑐᒍᑦ ᑭᓯᐊᓂ ᒫᓐᓇᐅᔪᖅ ᐅᖃᕈᓐᓇᖏᑦᑐᒍᑦ ᖃᑦᑎᑦ ᐊᑐᐃᓐᓇᐅᒐᔭᕐᒪᖔᑕ 
ᐃᖅᑲᓇᐃᔮᖑᔪᑦ ᑕᐃᓐᓇ ᐱᔾᔪᑎᒋᓪᓗᐊᑕᖅᑐᒍ ᓴᓐᖏᓂᖅᑖᑎᑦᑎᓂᐅᒐᔭᖅᑐᖅ ᐊᕕᑦᑐᖅᓯᒪᓂᖏᑎᒍᑦ 
ᐃᖅᑲᓇᐃᔮᖑᔪᑦ ᒪᓕᒃᑲᔭᕐᒥᔪᑦ. ᑕᐃᒪ ᑭᖑᓪᓕᕐᒥ ᑕᒪᓐᓇ ᓴᓐᖏᓂᖅᑖᑎᑦᑎᓂᐅᔪᖅ ᐅᖃᖃᑎᒌᓐᓂᐅᔪᖅ 
ᐱᕙᓪᓕᐊᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑑᒍᓗ ᒥᓂᔅᑕ. ᑐᓴᖃᑦᑕᖅᓯᒪᒐᒪ 400-500 
ᐃᖅᑲᓇᐃᔮᔅᓴᐅᒐᔭᖅᑐᑦ ᓴᖅᑭᕋᔭᕆᐊᖏᓐᓂ ᑖᒃᑯᐊ ᐱᔭᕆᐊᑐᓂᖅᓴᓕᕆᔪᓐᓇᓂᐊᖅᑲᑕ ᑲᑐᔾᔨᖃᑎᒌᖑᔪᑦ ᓄᓇᕗᑦ 
ᒐᕙᒪᒃᑯᑑᖏᑦᑐᖅ, ᒐᕙᒪᑐᖃᐃᓪᓗ, ᐃᓄᐃᑦ ᑲᑐᔾᔨᖃᑎᒌᖏᑦ ᑐᓐᖓᕕᒃᑯᑦ ᐃᓕᓐᓂᐊᑎᑦᑎᔪᓐᓇᕐᓗᑎᑦ. ᒫᓐᓇ 
ᐃᓕᓐᓂᐊᑎᑦᑎᕙᓪᓕᐊᒋᐊᖃᓕᕋᑦᑕ ᑕᒪᓐᓇ ᑐᓴᖅᑎᑦᑎᔾᔪᑦᑕᐅᓯᒪᒐᓗᐊᖅᑯ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖓ ᑲᒪᓪᓗᐊᖏᓐᓇᒪ 
ᓴᓐᖏᓂᖅᑖᑎᑦᑎᓂᕐᒧᑦ ᑖᒃᑯᐊ ᐃᓚᒋᔭᐅᖃᑕᐅᒐᓗᐊᖅᑐᒍᑦ ᐱᓕᕆᖃᑕᐅᓪᓗᑕ ᑖᒃᑯᓄᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. . . ᒪᒥᐊᓇᖅ, ᓯᕿᙳᔭᖅ ᖃᐅᔨᒋᐊᕋᒃᑯ 
ᓈᒻᒪᔅᓯᒐᕕᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐅᐊᑦᑎᐊᕈᐃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-8. ᐃᓐᓇᕐᓄᑦ ᐃᓕᓐᓂᐊᕆᐊᒃᑲᓂᕐᓂᖅ. ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, 
ᓂᕈᐊᕈᑕᐅᔭᕆᐊᓕᒃ. $25,297,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-10-ᒧᑦ. G-10. ᓱᕈᓯᓕᕆᓂᕐᒧᑦ ᐸᐃᕆᕕᓕᕆᓂᕐᒧᑦ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᑦ ᐊᐱᖅᑯᑎᔅᓴᖃᖅᑲᐅᒐᒪ, ᕿᓂᖅᑲᐅᒐᓗᐊᕋᒃᑯ 
ᐱᓕᕆᓂᕐᒧᑦ ᐸᕐᓇᐅᒍᑕᐅᔪᓂᑦ ᐃᓱᒪᓕᕆᓂᕐᒧᑦ ᐃᓕᓐᓂᐊᖃᑦᑕᓚᐅᖅᑐᑦ ᑕᐃᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᒥᓂᔅᑕᐅᔪᕐᓗ ᓯᓚᑦᑐᓴᕐᕕᒻᒧᑦ ᐅᖃᖅᑲᐅᒻᒪᑦ ᐊᕐᕌᒎᓐᓄᒃ ᒪᕐᕉᓐᓄᒃ 
ᐃᓕᓐᓂᐊᖅᑐᑎᑦ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᑲ ᒪᓕᒐᓕᐅᖅᑎᓂᑦ ᑖᒃᑯᐊ ᖃᓄᐃᓕᖓᓕᕐᒪᖔᑕ ᑖᓐᓇ 
ᑲᔪᓰᓐᓇᓂᐊᕐᒪᖔᖅ ᐅᕝᕙᓘᓐᓃᑦ ᐊᑕᐅᓯᐅᖅᑐᑎᑦ ᑕᒪᓐᓇ ᑕᐃᒪᐃᓐᓂᐊᕆᕙ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᖅᑕᐅᓚᐅᖅᑐᖅ 
ᐃᑲᔪᑎᑎᒎᓚᐅᖅᑐᖅ ᑕᕝᕙᓂ ᐱᓕᕆᕕᐅᔪᒥᑦ ᑮᓇᐅᔭᖃᖅᑎᑕᐅᖏᓐᓇᔮᖏᑦᑐᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᐅᖃᕈᒪᑐᐃᓐᓇᖅᑐᖓ ᑲᑎᒪᔨᐅᖃᑎᓐᓄᑦ.  
 
ᑕᒪᓐᓇ ᐱᑕᖃᕆᐊᖃᓪᓚᕆᒻᒪᑦ ᑕᑯᓐᓇᕈᕕᐅᒃ ᑕᑯᓐᓇᖑᐊᕐᓗᒍ ᓄᓇᕗᑦ ᐸᕐᓇᒍᑕᐅᔪᓄᑦ ᐱᑕᖃᓐᖏᓇᑦᑕ 
ᐃᓱᒪᓕᕆᓂᕐᒧᑦ ᐊᒻᒪᓗ ᑕᐃᒃᑯᐊ ᐊᖏᕐᕋᖅᓯᒪᔪᑦ ᐃᑲᔪᖅᑕᐅᓗᐊᖅᐸᖏᒻᒥᔪᑦ ᐊᒻᒪᓗ ᑕᒫᓂ 
ᐃᓱᒪᓕᕆᔨᑦᑐᑕᖃᕋᓂ ᐱᓕᕆᐊᓪᓚᕆᓐᓂᓪᓗ ᐱᑕᖃᕋᓂ. ᑕᐃᒃᑯᐊ ᐃᓐᓇᒻᒪᕆᒋᔭᕗᑦ ᑲᒪᓪᓗᐊᑕᓕᖃᑦᑕᖅᑐᑎᑦ 
ᐊᒥᓱᐊᖅᑎᓪᓗᑎᑦ ᑭᓯᐊᓂ ᑕᐃᒃᑯᐊ ᐊᒃᓱᕐᔪᐊᕐᒪᕆᐊᓗᒃ ᐃᓱᒪᖏᑎᒍᑦ ᐊᑲᕐᕆᓂᓐᖏᑉᐸᑕ 
ᐊᐅᓪᓚᖅᑎᑕᐅᓲᖑᒐᓗᐊᑦ ᑭᓯᐊᓂᓕ ᑕᒪᓐᓇ ᓈᒻᒪᓂᖅᐹᖑᓐᖏᒻᒥᔪᖅ.  

ᒥᓂᔅᑕᐅᔪᖅ ᐊᐱᕆᔪᒪᔭᕋ ᑖᓐᓇ ᕿᒥᕐᕈᑲᓐᓂᕐᓗᒍ ᓄᓇᕗᒻᒥᐅᑦ ᐃᒫᒃ ᑕᕝᕘᓇ 
ᐃᑉᐱᒋᔭᐅᖃᓯᐅᔾᔭᐅᒍᓐᓇᕋᔭᕋᓗᐊᕐᖓᑕ ᑕᒪᐅᓇ ᐃᓱᒪᖏᑎᒍᑦ ᐊᑲᕐᕆᖏᑦᑐᓄᑦ ᐱᔨᑦᑎᖅᑎᖃᕐᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᕋ ᑖᓐᓇ ᐱᑕᖃᕆᐊᖃᓪᓚᕆᑦᑐᖅ 
ᖃᓄᖅᑑᕋᓱᓂᐊᖅᑯᒍᑦ ᑖᓐᓇ ᑲᔪᓯᔪᓐᓇᓂᐊᕐᓂᖅᐸᑦ ᐱᔭᕇᖅᑳᕈᒪᓚᐅᕋᑦᑎᒍ. ᖃᐅᔨᒋᐊᓛᕋᑦᑕ ᖃᓄᖅ 
ᐊᐅᓚᓂᖃᑦᑎᐊᕐᒪᖔᖅ ᑖᒃᑯᐊ ᐱᓕᕆᖃᑎᒋᔭᕗᓪᓗ ᐋᖅᑭᓱᐃᖃᑎᒋᓗᒋᑦ ᖃᓄᖅ ᓴᖅᑮᔪᓐᓇᕋᔭᕐᒪᖔᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑕᐃᒪᐃᓛᒃ ᐊᑲᐅᒐᔭᕐᒪᑦ ᐊᑕᐅᓯᐊᑐᐃᓐᓇᖏᓪᓗᓂ ᐃᓕᓐᓂᐊᖅᑕᐅᑎᑕᐅᓗᓂ 
ᐃᑲᔪᕈᑕᐅᕙᑦᑐᓂᑦ ᑕᕝᕗᖓ ᓇᓗᓇᓐᖏᑦᑎᐊᓕᕐᖓᑦ ᑕᒪᓐᓇ ᐃᓱᒪᖏᑎᒍᑦ ᐊᑲᕐᕆᖏᓐᓂᐅᔪᖅ 
ᑮᓇᐅᔭᖃᑎᑕᐅᓐᖏᓗᐊᕐᖓᑦ ᐃᑲᔪᖅᑐᕈᑎᐅᔪᓂᓪᓗ ᐱᑕᖃᓗᐊᓐᖏᒻᒪᑦ ᒐᕙᒪᒃᑯᓐᓂᑦ.  
 
ᐊᐱᖅᑯᑎᒋᓱᖓᕈᒪᔭᕋ ᑖᓐᓇ ᐱᓕᕆᐊᖑᔪᖅ ᓄᓇᕗᒻᒨᖓᔪᔅᓴᐅᔫᒐᓗᐊᖅ ᑭᓯᐊᓂ ᖃᓪᓗᓈᑦ ᓄᓇᖓᓐᓂ 
ᑲᓇᑕᓕᒫᒧᑦ ᓱᒻᒪᑦ ᐃᓕᓴᕆᔭᐅᓯᒪᓗᓂ ᐱᔭᐅᒍᓐᓇᓐᖏᓚᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓯᓚᑦᑐᓴᕐᕕᒻᒥ ᐊᐅᓚᑕᐅᕙᒻᒪᑕ ᐃᓚᖏᑦ 
ᑕᐃᕙᒻᒥᔭᕗᑦ ᓯᓚᑖᓂ ᓯᓚᑦᑐᓴᕐᕕᐅᔪᒥ ᑲᑐᔾᔭᐅᑐᐃᓐᓇᕆᐊᓕᒃ. ᑭᓯᐊᓂ ᑕᐃᒃᑯᐊ ᖃᐅᔨᒪᓐᖏᑦᑐᖓ ᑭᒃᑯᓐᓂ 
ᐱᓕᕆᖃᑎᖃᓚᐅᕐᒪᖔᑕ ᑕᐃᒃᑯᐊ ᐃᓕᓐᓂᐊᕈᑎᒋᔭᖏᑦ ᐃᓕᓴᕆᔭᐅᔾᔪᑎᖏᑦ ᐱᔭᐅᔪᓐᓇᕐᓗᑎᑦ. ᑭᓯᐊᓂ ᑖᓐᓇ 
ᖃᐅᔨᒋᐊᕈᓐᓇᕋᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅᑕᐅᖅ ᕿᒥᕐᕈᒋᐊᖃᖅᑐᖅ ᐅᕙᓐᓄᐃᓐᓇᐅᖏᑦᑐᖅ. ᑕᒪᓐᓇ ᑕᐃᒃᑯᐊ 
ᐃᓕᓐᓂᐊᖅᑐᓄᓂᓛᒃ ᒪᕐᕉᓐᓄᒃ ᐃᓕᓐᓂᐊᕐᖓᑕ ᐃᓕᓴᕆᔭᐅᓂᖃᑦᑎᐊᕆᐊᖃᕋᓗᐊᕐᒥᒻᒪᑕ ᑕᐃᒪᓕ 
ᑕᐃᒪᐃᑕᐅᔪᓐᓇᖏᑉᐸᑕ ᓱᒻᒪᑦ?  
 
ᖁᕕᐊᑦᑐᖓ ᑖᓐᓇ ᐊᑐᐃᓐᓇᕈᐃᓛᕐᖓᑦ ᑕᒪᒃᑯᓂᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᑕᐃᒪᐃᒍᓐᓇᖅᑐᒍ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᓪᓗ ᒥᔅᑕ ᑰᓕ. G-10. ᐸᐃᕆᕕᓕᕆᓂᕐᒧᑦ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $3,377,000 ᐅᖓᑖᓂᓗ ᐃᑲᔪᕈᑕᐅᔪᓂᑦ ᐱᑕᖃᕆᓪᓗᓂ. 
ᓇᓗᓇᐃᖅᓯᒍᓐᓇᖅᑳ ᐱᖃᓯᐅᔾᔨᓯᒪᒻᒪᖔᑕ ᓇᓕᐊ ᑕᒻᒪᖏᑦᑐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᓯᒪᓗᒋᑦ ᑕᑯᓪᓗᒋᑦ ᑎᑎᕋᖅᓯᒪᔪᑦ 
ᑖᒃᑯᐊ. ᐅᑕᖅᑭᑲᐃᓐᓇᒐᓛᒃᑯᕕᖅᑲᐃ ᓇᓗᓇᐃᕆᐊᕐᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓪᓗᒋᑦ ᑖᒃᑯᐊ ᓈᓴᐅᑎᖏᑦ $175,000-
ᖑᓪᓗᑎᑦ ᐅᖃᓕᒫᕐᓂᕐᒧᑦ ᐸᐃᕆᓕᕆᕕᒻᒧᑦ $1,595,000. ᓯᕈᓯᓄᑦ ᐱᒋᐊᕐᖓᑦᑐᓄᑦ $885 ᐊᒻᒪᓗ $882-
ᖑᒐᔭᖅᑐᑦ ᓄᓇᓕᓐᓂ ᐱᔪᓐᓇᖅᓯᕙᓪᓕᐊᓂᕐᒧᑦ ᐱᖃᓯᐅᔾᔭᐅᓯᒪᒐᔭᖅᑐᑦ ᑕᕝᕙᓂ ᐊᒥᓲᓂᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐅᕕᒃᑲᐅᓗᐊᖅᑐᓂᓛᒃ ᐱᖃᓯᐅᔾᔭᐅᓯᒪᕙᒻᒪᖏᒻᒪᖔᑕ 
ᐃᓕᓐᓂᐊᑲᓐᓂᕈᒪᔪᑦ ᑕᕝᕙᓂ ᑮᓇᐅᔭᖃᕐᑎᑕᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐋᒡᒐᐃ, ᐱᖃᓯᐅᔾᔭᐅᓯᒪᓐᖏᑦᑐᑦ. 
 
ᒫᓐᓇ, ᐃᒃᓯᕙᐅᑖᖅ, ᓵᓐᑎ ᑏᒪᓐ ᒪᐅᓐᖓᑲᐃᓐᓇᖁᔭᕋᓗᐊᕋ ᓄᓇᕗᑦ ᓯᓚᑦᑐᓴᕐᕕᒻᒥ ᐱᔭᕇᖅᑲᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᖃᓄᐃᔅᓴᖏᓪᓛᑦ ᑖᓐᓇ ᐃᖅᑲᓇᐃᔭᖅᑎᖓᓂ ᐊᓯᐊᓂᖔᖅ ᑕᕝᕗᖓ 
ᐃᖏᑎᑦᑎᓂᐊᕐᖓᑦ ᐊᐱᖅᓱᖅᑕᐅᕕᒻᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑭᓇᐅᒻᒪᖔᖅ ᑖᓐᓇ ᐅᖃᐅᓯᕆᓚᐅᕐᒥᐅᒃ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᖅᐹᓗᒃ, ᐃᒃᓯᕙᐅᑖᖅ. ᓵᓐᑎ ᑏᒪᓐ ᑖᓐᓇ ᐊᐅᓚᑦᑎᔨᐅᔪᖅ 
ᓂᖃᐃᓱᑎᓕᕆᔨᒃᑯᓐᓄᑦ ᑕᕝᕙᖓ ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦ ᐅᑎᕐᒥᒐᕕᑦ, ᒥᔅ ᑏᒪᓐ.  
 
ᒥᓂᔅᑕ ᑭᐅᒍᓐᓇᖅᑭᐅ ᒥᔅᑕ ᑐᑐ ᐊᐱᖅᑯᓯᕆᕋᑖᖅᑕᖓ?  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᓇᓱᒃᑲᑕᕋᓗᐊᕋ ᖃᐅᔨᒪᔪᖓ ᐊᐃᕇᓐ 
ᐊᒻᒪ ᐲᑕ ᐊᒻᒪᓗ ᑕᐃᒃᑯᐊ ᓈᓚᒃᑐᔅᓴᐅᔫᒐᓗᐊᑦ ᖃᐅᔨᒍᒪᒐᓗᐊᖅᑐᖓ ᒥᔅᑕ ᑐᑐ ᐊᐱᖅᑯᑎᒋᖅᑲᐅᔭᐃᖅᑲᐃ 
ᐊᐱᖅᑯᑎᒋᒃᑲᓐᓂᕈᕕᐅᒃ ᓇᓗᓇᐃᖅᓯᕕᒋᑦᑎᐊᕐᓂᐊᕋᒃᑯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᖅ ᐱᕕᖃᖅᑎᑕᐅᑲᓐᓂᕐᓗᖓᖃᐃ. ᐃᒃᓯᕙᐅᑖᖅ, ᐃᒫᑐᐃᓐᓇᖅ 
ᐊᐱᖅᑯᑎᒋᖅᑲᐅᔭᕋ ᑕᒪᒃᑯᓂᖓ ᐃᑲᔪᕈᑕᐅᔪᓂᑦ ᑐᓂᕐᕈᑕᐅᔪᓂᓗ ᐊᖏᔪᖅᑳᖑᔪᑦ ᐃᓕᓐᓂᐊᖃᑦᑕᕐᓂᖏᓐᓄᑦ 
ᑕᕝᕙᓂ ᐱᖃᓯᐅᔾᔭᐅᓯᒪᒻᒪᖔ ᑮᓇᐅᔭᖃᕐᑎᑕᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᓕᐅᔾᔭᐅᒋᐊᖃᖅᑐᓄᑦ ᐊᑖᓃᑦᑐᖅ 
ᐊᑭᓕᐅᑎᓄᑦ ᐊᑭᓕᐅᔾᔭᐅᒋᐊᓕᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᒥᔅ ᑏᒪᓐᒧᑦ ᑖᓐᓇ ᑭᐅᔭᐅᒃᑲᕐᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᕕᒃᑲᐅᔪᑦ ᕿᑐᕐᖓᖃᖅᑐᑦ ᐊᑭᓕᐅᔾᔭᐅᔪᒃᑯᑦ ᑕᒫᓂ 
ᐃᓕᓐᓂᐊᑲᓐᓂᓂᕐᒧᓘᓐᓃᑦ ᑕᕝᕙᓐᖓᑦ ᐱᔭᐅᖃᑦᑕᖅᑐᑦ ᐃᓚᓕᐅᔾᔭᐅᓯᒪᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᖅ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖢᒍ ᒥᔅ ᑏᒪᓐ ᓇᓗᓇᐃᖅᓯᑲᐃᓐᓇᕐᒪᑦ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᐹᑦ ᑖᒃᑯᐊ ᓴᖅᑭᑎᔅᓯᒪᔭᖏᑦ 
ᑲᔪᓯᑦᑎᐊᖅᓯᒪᒻᒪᖔᑦ ᖃᓄᕐᓗ ᐱᒋᐊᖅᑎᑕᐅᓚᐅᕐᒪᑦ ᓇᓗᓇᐃᖅᔭᖅᑕᐅᑲᐃᓐᓇᕈᓐᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ. ᑖᒃᑯᐊ 
ᖁᕕᐊᒋᔮᓗᒋᒐᒃᑎᒃᑯᓐ ᐱᔭᕆᐊᑭᓐᓂᖅᓴᐅᓚᐅᖅᑐᓄᑯᐊ ᐊᒻᒪᓗ ᑲᔪᖏᖅᓴᐅᑎᒎᖅᑎᑦᑎᔪᓐᓇᓕᓚᐅᖅᖢᑎᒃᑯ.  
ᐅᑯᐊ ᒪᒃᑯᓗᐊᖅᑐᓄᑦ ᕿᑐᕐᖓᓖᑦ ᐃᓕᓐᓂᐊᖏᓐᓇᖁᔨᓂᕐᒧᑦ ᐋᖅᑭᒃᑕᐅᓚᐅᖅᓯᒪᔪᑦ 
ᐸᐃᕆᔨᖃᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ ᑮᓇᐅᔭᖅᑐᕈᑎᖏᑦ ᑕᒪᒃᑯᓄᖓ ᑐᕌᖓᔪᑦ ᐊᑭᓕᖅᓱᖅᐸᒃᖢᑎᒃᑯᑦ. ᑕᐃᒃᑯᐊ 
ᐅᑭᐅᑭᓗᐊᖅᑐᐃᑦ ᑕᕝᕘᓈᕈᓐᓇᖅᑐᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ.   
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᖁᕕᐊᒋᔮᓗᒋᖕᒪᒍᒎᖅ ᑖᓐᓇ ᐊᕐᕌᓂ, 
ᐃᒃᑯᐊ ᓇᑉᐸᓪᓗᐊᖓᓂᖃᐃ ᓇᑲᑦᑎᕕᐅᓚᐅᕐᒪᑕ, ᐃᓚᙵᕐᕕᐅᓚᐅᕐᒪᑕ ᐅᓄᖏᓐᓂᖅᓴᐃᑦ ᑖᒃᑯᑎᒎᓇ 
ᑮᓇᐅᔭᖅᑎᒍᑦ ᐃᑲᔪᖅᑕᐅᓚᐅᕐᒪᑖ? ᐅᕝᕙᓘᓐᓃᑦ ᓇᕝᕙᐃᓐᓇᖏᑦ ᐃᓛᒃ ᐅᓄᖏᓗᐊᕐᓂᖏᓐᓄᑦ ᓇᑉᐸᖏᓐᓂᒃ 
ᐃᓚᙵᐃᕝᕕᐅᓚᐅᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᐅᔪᐊᓗᒃ ᐃᑲᔪᖃᑦᑕᕐᒪᑦ ᐃᓕᓴᖅᑏᑦ 
ᓄᖅᑲᖏᑦᑑᒍᓐᓇᕐᒪᑕ ᐊᒻᒪᓗ ᕿᑐᕐᖓᖓ ᐸᐃᕆᔭᐅᖃᑦᑕᕈᓐᓇᖅᖢᑎᒃ ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᓪᓗᑎᒃ. 
 
ᑕᖃᐅᖓᑦᑎᐊᖏᓗᐊᒧᖃᐃ ᐅᓄᖏᐊᓗᐊᖅᑐᑦ ᑖᒃᑯᓂᖓ ᑮᓇᐅᔭᓂᒃ ᐊᑐᖃᑦᑕᖅᑐᑦ ᐱᓕᕆᐊᕆᒃᑲᓐᓂᕈᒪᔭᕗᑦ 
ᑕᒪᑐᒥᖓ ᐊᕐᕌᒍᒥ ᓄᑖᓂᒃ ᑮᓇᐅᔭᓂᒃ ᐊᑐᓕᕈᑦᑕ ᐃᑲᔪᕐᓂᐊᕐᒪᑦ ᐊᑕᐅᓯᐅᖏᑦᑐᓂ ᐃᓕᓴᖅᑎᐅᔪᓂᒃ. 
 
ᐅᓄᖅᑐᖃᐃ ᐃᓕᓴᖅᑏᑦ ᖃᐅᔨᒪᖏᒻᒪᑕ ᑕᐃᒪᐃᑦᑐᑕᖃᕐᓂᖓᓂᒃ, ᐸᐃᕆᔨᖃᖅᑐᒃᓴᐅᖏᓚᑦ ᐊᒻᒪᓗ ᐃᓚᖏᑦ 
ᕿᑐᕐᖓᑯᓗᖏᑦ ᓄᑕᕋᓛᖑᓗᐊᕐᓂᖏᓐᓄᑦ ᐊᖏᕐᕋᖅᓯᒪᑐᐃᓐᓇᕈᒪᔪᒃᓴᐅᖕᒪᑕ ᑭᓯᐊᓂ ᐸᐃᕆᕕᖕᓄᑦ 
ᐊᑭᓕᖅᓱᐃᖃᑦᑕᖅᑐᒍᑦ ᐅᑭᐅᑭᓗᐊᕌᖓᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐅᑭᐅᑭᓗᐊᖅᑐᑦ 
ᐃᓕᓴᖅᑏᑦ ᑕᕝᕘᓇ ᐃᑲᔪᖅᑕᐅᖃᑦᑕᕐᒪᖔᖏᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓲᖁᖅᑐᓂᒃᑯᐊ ᐅᑭᐅᑭᓗᐊᖅᑐᑦ ᑖᒃᑯᑎᒎᓇ 
ᐃᑲᔪᖅᑕᐅᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᑕᒪᒃᑯᐊ ᐃᓕᓴᖅᑏᑦ ᓱᖕᒪᑦ  

ᓄᖃᖃᑦᑕᕐᒪᖔᖏᒃ ᒪᐅᓇᑐᐃᓐᓇᖅ ᓇᔾᔨᓕᖃᑦᑕᕐᒪᑕ ᐅᑎᖅᐸᒃᖢᑎᒃ ᐱᖓᓱᐃᓐᓇᑯᓗᐃᒡᒎᖅ ᐅᑭᐅᑭᓗᐊᖅᑐᑦ 
ᑕᕝᕘᓇ ᑮᓇᐅᔭᖃᖅᑎᑕᐅᓚᐅᖅᑐᑦ ᐊᕐᕌᓂ. ᖃᓄᐃᓕᐅᖅᐸᑦ ᑕᐃᒪ ᑕᖃᒃᑯᐊ ᑐᓴᐅᒪᓂᖅᓴᐅᓂᐊᕐᒪᑕ ᐅᕝᕙᓘᓐᓃᑦ 
ᓚᐃᓴᖃᖅᑐᓂᒃ ᐸᐃᕆᔨᓂᒃ ᐱᑕᖃᖏᓗᐊᒧᑦ ᐱᔾᔪᑎᖃᖅᐸᑦ. ᑖᒃᑯᓂᖓ ᐱᔾᔪᑎᖃᖃᓯᐅᑎᓯᒪᕚ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᖃᐃᓲᑎᓕᕆᓂᐅᑉ ᐊᑖᒍᑦ. 
ᑐᑭᓯᔭᐅᑦᑎᐊᕈᒪᓪᓗᖓᓗ 18-ᖑᕌᖓᑦ ᐃᓐᓇᐅᓂᕋᖅᑕᐅᓕᓲᖑᖕᒪᑕ ᐊᒻᒪᓗ ᓂᖃᐃᓱᕈᓐᓇᖅᓯᓪᓗᑎᒃ 
ᐸᐃᕆᕕᒃᑎᒍᑦ ᐃᑲᔫᑎᓂᒃ ᐊᑐᖅᑐᒃᓴᐅᒋᓪᓗᓂᓗ.  
 
100 ᐅᖓᑖᓃᑦᑐᓂᒃ ᑕᐃᒃᑯᑎᒎᓇ ᐃᑲᔪᖅᓱᐃᔪᒍᑦ 18-ᖑᖅᓯᒪᓕᖅᐸᑕ ᓂᖃᐃᓱᕈᓐᓇᖅᓯᓲᖑᒐᒥᒃ ᐊᒻᒪᓗ 
ᐊᓯᖅᑯᕝᕕᒃᓴᖃᖏᑦᑕᕌᖓᑦ ᐸᐃᕆᕕᖕᓄᓪᓗ ᐊᑭᓕᖅᓱᐃᔪᓐᓇᖏᑦᑕᕌᖓᑦ ᒐᕙᒪᒃᑯᓐᓄᑦ ᐃᑲᔪᖅᑕᐅᖃᑦᑕᕈᓐᓇᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐅᕙᖓ ᒥᓂᔅᑕᐅᓪᓗᖓ ᑕᒪᑐᒥᖓ ᑕᖃᐅᖓᖅᓯᔭᕆᐊᖃᖅᑐᒍᑦ 
ᑐᓴᐅᒪᑦᑎᐊᕐᓂᐊᕐᒪᑕ ᑕᐃᒃᑯᐊ ᐃᑲᔪᖅᑕᐅᖃᑦᑕᕈᓐᓇᖅᑐᑦ.  
 
ᑭᓇᑐᐃᓐᓇᖅ 18 ᑐᖔᓂ ᐊᕐᕌᒍᓕᒃ ᕿᑐᕐᖓᖃᕐᓗᓂ ᓄᑕᕋᓛᖅᑖᓵᕐᓗᓂᓘᓐᓃᑦ ᐸᐃᕆᕕᖃᕆᐊᖃᕈᑎᒃ 100% 
ᑮᓇᐅᔭᐃᔭᕈᑎᓂᒃ ᐊᑭᓕᖅᓱᐃᕋᔭᖅᑐᑦ ᒐᕙᒪᒃᑯᑦ ᐱᖓᓱᓂᒡᓗ ᐊᕕᒃᑐᖅᓯᒪᔪᓂ ᑎᑎᕋᕐᕕᖃᖅᖢᑕ ᑖᒃᑯᓂᖓ 
ᐊᐅᓚᑦᑎᔨᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖅᑲᐅᖕᒪᑦ ᐊᐱᖅᑯᑎᓐᓄᑦ. 
ᐊᐱᕆᖃᐅᔪᖓ ᑭᓱᓂᒃ ᐱᔾᔪᑎᖃᖅᖢᑎᒃ ᑕᐃᒃᑯᐊ ᕿᑐᕐᖓᓖᑦ ᑕᕝᕘᓈᖃᑦᑕᖏᒻᒪᖔᖏᑦ. ᓚᐃᓴᖃᖅᑐᓂᒃ 
ᐸᐃᕆᕕᖕᓂ ᑕᑖᓗᐊᕐᓂᖏᓐᓅᑦ?  
 
ᐸᐃᕆᕕᖕᒧᑦ ᐃᓂᒃᓴᓕᐅᖅᓯᒪᖃᑦᑕᖏᓚᑦ ᕿᑐᕐᖓᖃᕋᒥᒃ ᐅᕝᕙᓘᓐᓃᑦ ᐊᖏᕐᕋᖅᓯᒪᑐᐃᓐᓇᓕᖅᖢᑎᒃ 
ᐊᓈᓇᒃᑯᖏᓐᓄᓪᓘᓐᓂᑦ ᐃᓚᖏᓐᓄᓪᓘᓐᓃᑦ ᐸᐃᕆᔭᐅᓕᖅᖢᓂ? ᒫᓃᒃᑯᐊ ᐸᐃᕆᕕᖕᓂ ᐃᓂᒃᓴᓕᐅᕋᓱᒃᑐᑦ 
ᐊᕐᕌᒎᖕᓄᑦ ᒪᕐᕉᖕᓄᑦ ᐅᑕᖅᑭᔭᕆᐊᖃᓲᑦ ᑕᑖᖅᑐᑯᓗᐊᐱᒃ. ᑕᐃᒪᐃᑦᑐᓂᖃᐃ ᐊᑲᐅᖏᓕᐅᕈᑎᖃᖃᑦᑕᖅᐹᑦ? 
ᐃᓂᒃᓴᖃᖏᓗᐊᕐᓂᖏᓐᓄᑦ ᐊᖏᕐᕋᖅᓯᒪᑐᐃᓐᓇᓕᖃᑦᑕᖅᐸᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᒪᓕᒐᓕᐅᖅᑎ ᑖᓐᓇ ᓱᓕᔪᖅ. ᑕᐃᒃᑯᐊ ᐸᐃᕆᕖᑦ 
ᐃᖢᕐᕆᖏᑦᑑᑎᒋᔭᐅᖃᑦᑕᕐᒪᑦ ᑖᓐᓇ ᐃᓕᓴᖅᑎ ᐃᓕᓐᓂᐊᕐᓗᓂᕆᐊᓕᒃ. ᐃᓕᓐᓂᐊᕆᐊᕐᓂᐊᖏᒃᑯᓂ ᐸᐃᕆᕕᒃᑯᑦ 
ᐃᑲᔪᖅᑕᐅᔪᓐᓇᖏᒻᒪᑦ ᒐᕙᒪᒃᑯᓐᓄᑦ.  
 
ᐃ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᖅᓯᒪᔪᑦ 2004 ᐃᓗᐊᓃᖃᑕᐅᔪᖅ ᐃᒡᓗᓕᐊᕆᔭᕗᑦ  

ᐃᓕᓐᓂᐊᕐᕕᓕᐊᕆᔭᕗᑦ ᓄᑖᕈᕆᐊᖅᓯᒪᔭᕗᑦ ᐃᓕᓴᕐᑏᑦ ᐃᒡᓗᒋᖃᑦᑕᖅᑕᖏᑦ ᐸᐃᕆᕕᖃᖅᑐᐃᓐᓇᐅᓕᖅᑐᑦ. 
ᑕᒪᒃᑯᐊ ᐊᑲᐅᖏᓕᐅᕈᑏᑦ ᐊᖅᑯᓵᖅᑕᐅᖏᓐᓂᖅᓴᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐅᑎᓪᓗᒍ ᐸᐃᕆᕕᑭᒃᓴᕐᓂᕐᓗ ᐱᔾᔪᑎᒋᓪᓗᖑ ᑖᓐᓇ ᒥᓂᔅᑕ 
ᐃᓱᒫᓗᑎᖃᖅᑐᒃᓴᐅᕗᖅ ᓲᕐᓗ ᐸᓯᔭᖑᖅᑎᑕᐅᔪᓐᓇᕐᓂᐊᕐᓂᒥᒃ ᒪᒃᑯᒃᑐᖅ ᐅᑭᐅᑭᓗᐊᖅᑐᖅ ᐃᓚᒥᓂᒃ 
ᐊᖓᔪᖄᒥᓂᒡᓘᓐᓃᑦ ᐸᐃᕆᑎᑦᑎᒃᐸᑦ ᕿᑐᕐᖓᒥᓂᒃ ᐃᓕᓐᓂᐊᕆᐊᕈᓐᓇᕐᓂᐊᕋᒥ ᐅᑯᑎᒎᓇᖅ ᓚᐃᓴᖃᖏᓐᓂᖏᑦ 
ᐱᔾᔪᑎᒋᓪᓗᒋᑦ ᐃᑲᔪᖅᑕᐅᔪᓐᓇᕋᔭᖏᑦᑐᖅ ᒐᕙᒪᒃᑯᓐᓄᑦ. ᑖᓐᓇᖃᐃ ᒥᓂᔅᑕ ᕿᒥᕐᕈᓇᒍᓐᓇᕐᓂᐊᖅᐳᖅ ᑕᒪᒃᑯᐊ 
ᐱᔨᑦᑎᕈᑏᑦ ᐅᓄᖅᓯᒋᐊᒃᑲᓐᓂᕐᓗᒋᑦ ᓚᐃᓴᖃᖅᑐᐃᓐᓇᕐᓂᒃ ᐸᐃᕆᕕᖕᓂ ᐊᑐᕆᐊᑐᓂᐊᖏᒻᒪᑕ. ᐃᓛᒃ 
ᐸᐃᕆᔨᑕᖃᖏᑉᐸᑦ ᐃᓂᒃᓴᖅᑕᖃᖏᑉᐸᓪᓗ ᓱᖕᒪᑦ ᐅᕙᓂ ᑎᑎᕋᖅᓯᒪᖃᓯᐅᑎᒐᔭᖅᐱᑎᒍᑦ? ᐃᑲᔪᕈᓐᓇᖏᓐᓇᑦᑕ 
ᑭᓇᑐᐃᓐᓇᕐᒥᑦ ᑕᐃᒪᐃᓕᖓᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᐸᓯᔭᒃᓴᖑᑐᐃᓐᓇᕆᐊᖃᕐᓂᖅ 
ᑕᒪᓐᓇᐅᒐᓗᐊᖅᑎᓪᓗᒍ ᐃᖅᑲᓇᐃᔭᖅᑎᒃᑲ ᕿᒥᕐᕈᓇᖁᔭᒃᑲ ᓇᐅᒃᑯᑦ ᖃᓄᖅᑑᒃᑲᓐᓂᕈᑎᒃᓴᖃᕐᓂᐊᕐᒪᖔᑦᑕ 
ᐃᒪᐃᓕᒐᓱᒃᑐᒍᓇᐃ.  
 
ᑕᒪᐅᓇᑐᐃᓐᓇᖅ ᓄᖃᖅᑐᑦ ᐅᓄᓗᐊᖑᖃᖅᑕᖅᑐᑦ ᕿᑐᕐᖓᖅᑖᓚᐅᕐᓂᓂ ᐱᔾᔪᑎᒋᓪᓗᒍ. ᐊᒻᒪᓗ 
ᐸᐃᕆᕕᒃᓴᖃᑦᑎᐊᖏᓐᓂᖅ. ᐊᑐᐃᓐᓇᐅᑎᒃᑲᓐᓂᕈᒪᔭᕗᓄᓇ ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᓇᐃᓗᑕᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ, ᓂᖃᐃᓲᑎᓕᕆᓂᐅᑉ ᐅᕙᓃᖃᑕᐅᖕᒪᑦ ᒥᔅ ᑏᒪᓐ 
ᑕᕝᕙᓃᓐᓂᖓᓂ ᑕᐃᒃᑯᐊ ᓂᖃᐃᓱᕈᓐᓇᖅᑐᑦ, ᐃᓛᒃ ᐸᐃᕆᕕᒃᑎᒍᑦ ᐃᑲᔪᖅᑕᐅᔪᓐᓇᖅᑐᑦ ᐊᒻᒪᓗ ᓚᐃᓴᖃᖅᑐᑦ 
ᐸᐃᕆᕖᑦ ᑕᕝᕙᓃᖃᑕᐅᒋᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐃ, ᓂᖃᐃᓲᑎᓕᕆᓂᖅ ᑕᒪᔾᔭᐅᑎᓪᓗᒍ 100 ᐅᖓᑖᓃᑦᑐᓂᒃ 
ᐊᑎᓕᐅᖅᑕᐅᖃᖅᓯᐅᔾᔭᐅᓯᒪᔪᖅᑕᓕᒃ ᑕᕝᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᖅ ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᓚᐃᓴᖃᖏᑦᑐᑦ 
ᐸᓯᔭᒃᓴᖑᑐᐃᓐᓇᕆᐊᖃᕐᓂᖏᑦ ᑕᒪᓐᓇᖃᐃ ᐃᓱᒫᓗᑎᒋᕚᖃᐃ? ᑐᑭᓯᓇᖅᓯᑲᐃᓐᓇᕐᓕ ᑕᒪᓐᓇ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ, ᒪᒥᐊᓇᖅ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑭᓪᓕᒋᐊᕈᑏᑦ ᐸᐃᕆᕕᖕᓄᑦ 
ᓂᖃᐃᓲᑎᓕᕆᓂᒃᑯᑦ ᐊᐅᓚᑕᐅᔪᑦ ᒪᓕᒐᖃᐅᖅᑐᑦ ᐅᑭᐅᑭᓗᐊᖅᑐᓪᓗ ᐃᓕᓴᖅᑏᑦ, ᑖᒃᑯᐊ ᐊᓯᔾᔨᒌᖏᓐᓂᑰᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᖅᑎᒍᑦ ᐊᐅᓚᑕᐅᒃᐸᑦ ᑕᐃᓐᓇ 
ᐸᓯᔭᒃᓴᖑᖅᑎᑕᐅᑐᐃᓐᓇᕆᐊᖃᕐᓂᖅ ᑕᕝᕙᓃᓐᓇᓱᒋᖃᐅᒐᒃᑯ ᓱᖕᒪᑦ ᑕᐃᒪ ᑕᐃᒃᑯᐊ ᓚᐃᓴᖃᖏᑦᑐᑦ 
ᐸᓯᔭᒃᓴᖑᖅᑎᑕᐅᑐᐃᓐᓇᕆᐊᖃᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᖅᑕᖃᐅᖅᑐᑦ ᑖᔅᓱᒪ ᐱᖁᔭᕐᔪᐊᑉ 
ᐊᑖᒎᖅᑐᓂᒃ ᐊᑐᖅᑎᓪᓗᒋᑦ ᐸᐃᕆᕕᖕᓄᑦ ᐊᑭᓕᐅᑏᑦ.  
 
ᒪᓕᒐᖅᑕᖃᐅᖅᖢᓂᓗ ᐃᓕᓐᓂᐊᕐᕕᖕᒦᑎᑦᑏᓐᓇᕋᓱᖕᓂᖅ ᑖᓐᓇ ᐱᒋᐊᓚᐅᖅᓯᒪᔭᕗᑦ ᑕᒫᓂ ᓄᓇᕗᒥ ᑖᒃᑯᐊ 
ᐊᔾᔨᒌᖏᑦᑐᑎᖃᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖏᓐᓇᒪ ᓱᓕ, ᐃᓚᖓᑦ ᐱᖁᔭᖅᑎᒍᑦ ᐊᐅᓚᑕᐅᖤᖅᐳᖅ 
ᐃᓚᖓᑦ ᒪᓕᒐᖅᑎᒎᖤᖅᐳᖅ ᐃᓚᖓᓪᓗ ᐊᑐᐊᒐᖅᑎᒎᖤᖅᐳᖅ, ᓱᓖᓛᒃ ᑐᑭᓯᖏᑦᑐᖓ ᓱᖕᒪᑦ 
ᐸᓯᔭᒃᓴᖑᖅᑎᑕᐅᔪᓐᓇᕐᒪᖔᖏᑦ ᐅᑭᐅᑭᓗᐊᖅᑐᑦ ᓚᐃᓴᖃᖏᑦᑐᓂᒃ ᐸᐃᕆᕕᖕᓂ ᐊᑐᕈᓐᓇᕐᓂᖅ 
ᓂᖃᐃᓲᑎᑎᒎᖅᐸᑦ ᓚᐃᓴᖃᖅᑐᓂᒃ ᐸᐃᕆᕕᖕᓂ ᐊᑐᕈᓐᓇᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᐃᒃᑯᐊ ᐅᑭᐅᑭᓗᐊᖅᑐᑦ 
ᐃᓕᓐᓂᐊᕐᕕᖕᒦᖏᓐᓇᖅᑎᑕᐅᓇᓱᖕᓂᖏᑦ ᓂᖃᐃᓲᑎᑖᕈᓐᓇᖅᑐᑦ ᐃᓛᒃ, 18-ᖑᖅᓯᒪᓕᖅᑎᓪᓗᒋᑦ 
ᓂᖃᐃᓲᑎᑖᕈᓐᓇᖅᑐᑦ ᑐᖔᓃᑦᑐᑦ ᐊᔪᖅᑎᓪᓗᒋᑦ.  
 
ᑕᒪᓐᓇ ᒪᑐᐃᖓᑦᑎᐊᒃᑲᓐᓂᕐᓂᖅᓴᐅᖁᔭᕗᑦ ᐃᓕᓴᖅᑐᖁᑎᑦᑎᓐᓄᑦ ᐊᒻᒪᓗ ᐊᖓᔪᖄᕆᔭᐅᔪᓄᑦ ᕿᑐᕐᖓᓕᖕᓄᑦ.  

ᑕᒪᒃᑯᐊ ᐊᓯᔾᔨᕐᓂᕈᑦᑎᒃᑯᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ ᓴᖅᑭᓚᖓᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᒥᓂᔅᑕᐅᑉ ᑭᐅᓂᖏᑦ ᒪᓕᒃᖢᒋᑦ ᐊᑐᐊᒐᖑᖅᑎᑕᐅᔪᕕᓃᑦ 
ᐃᓚᖓᑦ ᓂᖃᐃᓲᑎᒃᑰᖤᖅᐳᖅ ᓚᐃᓴᖃᕐᒪᖔᑦ ᓚᐃᓴᖃᖏᒃᑲᓗᐊᕐᒪᖔᓪᓘᓐᓃᑦ ᑕᐃᒃᑯᐊ ᐸᐃᕆᕖᑦ 
ᐃᓱᒪᒋᖏᖢᒋᑦ. ᑖᓐᓇᖃᐃ ᒥᓂᔅᑕ ᑭᐅᑦᑎᐊᕈᓐᓇᖅᐹ ᐊᒻᒪᓘᓐᓃᑦ ᑭᐅᑦᑎᐊᕈᓐᓇᖏᒃᑯᓂ ᑭᖑᓂᖓᒍᑦ 
ᖃᐃᑕᐅᔪᓐᓇᖅᐹᑦ ᑭᒡᒍᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍ ᓲᕐᓗ 15ᓂ ᐊᕐᕌᒍᖃᓕᕈᓂ 
ᑮᓇᐅᔭᖅᑖᖅᑎᑦᑎᓂᐊᖅᑕᒻᒪ ᕿᑐᕐᖓᕋ ᒥᔅᑕ ᑐᑐ ᐃᓚᖏᓐᓄᑦ ᐸᐃᕆᔭᐅᖃᑦᑕᓂᐊᕐᒪᑦ $200-ᖃᑦᑕᕐᓗᖓ. ᑖᒃᑯᐊ 
ᑐᑐᒃᑯᑦ ᐊᑭᓕᖅᓱᓂᐊᖅᑕᕗᑦ ᑭᓯᐊᓂ ᓇᓗᔪᒍᑦ ᐸᐃᕆᔨᑦᑎᐊᕙᐅᒻᒪᖔᖓᓂ.  
 
ᑕᒪᒃᑯᐊ ᐅᖃᐅᓯᕆᕈᓘᔭᖃᑦᑕᖅᑕᕗᑦ ᒐᕙᒪᐅᓪᓗᑕ ᓚᐃᓴᖃᓐᖏᑦᑐᓂᑦ ᐸᐃᕆᕕᓐᓂ ᐊᑐᖃᑦᑕᕈᒪᓐᖏᓇᑦᑕ 
ᓚᐃᓴᖃᕐᑐᓂᑦ ᐸᐃᕆᕕᒻᒥ ᐊᐅᓚᑦᑎᒍᕕᑦ ᐸᓯᔭᔅᓴᓐᖑᑐᐃᓐᓇᕆᐊᖃᕐᓂᖅ ᑕᒪᔾᔭᐅᕈᓘᔭᓲᑦ. ᑐᑐᐃᑦ 
ᐸᐃᕆᔨᓐᖑᐸᓪᓕᐊᓕᖅᐸᑕ ᖃᓄᖅ ᑕᐃᒪ ᐊᖅᓵᓯᓕᖅᐱᓰ? ᑕᒪᓂᖃᐃ ᐃᖃᓗᓐᓂᐅᖏᑦᑑᒐᓗᐊᖅ ᓄᓇᓕᓐᓂ 
ᒥᑭᓐᓂᖅᓴᓂᐅᒐᔭᖅᑐᖅ ᐊᔾᔨᒌᓐᖏᑦᑐᓂᑦ ᐱᕙᓪᓕᐊᔪᓯᕐᓂᑦ ᐱᑕᖃᕐᒪᑦ.  
 
ᑕᐃᒪ ᐃᓕᔅᓯᓄᑦ ᑭᒃᑯᑦ ᐊᔪᓐᖏᒪᖔᑦ ᓚᐃᓴᖃᕐᒪᖔᑦ ᓚᐃᓴᖃᓐᖏᒻᒪᖔᖏ ᓄᑖᖑᓂᖅᓴᓂᑦ ᐱᕙᓪᓕᐊᔾᔪᓯᕐᓂᑦ 
ᓇᓗᓇᐃᖅᓯᒍᒪᓂᐊᖅᑐᒍᑦ ᑕᒪᒃᑯᓄᖓ 14,15,16-ᓂᑦ ᐊᕐᕌᒍᖃᖅᖢᑎᑦ ᕿᑐᕐᖓᖅᑖᖃᑦᑕᕐᒪᑕ 
ᐃᓕᓐᓂᐊᖏᓐᓇᖁᒧᑦ ᑖᒃᑯᐊ ᑮᓇᐅᔭᑦ ᐃᑲᔫᑎᔅᓴᐃᑦ ᓴᖅᑭᓚᐅᖅᓯᒪᕙᕗᑦ ᐊᒻᒪᓗ ᐸᐃᕆᕖᑦ 
ᓚᐃᓴᖃᕆᐊᖃᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᒧᑦ ᐃᒪᓐᓇᐃᓕᐅᕋᔭᖅᑐᖓ ᐃᓱᒪᔅᓴᖅᓯᐅᖁᓗᒍ ᑕᒪᓐᓇ 
ᓄᓇᓕᓐᓂ ᐱᔾᔪᑕᐅᔪᔅᓴᐅᖏᑦᑑᒐᓗᐊᖅ ᑭᓯᐊᓂ ᑕᒫᓂ ᐃᖃᓗᓐᓂ ᐱᔾᔪᑕᐅᒻᒥᑦ ᐊᕐᕌᒍᓄᑦ ᒪᕐᕉᓄᒃ 
ᐅᑕᖅᑭᓲᖑᒻᒪᑕ ᐸᐃᕆᕕᒻᒧᑦ ᕿᑐᕐᖓᒥᓂᑦ ᐃᓕᓯᒐᓱᒃᑲᓗᐊᖅᑎᓪᓗᒋᑦ ᓚᐃᓴᖃᖅᑐᓄᑦ ᖃᐅᔨᒪᓐᖏᖦᖢᖓᓗ 
ᐊᓯᖏᑦ ᖃᓄᐃᓕᖓᒻᒪᖔᑕ. 

ᓄᑖᓂᑦ ᐸᐃᕆᕖᓐᓂ ᓴᖅᑭᖅᑐᖃᓚᐅᖅᓯᒪᒍᓐᓃᕐᒪᑦ ᐊᑯᓂᐋᓗᒃ ᐸᐃᕆᔨᖃᕆᐊᓖᓪᓗ ᐸᐃᕆᕕᒻᒥ 
ᐅᓄᖅᑐᐋᓘᓪᓗᑎᑦ ᑮᓇᐅᔭᖃᕐᑎᑕᐅᓪᓗᑎᓪᓗ ᒪᑐᐃᖅᑕᐅᒐᔭᕐᒪᑕ ᐸᐃᕆᕕᐅᔪᑦ ᐊᑭᑐᔪᖅᑐᕈᑎᔅᓴᑎᒍᑦ ᑭᓯᐊᓂ 
ᒥᓂᔅᑕ ᕿᒥᕐᕈᓇᑦᑎᓪᓗᒍ ᕿᒥᕐᕈᓇᖃᓯᐅᔾᔨᔪᓐᓇᕐᒪᖔᑦ ᓲᕐᓗ ᐅᖃᖅᓯᒪᔪᒥᑦ ᐊᑐᐃᓐᓇᖅᑕᖃᕐᑎᓪᓗᒍ 
ᓚᐃᓴᖃᕐᑐᓂᑦ ᐸᐃᕆᕕᓐᓂᑦ ᐃᓂᔅᓴᖅᑕᖃᕐᑎᓪᓗᒍ ᓄᓇᓕᓐᓂ ᐊᑐᕆᐊᖃᕐᓗᑎᑦ ᑕᐃᒃᑯᓂᖓ ᑭᓯᐊᓂᓕ 
ᐃᖃᓗᓐᓂ ᒫᓐᓇ ᒪᕐᕉᓐᓄᒃ ᐊᕐᕌᒎᓐᓄᒃ ᐅᑕᖅᑭᓲᖑᒻᒪᑕ ᓚᐃᓴᖃᓐᖏᑦᑐᓄᑦ ᐸᐃᕆᕕᓐᓄᑦ. ᑖᒃᑯᐊ ᐊᕐᕌᒎᒃ ᒪᕐᕉᒃ 
ᐊᓂᒍᖅᐸᑎᑦ ᑕᐃᓐᓇ ᕿᑐᕐᖓᖓ ᐃᓕᓐᓂᐊᕆᐊᓯᑐᐃᓐᓇᕆᐊᖃᓕᕋᔭᕐᒪᑦ. ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ 
ᐊᖏᕈᓐᓇᖅᐸ ᕿᒥᕐᕈᓇᒍᓐᓇᕐᒪᖔᒍ ᑕᒪᓐᓇ ᓯᕗᒧᐊᒃᑎᑕᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᕋ ᐊᐃᕙᓐᖏᑎᐊᖅᑕᕋᓗ ᑕᒪᓐᓇ 
ᓄᓇᕗᒻᒥ ᑕᐃᒪᓐᓇ ᐊᑐᕐᓂᖅᓴᐅᔭᕆᐊᖃᓕᕋᓗᐊᕐᒪᑕ ᐸᐃᕆᕕᓐᓂ. ᑕᕝᕙ ᑖᒃᑯᐊ ᐱᒋᐊᕈᑎᓂᑦ ᐅᖃᐅᓯᖃᖅᑲᐅᔪᑦ 
ᓄᑖᓂᑦ ᐃᓕᓐᓂᐊᕕᓐᓂ ᐃᖃᓗᓐᓂ ᐆᒃᑑᑎᒋᓗᒍ ᓄᓇᕗᑦ ᓯᓚᑦᑐᓴᒃ ᐸᐃᕆᕕᖃᕈᒫᖅᑐᖅ ᐃᓕᓐᓂᐊᕐᕕᖓ ᐊᒻᒪ 
ᓄᑖᕈᕆᐊᖅᑕᐅᑉᐸᑦ ᐃᓄᒃᓱᒃ ᐸᐃᕆᕕᖃᓕᖅᑎᑕᐅᓂᐊᕐᒥᔪᖅ ᓄᑖᕈᕆᐊᖅᑕᐅᑉᐸᑦ. ᓄᓇᕗᑦ ᓯᓚᑦᑐᓴᕐᕕᓕᐅᕋᑦᑕ 
ᑲᖏᖅᖠᓂᕐᒥᑦ ᑕᐃᒃᑯᐊᑦᑕᐅᖅ ᐸᐃᕆᕕᖃᕐᓗᑎᑦ. 
 
ᐃᒻᒪᖃ ᐱᕕᔅᓴᖅᑕᖃᖅᑐᔅᓴᐅᒻᒥᔫᒐᓗᐊᖅ ᓚᐃᓴᑖᖅᑎᖃᑦᑕᓕᕐᓗᒋᑦ ᐊᖏᕐᕋᒥ ᐸᐃᕆᕕᐅᔪᑦ. ᐃᓚᒌᑦ ᑕᐃᒪᓐᓇ 
ᓚᐃᓴᖃᕐᓗᑎᑦ ᐸᐱᕆᔨᓐᖑᕈᒪᓐᓂᖅᐸᑕ ᑕᐃᒪᐃᑦᑐᓐᓇᖅᑎᑕᐅᓗᑎᑦ. ᕿᓂᕈᓐᓇᖅᑐᒍᑦ ᕿᒥᕐᕈᓇᒍᓐᓇᖅᑐᒍᑦ 
ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒫᓐᓇ ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᖅᑯᑎᒋᔪᒪᓪᓗᒍ ᑖᔅᓱᒪ ᐃᓚᖓ ᐊᐱᖅᑯᑕᐅᔪᖅ ᑲᖏᖅᖠᓂᕐᒥ. ᐃᒃᓯᕙᐅᑖᖅ, 
ᐅᑭᐅᖑᖅᑲᐅᔪᖅ ᐊᐅᔭᕐᓗ ᑕᐃᒃᑯᐊ Proposals-ᓕᐅᖅᓯᒪᖃᑦᑕᖅᑲᐅᒻᒪᑕ ᑕᐃᓐᓇ Daycare ᐊᑕᐅᓯᖅ 
ᓈᒻᒪᒍᓐᓃᕐᒪᑦ ᑲᖏᖅᖠᓂᕐᒥᑦ. ᖃᓄᐃᓕᖓᓕᕐᒪᖔᑦ ᑖᓐᓇ Funding Request-ᒋᓯᒪᔭᖏᑦ ᓇᓗᓇᓐᖏᒧᑦ 
ᐱᓯᒪᒐᑦᓯᐅᒃ ᓇᒧᑐᐃᓐᓇᖅ ᑐᒃᓯᕋᖃᑦᑕᓚᐅᕐᒪᑕ. ᒥᓂᔅᑕᖃᐃ ᐅᖃᕈᓐᓇᖅᐳᖅ ᐃᑲᔪᖅᑕᐅᓂᐊᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᓯᒪᔭᒃᑲ ᐃᓛᒃ ᐱᓯᒪᖏᓐᓇᒃᑭᑦ 
ᖃᓄᐃᓕᖓᓕᕐᒪᖔᑕ ᐃᒻᒪᖄ ᐃᒃᓯᕙᐅᑕᖅ ᑐᖏᓕᕋ ᐅᓂᒃᑳᑲᐃᓐᓇᕐᓗᓂ ᑕᐃᒃᑯᓂᖓ ᐸᐃᕆᕕᖕᓂ 
ᐃᓕᓐᓂᐊᓕᒻᒪᒃᓴᕈᑕᐅᖃᑦᑕᕐᓂᐊᖅᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᑐᑭᓯᑎᑕᐅᔪᓐᓇᖅᐳᖓᖃᐃ ᖃᓄᓪᓚᑦᑖᖅ ᑖᓐᓇ 
ᑐᓴᖅᑎᑕᐅᓂᐊᕐᒪᖔᑕ ᑕᐃᒃᑯᐊ ᓇᖕᒥᓂᖅ ᑐᓴᖅᑎᑕᐅᓂᐊᖅᐸᑦ copy-ᖏᓐᓂᒃ ᑐᓂᔭᐅᓂᐊᖅᐳᖓ? 
ᐊᖏᖅᑕᐅᖕᒪᖔᑕ ᐋᒃᑳᖅᑕᐅᖕᒪᖔᑕ ᓇᓗᓇᖏᒻᒪᑦ ᐱᓯᒪᔪᑐᖃᐅᓕᕋᔅᓯ ᑕᒪᑐᒥᖓ ᑕᐃᓐᓇ ᐊᑕᐅᓯᖅ ᐸᐃᕆᕕᒃ  

ᐊᒥᒐᐃᓐᓇᓗᐊᓕᕐᒪᑦ ᐃᖅᑲᓇᐃᔭᖅᑐᓪᓘᓐᓃᑦ ᐊᔪᓕᐅᖃᖃᑦᑕᓕᕐᒪᑕ ᑖᓐᓇ ᖃᓄᐃᓕᖓᖕᒪᖔᑦ ᖃᓄᐃᓕᖓᓗᒍ 
information ᑐᓴᖅᑎᑕᐅᓂᐊᖅᐳᖓ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐊᖏᖅᐳᒍᑦ ᑕᐃᓐᓇ ᑐᓴᒐᒃᓴᖅ ᑐᓂᓂᐊᖅᐸᕗᑦ ᒪᓕᒐᓕᐅᖅᑎᒧᑦ. 
ᐃᒻᒪᖃ ᓇᒡᒐᔾᔭᐅᒥ ᐊᐃᑉᐱᕐᒥᓘᓐᓃᑦ ᑐᓂᔪᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᓯᐊᓄᑦ, ᑕᒡᕙᓂ Fees and Payments-
ᓃᖃᑕᐅᖂᕐᒪᑕ ᑕᐃᒃᑯᐊ Income Support ᑕᐃᑲᓂ ᐅᖃᐅᓯᕆᓚᐅᖅᑕᕋᓗᐊᕗᑦ couple pages ᐅᖓᑖᓂ 
ᑭᓯᐊᓂ ᑖᓐᓇ ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᐊᕐᕌᓂ Income Support ᑮᓇᐅᔭᑦ ᐊᖏᓂᖅᓴᐅᓚᐅᖅᖢᓂ ᒫᓐᓇ 
ᒥᑭᒡᓕᒋᐊᖅᓯᒪᖕᒪᑦ ᖃᓄᐃᓐᓇᒥ ᒥᑭᓐᓂᖅᓴᐅᖕᒪᖔᑦ 30 ᒥᓕᐊᓐᒦᖦᖢᓂ 30 ᒥᓕᐊᓐ .9-ᒦᖦᖢᓂ ᑖᓐᓇ 
ᖃᓄᐃᒻᒪᖔᑦ ᒥᓂᔅᑕ ᑐᓴᕐᕕᒋᔪᒪᔭᕋᓗᐊᕋ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᒃᖠᒋᐊᖅᓯᒪᔪᖅ ᐅᖃᐅᓯᕆᔭᖓ ᒥᒃᖠᒋᐊᖅᑐᖅ 
ᐃᖅᑲᓇᐃᔭᖅᑏᑦ ᐊᖓᔪᖄᒃᑯᕕᖕᒦᑦᑐᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᒪᓕᒐᓕᐅᖅᑎᐅᑉ ᑕᐃᔭᖏᑦ ᒪᓕᒃᖢᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓇᐃᓈᖅᓯᒪᔪᖅ. ᐃᓕᓐᓂᐊᖅᑐᓕᒻᒪᒃᓴᖅᑐᓄᑦ. ᐊᒻᒪ ᒥᔅᑕ ᑐᑐ, 
ᐃᕝᕕᑦ ᑕᐃᒪ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒃᑲᓐᓂᐊᓪᓚᒡᓚᒍ ᐊᐱᖅᑯᑎᒋᔭᐅᖃᐅᔪᒧᑦ ᑭᖑᕐᖓᒍᑦ, 
ᐃᒃᓯᕙᐅᑖᖅ, ᒥᓂᔅᑕ ᐅᖃᖅᑲᐅᖕᒪᑦ ᐸᐃᕆᕝᕖᖕᓄᑦ ᐃᑲᔪᕈᑎᑦ ᐱᖃᓯᐅᔾᔭᐅᓯᒪᖕᒪᑕᒎᖅ ᑕᖅᑲᒪᓂ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᕐᒪᑕ ᐸᐃᕆᕝᕕᖕᓄᑦ ᐊᐅᓚᔾᔪᑎᒃᓴᒫᕆᓪᓗᓂᒌᑦ 
ᐊᑭᓕᖅᑕᐅᔾᔪᑎᖏᑦ ᑲᑕᖕᓂᐊᖏᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᖕᒪᑦ ᑲᒪᔨᐅᓪᓗᓂᓗ ᒥᓂᔅᑕᐅᒐᒥ ᐆᒻᒪᖁᑎᓕᕆᓂᕐᒧᑦ 
ᐅᖅᓱᐊᓗᓕᕆᓂᕐᒧᓪᓗ ᐊᑭᑦᑐᖅᐸᓪᓕᐊᖕᒪᑕ ᑕᒪᒃᑯᐊ ᐅᖅᓱᐊᓗᐃᑦ ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ 
ᐊᒥᓲᖏᑦᑑᒐᓗᐊᑦ ᕿᒥᕐᕈᓇᒃᖢᒋᑦ ᐊᑭᑦᑐᕆᐊᖅᓯᒪᓚᐅᖏᒻᒪᑕᓘᓐᓃᑦ ᑕᒪᓐᓇ ᓇᓗᓇᐃᖅᓯᔪᓐᓇᕐᒪᖔᑦ ᑖᔅᓱᒥᖓ. 
ᐊᑭᑦᑐᕆᐊᖅᓯᒪᖏᒻᒪᖔᑦ ᖃᓄᐃᒻᒪᑦ ᐊᐅᓪᓚᔾᔪᑎᖏᓐᓄᑦ ᐊᑭᖏᑦ ᐸᐃᕆᕝᕖᑦ ᓱᕐᕋᒃᑕᐅᓯᒪᖏᒻᒪᑕ 
ᐊᑭᑦᑐᕆᐊᖃᓪᓗᐊᓕᕋᓗᐊᕐᖢᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᒪᕐᕈᐊᖅᑎ ᐊᑭᓖᓚᐅᖅᑐᒍᑦ ᐸᐃᕆᕕᖁᑎᑦᑎᓐᓄᑦ ᐊᕐᕋᒍᒋᓚᐅᖅᑕᑦᑎᓐᓂ 
ELCC ᐊᖏᖃᑎᒋᒍᑎᑦ ᐱᔾᔪᑎᒋᓪᓗᒍ ᑕᐃᓐᓇ ᓴᖅᑭᑕᐅᓚᐅᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓂ ᒪᓕᒐᖃᓚᐅᖅᑐᑦ 
ᐸᐃᕆᕖᑦ ᑮᓇᐅᔭᖃᕐᑎᑕᐅᓂᖏᑦ ᐊᒻᒪ ᐊᑐᖅᑕᐅᓪᓗᑎᑦ ᑕᐃᒃᑯᓇᓐᖓᑦ ᐱᖃᓯᐅᔾᔨᓚᐅᖅᓯᒪᔪᑦ ᐊᑭᓕᖅᓱᐃᓂᖅ 
ᐅᖅᓱᐋᓗᕈᑎᓂᑦ ᑭᓱᑐᐃᓐᓇᕐᓂᑦ.  
 
ᑐᓂᔭᐅᓚᐅᓐᖏᓐᓇᒪ ᐸᐃᕆᕕᓐᓂ ᐊᐱᖅᑯᑎᔅᓴᓂᑦ ᐃᓱᒫᓘᑎᖃᕐᑐᓂᑦ ᐊᑭᖏᓐᓂ ᐊᐅᓚᔾᔪᑎᒋᔭᖏᓐᓂ ᑭᓯᐊᓂᓕ 
ᐊᑲᐅᓐᖏᓕᐅᕈᑎᐅᔪᑦ ᐊᖏᓂᖅᐹᖅ ᐸᐃᕆᕕᓐᓄᑦ ᑮᓇᐅᔭᖃᕐᑎᑕᐅᖃᑦᑕᕐᒪᑕ ᐅᓄᕐᓂᕆᔭᖏᑦ ᐸᐃᕆᔭᐅᔪᑦ 
ᒪᓕᑦᑕᐅᓪᓗᑎᑦ $3,000 ᑕᖅᑭᑕᒫᑦ ᐊᐅᓚᔾᔪᑎᒋᔭᖏᑦ ᖃᓂᒪᑲᑕᓕᖅᐸᑕᓕ ᐸᐃᕆᔭᐅᔪᑦ 40%-ᑐᐃᓐᓇᒥᖅᑲᐃ 
ᐃᓄᒐᐃᓐᓂᖃᖅᑎᒋᓪᓗᑎᑦ ᑖᒃᑯᐊ ᐸᐃᕆᔭᐅᔪᑦ ᑕᐃᒪᓐᓇ ᐃᑲᔪᖅᑐᕈᑎᔅᓴᐃᑦ ᐸᐃᕆᕕᒻᒧᑦ ᐊᑭᓖᔪᓐᓇᕐᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᑭᓯᑦᑎᐊᕈᒃᑯ ᐃᒪᐃᓕᖅᑰᕋᑖᕐᒪᑦ ᐃᒪᓐᓇ ᑲᓇᑕᐅᑉ 
ᒐᕙᒪᒃᑯᖏᑦ ᐊᑐᖃᑦᑕᕐᒪᑕ ᐃᓄᒋᐊᓐᓂᖏᑎᒍᑦ ᐸᐃᕆᕕᓐᓄᑦ ᑮᓇᐅᔭᖃᕐᑎᑦᑎᓪᓗᑎᑦ ᑐᓐᖓᕕᒋᓪᓗᒋᓪᓗ ᑕᐃᒃᑯᐊ 
ᐸᐃᕆᔭᐅᔪᑦ ᐅᓄᕐᓂᕆᔭᖏᑦ ᐊᑭᓕᖅᓱᖅᑕᐅᔾᔪᑎᒋᓪᓗᒋᑦ. 
 
ᐃᓛᓐᓂᒃᑯᑦ ᐱᔾᔪᑎᑕᖃᖃᑦᑕᕐᒪᑦ ᓱᕈᓯᑦ ᑕᐃᑯᓐᖓᖃᑦᑕᖏᒻᒪᑕ ᐊᑭᓕᖅᓱᖅᑕᐅᕙᓐᖏᑦᑐᑎᓪᓗ ᐊᒻᒪ ᐃᓂᒋᔭᖓᓄᑦ 
ᓯᓂᑕᐅᔪᒪᓇᑎᑦ ᐊᓯᖏᓐᓄᑦ ᐊᒻᒪᓗᑦᑕᐅᖅ ᐊᕐᕌᒍᓂᑦ ᐊᓂᒍᖅᓯᒪᔪᓂᑦ ᐅᖃᓚᐅᖅᓯᒪᒐᕕᑦ ᐃᓄᒋᐊᓐᓂᖏᑎᒍᑦ 
ᑮᓇᐅᔭᖃᕐᑎᑦᑎᖃᑦᑕᕐᓂᖅ ᑕᒪᓐᓇ ᐊᐅᓚᔪᓐᓇᑦᑎᐊᕌᓗᖏᒻᒪᑦ ᐅᑭᐅᖅᑕᖅᑐᒥ ᑕᒫᓂ. ᕿᒥᕐᕈᓇᓐᓂᕋᖅᑲᐅᒐᕕᑦ 
ᑖᓐᓇ ᑭᐅᔾᔪᑎᔅᓴᖓᓄᑦ ᕿᓂᕐᓂᕋᑦᑕᐅᓪᓗᓯ ᕿᓂᕐᓂᕋᖅᑐᓯ ᖃᓄᐃᑦᑐᓂᑦ ᕿᒥᕐᕈᓇᒃᑲᔅᓯ? ᑕᐃᒪᓐᖓᑦ ᑐᓄᑕᒫᑦ 
ᐸᐃᕆᕖᑦ ᐊᑭᓕᖅᓱᖅᑕᐅᖏᑦᑎᐊᖅᑐᓄᑦ ᑲᑎᒪᔨᓄᑦ ᐊᐅᓚᑕᐅᖃᑦᑕᕐᒪᑕ ᑮᓇᐅᔭᓂᓪᓗ ᐱᕈᖅᓴᐃᓇᓱᓪᓗᑎᑦ 
ᐸᐃᕆᕕᖓ ᒪᑐᐃᖓᓂᐊᕐᒪᑦ. 
 
ᐃᒻᒪᖃ ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᐊᖏᕈᓐᓇᕐᒪᖔᑕ ᑕᒪᒃᑯᓂᖓ ᕿᒥᕐᕈᓇᖁᓪᓗᒋᑦ 
ᐃᑲᔪᕈᓐᓇᓂᐊᕐᒪᖔᑕ ᐊᑭᓕᔅᓴᖅᑖᕆᕙᓪᓕᐊᔭᖏᓐᓂ ᐸᐃᕆᕖᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᐅᑉ ᒐᕙᒪᒃᑯᖏᑎᑐᑦ ᕿᒥᕐᕈᓇᒃᑯᑎᒍ 
ᐸᐃᕆᕖᑦ ᑮᓇᐅᔭᖃᕐᑎᖃᑦᑕᖅᑕᕗᑦ ᐊᖏᓂᖓ ᐸᐃᕆᕕᐅᑉ ᒪᓕᒃᖢᒍ ᐊᒻᒪ ᐅᓄᕐᓂᕆᔭᖏᑦ ᐸᐃᕆᔭᐅᔪᑦ 
ᒪᓕᒃᑕᐅᓪᓗᑎᑦ ᑖᒃᑯᐊ ᑐᓐᖓᕕᒋᔭᐅᖃᑦᑕᖅᑐᑦ ᐅᐸᖃᑦᑕᖅᑐᑦ.  
 
ᐊᖏᖃᑎᖃᖅᑐᒍᑦ ᒪᓕᒐᓕᐅᖅᑎᒥᑦ ᖃᓄᖅ ᕿᓂᕐᓂᐊᖅᐳᒍᑦ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᑕᐃᒃᑯᐊ 
ᐸᐃᕆᕕᖁᑎᒋᔭᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᓐᓇᖅᐹ ᑭᓱᓂᑦ ᕿᒥᕐᕈᓇᕐᓂᐊᕐᒪᖔᕐᒥ ᑭᓱᓂᓪᓗ 
ᐊᓯᔾᔩᔪᒪᒐᔭᕐᒪᖔᖏᑦ ᒫᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᖅᓯᒪᓕᖅᑐᖓ ᑐᖏᓕᖓᓄᑦ ᒥᓂᔅᑕᐅ 
ᕿᒥᕐᕈᓇᓪᓗᑕ ᐸᐃᕆᕕᓕᕆᓂᕐᒧᑦ ᑮᓇᐅᔾᔭᔅᓵᑦ ᐊᐅᓪᓚᔾᔪᑏᑦ ᐊᑭᖏᑦ ᑕᒪᒃᑯᐊ ᒥᑭᑦᑑᑎᓂᑦ 
ᐱᓕᕆᖃᑦᑕᖅᓯᒪᒐᓗᐊᖅᑐᒍᑦ ᑭᓯᐊᓂ ᕿᒥᕐᕈᓇᒍᒪᔭᕗᑦ ᓄᑖᒥ ᐊᕐᕌᒍᒥᖅᑲᐃ ᒪᐃᒥᓘᓐᓃᑦ ᔫᓂᒥᓪᓘᓐᓃᑦ 
ᕿᒥᕐᕈᓇᒍᓇᖅᓯᓂᐊᖅᑐᒍᑦ ᑖᒃᑯᐊ ᑮᓇᐅᔭᖅᑐᕈᑎᔅᓴᖏᓐᓂᑦ.  
 
ᐃᓚᖏᑦᑕᐅᖅ ᐱᔾᔪᑎᒋᓪᓗᒍ ᑕᑯᓯᒪᔭᓐᓂ ᐊᑭᑦᑐᕆᐊᖅᓯᒪᓐᖏᒻᒪᑕ ᐸᐃᕆᕕᓄᑦ ᐊᑐᖅᑕᐅᓂᐊᖅᑐᑦ ᓲᕐᓗ 
ᐃᓛᓐᓂᒃᑯᑦ ᐸᐃᕆᕖᑦ ᒪᑐᖃᑦᑕᕐᒪᑕ ᑮᓇᐅᔭᖅᑐᕈᑎᔅᓴᖏᑦ 50-ᑕᖅᐳᑦ ᐸᐃᕆᕖᑦ ᐊᕐᕌᒍ ᐃᓱᓕᒻᒪᑦ ᐃᒻᒪᖃ 39-
ᖏᓐᓇᐅᖏᓐᓇᖅᖢᑎᑦ ᒪᑐᐃᖓᔪᑦ. ᐄ, ᐊᖏᖅᐳᖓ ᒪᓕᒐᓕᐅᖅᑎᒧᑦ ᕿᒥᕐᕈᓇᒍᒪᓪᓗᖓ ᑕᒪᓐᓇ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᐊᖏᕈᓐᓇᕐᒪᖔᖅ ᐸᐃᕆᕖᑦ ᐃᓚᐅᑎᑕᐅᖁᓪᓗᒋᑦ 
ᑕᒪᑐᒪᓕᕆᓕᖅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑎᒃᑲ ᑎᓕᓂᐊᖅᐸᒃᑲ ᑕᐃᒪᓐᓇ 
ᐸᐃᕆᕕᓐᓂ ᐃᓚᐅᑎᑦᑎᖁᓪᓗᒋᑦ ᐃᓱᒪᔅᓴᖅᓯᐅᕈᑎᔅᓴᖃᕐᒪᖔᑕ ᖃᓄᐃᑦᑐᓂᑦ ᖃᓄᖅᑑᕈᑎᔅᓴᖅᑕᖃᑦᑕᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖁᔭᓐᓇᒦᖅᐸᕋ  ᒥᓂᔅᑕ ᐊᖏᕐᒪᑦ ᑖᔅᓱᒥᖓ. ᑭᖑᓪᓕᕐᒥ 
ᐊᐱᖅᑯᑎᒋᔪᒪᓂᐊᓕᕐᒥᔭᕋ ᓂᖃᐃᓱᖅᑐᓄᑦ ᐃᖅᑲᓇᐃᔭᕈᑎᐅᖃᑦᑲᑕᖅᑐᑦ ᐊᑖᒍᑦ ᐊᑭᓕᖅᓱᐃᔾᔪᑏᑦ 
ᐊᑭᓕᖅᑐᕈᑏᓪᓗ.  
 
ᐃᒪᓐᓇᐃᑦᑑᒻᒪᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑖᒃᑯᐊ ᐊᔾᔨᖃᕆᐊᖃᕋᓗᐊᕐᒪᑕ ᐊᑐᕈᒫᖅᑐᑦ ᓈᓴᐅᑎᖏᓐᓂ 
ᒪᒃᐱᒐᖏᓐᓄᑦ $30,041,000 ᓄᑖᓂ ᐊᑐᕈᒫᕋᔅᓯᒎᖅ ᐊᒡᒋᖅᑐᒥᑦ ᑮᓇᐅᔭᓕᕆᓐᓇᖅ ᐊᕐᕌᒍᖓᓄᑦ. ᐊᕐᕌᓂ 
$26,000,603-ᖑᓚᐅᖅᑐᑦ ᐊᒻᒪ ᐱᔾᔪᑎᖃᕐᑐᖅ ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ ᐊᑐᕈᒫᖅᑐᑦ 2007-2008-ᒧᑦ 
ᐊᕐᕌᒍᒧᑦ ᓈᓴᐅᑎᑦ ᑕᕝᕙᓂ 31-ᓚᓯᒪᔪᖅ ᐱᖃᓯᐅᔾᔨᓯᒪᒐᓗᐊᕐᒥᒪᖅᑲᐃ ᐊᓯᖏᓐᓂ ᑮᓇᐅᔭᓂᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐋᖅᑭᒋᐊᖅᑕᐅᓯᒪᓕᖅᑐᑦ ᖃᓯᑖᓚᐅᕐᒪᖔᑦ ᓂᖃᐃᓱᕈᑎᓄᑦ ᐃᑲᔪᕈᑎᐅᖃᑦᑕᖅᑐᑦ 2007-
08? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ $31,082,000. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑕᖏᖅᖢᒍ ᑲᑎᒃᖢᒍ ᐋᖅᑭᒋᐊᖅᑕᐅᓯᒪᔪᑦ ᐊᑐᕈᒫᕐᓂᐊᖅᑐᑦ 
ᑐᕌᖅᑐᑦ ᐅᑯᐊ ᓂᖃᐃᓱᕈᑎᓄᑦ ᐊᑐᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᓈᓴᐅᑎᑦ ᐱᓯᒪᔭᕋ 
ᐋᖅᑭᒋᐊᖅᑕᐅᓯᒪᔪᖅ 2007-08 ᐊᒻᒪ ᑖᒃᑯᐊ ᑎᓴᒪᑦ ᐃᓕᓐᓂᐊᕐᕕᑦ $31,082,000 ᐃᓚᖃᖅᖢᓂ ᐱᕈᕆᐊᕈᑎᒥᒃ 
$3.438 ᑕᐃᒪᓐᓇ ᐊᖏᓂᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᕌᖅᑐᑦ ᓂᖃᐃᑑᓯᐊᖑᖃᑦᑕᖅᑐᓄᑦ 2008-09-ᒧᑦ 
ᐅᑭᐅᖏᓐᓂᑦ ᑕᐅᑐᑦᑕᕗᑦ ᑖᒃᑯᐊ ᐊᖏᓂᖏᑦ $30-ᒥᓕᐊᓐ ᑕᐃᒫ ᐊᖏᓂᖃᖅᑑᑦ $30,041,000 ᑕᕝᕙᓐᖓᑦ 
ᓄᑖᑦ $31,082,000 ᑖᒃᑯᐊ ᓇᑭᑦ ᓂᖃᐃᑐᑦᑐᑎᓄᑦ ᐃᓕᖓᔪᑦ ᐋᖅᑭᒐᓱᖅᑲᐅᒐᓗᐊᕋᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᖢᒋᑦ ᓈᓴᐅᑏᑦ ᐋᖅᑭᒋᐊᖅᓯᒪᔪᑦ ᐅᕙᓂ 
ᑕᒪᕐᒥ $31,082,000 ᑐᕌᖅᑐᑦ ᐃᑲᔫᓯᐊᖑᖃᑦᑕᖅᑐᓄᑦ ᑮᓇᐅᔭᓂᑦ. 
 
ᑖᒃᑯᐊ 2008-09-ᒧᑦ ᑮᓇᐅᔭᐃᑦ 3.48 ᑕᐃᒫ ᐊᖏᓂᓖᑦ. ᐆᒃᑑᑎᒋᓪᓗᒍ ᐊᖏᓪᓕᒋᐊᓚᐅᕋᑦᑎᒍ ᑕᒪᒃᑯᐊ 131-
ᒥᓂᑦ ᐊᒥᓲᓂᖅᓴᐅᓕᖅᖢᒋᑦ ᐱᓕᕆᐊᖑᔪᑦ ᐊᒻᒪ ᐊᖏᓪᓕᒋᐊᖅᑐᑦ ᐆᒻᒪᖅᑯᑎᓄᑦ ᐊᒻᒪ ᐊᖏᓪᓕᒋᐊᖅᖢᑎᒍᑦ 
ᐃᓪᓗᓄᑦ ᐊᑭᓕᖅᑑᑏᑦ ᓄᑖᓂ ᐃᓪᓗᕐᔪᐊᓂᑦ ᑕᐃᒃᑯᓄᖓ ᓂᖃᐃᑐᖃᑦᑕᖅᑐᓄᑦ ᐃᓄᓐᓄᓪᓗ ᓄᓇᓕᓐᓂ 
ᐊᑐᖅᑕᐅᖃᑦᑕᖅᑐᑦ. 
 
ᑕᐃᒃᑯᐊ ᐃᑲᔫᑕᐅᔪᔅᓴᐅᕗᖅ ᑐᑭᓯᓇᖅᓯᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᓗᐊᓐᖏ. ᑖᓐᓇ 2008-09 ᑮᓇᐅᔭᖅ ᑕᐅᑐᒃᑕᕗᑦ $30-ᒥᓕᐊᓐ 
G-10ᒥ $30,977,000 ᐸᕐᓇᐅᑎᒋᔭᐅᔪᓂ ᐱᓕᕆᐊᖏᓐᓂ ᐃᑲᔫᓯᐊᖑᖃᑦᑕᖅᑐᑦ ᓂᖃᐃᑑᑎᓄᑦ ᑕᒡᕙᖓᑦ 
ᐲᕐᓗᒋᑦ 30,041,000-ᖑᒐᔭᖅᑐᑦ.  

ᑕᐃᒪ, ᐃᒪᓐᓇ $930,000 ᐊᑐᖅᑕᐅᓂᐊᖅᑐᑦ ᐊᓯᖏᓐᓄᑦ ᐊᐅᓚᑦᑎᓂᕐᒧᖃᐃ? ᐅᕝᕙᓘᓐᓃᑦ ᐊᓯᖏᓐᓄᑦ 
ᐊᑭᓕᖅᑑᑕᐅᖃᑦᑕᖅᑐᑦ ᓱᓇᑐᐃᓐᓇᒐᓚᖕᓄᑦ ᑖᓐᓇ ᑎᑭᐅᑎᓪᓗᒍ ᒥᓕᐊᓐᑖᓚᒧᑦ ᓲᕐᓗ ᑕᐃᒪ ᓂᕆᐅᖕᓇᕋᔭᕐᒪᑦ 
ᐃᓱᒪᓗᓂ 2007-08 ᐅᑭᐅᖏᓐᓂ ᐋᖅᑭᒋᐊᖅᑕᐅᔪᖅ $31,082,000 ᑖᓐᓇ ᐊᑐᖅᑕᐅᒐᔭᖅᑐᖅ 
ᓂᖃᐃᑑᓯᐊᖑᖃᑦᑕᖅᑐᓄᑦ $30,082,000? ᑕᐃᒫᒃ, ᐃᒃᓯᕙᐅᑖᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᑭᓯᓇᖅᑎᓪᓗᒋᑦ. ᑖᒃᑯᐊ ᑲᑎᑕᐅᓯᒪᔪᑦ 
ᐅᕙᓃᑦᑐᑦ ᑖᓐᓇ ᑮᓇᐅᔭᓕᕆᔨᕗᑦ ᒥᔅ ᓲᓴᓐ ᓂᑯᓪᔅ ᖃᐃᖁᒐᓗᐊᖅᑕᕋ ᑕᐃᑯᖓ ᓵᑦᑎᓐᓄᑦ 
ᑐᑭᓯᓇᖅᓯᑎᑦᑎᓂᐊᕐᒪᑦ ᒪᓕᒐᓕᐅᖅᑎᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᐃᖅᓱᒃᑏ, ᑖᓐᓇ ᒥᓂᔅᑕ ᐱᑯ ᐃᖅᑲᓇᐃᔭᖅᑎᖓ ᑕᕝᕗᖓ 
ᐊᐱᖅᓱᖅᑕᐅᕕᖕᒧᑦ ᐃᓯᖅᑎᓚᐅᑲᒍᑦ. 
 
ᑐᙵᓱᒋᑦ ᒥᔅ ᓂᑯᓪᔅ. ᒥᓂᔅᑕ ᐲᑯ. 
  
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕐᓗᒍ ᓂᐱᓕᐅᖅᑕᐅᓂᖓᓄᑦ ᑖᒃᑯᐊ 
ᓂᖃᐃᑑᓯᐊᖑᖃᑦᑕᖅᑐᑦ ᐊᕕᒃᑐᕐᓂᐊᕋᒃᑭᑦ $900,000 ᐊᖏᓂᖅᓴᐅᕌᕐᔪᒃᑐᑦ ᑖᔅᓱᒪ ᒪᓕᒐᓕᐅᖅᑎᐅᑉ 
ᐅᖃᐅᓯᕆᖃᐅᔭᖓᓂᑦ.  
 
ᐊᒻᒪᓗ ᐃᑲᔫᓯᐊᖑᖃᑦᑕᖅᑐᑦ 2007-08ᒧᑦ $30,041,000-ᖑᔪᑦ. ᑖᒃᑯᐊ ᐃᓐᓇᓄᑦ 
ᐅᖅᓱᐊᓗᒃᑖᕈᑎᒋᔭᐅᖃᑦᑕᖅᑐᓄᑦ ᐃᑲᔫᑎᑦ ᐊᒻᒪ ᒪᓕᒃᖢᒋᑦ ᑳᓐᑐᓛᒃᖑᖃᑦᑕᖅᑐᓄᑦ $635,000 ᑲᑎᖢᒋᑦ 
$179,000 ᐊᖏᓂᖓ ᑕᐃᒫᒃ. ᐃᖅᑲᓇᐃᔮᒃᓴᓕᐅᕐᓂᕐᒧᑦ ᐊᑐᖅᑕᐅᑎᑦᑎᓂᕐᒧᓪᓗ $78,000. ᐊᑭᓕᐅᑎᒃᓴᓄᑦ 
ᑳᓐᑐᕌᓄᓪᓗ ᐃᓕᓐᓂᐊᓕᓐᖏᑦᑐᓕᕆᓂᐅᑉ ᐊᑖᓂ $35,000-ᖑᓪᓗᑎᑦ. ᑕᒪᒃᑯᐊ ᑲᑎᑦᑐᒋᑦ $30,977,000-
ᖑᓚᕿᕗᑦ. ᑕᕝᕙ ᑖᒃᑯᐊ ᓈᓴᐅᑎᑦ ᑲᑎᑕᐅᓯᒪᔪᑦ ᑕᒡᕙᓂ ᐊᒻᒪ ᑕᐃᒃᑯᐊ ᐊᑐᕈᒫᕐᓂᐊᖅᑐᓄᑦ ᐃᓕᖓᔪᑦ ᑕᒡᕙᓂ 
ᐅᔾᔨᖅᑐᕈᑕᐅᓂᐊᖅᑐᓂ ᑭᖑᕝᕕᕈᑎᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑭᐅᖏᑦᑐᖅ ᐊᐱᖅᑯᑎᒐᓄᑦ, ᐊᐱᖅᑯᑎᒋᖃᐅᔭᕋ 
ᐋᖅᑭᒋᐊᖅᑕᐅᓯᒪᔪᑦ ᐊᑐᕈᒫᕐᓂᐊᖅᑐᑦ 2007-08ᒧᑦ ᐅᑭᐅᖏᓐᓂᑦ ᐊᑭᓕᖅᑑᑎᑦ ᐊᑭᓕᐅᓯᐊᑦ$31,082,000-ᖑᕗᑦ. 
ᑕᐃᒫᒃ ᐊᖏᓂᓖᑦ ᒥᓂᔅᑕ ᐅᖃᕋᑖᕐᒪᑦ G-24ᒥ ᐸᕐᓇᐅᑎᖏᓐᓂ $30,041,000 ᐊᑭᓕᖅᑕᐅᓯᒪᔪᖅ 
ᐃᑲᔫᓯᐊᖑᖃᑦᑕᖅᑐᓄᑦ ᓂᖃᐃᑐᖅᑎᓄᑦ. 
 
ᑕᒡᕙᖓᑦ ᐋᖅᑭᒋᐊᖅᑕᐅᓯᒪᔪᓂ 2007-08, $31,082,000 ᑕᒡᕙᖓᑦ ᖃᔅᓯᑦ ᐊᑭᓕᖅᑑᑕᐅᖃᑦᑕᖅᐸᑦ 
ᓂᖃᐃᑑᓯᐊᖑᔪᓄᑦ ᐃᑲᔫᓯᐊᕆᔭᐅᖃᑦᑕᖅᑐᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. $30,041,000. ᖁᔭᓐᓇᒦᒃ, ᐃᒃᓯᕙᐅᑖᖅ.   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑮᓇᐅᔭᑎᓐᓂ ᐊᔾᔨᑐᐃᓐᓇᖓ ᐅᑭᐅᖑᓂᐊᖅᑐᒥ ᒫᓐᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $27,644 ᐊᖏᓪᓕᒋᐊᖅᓯᒪᔪᖅ 
ᐅᖃᐅᓯᕆᓚᐅᖅᑕᕗᑦ ᐊᕕᑦᑐᖅᖢᒍ $3,438,000 ᑲᑎᒃᑐᒋᑦ $31,082,000. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᒥᑦ ᓈᒻᒪᑦᑐᒥ ᑐᓂᖅᑰᖏᒻᒪᖓ ᑕᐅᑐᒃᖢᒍ ᐊᑕᖏᖅᖢᒍ ᑖᓐᓇ 
G-24-ᒦᑦᑐᖅ ᐸᕐᓇᐅᑎᖏᓐᓂ ᐱᓕᕆᐊᖏᓐᓄᑦ ᐊᐱᖅᓱᓕᕋᒃᑯ ᑕᐃᑲᓐᖓᑦ ᑕᐃᒪᓐᖓᓂᑦ ᐊᐱᖅᓱᕋᒃᑯᑦ 
ᑖᓐᓇᓴᐃᓐᓇᒥᑦ. ᑕᑯᔅᓴᐅᑎᑦᑎᒻᒪᑦ ᐃᑲᔫᓯᐊᖑᖃᑦᑕᖅᑐᑦ $30,041,000-ᓂᑦ 2008-09-ᒥ ᐅᑭᐅᖏᓐᓂ 
ᑕᑯᔅᓴᐅᑎᑦᑎᒋᓪᓗᓂ 2007-08 $26,603,000. ᑖᓐᓇ ᑕᕝᕙ ᐱᐊᓂᒃᓯᒪᓐᖏᑦᑑᒐᓗᐊᖅ ᑖᓐᓇ 
ᑭᖑᓪᓕᖅᐹᖑᓪᓚᑦᑖᖑᖏᑦᑑᒐᓗᐊᑦ ᐊᖏᓂᖏᑦ. 
 
ᑕᐃᒪᓐᓇ ᐅᖃᕋᓱᒃᑐᖓ $26,603,000 ᐊᓯᔾᔨᓚᐅᖅᐸᑦ ᓇᑭᑦ ᑖᓐᓇ ᐋᖅᑭᒋᐊᖅᑎᓪᓗᓯᐅᒃ ᑮᓇᐅᔭᓯ 
ᐊᑐᕈᒫᕐᓂᐊᖅᑐᓂᑦ ᑕᕝᕙ ᑖᓐᓇ ᓯᕗᓪᓕᖅᐹᒥ ᓈᓴᐅᑦ ᓴᖅᑭᓚᐅᖅᑕᓰ ᑕᐃᒪ ᐊᖏᓂᓕᒃ? ᑖᓐᓇ 
ᑐᑭᓯᓇᖅᓯᖅᑰᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $27,644,000 ᑕᐃᒪ ᐊᖏᓂᖃᕋᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᕝᕙᓐᖓᑦ $27-ᒥᓕᐊᓐᒥᑦ ᐃᓚᖏᑦ ᑖᓐᓇ $30-ᒥᓕᐊᓐ 
ᑖᓐᓇ ᐊᒃᑐᐋᔫᖅ 15-ᐳᓴᓐᑎ ᐊᖏᓪᓕᒋᐊᕈᑎᒋᓪᓗᓂᐅᒃ ᐊᑭᓕᖅᑑᑕᐅᖃᑦᑕᖅᑐᑦ ᐊᑮᑦ ᐊᖏᓪᓕᒋᐊᖅᑎᓪᓗᒍ 
ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 15-ᐳᓴᓐᑎᖑᓚᐅᖏᑦᑐᖅ 5-ᐳᓴᓐᑎᒥ ᐊᒻᒪ 10-
ᐳᓴᓐᑎᒥᑦ ᐊᖏᓪᓕᒋᐊᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 10-ᐳᓴᓐᑎ ᐊᖏᓪᓕᒋᐊᕈᑎᒧᑦ ᐊᒃᑐᐊᕚ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒍᒪ, ᐄ, ᑖᓐᓇ ᐱᐊᓂᒍᑎᒋᓇᔭᖅᑖ 
ᐊᖏᓂᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐᒪ ᐊᑕᖏᖅᖢᒋᑦ ᓇᓗᓇᐃᕈᑏᑦ ᐊᖏᓂᖅᓴᐅᒻᒪᑕ 
ᐅᓪᓗᒥᒨᓕᖓᔪᑦ ᐊᑭᑦᑐᐸᓪᓕᐊᓪᓗᓂ ᐱᓕᕆᐊᖑᔪᓪᓗ ᒥᒃᓵᓄᑦ. ᖃᓄᖅ ᑖᓐᓇ ᐊᖏᓪᓕᒋᐊᕈᑎᒋᔭᖓ 10% 
ᓇᓗᓇᐃᕈᑎᒋᒐᕕᐅᒃ ᓂᕆᐅᒋᔭᔅᓯᓐᓅᑦ 21-ᖑᔪᑦ ᓄᑖᑦ ᑕᐃᒃᑯᐊ ᐃᑲᔫᓯᐊᖅᑖᖃᑦᑕᖅᑐᑦ ᐃᓄᐃᑦ 2008-09-ᒧᑦ 
ᐊᒻᒪ ᐊᕐᕌᓂ 131-ᖑᓂᕋᓚᐅᕋᕕᒋᑦ ᐊᕐᕌᓂ.  
 
ᑖᒃᑯᐊ ᑕᕝᕙ ᐃᓱᒪᒐᒪ ᑮᓇᐅᔭᖃᒃᑲᓐᓂᕐᒪᑕ ᖄᖓᒍᑦ ᑖᒃᑯᐊ ᐱᓕᕆᕕᔅᓯᓐᓂ ᓇᓗᓇᐃᖅᑕᖓ 
ᐊᖏᓪᓕᒋᐊᖅᑕᐅᓪᓗᑎᑦ ᑖᒃᑯᐊ ᐅᓂᒃᑲᐅᑎᒋᔪᓐᓇᖅᐱᐅᒃ ᑕᐃᒃᑯᐊ ᐱᒃᑲᓐᓂᖃᑦᑕᖅᑐᑦ ᐱᓪᓗᒋᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᐄ, $3,483,000 
ᐊᖏᓪᓕᒋᐊᓚᐅᖅᑐᑦ ᑖᒃᑯᐊ ᐊᖏᓪᓕᒋᐊᖅᐸᑦᑐᑦ ᑮᓇᐅᔭᐃᑦ ᐊᕕᑦᑐᖅᖢᒋᓪᓗ ᑖᒃᑯᐊ ᓈᓴᐅᑎᖏᑦ ᑲᔪᓯᑎᓪᓗᑕ 
ᓯᕗᒧᑦ ᐅᑭᐅᖑᓂᐊᖅᑐᒧᑦ ᐱᔪᒪᔪᖃᖅᐸᑦ ᖄᖓᒍᑦ ᐊᑐᖅᑕᐅᑲᓐᓂᕆᐊᖃᖅᐸᑕ. ᑕᐃᒪ ᒥᓂᔅᑕ 
ᐅᑎᖅᕕᒋᔪᓐᓇᕋᔭᖅᑐᖅ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑖᒃᑯᐊ ᑮᓇᐅᔭᖃᓐᖏᓗᐊᕋᑦᑕ ᑕᐃᒪ 
ᐊᕕᑦᑐᕈᓐᓇᖏᑯᒃᑭᑦ ᐱᓕᕆᕕᑦᑕ ᐃᓗᐊᓂ.  
 
ᑕᐃᒪ ᐅᐸᕆᐊᖃᕋᔭᕋᑦᑎᒍ ᑕᐃᒪ ᐱᔪᓐᓇᕋᔭᕋᑦᑕ ᑕᐃᒪ ᐱᕕᖃᕐᕕᒋᔪᓐᓇᖅᑕᕗᑦ ᑮᓇᐅᔭᓂᒃ ᐊᐱᕆᒃᑲᓐᓂᕐᓗᑕ 
ᑐᒃᓯᕋᒃᑲᓐᓂᕐᓗᑕ ᑖᓐᓇ $3.438 ᒥᓕᐊᓐ ᑖᓐᓇ ᐃᓕᓯᒪᓕᖅᑕᕗᑦ ᓈᒻᒪᖕᓂᐊᖂᖅᑐᖅ ᑮᓇᐅᔭᒋᔭᑦᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᐅᔨᓴᐅᑦ ᑕᐅᑐᒃᖢᒍ ᐱᐊᓂᒍᒪᓕᕋᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᑖᓐᓇ ᐱᖁᔨᕗᖔᕐᒪᑦ ᑲᑎᒪᓂᖅ ᓄᖅᑲᓚᐅᑲᖁᓪᓗᓂᐅᒃ ᐅᓪᓗᒥ. ᑖᓐᓇ 
ᐱᖁᔨᕗᖔᕈᑎ ᓇᑎᕐᒦᑦᑐᑦ ᐊᐅᕙᔾᔪᑕᐅᔪᓐᓇᖏᒻᒪᑦ. ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒧᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ, 4. 
ᐱᖁᔭᔨᕗᖔᕈᑎ ᑲᔪᓯᔪᖅ. ᒫᓐᓇ ᓇᖏᖅᓯᓂᐊᓕᖅᑐᖓ. . . ᒪᒥᐊᓇᖅ, ᐆᒃᑐᒃᑲᓐᓂᕐᓚᒍᐃ. ᓈᒻᒪᒃᓴᖅᑐᑦ 
ᐱᖁᔨᕗᖔᕈᒻᒥ ᐃᓵᒋᔅᓯ. ᓈᒻᒪᒃᓴᓐᖏᑦᑐᑦ. ᓵᓚᐅᔪᖅ ᐱᖁᔨᕗᖔᕈᑦ.  
 
ᑕᐃᒪ ᓇᐃᓪᓕᒋᐊᖅᓯᒪᔪᒧᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ. $41,390,000. ᐊᖏᖅᐹᑦ ᑲᑎᒪᔩᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᕈᑎᔅᓴᐃᑦ ᐃᓕᓐᓂᐊᕐᓂᓕᕆᓂᕐᒧᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ. 
$13,825,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) G-12-ᒨᕐᓗᑕ. ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ ᒥᓂᔅᑕᐅᔪᒧᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐅᖃᖅᓯᒪᒻᒪᑕ ᐱᔭᕇᖅᑕᐅᓯᒪᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒪᓕᑦᑐᑎᒃ 
ᐊᐅᓚᔮᖅᑐᖅ 10 ᐃᓚᓕᐅᔾᔭᐅᓂᐊᕐᓗᓂ. ᐃᓕᓐᓂᐊᖅᑕᐅᔭᕆᐊᖃᓪᓚᕆᓪᓗᓂ ᐱᔭᕇᖅᑐᖃᕐᓂᐊᑎᓪᓗᒍ 
ᑐᓴᖅᑎᑦᑎᒍᓐᓇᖀᑦ ᒫᓐᓇᐅᔪᖅ ᖃᓄᐃᓕᖓᓕᕐᒪᖔᑕ ᐃᓚᖏᑦ ᓴᓇᔭᐅᓯᒪᔪᑦ ᑕᒫᓂ ᓄᓇᕗᒥ 
ᐃᓕᓐᓂᐊᖅᑎᑦᑎᔾᔪᑎᔅᓴᐅᔪᑦ ᐱᖃᓯᐅᔾᔭᐅᓯᒪᓛᖃᓪᓗ ᐃᓕᓐᓂᐊᑎᑦᑎᒍᑕᐅᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᕈᑎᔅᓴᐅᔪᑦ ᓄᓇᕗᒥ. 
 
ᐱᔭᕇᖅᓯᒪᔭᕗᑦ ᐊᒥᓲᓕᖅᑐᑦ ᐆᑦᑑᑎᒋᓗᒍ ᐊᐅᓚᔮᖅᑐᑦ ᓄᓇᕗᒥ ᑖᓐᓇ ᖃᓪᓗᓈᑎᑐᑦ 12 ᐊᐅᓚᔮᖅᑐᖅᑕᐅᖅ 
ᐃᓕᓐᓂᐊᑎᑦᑎᕙᒻᒥᔪᑦ ᑖᒃᑯᐊ ᑎᑎᕋᕆᐅᖅᓴᑎᑕᐅᓪᓗᑎᒃ ᖃᐅᑕᒫᖅᓯᐅᑎᓂᒃ. ᐃᓕᓐᓂᐊᕋᒃᓴᐅᔪᑦ 2, 5ᒧᑦ 
ᑎᑭᑦᑐᒍ ᑕᐃᒃᑯᓄᖓ ᒍᕋᐃᑦ 10-ᖑᔪᓄᑦ. 
 
ᐊᒻᒪᓗ ᓄᓇᕗᒥ ᑖᒃᑯᐊ ᖃᐅᔨᓴᕐᓂᕐᒧᑦ ᐃᓕᓐᓂᐊᑎᑦᑎᕙᑦᑐᑦ ᒍᕋᐃᑦ 7 – 9 ᒧᑦ ᑖᒃᑯᐊᓗ ᓄᓇᕗᒥ 
ᐃᓕᓐᓂᐊᐸᑦᑕᖅᑐᑎᒃ ᓄᓇᐅᓪᓗ ᓯᓚᐅᓪᓗ ᖃᐅᔨᓴᕐᓂᖓᓂᒃ ᓄᓇᑖᕈᑕᐅᓯᒪᔪᓂᒃ ᐊᒻᒪᓗ ᖃᓄᖅ ᖃᓪᓗᓈᑦ 
ᑎᑭᑉᐸᓪᓕᐊᓕᖅᑎᓪᓗᒋᑦ ᑕᒪᐅᖓ ᒍᕋᐃᑦ 7-ᓗ ᑕᕝᕙᓃᒃᑭᓪᓗᑎᒃ. 
 
ᐊᒻᒪᓗ ᐊᔾᔨᒌᖏᒻᒥᔪᑦ ᐃᓕᓐᓂᐊᖅᑕᐅᖃᑦᑕᕐᒥᔪᖅ ᖃᕋᓴᐅᔭᒃᑯᓪᓗ ᑐᑭᓯᒋᐊᕐᕕᐅᔪᑦ ᐃᓕᓴᐃᔨᓄᑦ ᐱᖃᓯᐅᔾᔨᒻᒥᔪᑦ 
ᖃᕐᒪᒥᓂᕐᓂᐊᓂᕐᒧᑦ ᐊᓯᖏᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕᐅᔪᖅ. 2007-08-ᖑᑎᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᓚᐅᕐᒪᑕ ᐊᒥᓱᑲᓪᓚᐅᔪᓂᒃ ᐃᓕᓐᓂᐊᕈᑕᐅᖃᑦᑕᓂᐊᖅᑐᓂᒃ ᖁᕝᕙᓯᓐᓂᖃᖅᑐᑦ 
ᒍᕋᐃᑦ 3-6, ᐊᒻᒪ 7 ᓇᓕᐊᖑᑯᐊ ᐃᓕᓐᓂᐊᕈᑕᐅᔪᑦ ᐊᑕᖅᑕᐅᑐᐃᓐᓇᕆᐊᖃᓕᖃᑦ? ᐊᕐᕌᒍᓛᖅᑐᒥ? ᐊᒻᒪᓗ 
ᑕᒪᒃᑯᐊ ᖃᐅᔨᔭᐅᓯᒪᔪᑦ ᐊᑐᐃᓐᓇᐅᑲᖅᑕᐅᓛᖃᑦ ᐊᖓᔪᖄᕆᔭᐅᔪᓄᑦ ᐃᓄᓐᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑖᒃᑯᐊ ᐃᓕᓐᓂᐊᕈᑎᔅᓴᓕᐊᖑᔪᓄᑦ 
ᖃᐅᔨᓴᕐᓂᕐᒧᓪᓗ ᑲᔪᓯᓯᒪᔪᖅ. ᐊᒥᓱᓪᓗ ᐱᓯᒪᓪᓗᑎᒍ ᐋᖅᑮᓯᒪᓪᓗᑕᓗ ᓄᓇᕗᒻᒨᕈᒪᔪᓂᑦ ᓈᓴᐅᓯᕆᓂᕐᒧᑦ ᑖᒃᑯᐊ 
ᐃᓕᓐᓂᐊᑎᑦᑎᔾᔪᑕᐅᕙᑦᑐᑦ ᐅᖃᐅᓰᑦ ᑎᓴᒪᑦ ᐊᑐᖅᑐᑎᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑕᐃᒪ ᐅᖃᐅᓰᓐᓂ ᒪᕐᕉᓐᓂᒃ 
ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔪᒥᑦ ᓄᓇᕗᒻᒥ ᓄᓇᖃᕐᑐᑦ ᐃᓕᓐᓂᐊᕐᕕᐅᔪᑦ ᓂᕈᐊᕆᐊᖃᓚᐅᕐᒪᑕ ᓇᓕᐊᓂᑦ 
ᐱᖓᓱᓂᑦ ᐅᖃᐅᓯᐅᔪᒥᑦ. ᓇᓗᓇᐃᖅᓯᒍᓐᓇᖅᑮᑦ ᓇᓕᐊᑦ ᑲᑎᒪᔨᕋᓛᖑᔪᓄᑦ ᓄᓇᓖᑦ ᓇᓕᐊᓐᓂᑦ 
ᐊᑐᕈᒪᓯᒪᒻᒪᖔᑕ? ᐊᒻᒪ ᑕᒪᒃᑯᐊ ᐃᓕᓐᓂᐊᕐᕕᓕᒫᖑᔪᑦ ᐊᑐᓕᖅᑎᑦᑎᓯᒪᓕᖅᑲᑦ ᐊᑕᐅᓯᕐᔪᐊᒥᖑᓐᓃᑦ 
ᐊᑐᖅᑕᐅᓂᐊᖅᑐᒥᑦ ᑕᕝᕙᖓ ᐃᓕᓐᓂᐊᖅᑐᓕᕆᔨᒃᑯᓐᓂ? ᑕᐃᒪᐃᓐᖏᑉᐸᑦ ᓇᓕᐊ ᐃᓕᓐᓂᐊᕐᕕᒃ ᓄᓇᓖᓪᓘᓐᓃᑦ 
ᓱᓕ ᐋᖅᑭᓯᔭᕆᐊᖃᕐᓂᐊᖅᐸᑦ ᓇᓕᐊᓐᓂ ᓇᓕᐊᓄᑦ ᐅᖃᐅᓯᕐᒥᑦ ᐊᑐᕐᓗᑎᑦ ᐃᓕᓐᓂᐊᑎᑦᑎᖃᖃᑦᑕᕈᒪᒻᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ.  ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᑎᑦᑎᓂᐅᔪᖅ ᐅᖃᐅᓯᕐᒥᑦ 
ᐊᑐᕐᓗᓂ ᐱᔭᕇᖅᑕᐅᓯᒪᓕᖅᑐᖅ ᕿᑎᕐᒥᐅᓂᑦ ᑭᕙᓪᓕᕐᒨᖅᐸᓪᓕᐊᓕᕆᓪᓗᑕ ᑕᒫᓂᓗ ᕿᑭᖅᑕᓂ 
ᑲᑎᒪᓂᖃᖃᑦᑕᖅᓯᒪᔪᑦ ᕿᑎᕐᒥᐅᓂᓕᒫᑦ ᑲᖏᖅᓯᓂᕐᒥᑦ, ᒥᑦᑎᒪᑕᒥ, ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᐃᓪᓗᓕᒃ, 
ᐸᓐᓂᖅᑑᖅ, ᐊᒻᒪ ᕿᑭᖅᑕᕐᔪᐊᖅ. ᑕᐃᒃᑯᐊ ᐊᐃᐳᕈᓪ 2008-ᒥ ᐱᔭᕇᖅᓯᒪᔪᒫᕐᓂᐊᓕᖅᑐᑦ. 
 
ᑕᐃᒃᑯᐊᓗ ᐊᒃᓱᐋᓗᒃ ᐱᑦᑎᐊᖃᑦᑕᐸᓪᓕᐊᓪᓗᑎᑦ $10,000-ᓂᓪᓗ ᐊᑐᐃᓐᓇᖃᕐᑎᑎᓪᓗᑕ 
ᐋᖅᑭᓯᒍᑕᐅᔪᓐᓇᖅᑐᖏᓐᓂ ᑕᐃᒃᑯᓄᖓ ᐋᖅᑭᓱᐃᕙᓪᓕᐊᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓯᕿᓐᖑᔭᖅ ᓈᒻᒪᓯᒻᒪᑦ ᒫᓐᓇ ᐱᖁᔨᕗᖔᕈᒪᔪᖓ 
ᓄᖅᑲᕆᐊᕈᒪᓕᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᐃᕝᔭᕈᑕᐃᓚᒃ. ᓈᒻᒪᓈᓐᖏᒻᒪᑦ. G-12-ᒦᒃᑲᑦᑕ. ᓇᐃᓪᓕᒋᐊᖅᓯᒪᔪᓂᑦ. 
ᐃᓕᓴᕖᑦ ᐊᐅᓚᓂᖏᓐᓄᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓕᒃ. $109,752,000. 
ᒥᔅᑕ ᐲᑯ.  
 
>>ᐃᓪᓚᖅᑐᑦ 
 
ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑎᐊᓕᖅᑐᖓ ᐋᖅᑭᓯᒐᐃᒐᑦᑕ ᓈᒻᒪᓇᑕ ᑕᐃᒪ  

ᓄᖅᑲᕐᓂᐊᓚᐅᕋᓗᐊᑦᑕ ᐊᓯᖏᓐᓂ ᐱᔭᔅᓴᓂᑦ ᐱᓇᓱᖃᑦᑕᕋᑦᑕ ᐅᕙᓃᑲᐃᓐᓇᕐᓂᐊᕈᑦᑕ ᖃᓄᐃᓐᖏᑦᑐᖅ. 
ᐊᐱᖅᓱᕈᓐᓇᖅᑐᖓ. 
 
ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑲ ᑕᐃᒃᑯᐊ ᑮᓇᐅᔭᑦ ᑖᒃᑯᐊ ᑮᓇᐅᔭᖅᑖᕈᑎᕆᔭᖏᑦ ᐃᓕᓐᓂᐊᕐᓂᓕᒫᖏᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᕝᕙᓂ ᐱᓕᕆᓇᓱᒃᑲᑦᑕ ᑖᒃᑯᐊ 
ᐱᓇᓱᒃᑐᒋᑦ ᐃᓕᓐᓂᐊᕐᕕᐅᔪᑦ ᐊᔾᔨᒌᓐᖏᑦᑐᓂᑦ ᑮᓇᐅᔭᖃᕐᑎᑕᐅᕙᑦᑐᑦ ᑮᓇᐅᔭᑦ ᐊᑐᖅᑐᔅᓴᐅᔪᑦ ᓴᖅᑭᔮᖅᑎᑦᑎᔪᑦ 
ᑮᓇᐅᔭᓂᑦ ᒐᕙᒪᒃᑯᓃᖔᖅᑐᓂᑦ ᓄᓇᕗᒃᑯᓐᓂᑦ ᐊᒻᒪᓗ ᓯᓚᑎᖏᓐᓂ ᑮᓇᐅᔭᖅᑕᖃᑐᐃᓐᓇᕋᓗᕐᒥᑎᓪᓗᒍ 
ᓄᓇᓕᓐᓄᑦ ᐃᓕᓐᓂᐊᕕᓐᓄᑦ ᐊᑐᐃᓐᓇᐅᒍᓐᓇᖅᑐᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ, ᐊᑏ, ᐅᖃᐅᓯᕆᔭᓯ ᑖᒃᑯᐊ ᑐᕌᖓᑎᒋᐊᓚᐅᖅᓯᐅᒃ 
ᑮᓇᐅᔭᓄᑦ ᐊᑐᖅᑐᔅᓴᓄᑦ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᒥᓂᔅᑕᐃᓪᓗᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑲ ᖃᓄᖅ ᑮᓇᐅᔭᑦ 
ᖃᓄᖅ ᑮᓇᐅᔭᖃᕐᑎᑦᑎᕙᒻᒪᖔᑕ ᐃᓕᓐᓂᐊᕐᕕᐅᔪᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓇᓗᓇᐃᕆᐊᒃᑲᓐᓂᕐᓗᒍ ᒪᓕᒐᓕᐅᖅᑎᓕᒫᓄᑦ ᒥᓂᔅᑖ. ᒥᓂᔅᑕ 
ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓕᓐᓂᐊᕐᑎᐅᔪᑦ ᑮᓇᐅᔭᖃᖅᑎᕙᑦᑕᕗᑦ 
ᐊᑐᖅᐸᑦᑐᑎᒍᓪᓗ ᑕᐃᓐᓇ ᐋᖅᑭᒃᓯᒪᓂᕆᔭᕗᑦ ᐊᕐᕌᒍᑦ ᐊᒥᓱᑲᓪᓚᐅᔪᑦ ᐊᐅᓚᓂᖏᓐᓄᑦ ᐋᖅᑭᐅᒪᔾᔪᑎᖏᓐᓄᑦ 
ᐃᓕᓐᓂᐊᕈᑎᐅᓂᐊᖅᑐᓄᑦ ᐊᒻᒪᓗ ᐹᓯᒧᑦ ᐊᓯᖏᓐᓂᓗ ᐊᐅᓚᔾᔪᑕᐅᓂᐊᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᖕᒪᑦ ᐱᓕᕆᐊᖃᕐᓂᕋᖅᑐᓂ ᐊᑐᖃᑦᑕᖅᑕᒥᓂᒃ 
ᑭᓱᓂᒃᑭᐊᖓᐃᑦ ᐊᓱᓯᔾᔩᒐᓱᒍᒫᕐᓂᐊᖅᑲᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᖅᑭᒃᓯᒪᔪᑦ ᐊᑐᓚᐅᖅᑕᕗᑦ 
ᐋᖅᑭᒃᓯᒪᓕᖅᑐᑦ ᐊᑯᓂᑲᓪᓚᐅᓕᖅᑐᖅ ᑕᐃᒃᑯᐊᓗ ᐊᑐᖃᑦᑕᖅᑕᕗᑦ ᐋᖅᑭᒃᓯᒪᔪᑦ 2007-08ᒥᓗ ᐊᕐᕌᒍᓂ 
ᐊᒥᓱᑲᓪᓚᐅᔪᓂ ᕿᓂᕐᕈᓯᒪᓕᖅᑐᒍᑦ. 

ᑖᓐᓇ ᐋᖅᑭᒃᓯᒪᓂᕆᔭᖓ ᕿᒥᕐᕈᓪᓗᒍ ᐊᓯᔾᔨᕆᐊᖅᑐᕐᓗ ᑕᐃᒃᑯᐊᓗ ᑮᓇᐅᔭᖃᖅᑎᑕᐅᖃᑦᑕᓚᐅᖅᑐᑦ 
ᐃᓕᓐᐊᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᓐᓄᑦ ᐃᖅᑲᓇᐃᔭᖅᑎᐅᔪᑦ ᑕᕝᕙᓂᓘᓐᓃᑦ 
ᐃᓕᓐᓂᐊᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᕈᑎᔅᓴᐅᔪᓄᑦ ᑮᓇᐅᔭᖅᑖᖅᑎᑕᐅᕙᒃᑭᕙᑦ 
ᐊᑐᕈᒫᕐᓂᐊᖅᑐᓄᑦ? ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒫᒃ ᑐᑭᓯᐅᒪᔪᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒃᑯᐊ 
ᐱᖃᖅᑎᑦᑎᒋᐊᖃᖅᑑᔮᕋᓗᐊᕐᒪᑕ ᐃᓕᓐᓂᐊᕈᑎᔅᓴᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᓱᕋᑖᕐᖓᑦ ᒪᓕᒐᓕᐅᖅᑎᐅᔪᖅ 
ᑮᓇᐅᔭᖃᖅᑎᑦᑎᓂᑦᑎᓐᓂᒃ. ᑮᓇᐅᔭᖃᖅᑎᑦᑎᒐᐃᒐᑦᑕ ᐃᓕᓐᓂᐊᕐᕕᑦᑎᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᖅᑯᑎᒋᓪᓗᒋᑦ ᑕᐃᒃᑯᐊ ᐊᑐᓂᑦ ᐃᓕᓐᓂᐊᕐᕖᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ ᒥᔅᓴᐅᓴᒃᓯᕙᑉᐸ ᖃᓄᖅ ᐊᑐᕐᓂᐊᕐᒪᖔᑕ ᑮᓇᐅᔭᓂᒃ 
ᐃᓕᓐᓂᐊᕈᑎᔅᓴᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓕᕋᐃᒐᑦᑕ ᐊᒥᓲᓂᖏᓐᓂᒃ 
ᐃᓕᓐᓂᐊᖅᑎᐅᔪᑦ ᖃᐅᔨᔪᓐᓇᐸᑦᑐᒍᑦ ᖃᑦᑎᐸᓗᓐᓂ ᐊᑐᕐᓂᐊᕐᒪᖔᑕ ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ ᐃᓚᖏᓪᓗ 
ᓱᕋᒐᐃᒻᒪᑕ ᑭᖑᕝᕕᖅᑕᐅᔭᕆᐊᖃᖃᑦᑕᕆᓪᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓱᒪᕙᖃᐃ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ 
ᐃᓕᓐᓂᐊᕈᑎᓖᓐᓇᐅᔭᕆᐊᖃᖁᖃᐃ? 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓕᓐᓂᐊᕈᑎᐅᖃᑦᑕᖅᑐᑦ 
ᐅᖃᓕᒫᒐᐅᔪᓂᓛᒃ ᐊᑐᐃᓐᓇᐅᖃᑦᑕᕆᐊᖃᖅᑐᑦ ᑕᑉᕙᓂ ᐃᓪᓗᕈᓯᖓᓂ ᐱᑕᖃᖏᑉᐸᑦ ᖃᐃᔨᒪᒃᑲᐃᔪᓐᓇᖅᑐᑎᒃ 
ᐃᓕᓴᐃᔨᖏᓐᓄᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᖃᐅᔨᒪᔪᔅᓴᐅᔪᖅ ᐃᓚᖏᑦ ᐊᔾᔨᓕᐅᖅᑕᐅᓚᐅᖅᑐᑎᒃ 
ᑎᑎᕋᖅᓯᒪᔪᑦ ᐃᓕᓐᓂᐊᕈᑕᐅᓂᐊᖅᑐᑦ ᐱᔭᐅᓲᖑᒻᒥᒻᒪᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᕆᖏᒃᑲᓗᐊᖅᑐᖓ ᑭᓯᐊᓂ 
ᐅᖃᕈᓐᓇᖅᑐᖓ ᐃᓕᓐᓂᐊᕕᒻᒥ ᐃᖅᑲᓇᐃᔭᖅᑐᒥ ᓄᓕᐊᕋ ᐃᖅᑲᓇᐃᔭᕐᖓᑦ ᕿᑐᕐᖓᖃᕆᓪᓗᖓ ᐃᓐᓇᓄᓪᓗ 
ᐃᓕᓴᐃᔨᐅᕙᓚᐅᖅᑐᖓ ᐃᓛᓐᓂᒃᑯᑦ ᐃ, ᑕᐃᒪᐃᑲᐃᓐᓇᕆᐊᖃᕐᓇᓲᖑᕙᓚᐅᖅᑐᖅ ᐱᑕᖃᖅᑎᓐᓇᒍ. ᐅᕝᕙᓘᓐᓂᑦ 
ᑕᐃᒃᑯᐊ ᓈᒻᒪᓐᓂᖏᑉᐸᑕ ᐃᓕᓐᓂᐊᕈᑎᐅᓂᐊᖅᑐᑦ ᐊᒥᓲᓗᐊᓐᖏᑉᐸᑕ ᐃᓕᓐᓂᐊᖅᑎᑦᑎᔾᔪᑎᒋᒋᐊᖏᓐᓂᑦ 
ᓈᒻᒪᓐᓂᖅᓴᐅᔮᖅᑲᑕ ᐊᔾᔨᓕᐅᕐᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓄᓇᓕᓐᓂ ᐃᓕᓐᓂᐊᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒃᑯᐊ 
ᑲᒪᒋᔭᖃᓲᖑᒻᒪᑕ ᐃᓕᓐᓂᐊᕈᑎᒃᓴᐅᔪᓂᒃ ᑭᓯᐊᓂ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᖃᓄᐃᓕᓗᐊᕈᓐᓇᕐᒥᓇᑎᒃ 
ᒥᓂᔅᑕᐅᔪᖃᐃ ᕿᒥᕐᕈᔪᓐᓇᕐᐳᖅ ᒐᕙᑯᓐᓄᑦ ᑲᒪᒋᔭᐅᒐᔭᓐᖑᐊᕋᓗᐊᕐᒪᑦ. ᑕᐃᒃᑯᐊ ᐃᓕᓐᓂᐊᕈᑎᒃᓴᐅᔪᑦ 
ᐅᖃᓕᒫᒐᐅᔪᑦ ᓈᒻᒪᒃᑲᓗᐊᕐᒪᖔᑕ ᐊᒥᒐᖃᑦᑕᓐᖏᒃᑲᓗᐊᕐᒪᖔᑕ ᑐᓂᔭᐅᑐᐃᓐᓇᖏᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯ 
ᑲᑎᒪᔨᖏᓐᓄᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᖃᓄᐃᓕᓗᐊᕈᓇᑎᓐᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᒃ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᖃᐅᔨᒪᔪᖅ ᒪᓕᒐᓕᐅᖅᑎ 
ᖃᓄᖅ ᐃᓕᓐᓂᐊᕐᕕᓐᓅᖅᑕᐅᖃᑦᑕᕐᒪᖔᑕ. ᐊᒻᒪᓗ ᖃᓄᖅ ᑲᒪᒋᔭᖃᕐᓂᐊᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ. ᑕᕝᕗᓇᓗ ᐃᒫᒃ ᑐᓂᓯᔭᐅᕈᓘᔭᑐᐃᓐᓇᖃᑦᑕᓐᖏᓪᓗᑎᒃ ᑕᐃᒪᓕᐅᕈᒪᓐᖏᓐᓇᑕ. ᐊᖏᖃᑎᒋᔭᕋᓗ 
ᑖᓐᓇ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᖃᐃ ᑖᓐᓇ ᒥᓂᔅᑕᕆᔭᐅᔪᖅ ᐱᖁᔭᒃᓴᖅ 21-ᒥᑦ 
ᑎᑎᕋᑦᑎᐊᖅᓯᒪᓂᐊᖅᐸᐃᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᒃ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐱᖁᔭᒃᓴᖅ ᓵᑦᑎᓐᓅᖅᐸᑦ 
ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᐳᖅ ᑕᐃᑲᓂ. ᑭᓯᐊᓂ ᑖᓐᓇ ᐱᖁᔭᒃᓴᖅ ᒫᓐᓇ ᐊᒃᑐᕈᓐᓇᓐᖏᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᒧᑦ ᐊᐱᖅᑯᑎᒋᖃᑦᑕᖅᓯᒪᔭᕋ ᐅᖃᖅᑲᐅᒻᒪᑦ ᓄᑖᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᑦ ᐃᒪᐃᓕᐅᕐᓂᐊᖅᐳᒡᒎᖅ ᐃᒪᓕᐅᕈᑎᒋᔭᐅᔪᓐᓇᕐᓂᐊᖅᐳᓪᓗ 
ᓱᕐᕋᐃᖏᑦᑎᐊᖅᑐᖅ. ᐊᐱᕆᒍᒃᑯᖃᐃ ᑕᒪᒃᑯᓂᖓ ᐊᓯᔾᔨᖅᓯᓂᐊᖅᑐᖅ ᐊᓯᔾᔨᔾᔭᓐᖏᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᒃ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᑳᑎ 
ᐊᐱᕆᒐᒃᑯ ᐃᒪᐃᓕᓇᓱᒋᖅᑲᐅᒐᒃᑯ ᐊᖏᖃᑎᒌᖏᓐᓂᒃᑯᑦ ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ ᐋᖅᑭᒃᓱᖅᑕᐅᖃᑦᑕᕐᓂᖏᑦ 
ᐱᖁᔭᒃᓴᖅ ᕿᒥᕐᕈᓇᑦᑎᐊᕐᓂᐊᖅᐸᕗᑦ ᐃᓗᓕᖃᐅᕐᓂᐊᕐᒪᑦ ᐃᓕᓐᓂᐊᓐᓂᓕᕆᓂᐅᑉ ᖃᓄᐃᓕᖓᖁᔭᖏᑦᑕ 
ᒪᓕᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑎᒍᒥᐊᕐᒪᑕ ᓄᓇᓕᖕᓂᑦ 
ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑕ ᐊᑐᕈᒫᕐᓂᐊᖅᑐᖁᑎᖏᓐᓂᑦ. ᑕᐃᔅᓱᒪ ᐱᖁᔭᒃᓴᐅᑉ ᐃᓗᐊᓂᑦ ᐊᑐᕈᒫᕐᓂᐊᖅᑐᑦ 
ᐃᓚᖃᖃᓯᐅᔾᔨᒋᐊᓖᑦ ᐅᖃᓕᒫᒐᒃᓴᓂᒃ ᐃᓕᓐᓂᐊᕈᑎᒃᓴᓂᓪᓗ. ᐃᓕᓐᓂᐊᑐᓕᕆᔨᒃᑯᑦ ᑕᐃᒪᑦᑐᓕᖃᖃᑦᑕᖏᒻᒪᑕ, 
ᒥᓂᔅᑕᒧᑦ ᐊᐱᖅᑯᑎᒋᔭᕋ ᐃᓕᓴᖅᑏᑦ ᐊᑐᓂᑦ ᐅᖃᓕᒫᒐᖃᕆᐊᖅᐹᑦ ᐃᓕᓐᓂᐊᕈᑎᒃᓴᓂᒃ? ᐊᒻᒪᓗ ᑖᓐᓇ 
ᐃᓚᓕᐅᑎᔪᓐᓇᖅᐸᐅᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᒫᕐᓂᐊᖅᑐᖁᑎᖏᓐᓄᑦ. ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᑦ 
ᑲᑎᒪᔨᖏᓅᓐᖏᖔᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᒃ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅᑑᕈᑎᒋᕈᓘᔭᕐᓂᐊᖅᐸᕗᑦ ᐱᕕᖃᕐᓂᕗᑦ 
ᐊᑐᕐᓗᑎᒃᑯᑦ ᐊᒻᒪᓗ ᑮᓇᐅᔭᑦ ᐅᓄᕐᓂᖏᑦ ᒪᓕᒡᓗᒋᑦ. ᐅᖃᖅᑲᐅᒐᒪᐃᓛᒃ ᐊᑐᕈᒫᕐᓂᐊᖅᑐᓄᑦ 
ᑕᐃᒪᐃᓕᐅᕋᓱᒃᓯᒪᔪᒍᑦ ᑖᔅᓱᒪᐅᑉ ᐅᖃᐅᓯᕆᖃᑦᑕᖅᑕᖏᑦ ᒪᓕᒐᓱᒃᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Kindergarten-ᒥᑦ 12-ᒧᑦ ᑎᑭᓪᓗᒍ $900,000 ᒥᓕᐊᓂᑦ 
ᐅᓄᖅᓯᒋᐊᖅᑕᔪᑦ. ᓱᖕᒪᒃᑭᐊᖅ ᑖᓐᓇ ᐊᖏᒡᓕᒋᐊᖅᑕᐅᓐᓂᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $1.6-ᒥᓕᐊᓐᓂᑦ ᐃᓚᔭᐅᓯᒪᔪᖅ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑎᒍ ᐊᖏᕈᑏᑦ ᑕᕝᕙᓃᖃᑕᐅᑦᑕᖅᐳᑦ 3-ᐳᓴᓐᑎᒥᑦ ᐃᓚᒋᐊᖅᑐᑎᑦ 3-ᐳᓴᓐᑎᒃᑲᓐᓂᕐᒥᑦ ᐊᒻᒪᓗ 3-
ᐳᓴᓐᑎ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖏᕈᑎᖏᑦ ᒪᓕᓪᓗᒋᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $1-ᒥᓕᐊᓐ ᓇᑉᐸᖓᓂᑦ ᐃᓚᓐᖓᖅᑕᕕᓃᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ. ᑖᓐᓇᖃᐃ ᐅᓂᒃᑲᐅᓯᕆᔪᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐹᓯᓄᓂᒃᑯᐊ ᐊᑐᖅᑕᐅᔪᔅᓴᐅᑕᐅᓚᐅᖅᑐᑦ 
ᑳᓐᑐᕌᒃᓄᑦ ᐲᕋᑦᑎᒃᑯ ᑕᕝᕙᓐᖓᑦ ᐊᓯᐊᓄᑦ ᓄᒃᑎᖅᓯᒪᔪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᓇᒧᓐᖓᖅᑕᐅᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᖅᑯᑎᓃᓚᐅᖅᑐᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 
ᐃᓗᐊᓅᖅᑕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑳᓐᑐᕌᓂᑦ 
ᐊᐅᓪᓚᑦᑎᔨᐅᕙᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᑖᑦ ᕙᓯᓄᑦ ᑳᓐᑐᕌᑦ 
ᐋᔩᖃᑎᒋᒍᑎᒋᔭᐅᓚᐅᖅᑳᑎᓪᓗᒍ ᐅᕙᓂ ᐃᖃᓗᓐᓂ ᑕᐃᒪᐃᓕᔪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑭᐅᓐᖏᒻᒪᑦ ᓱᓕ. ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐱᔭᔅᓴᕆᕙᐅᒃ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᔨᒃᑯᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᐊᔾᔨᒌᓐᖏᑦᑐᑦ ᑳᓐᑐᕌᖃᓲᖑᒻᒪᑕ 
ᐊᔾᔨᒌᓐᖏᑦᑐᓂᑦ ᒫᓐᓇ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᖅᖤᖅᐳᖅ ᐃᓚᖏᓐᓂ ᑲᑎᒪᔨᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᖓᐃᓐᓇᐅᔭᕐᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᐊᕐᕌᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ ᐊᐅᓚᑕᐅᓚᐅᖅᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᑎᖅᑎᑕᐅᖁᔭᐅᓚᐅᕐᒫᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᓱᒻᒪᑦ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖃᓄᐃᓐᖏᒻᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᓇᓗᓇᐃᖅᓯᑲᓐᓂᕈᓐᓇᖅᐹ ᓱᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐅᑎᖅᑎᑎᓚᐅᕐᒪᖔᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᑕᐃᒃᑯᐊ ᑭᒡᒐᑐᓐᖏᓇᒃᑭᑦ. ᑕᐃᒫᑐᐃᓐᓇᖅ ᑐᓴᖅᓯᒪᒐᑦᑕ 
ᐃᓱᒫᓘᑎᖃᓚᐅᖅᓯᒪᒻᒪᑕ ᑕᐃᒃᑯᐊ ᐊᕐᕌᓂ ᓲᕐᓗ ᓂᖃᐃᓱᕐᓂᓕᕆᓂᖅ ᕼᐊᒻᒪᓚᒃᑯᓃᓚᐅᕋᓗᐊᖅᖢᑎᑦ 
ᒐᕙᒪᒃᑯᓐᓄᑦ ᐅᑎᖅᑎᑕᐅᓚᐅᕐᒪᑕ. 
 
ᑕᐃᒫᑐᐃᓐᓇᖅᑕᐅᖅ ᐅᓄᖅᑐᑦ ᑕᐃᒃᑯᐊ ᕙᓯᓕᕆᓂᕐᒧᑦ ᑐᕌᖓᔪᓂᑦ ᐅᓄᓗᐊᖅᑐᐋᓗᓐᓂ 
ᑲᒪᒋᔭᖃᖃᑦᑕᕆᐊᖃᓚᐅᕐᒪᑕ ᐃᓕᓐᓂᐊᖅᕕᐅᑉ ᐊᐅᓚᑕᐅᓂᖓ ᑲᒪᒋᔭᕆᐊᖃᖅᖢᓂᐅᒃ ᐱᐅᓂᖅᓴᐅᓇᓱᒋᓕᕋᒥᐅᒃ  

ᑖᓐᓇ ᕙᓯᓕᕆᓂᒃ ᓴᒃᑯᓪᓗᒍ ᑕᐃᒃᑯᐊ Kindergarten-ᒥᑦ ᒍᕋᐃᑦ 12-ᒧᑦ ᑎᑭᓪᓗᒋᑦ ᐱᕙᓪᓕᐊᔪᓂᑦ 
ᑲᒪᓂᖅᓴᐅᔪᒪᓕᕋᒥ. ᑕᐃᒪᓐᓇ ᑐᑭᓯᓚᐅᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓴᓇᔨᑭᔅᓴᓗᐊᕐᓂᕐᒧᑦ 
ᑮᓇᐅᔭᑭᔅᓴᓗᐊᕐᓂᒧᓪᓗ ᑕᐃᒃᑯᐊ ᐅᑎᖅᑎᑕᐅᓚᐅᕐᒪᖔᖏᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᐃᑦ ᑕᑯᒍᑦᑎᒃᑯ ᐃᓕᓐᓂᐊᕐᕕᒐᓴᐅᒻᒪᑕ, 
ᓇᒦᕈᓘᔭᖅᑐᑎᓪᓗ, ᓂᐊᖁᓐᖒᒥᒃ ᐃᓄᒃᓲᑉᓗ ᐃᓕᓐᓂᐊᕐᕕᖓ ᓇᑲᓲᑉᓗ ᐃᓕᓐᓂᐊᕐᕕᖓ. ᐄ, 
ᐃᖅᑲᓇᐃᔮᓴᖅᔪᐊᒻᒪᕆᐊᓘᒻᒪᑦ ᐹᓯᓕᕆᓪᓗᓂ. ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑯᓂᓐᖓ 
ᓴᒃᑯᐃᔪᒪᓕᓚᐅᖅᓯᒪᔪᑦ ᐱᔭᒃᓴᖅᑖᕆᓯᒪᔭᒥᓐᓂᑦ ᐱᔭᕆᐊᖃᖔᕐᓂᐊᕐᒪᑕ. ᖀᓇᐅᔭᓂᑦ ᐊᑐᐃᓐᓇᕈᐃᓯᒪᓚᐅᖅᑐᒍᑦ 
ᑳᓐᑐᕌᒃᑎᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐸᕐᓇᐅᑎᑦ ᑕᑯᓐᓇᕐᓗᑎᒃᑯ ᐃᓕᓐᓂᐊᕐᓂᓕᕆᓂᖅ 
ᐃᓕᓐᓂᐊᕈᑎᒃᓴᐃᑦ ᒥᒃᓵᓅᖓᔪᑦ ᓇᑲᑦᑎᕕᐅᓐᓂᕐᖓᑕ, ᐃᓚᓐᖓᖅᑕᐅᓐᓂᕐᒪᑕ. ᑖᓐᓇᖃᐃ ᓇᓗᓇᐃᑲᐃᓐᓇᕐᓕᐅᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐃᓕᓐᓂᐊᕈᑎᒃᓴᐃᑦ ᐊᓂᒍᖅᓯᒪᒐᑦᑎᒃᑯ G-
11-ᒧᑦ. ᓈᓴᐅᑎᒃᑲᓕᐅᑯᐊ ᐅᓄᖅᓯᒋᐊᒃᑲᓐᓂᖅᓯᒪᔪᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦᑕ ᐃᓗᐊᒍᑦ ᐸᕐᓇᐅᑎᖏᓪᓗ ᑖᒃᑯᐊ 
ᐊᔾᔨᒌᓐᖏᒻᒪᑕᖃᐃ ᑭᓐᑕᒑᑕᓐᒥᒃ ᒍᕋᐃᑦ 12-ᒧᑦ? ᑕᕝᕙᓃᖃᑕᐅᒻᒪᑕ ᐅᓂᒃᑲᐅᑎᒋᑲᐃᓐᓇᕐᓕᐅᖓᐃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔾᔭᒃᓵᑦ ᐃᑲᔫᑎᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦ,ᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓂᐅᒪᓐᓇᕐᒪᖅᑲᐅᓇᐃ ᒥᓂᔅᑕ ᐊᐅᓚᑦᑎᐅᑉ ᑎᑎᕋᕐᕕᖓ, 
ᐋᒡᒐᓕᐊᓰᑦ ᐃᓕᓐᓂᐊᕐᕕᐅᑉ ᐊᐅᓚᑕᐅᓂᖓ ᐊᕕᑦᑐᖅᓯᒪᔪᓂ $1 ᒥᓕᐊᓐᒥᒃ ᐃᓚᔭᐅᖦᖤᖅᐳᖅ. ᐊᒡᒍᖅᑐᕐᓗᒍ 
ᑭᓱᒧᑦ ᑖᒃᑯᐊ $1 ᒥᓕᐊᓐ ᐊᑐᕐᓂᐊᕐᒪᖔᑦ ᓇᓗᓇᐃᔭᑲᐃᓐᓇᕐᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕕᑦᑐᖅᓯᒪᔪᓂ $8,000-ᓂᑦ ᐃᓚᔭᐅᓯᒪᔪᑦ 
ᑮᓇᐅᔾᔭᒃᓵᑦ ᐃᑲᔫᑎᖏᓐᓄᑦ ᓇᓕᖅᑯᓐᓂᐊᕐᒪᑕ $14,000 2007-2008-ᒥ ᑮᓇᐅᔾᔭᒃᓵᑦ $444,000 ᐹᓯᓄᑦ 
ᑳᓐᑐᕌᒃ ᐃᖃᓗᓐᓂ, ᑖᓐᓇᓗ ᑐᓂᕐᕈᑎᑦ ᐃᓗᐊᓃᖃᑕᐅᓪᓗᓂ $11,000, ᐃᓐᓄᒃᑕᐅᓯᒪᓐᖏᑦᑐᑦ ᐊᒻᒪᓗ 
ᐹᓯᓕᕆᓂᕐᒧᑦ ᑳᓐᑐᕌᒃ ᐃᓚᖓᑦ ᕿᑭᖅᑕᓄᑦ ᑐᕌᖓᔪᑦ ᒥᑦᑎᒪᑕᓕᒻᒥ ᐊᐅᓚᑕᐅᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕙᓃᖃᑕᐅᒻᒥᔪᖅ $105,000, ᐋᒡᒐᓕᐊᓰᑦ ᐅᓄᒃᑲᓐᓂᖅᑐᑦ 
$121,000-ᒦᓚᐅᖅᑐᑦ $296,000-ᒧᑦ ᖁᕝᕙᕆᐊᖅᑎᑕᖅ. ᑖᓐᓇᖃᐃ ᓇᓗᓇᐃᖅᓯᑲᐃᓐᓇᕐᓕ ᑭᓱᒧᑦ ᑖᒃᑯᐊ 
ᐊᑐᖅᑐᒃᓴᐅᒻᒪᖔᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 1.5 ᐃᖅᑲᓇᐃᔮᒃᓴᓄᑦ ᑕᖅᑲᒃᑯᓄᖓ 
ᐊᓯᑦᑎᓐᓃᖔᖅᑐᓂᑦ ᑮᓇᐅᔭᖃᖅᑎᑕᐅᒍᓐᓃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ $9-ᒥᓕᐊᓐ 
ᐊᒻᒪᓗ ᐅᐃᕖᑦ ᐃᓕᓐᓂᐊᕐᕕᖓᓄᑦ ᓯᓚᑖᓃᖦᖢᓂ. ᓱᒻᒪᓄᑯᐊ ᐊᓯᖏᓐᓄᑦ ᐃᓚᓕᐅᔾᔭᐅᓯᒪᓐᖏᓚᑦ ᐊᓯᖏᓐᓄᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᑮᓇᐅᔭᖁᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐃᕖᑦ ᑲᑐᔾᔨᖃᑎᒌᖏᑦ ᐊᔾᔨᒋᖏᒻᒪᒍ 
ᖃᐅᔨᒪᔪᒃᓴᐅᕗᑦ ᑖᓐᓇ ᒪᓕᒐᓕᐅᖅᑎ. ᑮᓇᐅᔭᖃᖅᑎᑕᐅᖃᑦᑕᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ ᐊᔾᔨᒋᔭᐅᖏᖦᖢᒍ 
ᑕᕝᕗᖓ ᑎᑎᕋᖃᓯᐅᔾᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓐᑐᒑᑕᓐᒥ ᒍᕋᐃ 12-ᒧᑦ ᑐᕌᖓᔪᑦ ᐃᓕᓐᓂᐊᕐᕖᑦ, ᐃᓕᓐᓂᐊᕐᕖᑦ 
ᐊᐅᓚᑕᐅᓂᖏᑦ ᑖᓐᓇ ᐅᑕᖅᑭᖅᑲᐅᒐᒃᑯ ᐃᓕᓐᓂᐊᕈᑎᒃᓴᐃᑦ ᑐᑭᒧᐊᕈᑎᖏᑦ ᐃᓚᑲᓪᓚᒃᑐᐊᓘᖕᒪᑕ $4 
ᒥᓕᐊᓐᑖᓗᔅᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑐᕐᒥ ᐃᓕᓴᐃᔨᑦ, ᑲᓚᑦᑐᑎᒍᓄᑯᐊ 
ᐊᓯᔾᔨᖅᑕᐅᑎᑕᐅᓚᐅᖅᑐᑦ. ᓄᓇᓕᖕᓂ ᐊᔾᔨᒌᖏᑦᑐᓂ ᓄᓇᕗᒻᒥ ᑖᒃᑯᐊ ᑮᓇᐅᔭᖃᖅᑎᑕᐅᖃᑦᑕᕐᓂᐊᕐᒪᑕ 
ᐅᓄᕐᓂᖏᓐᓂ ᒪᓕᒡᓗᑎᒃ.  
 
ᐆᒃᑑᑎᒋᓗᒍ ᑮᓇᐅᔭᖃᖅᑎᑕᐅᖦᓚᖅᐳᑦ ᐃᖃᓗᖕᓂ ᓄᓇᑦᑕ ᓯᓚᑦᑐᓴᕐᕕᖓᓐᓂ, ᑲᖏᖅᖠᓂᕐᒥᓗ ᐊᒻᒪᓗ 
ᐃᖃᓗᑦᑑᑦᑎᐊᕐᒥ ᐱᑕᖃᕈᓐᓇᕐᓂᐊᕐᒥᔪᖅ. ᑕᒪᔾᔭᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᓯᕗᒃᑲᖅᑕᖅᑏᑦ $200,000-ᓂᒃ 
ᐃᓚᔭᐅᓯᒪᖕᒪᑕ $600,000-ᐅᓪᓗᓂ. ᑭᓱᒧᑦ ᐊᑐᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓴᔨᑎᒍᑦ): ᖁᔭᓐᓇᒦᒃ. $75,000 ᑖᒃᑯᓇᓐᖔᖅᑐᑦ ᓇᓗᓇᐃᒃᑯᑕᖅᑖᕈᓐᓇᕐᓂᕐᒧᑦ 
ᐊᑐᖅᑐᒃᓴᐃᑦ 25-ᓄᑦ ᐃᓕᓴᖅᑐᓄᑦ $10,000-ᓂᒃ ᐃᓚᔭᐅᓪᓗᑎᒃ ᑮᓐᓚᐅᔾᔭᒃᓵᓄᑦ ᐃᑲᔫᑏᑦ ᐅᓄᕐᓂᖏᑦ 
ᒪᓕᖅᖢᒋᑦ $114,000 ᐊᒻᒪᓗ ᐃᓕᓴᖅᑏᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ $20,000 ᖃᐅᔨᓴᐃᓂᕐᒧᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᑕᕝᕙᓂ 2008-09-ᒧᑦ ᐊᕐᕌᒍᒥ ᓯᕗᓪᓕᖅᐸᐅᔾᔭᐅᓯᒪᔪᑦ 
ᑕᐃᒃᑯᐊ ᐅᖃᖅᓯᒪᖕᒪᑕᒎᖅ ᒪᓕᒐᓕᐅᕈᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ ᐱᖅᑯᓯᓕᕆᔨᑐᑲᒃᑯᓐᓂ ᐱᖃᑎᖃᕐᓗᑎᒃ. 
ᑖᔅᓱᒥᖓᖃᐃ ᓇᓗᓇᐃᖅᓯᒃᑲᓐᓂᐊᕐᔪᒍᓐᓇᕐᒪᖓᖅᐱᑦ ᖃᓄᐃᓕᐅᕈᒪᖕᒪᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥ ᑖᒃᑯᐊ ᐊᐅᓚᑕᐅᔪᑦ ᐅᕙᑦᑎᓐᓂ  

ᐃᖅᑲᓇᐃᔭᖃᑎᖃᑦᑎᐊᕐᒪᑕ ᐅᐊᕖᑦ ᑲᑐᔾᔨᖃᑎᒌᖏᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒃᑐᐊᓂᖃᕐᒪᑕ ᑕᐃᒃᑯᓄᖓ. 
ᑕᕝᕘᓇ ᑲᑎᒪᔨᐅᑉ ᐅᑲᐅᓯᕆᕋᑖᖅᑕᖓ ᐃᖅᑲᓇᐃᔭᖃᑎᒌᒃᖢᑕ ᐋᖅᑭᒃᓯᒪᔪᖅ ᑖᓐᓇ. ᐃᒻᒪᖄᓗ ᑲᓇᑕᐅᑉ 
ᒐᕙᒪᒃᑯᖏᓐᓃᓐᖔᖅᓯᒪᓂᐊᖅᑐᖅ ᑖᓐᓇ ᑲᔪᓯᑦᑎᐊᖁᓇᖅᑐᖅ ᐱᓕᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᓯᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖅᑎᑦᑎᔪᒪᖕᒪᑕᒎᖅ ᒍᕋᐃᑦ 7-ᒥ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᑦ 
ᐅᖃᐅᓯᕐᓄᑦ ᓇᓗᓇᐃᑦᑎᐊᕈᓐᓇᕐᒪᖓᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᐊᑦᑎᐊᖅ ᑭᐅᖅᑲᐅᒐᑦᑎᒍ. 
ᐃᓕᓐᓂᐊᖅᑎᑦ ᑲᐅᔨᓴᖅᑕᐅᑎᓪᓗᒋᑦ ᒪᓕᒐᕆᓂᐊᖅᑕᖏᓪᓗ ᖃᐅᔨᓴᖅᑕᐅᔾᔪᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓂᒃ ᕿᒥᕐᕈᓇᒃᑲᔅᓯ? ᑲᐅᔨᒪᒐᓗᐊᖅᑐᖓ ᐱᐅᒋᐅᔭᐅᓚᐅᖏᒻᒪᑕ 
ᑕᐃᒃᑯᐊ ᓄᓇᓕᖕᓗᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᒪᑦᑎᐊᒃᑲᓐᓂᖅᑐᓂᒃ ᐅᑲᐅᓯᖃᕈᓐᓇᕐᒪᖓᑦ ᑭᓱᒧᑦ 
ᐊᑐᖅᑕᐅᓂᐊᖅᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔭᕆᐊᑭᒡᓕᑎᑦᑎᔨ ᒍᕋᐃᑦ 7-ᓄᑦ ᐅᖃᐅᓯᕐᓄᑦ 
ᑎᓴᒪᓄᑦ ᐊᑐᕐᓗᑎᒃ ᕿᒥᕐᕈᓇᖕᓂᐊᕐᒪᑕ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ 16 ᓴᑲᓐᔅᑲ ᐱᓇᓱᐊᕈᓯᕆᓂᐊᖅᑕᑦᑎᓐᓄᑦ 
ᐅᑕᖅᑭᑎᓐᓂᐊᓕᕋᒃᑭᑦ. ᒫᓐᓇ ᐃᑲᕐᕋᐅᑉ ᐊᕝᕙᖓᓂ ᑭᖓᕙᖅᓯᒪᓗᐅᕋᑦᑕ ᓄᖅᑲᕐᕕᒋᔪᒪᖅᑲᐅᔭᑦᑎᓐᓄᑦ. ᒫᓐᓇ 
ᐱᒋᐊᖅᑎᑦᑎᔪᒪᕗᖓ ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐊᓂᒍᕐᒪᑦ ᑕᐃᒪᓐᖓ 
ᐱᖁᔨᕗᖔᖅᑲᐅᑎᓪᓗᒋᑦ ᓵᓚᐅᖅᑲᐅᒐᒪ ᐱᖁᔨᕗᖔᕈᑎ 4:25-ᖑᑎᓪᓗᒍ ᐱᖁᔨᕗᖔᖅᑐᖃᖅᑲᐅᖕᒪᑦ.  
ᐱᖁᔨᕗᖔᕈᑎ ᓈᒻᒪᖕᒪᑦ ᓄᖅᑲᖅᐸᓪᓕᐊᔪᒪᓂᕐᒧᑦ ᐊᒻᒪ ᑲᑎᒪᔾᔪᑕᐅᔪᓐᓇᕋᓂ. ᐃᓘᓐᓇᖏᑦ ᓈᒻᒪᒃᓴᖅᑐᑦ ᐃᓵᒡᓕᑦ. 
ᐊᑭᕋᖅᑐᖅᑐᑦ ᐃᓵᒡᓕᑦ. ᐱᖁᔨᕗᖔᕈᑎ ᑲᔪᓯᔪᖅ.  
 
ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᒫᓐᓇ  

ᑖᒃᑯᐊ ᐊᐱᖅᓱᖅᑕᐅᔪᓂᒃ ᐊᓂᑎᑦᑎᔪᓐᓇᖅᓯᔪᑎᑦ ᐃᖅᓱᒃᑏ. ᒪᑐᒋᐊᕈᑎᓂᒃ ᐅᖃᐅᓯᒃᓴᖃᖅᐱᑦ, ᒥᔅᑕ ᐲᑯ 
ᒫᓐᓇᐅᓂᖓᓂᑦ? ᐃᖅᓱᒃᑏ, ᐊᓂᑎᑦᑎᔪᓐᓇᖅᓯᔪᑎᑦ ᐃᖅᑲᓇᐃᔭᖅᑎᖏᓐᓂᑦ ᒥᔅᑕ ᐲᑯ. 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓂ 20. ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑲᐅᓰᑦ. 
ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑎᑦ ᐃᓱᒪᒃᓴᖅᓯᐅᕈᑎᖃᕋᕐᒪᑕ ᐱᖁᔭᒃᓴᖅ 23-ᒥᒃ 
ᐊᑐᕈᒫᖅᑐᓂᒡᓗ ᐊᒻᒪ ᓄᖅᑲᖅᐸᓪᓕᐊᔪᒪᓕᖅᖢᑎᒃ, ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑎᓪᓗᒋᑦ 
ᐅᓂᒃᑳᖓᑦ ᓈᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᒪᑉᓴᓛᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ 
ᑖᔅᓱᒥᖓ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑖᓐᓇ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᑕᖃᓐᖏᒻᒪᑦ, ᑲᑎᒪᔾᔪᑎᒃᓴᖅ 22. ᒥᔅᑕ 
ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᑎᑦᑎᕗᖓ ᓇᒡᒐᔾᔭᐅᒥᑦ ᑲᑎᒪᔨᕋᓛᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ 9-ᒧᐊᖅᐸᑦ ᐅᓪᓛᒃᑯᑦ ᑲᑎᒪᓛᕐᒪᑕ, ᒫᑦᓯ 10. 
 
ᑲᑎᒪᔾᔪᑎᒃᓴᐃᑦ ᓇᒡᒐᔾᔭᐅᒧᑦ, ᒫᑦᓯ 10:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 26 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑲᑎᒪᓂᖅ ᑖᓐᓇ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᓇᒡᒐᔭᐅᓐᖑᕋᓱᓐᓂᖓᓂᑦ, ᒫᑦᓯ 10, 
1:30-ᒥᑦ ᐱᒋᐊᓛᕐᒥᔪᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:10ᒥ



 

 

 


